
رووداو - دهۆك
ئەمڕۆ 11 رۆژە تەرمی دوو كچی كوردی ئێزدی كە هەوڵیان دابوو خۆیان لە دەســت چەكدارانی 
داعــش رزگار بكــەن، لەنێــوان ســەنگەرەكانی هێزی پێشــمەرگە و چەكدارانی داعشــدا كەوتوون. 
رۆژی 14ی ئەم مانگە ســێ كچی كوردی ئێزدی بە ناوەكانی )كاترین ئیلیاس 20 ســاڵ، ئەڵماس 
خەلەف 11 ســاڵ و لەمیا حەجی 19 ســاڵ(، توانییان خۆیان لە دەست چەكدارانی داعش رزگار 
بكەن، بەڵام بەرلەوەی بگەنە ســەنگەرەكانی پێشمەرگە لە میحوەری كەركووك، بۆمبێكیان پێدا 
تەقییەوە، بەو هۆیەشەوە كاترین و ئەڵماس هەر لەوێ گیانیان لەدەستدا، لەمیاش بە برینداری 

خۆی دەرباز كرد.
سەعید كۆچۆ، مامی كاترین بە )رووداو(ی گوت "كاژێر 11:45 خولەكی شەو 
كاترین تەلەفۆنی كرد و گوتی مامەگیان لە داعش رزگارمان بوو، نزیك دەبینەوە 
لە ســەنگەرەكانی پێشــمەرگە". بەڵام بەیانی لە ئاسایشی كەركووك ئاگاداریان 

كردووەتەوە كە برازاكەی بەهۆی تەقینەوەی بۆمبێك گیانی لەدەستداوە.
مامــی كاتریــن داوا لــە بەرپرســانی هەرێمــی كوردســتان دەكات 
تەرمەكانیــان بۆ بهێننەوە و ئەگەرنا رێگەیان پێبدەن خۆیان تەرمەكان 

بهێننەوە. كاترین برازای كچە چالاكڤانی ئێزدی نادیە مورادە. 

2 ملازم فەرامۆش دادگایی دەكرێتراپۆرتە هەواڵ
رووداو - سلێمانی

بڕیــارە ئەمڕۆ دووشــەممە 2016/4/25 لە ســلێمانی یەكەم دانیشــتنی دادگای ملازم فەرامــۆش نەجم بەڕێوەبچێ. ملازم فەرامۆش نەجم، ئەفســەر لە 
بەڕێوەبەرایەتیی هاتوچۆی رانیە بە )رووداو(ی راگەیاند "بەپێی ماددەی 8 ‌و 12 لە یاســای هێزەكانی ئاســایش‌ و ناوخۆ دادگایی دەكرێم، بڕیاری دادگاش 
هەرچییەك بێت پێوەی پابەند دەبم". لەكاتی مانگرتنی بەشێك لە ئەفسەر و كارمەندانی هاتوچۆ بەهۆی دواكەوتنی مووچەكانیانەوە لە سەرەتای مانگی دووی 
ئەمساڵ، ملازم فەرامۆش، داوای راپەڕینی كرد و داواشیكرد )پەكەكە( پشتیوانی لەراپەڕینەكە بكات، ئەمەش بەپێی یاسای وەزارەتی 

ناوخۆ رێگەپێنەدراوە. ناوبراو بەو هۆیەوە دەستگیركرا، پاشان بە كەفالەت تاوەكو رۆژی دادگاییكردنی ئازادكرا.

ناسر عەلی
رووداو - هەولێر

ئەمڕۆ 11 رۆژە تەرمی دوو كچی كوردی ئێزدی 
كە هەوڵیان دابوو خۆیان لە دەســت چەكدارانی 
داعش رزگار بكەن، لەنێوان سەنگەرەكانی هێزی 
پێشــمەرگە و چەكدارانــی داعشــدا كەوتــوون. 
كەســوكاری كچــەكان داوا لەلایەنــی بەرپــرس 
دەكــەن تەرمی كچەكانیان بــۆ بهێننەوە، گەرنا 

رێگەیان بدەن خۆیان بچن تەرمەكان بهێننەوە.
رۆژی 14ی ئــەم مانگــە ســێ كچــی كوردی 
ئێزدی بە ناوەكانی )كاترین ئیلیاس 20 ســاڵ، 
ئەڵمــاس خەلەف 11 ســاڵ و لەمیا حەجی 19 
ســاڵ(، توانییان خۆیان لە دەســت چەكدارانی 
داعــش رزگار بكــەن، بــەڵام بەرلــەوەی بگەنە 
سەنگەرەكانی پێشمەرگە لە میحوەری كەركووك، 
بۆمبێكیان پێدا تەقییەوە، بەو هۆیەشەوە كاترین 
و ئەڵماس هەر لەوێ گیانیان لەدەستدا، لەمیاش 

بە برینداری خۆی دەرباز كرد.
ئەو ســێ كچە خەڵكی گونــدی كۆچۆ بوون، 
لە كاتی هێرشــەكەی داعشــدا بۆ ســەر شنگال 
لــە 2014/8/3 لەگەڵ هــەزاران ئافرەت و پیاو 
و منداڵی كوردی ئێزدی كەوتنە دەســتی داعش 

و گوازرانەوە بۆ تەلەعفەر و مووسڵ و رەققە.
ســەعید كۆچــۆ، مامــی كاتریــن ئیلیــاس، 
باســی دوا پەیوەندیی نێوان خــۆی و برازاكەی 
دەكات و دەڵێــت "كاژێر 11:45 خولەكی شــەو 
كاترین تەلەفۆنی كرد و بە پێكەنینەوە قســەی 
دەكــرد و دەیگــوت، مامەگیان ئــەوە لە ترس و 
نەهامەتی داعش رزگاربووین، نزیك دەبینەوە لە 

سەنگەرەكانی پێشمەرگە".
ســەعید چاوەڕێی تەلەفۆنی برازاكەی دەكرد 
بۆ ئــەوەی مــوژدەی رزگاربوونــی بداتێ، بەڵام 
زەنگی مۆبایلەكەی رایچڵەكاند كاتێك كەســێك 
لە ئاسایشــی كەركووكەوە تەلەفۆنی بۆ دەكات 
و داوای لێــدەكات بچێتــە كەركووك. كاتێكیش 
دەچێتــە كەركووك، لــەوێ تەنیــا مۆبایلەكەی 
كاترینی دەستدەكەوێت و پێیدەڵێن كە برازاكەی 

بەر تەقینەوە كەوتووە.
لە كاتی هێرشــەكەی داعشدا بۆ سەر شنگال 
و دەوروبــەری، 20 كەس لــە بنەماڵەی كاترین 
لەلایــەن داعشــەوە كوژراون یان بێسەروشــوێن 
كراون. ســەعید هێندە نیگەرانە بە لەدەستدانی 
كاتریــن، دەڵێت "لەدەســتدانی كاترین بۆ ئێمە 
لــە كارەســاتی شــنگال گەورەتر بــوو، چونكە 
تەنیــا چەنــد خولەكێكــی كەمی مابــوو بگاتە 

ســەنگەرەكانی پێشــمەرگە و لە دەستی داعش 
رزگاری ببێ".

زیاتر لــە 10 رۆژ بەســەر كوژرانی كاترین و 
ئەڵماســدا تێدەپەڕێ، بەڵام هێشتا تەرمەكانیان 
لەو شــوێنەیە كە بۆمبەكەیان پێدا تەقیوەتەوە. 
مامــی كاتریــن داوا لــە بەرپرســانی هەرێمــی 
كوردســتان دەكات تەرمەكانیــان بۆ بهێننەوە و 
دەڵێت "ئەگەر رێگەمان پێبدەن خۆمان دەچین 
تەرمەكان دێنینەوە، زۆر فەرماندەی پێشمەرگە 
ئامادەیــی خۆیان نیشــانداوە لەگەڵمان بێن بۆ 

هێنانەوەی تەرمەكان".
كاتریــن برازای كچــە چالاكڤانی ئێزدی نادیە 
مــورادە. ئەو رووداوە وای لە نادیە موراد كرد بە 
پەلــە بگەڕێتەوە هەرێمی كوردســتان. نادیە كە 
بە جلێكی رەشــەوە بۆ مەرگی برازاكەی دەگریا، 
گوتــی "مردنــی كاترین بەو شــێوەیە زۆر كاری 
تێكــردم، ئەو لە ژیانیدا ناخۆشــی زۆری بینی، 
ژیانیشــی هەر بە ناخۆشــی و كارەسات كۆتایی 
هات، قەدەر نەیهێشت جارێكی دیكە بیبینینەوە".
نادیــە مــوراد تەنیــا چەند رۆژێكــی كەم لە 
هەرێمی كوردســتان مایەوە و گەڕایەوە ئەوروپا، 
ئــەو گوتی "گەڕانەوەكەم زۆر لەناكاو بوو، لەبەر 
ئەو كچانە گەڕامەوە، بەڵام 15ی مانگی داهاتوو 
دەگەڕێمــەوە و چــاوم بە بەرپرســانی هەرێمی 

كوردستان و عێراق دەكەوێت".
مامی لەمیا ئەو كچەی بە برینداری گەڕایەوە، 
بــە )رووداو(ی گــوت "ئێســتا ئەو لــە ناحیەی 
باعەدرێیە و گەیشتووەتەوە نێو كەسوكارەكەی، 
بەڵام تەندروستیی زۆر باش نییە و ناتوانێت بۆ 

راگەیاندن قسە بكات".

یەكێكیان برازای نادیە مورادە

تەرمی دوو كچی ئێزدی 11 رۆژە لەنێوان 
سەنگەرەكانی پێشمەرگە و داعشدا كەوتوون

پشتیوان جەمال
رووداو – سلێمانی

چیا تەیب، دوای 28 ساڵ لە ونبوونی، بە خێزانەكەی 
شــادبووەوە، بەڵام سەفەرێك بۆ ئێران هەموو شتەكانی 
ئــاوەژوو كــردەوە و بەهۆی ســكاڵای مێردەكەی رێگەی 
پێنــەدرا جارێكــی دیكــە بگەڕێتــەوە زێــدی خــۆی كە 

هەڵەبجەیە. 
چیــا تەیــب كە یەكێك بــوو لە ونبووانــی هەڵەبجە، 
رۆژی 2016/3/16 لــە 28ەمین ســاڵیادی كیمیابارانی 
هەڵەبجەدا ناوە راســتەقینەكەی كە ئەعزەم بوو، ئاشكرا 

كرا و بە خێزانەكەی شادبووەوە.
چیــا لــە كاتــی كیمیابارانەكــەی هەڵەبجــە لەگــەڵ 
خێزانەكەی چووەتــە ئێران و لەوێ لێیان دابڕاوە، دواتر 
خێزانێكــی هەمەدانــی لــە خانەیەكی بێسەرپەرشــتان 
وەریانگرتووە و بەخێویان كردووە. چیا نزیكەی نۆ ساڵە 
شــووی بە كوردێكــی رۆژهەڵاتی كوردســتان كردووە و 

خاوەنی دوو كچن. ئێستا لە شاری تاران دەژین.
ســەرچاوەیەكی نزیك لە چیا بە)رووداو(ی راگەیاند، 
مێردەكەی لەكاتی مەراســیمەكەدا لە پارێزگای هەڵەبجە 
بــووە، بــەڵام دوای 15 رۆژ چووەتەوە ئێران. چیاش لە 
سەرەتای ئەم مانگەدا بە مەبەستی دەوامی قوتابخانەی 
كچــە گەورەكــەی لەگــەڵ خوشــكەكەی و زاواكەیانــدا 
ســەردانی ئێرانیان كــردووە، بــەڵام رۆژی 2016/4/21 
لە كاتی گەڕانەوەیان بۆ هەرێمی كوردســتان، لە مەرزی 
نێودەوڵەتیــی باشــماخ لەلایەن بەرپرســانی ئێرانەوە و 

بەهۆی سكاڵای مێردەكەیەوە نەیانهێشتووە بگەڕێتەوە.
وەكو ئەو ســەرچاوەیە روونیكردەوە، كێشەی رێگرتن 
لــە چیا، كۆمەڵایەتی و خێزانییە نەك سیاســی، چونكە 
لە كاتی هەوڵدان بۆ دۆزینەوەی كەسوكاریشی لە ئێران، 
مێردەكــەی بــەو هەوڵدانــە رازی نەبــووە و كاتێكیــش 
كەسوكاری لە كوردستان دۆزراونەتەوە و چیا بڕیاری داوە 
لە كوردســتان نیشــتەجێ ببێت، مێردەكەی گوتوویەتی 

كارەكەی لە ئێرانە و ناتوانێت بگەڕێتەوە كوردستان.
چیــا دوای شــادبوونەوەی بــە كەســوكاری، ناوی لە 
لیســتی قوربانیانی هەڵەبجە ســڕایەوە و جارێكی دیكە 
وەكــو زیندوویــەك لە دادگا ناوی تۆمــار كرایەوە، دوای 
دەرچوونی بڕیارەكەی دادگا سەفەری ئێرانی كردووەتەوە 
و چاوەڕێــی وەرگرتنــەوەی ناســنامە و رەگەزنامــە و 

پاسپۆرتە عێراقییەكەی نەكردووە.

ســەرچاوە نزیكەكەی چیا گوتی "كاتێك چیا دەستی 
بە مامەڵە یاســاییەكانی كرد، كاتێكی زۆری پێچوو، بەو 
هۆیەشــەوە كچە گەورەكەی كە لە تاران لە قوتابخانەیە 
هەفتەیــەك دەوامــی بەفیڕۆ چــوو، پاشــان بەتەلەفۆن 
بەڕێوەبــەری قوتابخانەكەیــان لــە دۆســیەكە ئــاگادار 
كردووەتەوە و ئەویش پێیگوتوون ئەو هەفتەیە ئاساییە، 
بــەڵام دەبێت هەفتــەی داهاتوو كچەكەی لــە قوتابخانە 

ئامادە بێت".
هەر بەگوتــەی ئەو ســەرچاوەیە، كاتێك بڕیارەكەی 
دادگا بــۆ ســەلماندنی عێراقیبوونــی چیــا دەرچــووە، 
دیســانەوە لە ئێرانــەوە پێیانگوتــوون دەبێت كچەكەی 
دەوام بكاتــەوە و گوتی "چیاش گوتی مادام بڕیارەكەی 

دادگا دەرچــووە كــە عێراقــی و كــوردم، منداڵەكانــم 
دەبەمەوە و سەردانێكیش دەكەمەوە".

وەكو ســەرچاوەكە باســی كرد، چیا نزیكەی 10 رۆژ 
لەمەوبەر لەگەڵ خوشــك و زاواكەیانــدا گەڕاونەتەوە بۆ 
شاری هەمەدان و لەوێوە منداڵەكانی بە كەسێكی نزیكی 
مێردەكەیــدا رەوانەی تــاران كردووەتــەوە، بەڵام رۆژی 
2016/4/21 كاتێك ویســتوویانە بگەڕێنەوە، لە مەرزی 
نێودەوڵەتی باشماخ رێگرییان لە چیا كردووە "بە چیایان 
گوت بەهۆی سكاڵای مێردەكەیەوە ناتوانێت تا ساڵێكی 

دیكە سەفەر بكات و پاسپۆرتەكەشیان لێسەندووە".
ئێســتا چیا لەنێوان دوو بڕیاری چارەنووسســازدایە: 
هەڵبژاردنــی مێردەكــەی و مانــەوەی لە ئێــران، یاخود 
گەڕانەوەی بۆ كوردستان، سەرچاوەكە گوتی "بێگومان 
چیا پێیخۆشە لە كوردستان بژی و بۆ ئەو مەبەستەش 
كەســوكارەكەی لە هەڵەبجــەوە پارێزەریان لە ئێران بۆ 
گرتووە بە مەبەستی جیابوونەوەی لە مێردەكەی، بەڵام 

مێردەكەی ئامادە نییە تەڵاقی بدات".
بەپێی یاســاكانی ئێران لە حاڵەتی جیابوونەوەی ژن 
و مێــرددا، منــداڵ تــا تەمەنی حەوت ســاڵی لای دایك 
دەمێننەوە. ئەو ســەرچاوەیە گوتــی "لەبەرئەوەی كچە 
گەورەكەی چیا نۆ ساڵە و ئەوەی دیكەشی پێنج ساڵە، 
ئێستا منداڵەكانی لای مێردەكەیەتی و ناچارە دەستیان 

لێهەڵبگرێت".
بە گوتەی ئەو سەرچاوەیە، لەم هەفتەیەوە كەسوكاری 
هەوڵــی دەركردنــی ناســنامە عێراقییەكــەی دەدەن و 
لەگــەڵ لایەنــە پەیوەندیدارەكانــی حكومەتــی هەرێمی 
كوردســتانیش گفتوگۆیان كردووە بۆ چارەســەركردنی 

كێشەكە.
لوقمــان عەبدولقادر، ســەرۆكی كۆمەڵەی قوربانیانی 
كیمیابارانــی هەڵەبجــە كە ئــاگاداری دۆســیەكەن، بە 
)رووداو(ی راگەیاند، ئــەو رۆژەی رێگری لە گەڕانەوەی 
چیا بۆ كوردســتان كراوە، پەیوەندییان بە بەرپرســانی 
ئێران لە هەرێمی كوردستان كردووە "خۆم قسەم لەگەڵ 
سەركونسوڵی ئێران لە هەولێر كرد و جەنابی پارێزگاریش 
قســەی لەگەڵ سەركونسوڵی ئێران لە سلێمانی كردووە 
بۆ چارەســەركردنی كێشەكەی، بەڵام ئەوان گوتیان بەو 
پێیــەی كێشــەكە خێزانییە و لە ئێرانیش بەپێی یاســا 
مێرد دەتوانێت رێگە لە ســەفەری ژنەكەی بگرێت، بۆیە 
ناتوانــن بەپێچەوانەی یاســاوە مامەڵە بكــەن و دەبێت 

خۆیان كێشەی نێوانیان چارەسەر بكەن".

هیڤیدار ئەحمەد
رووداو - زاخۆ

150 گەریلای پارتی كرێكارانی كوردســتان PKK لە 
چیای بێخێر لە قەزای زاخۆ جێگیركراون. بەرپرسی لقی 
هەشــتی پارتی لە زاخۆ دەڵێ "چوار گوندنشین لەلایەن 
PKKوە دەســتگیركراون كــە یەكێكیــان بەڕێوەبــەری 

قوتابخانەی گوندێكە".
گەریلاكانی PKK ئێستا لە چواردەوری زاخۆ بارەگایان 

داناوەو تا دێت ژمارەی گەریلاكانیان زیاتر دەكەن.
چیای بێخێر تەنیا 20 كیلۆمەتر لە ســەنتەری قەزای 
زاخۆ دوورە. شــوانەكانی گوندەكانی دەوروبەری چیاكە 

دەڵێن ژمارەیەك گەریلای PKKیان لە چیاكە بینیوە.
شــوانی یەكێك لــە گوندەكانــی دامێنــی چیاكە بە 
)رووداو(ی راگەیانــد "بەیانییــەك وەكــو رۆژانی رابردوو 
ویستمان مەڕ و ماڵات ببەین بۆ چیاكە، كەچی بینیمان 
PKK بازگــەی داناوە و رێگەیان پێنەداین ئاژەڵەكانمان 

ببەینە چیا".
ئەو شوانە كە نەیویست ناوی بڵاوبكرێتەوە، گوتیشی 
گەریلاكانی PKK هەڕەشــەیان لێكردوون ئەگەر دووبارە 
بگەڕێنــەوە "بــەڵام رۆژی دواتر هەندێ لە دانیشــتووانی 
گوندی قادیا بە نهێنی چوونە سەر چیاكە و بینیوویانە 

پەكەكە بارەگای لەسەر چیاكە داناوە".
چیای بێخێر درێژییەكەی زیاتر لە 30 كیلۆمەتر دەبێ 
و لــە گەلی زاخۆ دەســتپێدەكات تاوەكــو دەگاتە نزیك 
سنووری سووریا. عەلی گەودا، بەرپرسی لێژنەی پارتی 
لــە ناحیەی باتێلــێ كە چیای بێخێر لەو ســنوورەدایە، 
بــە )روواو(ی راگەیاند "راســتە گەریلاكانی PKK لەوێن 
و گوندنشــینان ئەوانیــان بینیــوە و ئێمەیــان ئــاگادار 

كردووەتەوە".
وەك گــەودا دەڵێــت "ئــەوان مافــی ئەوەیــان نییە 
لــەو چیایە جێگیر ببــن، كەچی رێگە بە شــوانەكانی 
ناوچەكــەش نادەن مەڕ و ماڵاتیان لــەوێ بلەوەڕێنن". 
گوتیشــی "PKK لە گەلــی )گراڤێ و كێچێ( بازگەیان 
داناوە و تەنیا وەكو گەریلا لەوێ نین، بەڵكو بارەگاشیان 

داناوە".
جگە لە چیای بێخێر، PKK لە باكووری زاخۆ هەرێمی 

هەفتەنینیــان راگەیاندووە، بەپێی ئامارە نافەرمییەكان 
نزیكــەی هەزار گەریلا لەو هەرێمەن و بازگەیان هەیە و 

گومرگ لە خەڵكی ناوچەكە وەردەگرن.
سەربەست لەزگین، بەرپرسی لقی هەشتی پارتی لە 
زاخۆ لەبارەی هاتنی PKK بۆ چیای بێخێر بە )رووداو(
ی گــوت "PKK بــەردەوام لە دەوروبــەری زاخۆ تیمی 
گەڕۆكیان هەیە، ئێستا لە چیای بێخێریش هەن، بەڵام 

نازانین ژمارەیان چەندە".
سەربەســت لەزگیــن كــە هــاوكات فەرماندەیەكــی 
پێشــمەرگەیە لە میحوەری رۆژئاوای دیجلە و شــنگال، 
باســی گرنگیــی ئەو چیایە بــۆ PKK دەكات و دەڵێت 
"چیای بێخێر بۆ PKK وەك پردێكە بۆ گەیشتنیان بە 

رۆژئاوای كوردستان".
بەرپرســەكەی لقی هەشتی پارتی لە زاخۆ دەڵێت " 
PKK جگە لە هاتنی بۆ ناوچەكە، خەڵكیش دەستگیر 
دەكــەن، چــوار هاووڵاتی كــە یەكێكیــان بەڕێوەبەری 
قوتابخانەیە لە گوندی نزدۆرێ ســەر بە ناحیەی باتیفا 

لەلایەن PKKوە دەستگیركراون".
ســەبارەت بە هۆكاری دەســتگیركردنی ئــەو چوار 
هاووڵاتییــە، سەربەســت لەزگین گوتــی "لەبەر ئەوەی 
هەماهەنگیمــان لەگەڵ PKK نییە، نازانین لەســەرچی 
دەســتگیركراون، ئەوەندەی ئێمە بزانیــن بەڕێوەبەری 
قوتابخانەكە چووە بۆ نێو باخەكەی لە رێگا دەستگیریان 
كردووە". گوتیشــی "ئەو چــوار هاووڵاتییە پێنج رۆژە 
دەســتگیركراون، ئێمەش سەرووی خۆمان لەوە ئاگادار 

كردووە".
بەپێــی بەدواداچوونێكی پێشــتری )رووداو(، 658 
گوندی باشووری كوردستان لەژێر كۆنترۆڵی هێزەكانی 
پارتی كرێكارانی كوردستاندان كە زۆرترینیان دەكەوێتە 

پارێزگای دهۆك.
هــەر بەپێی ئەو بەدواداچوونــە، 100 گوندی قەزای 
زاخۆ كە دەكەونە سنووری ناحیەی باتیفا و دەركارێ، 
لە دەســت پەكەكــەدان. رووبەری قــەزای زاخۆ 1378 
كیلۆمەتــر دووجایــە و نزیكەی %30ی ئــەو رووبەرە 

بەدەست PKKوەیە. 
PKK لە سنووری بادینان چوار هەرێمیان راگەیاندووە 
كە بریتین لە هەرێمی زاب، ئورەمار، گارە و هەفتەنین. 

ئێران رێگە بە گەڕانەوەی 
ونبوویەكی هەڵەبجە نادات

PKK خەریكە زاخۆ 
گەمارۆ دەدات

بەهۆی سكاڵای مێردەكەی

كەسوكاری یەكێك لە كچەكان: 
ئەگەر رێگەمان پێبدەن تەرمەكان دەهێنینەوە

150 گەریلا لە چیای بێخێر جێگیركراون

ئەڵماس خەلەف كاترین ئیلیاس

3 مەحموود سەنگاوی: هۆشداریمان داوەتە حەشدی شەعبی
رووداو - هەولێر

مەحموود ســەنگاوی فەرماندەی میحوەری گەرمەســێری هێزی پێشــمەرگە دەڵێت "هۆشداریمان داوەتە حەشدی شەعبی ئەمجارە رێككەوتنەكە پێشێل بكەن بە هێز 
چارەسەری دۆخەكە دەكەین". مەحموود سەنگاوی كە ئەندامی مەكتەبی سیاسی یەكێتیشە، لەكاتی بەشداریكردنی لە بەرنامەی رووداوی ئەمڕۆی رادیۆ و تەلەڤزیۆنی 
رووداو، لەبارەی بارودۆخی خورماتوو رایگەیاند "حەشدی شەعبی هێزێكی بێسەروبەرن، هێزێكن هەر رێككەوتنێك لەگەڵیان بكرێت، نابێت بە رێككەوتنێكی پۆڵایین و 
كۆنكریتی بزانین و وای دابنێین كە هەڵناوەشێتەوە". گوتیشی "بەس تەنیا لە خورماتوو بە دەیان سەرایە هەیە، كەسیش كاغەزی ئەوەی 

دیكە ناخوێنێتەوە".

راپۆرت

هیڤیدار ئەحمەد
رووداو - هەولێر

بەرهەم ســاڵح، جێگــری دووەمی ســكرتێری 
گشــتیی یەكێتــی بەنهێنــی لــە لەنــدەن لەگەڵ 
نەوشیروان مستەفا، رێكخەری گشتیی بزووتنەوەی 
گۆڕان كۆدەبێتەوە. ئەندامێكی مەكتەبی سیاسیی 
یەكێتیش دەڵێ "ئێســتا ماڵی كاك نەوشیروان لە 

لەندەن بووەتە كەعبەی بەرپرسانی یەكێتی".
یەكێتی نیشتمانیی كوردســتان لە یەك كاتدا 
لەگــەڵ پارتــی و بزووتنــەوەی گــۆڕان لە هەوڵی 
رێككەوتندایە، بەڵام تاوەكو ئێستا لەگەڵ هیچیان 
نەگەیشــتووەتە رێككەوتن. بەرپرسێكی یەكێتی 
دەڵــێ "نزیكبوونەوەی یەكێتی لە گۆڕان، قازانجی 

پارتیشی تێدا دەبێت".
یەكێتی و گۆڕان دەمێكە سەرقاڵی گفتوگۆن بۆ 
رێككەوتنێكی سیاسی، تاوەكو ئێستاش چەندین 
كۆبوونەوەیان كردووە، بەڵام پێناچێ رێككەوتنی 

نێوانیان هێندە ئاسان بێ.
لەتیف شــێخ عومەر، ئەندامی ســەركردایەتی 
یەكێتی كە بەشدار بووە لە زۆربەی كۆبوونەوەكانی 
نێوان حیزبەكەی و بزووتنەوەی گۆڕان، بە )رووداو(
ی راگەیانــد "پەیوەندیی ئێمــە )یەكێتی( لەگەڵ 
گۆڕان نەك تەنیا نێوانی ئەو دوو حیزبە ئاســایی 
دەكاتــەوە، بەڵكــو دەبێتە هــۆی چاكبوونەوەی 

پەیوەندیی نێوان پارتی و گۆڕانیش".
پەیوەندی نێوان پارتی دیموكراتی كوردستان و 

بزووتنەوەی گۆڕان لە خراپترین دۆخیدایە.
دوای تێكچوونــی پەیوەنــدی نێــوان گۆڕان و 
پارتی، نەوشــیروان مســتەفا، رێكخەری گشتیی 
بزووتنەوەی گــۆڕان ســەردانی بەریتانیای كرد و 
تاوەكو ئێستا لە لەندەن ماوەتەوە و نەگەڕاوەتەوە 

هەرێمی كوردســتان. بەڵام لــەو ماوەیەدا چەندین 
بەرپرســی باڵای یەكێتی لە لەنــدەن بە نهێنی و 

ئاشكرا سەردانیان كردووە.
 )رووداو( لە ســەرچاوەیەكی نزیك لە بەرهەم 
ســاڵح، جێگری ســكرتێری گشــتیی یەكێتییەوە 
زانیویەتــی كــە لــەو ماوەیــەدا بــە "نهێنــی" لە 
لەندەن لەگەڵ نەوشــیروان مستەفا كۆبووەتەوە و 

كۆبوونەوەكەشیان سێ كاژێری خایاندووە.
هــەر بەپێی ســەرچاوە بڕواپێكراوەكەی نزیك 
لــە بەرهەم ســاڵح "لەو كۆبوونەوەیــەدا هەردوولا 
قسەیان لەسەر دۆخی نێوخۆی یەكێتی، پەیوەندی 
نێوان یەكێتی و گۆڕان، گۆڕان و پارتی، یەكێتی و 
پارتی كردووە". سەرچاوەكە گوتیشی "د.بەرهەم 
لە كاك نەوشیروانی پرسیبوو كە بەرنامەی چییە 
و كەی دەگەڕێتەوە كوردستان، ئەویش پێیگوتووە 
بەم زووانە ناگەڕێتەوە و شتێكی لەلا گەڵاڵە نەبووە 

بۆ چارەسەركردنی دۆخەكە تاوەكو بگەڕێتەوە".
سەردانی بەرپرسانی یەكێتی بۆ لای رێكخەری 
گشــتی بزووتنەوەی گۆڕان لە ماڵەكەی لە لەندەن 
زۆربەیان بە ئاشكرا بووە و تەنیا سەردانی بەرهەم 
ســاڵح بە نهێنی بووە. یەكەم سەردانیش لەلایەن 
هێــرۆ ئیبراهیم ئەحمەد و پاڤێــل تاڵەبانی بووە، 
دواتر شاناز ئیبراهیم ئەحمەد لەگەڵ هاوسەرەكەی 
لەتیف رەشــید، جەعفەر شــێخ مستەفا و جەلال 
كەریــم ســەردانیان كــردووە، هەروەهــا هەفتەی 
رابردووش ئاســۆ فەرەیدوون، پارێزگاری سلێمانی 
كــە یەكێتییــە ســەردانی كــردووە، لــە زۆربەی 
سەردانەكانیاندا وێنەیان لەگەڵ گرتووە و لە تۆڕە 

كۆمەڵایەتییەكان بڵاویان كردووەتەوە.
ئەندامێكــی مەكتەبــی سیاســیی یەكێتی كە 
ناڕازییە لە ســەردانی بەرپرسانی یەكێتی بە جیا 
بــۆ لای بەرپرســی یەكەمی حیزبێكــی دیكە، بە 

)رووداو(ی راگەیانــد "بەهــۆی نەبوونــی ناوەندی 
بڕیار لەنێو یەكێتی و غیابی مام جەلال و نەبوونی 
كەسێك لە شوێنی مام جەلال كە هەموو یەكێتی 
بەقســەی بكــەن، وای لێهاتووە هــەر یەكە و بۆ 
ئەوەی بڵێ حیسابم بۆ دەكرێ، بە جیا سەردانی 

كاك نەوشیروان دەكات".
 ئەو ئەندامەی مەكتەبی سیاسی كە داوای كرد 
ناوی بڵاونەكرێتەوە، گوتیشــی "كاك نەوشیروان 

ئەگەر خێری بۆ یەكێتی ویستبا جیانەدەبووەوە، 
نازانــم بۆ ماڵەكــەی لە لەنــدەن بووەتە كەعبەی 
بەرپرســانی یەكێتی! یەكێتــی ماڵی خۆی هەیە، 
هێنــدەی بەرپرســانی یەكێتــی ســەردانی كاك 
نەوشیروان دەكەن هێندە بەرپرس و هەڵسوڕاوانی 

گۆڕان سەردانیان نەكردووە".
نەوشیروان مستەفا 2009/7/25 بزووتنەوەی 
گۆڕانــی راگەیانــد و لە یەكێتی جیابــووەوە و بە 

لیستێكی جیا لە یەكێتی بەشداری هەڵبژاردنەكانی 
پەرلەمانی كوردستانی كرد.

دیــاری  هەڵســوڕاوی  عەبدولوەفــا،  شــەماڵ 
بزووتنەوەی گۆڕان باسی سەردانەكانی بەرپرسانی 
یەكێتــی بــۆ لای نەوشــیروان مســتەفا دەكات و 
دەڵێت "كاك نەوشــیروان كاریگــەری و كاریزمای 
خۆی هەیە و لەنێو یەكێتیدا كەســی دووەم بووە 
و بێ كاریگەری نییە. بۆیە ســەردانی بەرپرسانی 

یەكێتــی هــەم كۆمەڵایەتیــن و هەمیــش باســی 
سیاسەتیش دەكەن".

سەردانە بەردەوامەكانی بەرپرسان و ئەندامانی 
مەكتەبــی سیاســیی یەكێتی بۆ لای نەوشــیروان 
مستەفا، بەشێكی بۆ چۆنیەتی رێككەوتنی نێوان 
یەكێتی و گۆڕانە بەتایبەت بۆ ئیدارەدانی پارێزگای 

سلێمانی و هەڵەبجە.
هەڵبژاردنــی  دواییــن  ئەنجامــی  بەگوێــرەی 
ئەنجوومەنی پارێزگاكانی هەرێمی كوردســتان كە 
لە 2014 بەڕێوەچوو، بزووتنەوەی گۆڕان لەو دوو 
پارێزگایــە 40 هــەزار دەنگ لــە پێش یەكێتییە، 
گــۆڕان 359،600 دەنگ و یەكێتیــش 318،723 

دەنگی هێناوە.
شۆڕش حاجی، گوتەبێژی فەرمی بزووتنەوەی 
گــۆڕان لە بارەی ئەگــەری رێككەوتنی یەكێتی و 
گۆڕان بە )رووداو(ی گوت "ئەم رێككەوتنەی ئێمە 
نابێ هیچ لایەنێكی سیاســی لێی بترسێ، چونكە 

دژی هیچ لایەنێك نییە".
شۆڕش حاجی هەرچەندە ناوی پارتی نەهێنا، 
بــەڵام دەڵێــت "رێككەوتنەكەی نێــوان یەكێتی و 
گــۆڕان دەبێتــە هەوێنی ئاشــتەوایی لەنێوان ئەو 

لایەنانەی كە ئێستا ناكۆكن".
بەڵام بەشــێك لــە هەڵســوڕاوانی بزووتنەوەی 
گــۆڕان رێككەوتنــی نێــوان یەكێتی و گــۆڕان بە 
هەنگاوێكی ئەستەم ناودەبەن. شەماڵ عەبدولوەفا 
لــەو بارەیەوە دەڵێــت "هەرچەندە لــە ناوەڕۆكی 
كۆبوونــەوەكان بێ ئاگام، بەڵام داوا دەكەم ئەگەر 
هەردوولا رێككەوتن بكەن لەســەر بەرنامە بیكەن 
نەك رووكەش و دیكۆر بێ". گوتیشی "هەرچەندە 
رێككەوتنی نێوان ئەو دوو لایەنە ئاسان نییە، بەڵام 
نابێ عەینی تاس و حەمام دووبارە بكەنەوە وەكو 

ئەوەی پێشتر هەردووكیان یەك حیزب بوون".
ئەندامەكــەی مەكتەبــی سیاســی یەكێتیــش 
لەبــارەی هەوڵەكانی ریككەوتنی نێــوان گۆڕان و 
یەكێتــی دەڵێــت "رێككەوتنەكە ئەگەر بشــكرێ 
قــووڵ نییە و بــێ بنەمایە، بۆ كوشــتنی كات و 
بەدەســتهێنانی دەســتكەوتە نەك زیاتــر، ئەگەر 

بشكرێ درێژخایەن نابێ".

ماڵەكەی لە لەندەن بووەتە كەعبەی بەرپرسانی یەكێتی

بەرهەم ساڵح لە لەندەن بەنهێنی لەگەڵ 
نەوشیروان مستەفا كۆدەبێتەوە

ئەندامێكی مەكتەبی سیاسیی یەكێتی:
ئەگەر كاك نەوشیروان خێری هەبووایە بۆ یەكێتی 

جیانەدەبووەوە

مەحموود یاسین كوردی
رووداو - هەولێر

ســەركردایەتی  ئەنجوومەنــی  دواجــار 
یەكگرتووی ئیســامی رۆژی بەستنی كۆنگرەی 
دیاری كرد و بڕیاری دا 2016/5/26 كۆنگرەی 
حەوتەمــی ئــەو حیزبە ببەســترێ، یەكێك لە 
كاندیــدە بەهێزەكانی یەكگرتووش بۆ پۆســتی 
ئەمینــدار بەر لــە كۆنگــرە رایگەیاند كە خۆی 
ناپاڵێوێت و پشتگیری لە گەڕانەوەی ئەمینداری 

پێشووی یەكگرتوو دەكات. 
بەســتنی  وادەی  نزیكبوونــەوەی  لەگــەڵ 
كۆنگــرەی حەوتەمــی یەكگرتــوو، جموجۆڵی 
ســەركردە دیارەكانی ئەو حیزبە بۆ گەڕانەوەی 
ســەڵاحەدین بەهائەدین، ئەمینداری پێشــووی 
ئێــوارەی  پێكــردووە.  دەســتی  یەكگرتــوو 
رۆژی یەكشــەممە 2016/4/24 هــەر یــەك لە 
سەڵاحەددین بەهائەدین و هادی عەلی بۆ ماوەی 
دوو كاژێــر لە ماڵی عەلی محەممەد، یەكێك لە 
دامەزرێنەرانی یەكگرتوو لە سلێمانی كۆبوونەوە.
سەبارەت بەو كۆبوونەوەیە، عەلی محەممەد 
بــە )رووداو(ی راگەیاند "هەموومان خۆمان بە 
خاوەنی یەكگرتوو دەزانین و یەكگرتوو موڵكی 
هەموومانــە، لە كۆبوونەوەكەی ئەمڕۆدا باســی 
ئەوەمــان كرد كــە بەهەر هەموومانــەوە هەوڵ 
بدەین یەكگرتــوو بەرەوپێش ببەین، یەكگرتوو 
كەســی لێ زیاد نییــە و دەبێت ببێتە هۆكاری 
خێر و چاكســازی و ئارامكردنەوەی كوردستان 
و بەرەوپێشــبردنی مافــی رەوای گەلەكەمــان، 
هەروەها یەكگرتوو ببێتە هۆكاری هێوركردنەوەی 
دۆخی ئاڵۆزی كوردستان بەپێی توانای خۆی".

عەلــی محەممەد كە چەنــد خولێك ئەندامی 
مەكتەبی سیاسیی یەكگرتوو بووە و لە بەغداش 
وەزیری دەوڵەت بووە، سەبارەت بە گەڕانەوەی 
ســەلاحەددین بەهائەددین و هادی عەلی بۆ نێو 
ئۆرگانەكانی یەكگرتوو گوتی "مامۆستا هادی و 
مامۆستا سەڵاحەدین دوو ئەندامی دامەزرێنەر و 

ســەركردایەتی یەكگرتوو بوون و لەم قۆناغەدا 
هەردووكیان بە گوژمێكی چاكەوە دێنەوە، كەس 
كەس ناهێنێتەوە و یەكگرتوو ماڵی هەموومانە، 
هەموومــان دەســتبەكار دەبین ئومێــد بەخوا، 
مامۆســتا هادیش دێتەوە نێــو كاری حیزبی و 

پۆستەكەی لە كۆنگرە دیاری دەكرێت".
هادی عەلی: دەگەڕێمەوە نێو 

كاری حیزبی

هادی عەلی، ســەرۆكی پێشــووی مەكتەبی 
سیاســی یەكگرتووی ئیسلامی دوای 4 ساڵ لە 
دانیشــتن بڕیاری گەڕانەوە بۆ كاری سیاسی لە 
نێو یەكگرتوو دەدات. هادی عەلی بە )رووداو(
ی راگەیاند "خواســتێكی زۆر لە نێو خوشك و 
برایــان هەبوو بۆ ئــەوەی ئێمە بگەڕێینەوە نێو 

كاری حیزبــی، پێشــتر بڕیارم دابــوو خۆم بۆ 
پۆستی ئەمینداری گشتی لە كۆنگرەی حەوتەم 
كاندیــد بكەم، بەڵام دوای ئەوەی زانیم جەنابی 
مامۆســتا خــۆی كاندید دەكات و لــە نزیكەوە 
یەكدیمان بینی، بڕیارم دا خۆم بۆ ئەو پۆســتە 
نەپاڵێوم و پشــتگیری مامۆســتا سەڵاحەددین 
بكەم بە یەكەوە بۆ كاری حیزبی بگەڕێینەوە".

"لــەو  گوتــی  هەروەهــا  عەلــی  هــادی 
كۆبوونەوەیەدا بیــروڕای زۆر لە بارەی ئایندەی 
كاری یەكگرتوو، هەروەها سەرخستنی پرۆژەی 
یەكگرتوو لەسەر ساحەی سیاسی كرا، باسمان 
لە نەخشــە رێگایەك بۆ خولــی داهاتوو كرد و 
جەختمان لەســەر ئەوە كردەوە كە پێویســتە 
كۆنگرەی حەوتەمی حیزب وێستگەیەكی گرنگ 
بێــت بە هەموو ئەندام و كادیرانی و لایەنگرانی 

یەكگرتوو هەوڵ بدەیــن كۆنگرەیەكی نەوعی و 
سەركەتوو بێت".

هــادی عەلــی كــە لــە دوای دامەزراندنــی 
یەكگرتووەوە كەســی دووەمی ئەو حیزبە بووە 
تاوەكو ساڵی 2010 ، سەبارەت بە گەڕانەوەی 
دەڵــێ "دەمــەوێ لەگەڵ خوشــك و براكانمان 
لــە نێو یەگگرتــوو تەحەمولی بەرپرســیارێتی 
بكەم، ئەوەی بە من بكرێت بیكەم، بە تایبەتی 
قۆناغی ئێستای سیاسی و ئابووری و سەربازیی 
كوردستان هەســتیارە، بۆیە بڕیاری گەڕانەوەم 

داوە".
محەممەد رەئووف: رەنگە ببمە 

كاندیدی تەوافوقی 

ئێســتا جگە لە ســەڵاحەددین بەهائەدین، 

ئەمینداری پێشــووی ئەو حیزبــە و محەممەد 
فەرەج، ئەمینداری ئێستای یەكگرتوو، هەریەك 
لە محەممــەد رەئوف، ســەرۆكی ئەنجوومەنی 
ســەركردایەتی یەكگرتوو ئیسلامی و ئەبوبەكر 
عەلی، ئەندامی سەركردایەتی یەكگرتوو كاندیدن 

بۆ پۆستی ئەمینداری گشتی.
محەممەد رەئووف، سەرۆكی ئەنجوومەنی 
)رووداو( بــە  یەكگرتــوو  ســەركردایەتیی 

ی گــوت، لەنێو یەكگرتوودا باســی كاندیدی 
فــەرەج،  محەممــەد  لەنێــوان  تەوافوقــی 
ئەمینداری ئێستا و سەڵاحەددین بەهائەدین، 
ئەمینــداری پێشــوو كراوە، گوتیشــی "بەڵێ‌ 
ئەو قسەیە راستە، یان مامۆستا سەڵاحەدین 
خۆی كاندید بكاتەوە دەربچێت، یان مامۆستا 
محەممەد فــەرەج دەربچێتەوە، رەنگە منیش 

خۆم كاندید بكەم و دەربچم".
غــازی ســەعید، ئەندامی ســەركردایەتی 
یەكگرتــوو بــە )رووداو(ی گوت، لە دەڤەری 
بادینــان هیــچ كــەس خــۆی بــۆ پۆســتی 
"تاوەكــو  ناپاڵێوێــت  گشــتی  ئەمینــداری 
ئێســتا هیچ كەســێك لە بادینان كە مەرجی 
خۆكاندیدكردنــی تێدابێــت، باســی ئــەوەی 
نەكــردووە كــە خۆی بــۆ پۆســتی ئەمیندار 

دەپاڵێوێت".
غازی ســەعید كــە یەكێكە لە ســەركردە 
دیارەكانــی یەكگرتوو لە بادینان، ســەبارەت 
بە گەڕانەوەی سەڵاحەددین بەهائەدین دەڵێ 

"لە دەڤــەری بادینان پێشــوازییەكی زۆر لە 
گەڕانەوەی مامۆســتا ســەڵاحەدین دەكرێت، 
گەڕانەوەی ئەو شتێكی سرووشتییە، هەندێك 
خوشــك و بــراش لــە بادینــان پشــتگیریی 
كاندیــدی دیكــە دەكــەن، ئەمــەش لەنێــو 
یەكگرتوو گوازرشتە لە تەندروستیی حیزبەكە 

و بوونی دیموكراسی لە نێو یەكگرتوودا".
ئەبوبەكر عەلی: سوورم لەسەر 

خۆكاندیدكردن

ئەبوبەكــر عەلی، ئەندامی ســەركردایەتی 
یەكگرتــوو كــە یەكێكــە لــە كاندیدەكانــی 
پۆســتی ئەمینداری گشــتی بــە )رووداو(ی 
راگەیاند "هێشــتا سوورم لەسەر ئەوەی خۆم 
بۆ پۆســتی ئەمینداری گشــتی كاندید بكەم، 
بەڵام ئەگەر یەكێك لە كاندیدەكانی پۆســتی 
ئەمیندار تێگەیشتنی بۆ دیدی ئێمە لەبارەی 
هەڵســانەوەی یەكگرتــوو و جیاكردنــەوەی 
كاری دەعــوە و كاری حیزبــی هەبێــت، ئەوا 

ئەوكات بڕیارێكی دیكەمان دەبێ".
لــە  كوردســتان  ئیســامی  یەكگرتــووی 
1994/2/6 دامــەزراوە و تاوەكــو ئێســتا 6 
كۆنگرەی بەســتووە، لە كۆنگرەی شەشەمی 
خۆیدا، لەســەر خواســتی خۆی سەڵاحەدین 
بەهائەدیــن وازی هێنــا، محەممەد فەرەج لە 
خولــی دوومــی هەڵبژاردنەكاندا بۆ پۆســتی 

ئەمینداری گشتی هەڵبژێردرا.

هادی عەلی: 
خۆم بۆ پۆستی ئەمینداری یەكگرتوو كاندید ناكەم

ئەبوبەكر عەلی: سوورم لەسەر خۆكاندیدكردن بۆ 
پۆستی ئەمیندار

سەڵاحەددین بەهائەدین و هادی عەلی پێكەوە دەگەڕێنەوە

4 بزووتنەوەی ئیسلامی سەرقاڵی نێوبژیوانیە
رووداو -  سلێمانی

بزووتنەوەی ئیسلامیی كوردستان هەوڵێكی دیكە بۆ نزیككردنەوەی لایەنەكانی كوردستان دەستپێدەكات. عەبدوڵڵا وەرتی، گوتەبێژی بزووتنەوەی ئیسلامیی 
كوردســتان بە )رووداو(ی راگەیاند "بڕیار وایە لەم هەفتەیەوە عیرفان عەلی عەبدولعەزیز رابەری گشــتیی بزووتنەوە ســەردانی لایەنەكان بكاتەوە بەمەبەســتی 
دەستپێكردنەوەی گفتوگۆكان و نزیككردنەوەیان لە یەكدی و چالاككردنەوەی پەرلەمانی كوردستان. وەرتی هەروەها گوتی "لەم بارودۆخەی كوردستان و عێراقدا 
پێویســتە حیزبەكانی كوردســتان لە هەموو كات زیاتر نزیكبوونەوە و هەماهەنگی لەنێوانیاندا هەبێت". چەند رۆژێك لەمەوبەر رابەری 

بزووتنەوە سەردانی مەسعود بارزانی، سەرۆكی هەرێمی كوردستانی كردبوو.

راپۆرت

نەوزاد مەحموود
رووداو - سلێمانی

نەجمەدیــن كەریــم، پارێــزگاری كەركووك و 
هادی عامری، سەرۆكی رێكخراوی بەدر، جارێكی 
دیكە بە كۆنگرەیەكی رۆژنامەوانی دڵنیاییان دایە 
دانیشــتووانی خورماتوو كە چەكەكانیان بێدەنگ 
دەكرێــن. هەروەهــا رایانگەیاند، ئەوانــەی ئاژاوە 
دەنێنــەوە دەردەكرێــن، بــەڵام كاژێرێك پاشــتر 
هاووڵاتییەكــی دیكــە بــە گوللە پێكــراو گیانی 

لەدەستدا. 
رۆژی 2016/4/24 جارێكــی دیكــە شــەڕ لە 
نێوان حەشــدی شــەعبی و كورد لــە خورماتوو 
هەڵگیرسایەوە، شەڕێك كە سەنگەرەكانی لە نێو 

حەوشــەی ماڵەكاندا بوو. لە زمانی هەر نەتەوە و 
كەمینە و هەڵگری هەر مەزهەبێكی شارۆچكەكەوە 
پێناســەی بكەیت، خورماتــوو چیدی بۆ پێكەوە 

ژیان ناشێ، بەڵام كورد زۆرتر بەگلەیین.
"ئەوانەی شەڕ دەكەن 

گفتوگۆ ناكەن"

كاژێــر 21:30 شــەوی 2016/4/23 چەند 
چەكدارێكــی حەشــدی شــەعبی، نارنجۆكێك 
دەخەنــە نێوماڵــی كەســێك بەنــاوی گــۆران 
گەوهەر، پاســەوانە گەنجەكانی گۆران وەڵامی 
ئــەو هێزەی حەشــدی شــەعبی دەدەنــەوە و 
شــەڕەكە لەچەند كەســێكەوە فــراوان دەبێت 
بــۆ نێو گەڕەك و كۆڵانەكانی ئەو شــارە و بە 

خوێنــی زۆرتر لــە 30 كەس ئاگری شــەڕەكە 
دامركایەوە.

گــۆران گەوهەر، گەنجێكــی كوردی خەڵكی 
خورماتــووە و ژمارەیــەك گەنج وەك هاوڕێ و 
پاسەوان لەگەڵیدان، وەك یەكێك لە هاوڕێكانی 
باسی كرد، حەشدی شەعبی زۆر رقیان لێیەتی 
دەریپەڕێنــن  خورماتــوو  لــە  مەبەســتیانە  و 
"چونكە دەزانن ئەو مل بۆ دەســتدرێژی ئەوان 

نادات و وەڵامیان دەداتەوە".
بەڵام گۆران بۆ خۆی رەتیدەكاتەوە حەشدی 
شەعبی شەڕی ئەو بكەن "شەڕی كورد دەكەن 
و زۆرجار لە منەوە دەســت پێدەكەن". گۆران 
گەوهــەر، دەپرســێ بۆچی درەنگانــی ئەو ئەو 
نارنجۆكــە هەڵدراوەتە نێوماڵەكەی؟ هەر خۆی 

وەڵام دەداتــەوە "حەشــدی شــەعبی بــەدوای 
شــەڕدا دەگەڕێــن و ئامانجیــان تەنیــا ئەوەیە 

رێژەی كورد لە خورماتوو كەم بكەنەوە".
گــۆران گەوهەر، باســی هەموو شــەڕەكانی 
پێشــووترش دەكات و دەڵــێ "لــە هەموویــان 
و  بــوو"،  دەستپێشــخەر  شــەعبی  حەشــدی 
گفتوگــۆ  و  دانوســتاندن  رەتیشــیدەكاتەوە 
كۆتایــی بــە نائارامییەكانی خورماتــوو بهێنێ 
"ئەوانــەی شــەڕ دەكــەن و ئــاژاوە دەنێنەوە، 
ناچنــە ســەرمێزی گفتوگــۆ، بەرپرســەكانیان 
گفتوگــۆ دەكەن و كۆمەڵێــك خەڵكی دیكەیان 
هەیە دواتر بەری دەدەنە گیانی خەڵك، ئەوان 
بە ئاشــكرا دەستدرێژی دەكەنە سەر خەڵك و 
ئێمــەش بەڵێنمان بەیــەك داوە، تاوەكو یەك 

دڵۆپ خوێنمان مابێ خورماتوو چۆڵ ناكەین".
"بە فویەك دەتەقێتەوە"

یەكێــك لەو گەنجانەی كە تــەواوی رۆژەكە 
بە چەكەكەی دەســتییەوە بەرامبەر هێزەكەی 
حەشدی شەعبی وەستاوەتەوە و نایەوێ ناوی 
بڵاوبكرێتــەوە، رەخنــە لــە پارتــی و یەكێتی 
دەگرێ "نە دەبوو سەرەتا رێگە بدەن حەشدی 

شەعبی بێتە نێو خورماتوو".
ئەو گەنجــە مامەڵەی رۆژانــەی چەكدارانی 
حەشدی شەعبی لە نێو خورماتوودا بە مامەڵەی 
"شــەقاوە و چەقۆكێــش" دەچوێنــێ و دەڵــێ 
ئەوان هیــچ متمانەیەكیان بە رێككەوتن لەگەڵ 
حەشــدی شــەعبی نییــە "ســەد رێككەوتنیان 
لەگەڵ بكەی، تاوەكو لە خورماتوو دەرنەكرێن، 
وەزعەكە هەر سووتەمەنی نزیك لە ئاگرە و بە 

فویەك دەتەقێتەوە".
بەپارێــزگای  ســەر  خورماتــوو  قــەزای 
ســەلاحەدینە و نزیكــەی 100 كیلۆمەتــر لــە 
ســەنتەری پارێزگاكــەوە دوورە، یەكێكــە لەو 
شــارۆچكانەی لــە نێوچوارچێــوەی مــاددەی 
140 دا بە چارەنووســێكی نادیار ســپێردراوە 
و دانیشــتوانەكەی 220 هەزار كەسە، كە %55 
كــورد، 15 عەرەب و 30%یان توركمانن، بەڵام 
كاتێك داعش گەیشتە ناوچەكە، سوپای عێراق 
بەجێیهێشــتن و پێشــمەرگە ئەركی پاراستنی 
خەڵكی ناوچەكەی لە ئەســتۆگرت، دوو ســاڵ 
لەمەوبــەر، بەرپرســانی حیزبــی و ســەربازی 
ناوچەكــە رێگەیــان بــە گەڕانەوەی حەشــدی 

شەعبیدا بۆ ئەوێ.
"بە دەردی گوڵاڵە دەچێ"

حەشــدی شــەعبی گەڕانەوە بۆ خورماتوو، 
تاوەكو توركمانە شــیعە مەزهەبەكان لە داعش 
بپارێزن، بەڵام نیوەی ئەو فیشــەكانەی لەگەڵ 
خۆیان هێنابوویان بەرەو رووی كورد تەقاندیان. 
جێگری بەرپرسی مەڵبەندی حەمرینی یەكێتی، 

چەند كاژێرێك دوای ئاگربەســتەكە قســەی بۆ 
) رووداو( كــرد و گوتــی "لە رێككەوتن لەگەڵ 
حەشدی شــەعبیدا ســەركەوتوو نابین و شەڕ 

دانامركێتەوە".
حەسەن بارام، ئێستا هەستی بەوە كردووە 
كــە ئامانــج لــە هاتنی حەشــدی شــەعبی بۆ 
ناوچەكە، ئەوەیە "خورماتوو بە دەردی گوڵاڵە 
بچێ". هێما بۆ هەڵاتنی نزیكەی 2500 خێزانی 
كــورد دەكات لە خورماتوو لەوەتەی حەشــدی 
شەعبی چوونەتە ئەوێ "بەردەوام رێژەی كورد 
كــەم دەبێتەوە و لــە داهاتــوودا هەڵبژاردن و 
راپرسییەكان بە قازانجی ئەوان كۆتایی دێ".

جێگــری بەرپرســی مەڵبەنــدی حەمرینــی 
یەكێتی، دەڵێ حەشــدی شــەعبی، دەست لە 
عەرەبی سووننە و كورد و توركمانە سوننەكان 
كەســیان   135 ئێســتا  "تاوەكــو  ناپارێــزن 
كوشــتووە و 261 كەســیان بریندار كردووە و 
161 كەســیش تاوەكو ئێســتا بێسەروشوێنن، 
هــەر كەســێك شــیعە مەزهــەب نەبــێ ئەوان 
دژایەتــی دەكەن". بەڵام گــۆران گەوهەر، ئەو 
زانیارییانە پەســەند ناكات و دەڵێ " تەنیا لە 

عەرەبی سوننە 200 كەسیان كوشتووە".
"دەبێ حەشد دەربكرێن"

میحوەرەكانــی  لــە  یەكێــك  بەرپرســی 
كەركووكــی هێزی پێشــمەرگەی كوردســتان، 
رێككەوتــن و دانوســتاندن لەگــەڵ حەشــدی 
شەعبی بە "هەڵەی گەورە" ناو دەبات و دەڵێ 
"لــە جیاتــی رێككەوتن و دانوســتاندن، دەبێ 

حەشدی شەعبی لە خورماتوو دەربكرێن".
محەممــەدی حاجــی مەحمــوود هەروەهــا 
دەڵــێ كــە دانوســتاندنت لەگــەڵ حەشــدی 
شــەعبی كرد، واتە دانت پێداناون، بەڵام ئەوە 
هەڵــەی گەورەیــە و دەبێ دەربكرێن "باشــترە 
تــازووە دەربكرێن، چونكە ئەگــەر ئێمە ئەوان 
دەرنەكەیــن، بــە دڵنیاییەوە بۆ ئــەوە هاتوون 

دوای داعش ئێمە دەربكەن".

حەشدی شەعبی 135 كەسیان لە خورماتوو كوشتووە

خەڵكی خورماتوو متمانەیان بە رێككەوتن نەماوە

هیڤیدار ئەحمەد
رووداو - بەغدا

كــە زانی كوردم، بە "كاكــە" بانگی كردم و 
دەســتی بۆ چێشــتخانەیەك درێژ كرد و گوتی 
"ئەوە دەبینی؟ ئەوە چێشتخانە بەناوبانگەكەی 
بەغدا بوو لە مەیدانی تەحریر، ســەددام داوای 
لە توركەكان كرد دروستی بكەن". بە دەنگێكی 
بەرزتــر پەنجــەی بــۆ چەنــد باڵەخانەیەكــی 
گۆڕەپانەكە درێژ كرد و گوتی "ئەم باڵەخانەیە 
دەبینی؟ ئەویش ســەددام دروســتی كرد، ئەم 
هوتێلە، هۆتێلی مەنســوور كە بەجێمانهێشت، 
شــوققەكانی ساڵحییە هەموو سەددام دروستی 

كردن".
لەگەڵ شــوفێری تاكسییەكە بەرەو كۆشكی 
ســەلام دەڕۆیشتین بە مەبەستی هەڤپەیڤینێك 
لەگەڵ د.فوئاد مەعسووم، سەركۆماری عێراق. 
گەیشتینە شەقامی سەعدون، شۆفێرەكە گوتی 
"ئــەم جادەیە وەكو شووشــە وابوو، ســەددام 
كاتی خۆی هۆگۆ چافێز، ســەرۆكی ڤەنزوێلای 

بەم شەقامەدا هێنا".
زۆری نەخایاند گەیشــتینە هەردوو هۆتێلی 
"فەلەســتین و عەشتار". شــوفێرەكە ئاوڕێكی 
بــۆ هوتێلــەكان دایــەوە و گوتــی "ئــەو دوو 
هوتێلە دەبینی؟ ســەرەتای ساڵانی هەشتاكان 
كۆنگرەیەكــی نێودەوڵەتــی لە بەغــدا هەبوو، 
ســەددام ئــەم دوو هۆتێلــەی لەبــەر خاتــری 
كۆنگرەكە دروستكرد، هۆتێل فەڵەستینی دایە 
كۆمپانیا فەرەنســییەكان و عەشتاریشــی دایە 
ئەمریكییەكان، سەددام گوتی كام هۆتێل زووتر 

تەواوببێ، ئەو كۆمپانیایە خەڵات دەكەم". 
شــوفێرەكە كەمێــك بێدەنــگ بــوو، دواتر 
دەستی لە ڕانی دا و ئاهێكی هەڵكێشا و گوتی 
"ئەوانەی ئێستا هەموو بەكرێگیراون، نەك تەنیا 

پارەی عێراقیان دزی، بەڵكو عێراقیان فرۆشت".
هەر كەســێكی خەڵكــی بەغدا كە قســەی 
لەگەڵ بكەی، باســی ئەوەت بۆ دەكات كە ئەو 
باڵەخانە بەرزانەی لەسەر شەقامە گشتییەكان 
و بــازاڕەكان بەرچــاو دەكــەون لە ســەردەمی 
ســەددامدا دروســتكراون. بەرپرســانی عێراق 
لە دوای 2003 داریان لەســەر بــەرد دانەناوە. 
لەكاتێكــدا باســی زیاتــر لە 700 ملیــار دۆلار 

دەكرێ كە لە دوای 2003وە دیار نەماوە.

 تەنیــا شــت كە لــە بەغدا نــوێ بێت، ئەو 
دیوارە كۆنكریتییــە بەرزانەن كە وەكو زرێیەك 
ماڵــی بەرپرســان و فەرمانگەكانــی حكومەت 
دەپارێــزن. واتــە هەرچــی كۆشــكی جوانە بە 

دیواری كۆنكرێتی داپۆشراوە. 
لەســەر جاددەكان پیرەمێردی ریشســپی، 
كەمئەندام، منداڵی رەشــهەڵگەڕاو لەبەر خۆری 
بەغــدا دەبینی، كلێنس دەفرۆشــن یان ســواڵ 
دەكــەن. ئــەو دیمەنانــە لــە هەموو شــەقامە 

بەناوبانگەكانی بەغــدا بەرچاو دەكەون، چجای 
گەڕەكە هەژارنشینەكانی!

لە مەیدانی تەحریر، خۆپیشــاندەران پەتی 
ســێدارەیان بۆ ئەوانە هەڵواسیوە كە خۆیان لە 
ناوچەی ســەوز ناوە، ئەوان دەڵێن "هەموو ئەو 
بەرپرسانەی دەســتیان لە تاڵانكردنی سامانی 

عێراقدا هەیە لێرە لەسێدارەیان دەدەین".
 مەیدانــی تەحریر پڕە لە پیاوی بە تەمەن، 
ئەو پیاوانەی زەبر و زەنگی سەددامیان بینیوە، 

بەڵام دەڵێن ئەو گەندەڵییەی ئێســتا لە عێراق 
هەیە، وای كردووە خۆزگە بە سەردەمی سەددام 
بخوازن. هەموویان دەپرســن: پارەی عێراق لە 

كوێیە؟
رۆژی 17ی ئــەم مانگــە لە مەیدانی تەحریر 
بوویــن، هەزاران خۆپیشــاندەر دژی حكومەتی 
لــەوێ  مالیكــی  دەســتێوەردانی  و  عەبــادی 
كۆببوونەوە، لە دەوروبــەری مەیدانی تەحریر، 
چەندیــن خاڵی پشــكنین دانــراون. لە یەكێك 
لــە بازگــەكان رایانگرتین، تاوەكــو فەرمانیان 
لەســەرووی خۆیانەوە وەرنەگرت رێگەیان نەدا 

بچینە مەیدانەكە.
لە یەكێك لە سەربازەكانی بنكەكەم پرسی، 
ئــەو باڵەخانەیەی پشــتتان چییــە؟ لەوەڵامدا 
گوتی: بانكە. لێمپرسی پشكی ئێوەی لێدەدەن؟ 
گوتی: "ناوەڵڵا، بەس گەورەمان موقتەدا سەدر 
گەیشــتووەتە بەغدا و كودەتا دەكەین، ئەوكات 
هەموو شتێك بۆ خۆمان دەبێت، بە پارەی ئەو 
بانكەشەوە". لە هەموو دونیادا سوپا سەروەت 
و سامانی هاووڵاتیان و دەوڵەت دەپارێزێ، بەڵام 
ئەو چەكدارە چاوی بڕیوەتە سامانی دەوڵەت و 

لە دەرفەتێك دەگەڕێت تاڵانی بكات.
لە مەیدانی تەحریر تاكە سەركردەی كورد كە 
بە "خراپ" ناوی دەهێنرێ، مەسعود بارزانییە. 
خۆپیشــاندەران دەیانگــوت بارزانــی دەیــەوێ 
كوردستان لە عێراق جیابكاتەوە، بەڵام ناهێڵین 
ئەو خەونەی بێتەدی، بەپێ دەچینە كوردستان 
و رێگری لە دروســتبوونی دەوڵەتی كوردستان 

دەكەین.
ژیــان لە ناوچەی ســەوز جۆرێكی دیكەیە. 
ئــەوێ پڕیەتــی لەو كۆشــك و باڵاخانانەی لە 
ســەردەمی ســەددام حوسێن دروســتكراون. 
ئێســتا بەرپرسە باڵاكانی عێراق، وەكو نووری 
مالیكی، حەیدەر عەبادی، ئیبراهیم جەعفەری، 

عەمــار حەكیم، د.فوئاد مەعســووم، ســەلیم 
جبووری، ئوســامە نوجێفی و پەرلەمانتارانی 

پەرلەمانی عێراق لەو كۆشكانەدان. 
رووبــەری ناوچــەی ســەوز 10 كیلۆمەتــر 
چوارگۆشــە دەبێت، 13 ســاڵە لــەو ناوچەیە 
لەســەردەمی  دەكــرێ،  عێــراق  حوكمــی 
ســەددامدا لەو كۆشــكانەوە بڕیــاری ئەنفال و 
كیمیابارانكردنــی خەڵكی كوردســتان دراوە. 
دوای ســەددامیش هەر لەو كۆشــكانەوە بڕیار 
درا بەشە بودجەی هەرێمی كوردستان ببڕدرێ، 
رێــژەی كورد لە ســوپادا كەم بكرێتەوە. بۆیە 
پێناچێت ئەو ناوچە ســەوزە، هیچی بۆ كورد 

لێ سەوز ببێ.
هاووڵاتی ئاسایی بۆی نییە بچێتە ناوچەی 
ســەوز، چوونــە ژوورەوە بــۆ ناوچەی ســەوز 
پێویســتی بــە باجە، ئــەو باجــەش تەنیا لە 
و  پاســەوانەكانیان  و  بەرپرســان  گیرفانــی 

فەرمانبەرانی ناوچەكەدایە.
هاووڵاتییــەك ئەگەر بیەوێ بچێتە ناوچەی 
سەوز، دەبێ نۆ بازگە ببڕێ و ناوی درابێتە هەر 
نۆ بازگەكە. خۆپێشاندەران دەیانگوت چاوەڕێی 
ئۆكەیی موقتەدا سەدر دەكەن بۆ ئەوەی بچنە 
ناوچەی سەوز. خۆپێشاندەرێك گوتی "دەبینن 
چۆن دەست و قاچی بەرپرسانی ناوچەی سەوز 
كەلەپچــە دەكەین و دەیانخەینە نێو تەنەكەی 

خۆڵەوە".
بودجەی ســاڵانەی عێراق لە سەرووی 100 
ملیار دۆلارە، بەڵام هاووڵاتیانی عێراق هێشــتا 
بەدەست كەمیی خزمەتگوزارییەوە دەناڵێنن، 
ئەوان پێیانوایە پارەی عێراق دەچێتە گیرفانی 
مەیدانــی  خۆپیشــاندەرێكی  بەرپرســانەوە. 
تەحریــر دەڵێــت "لەعێــراق 100% گەندەڵی 
هەیــە. لــە مالیكــی و عەبادی بتــرازێ كەس 

نازانێت پارەی ئەو وڵاتە چی بەسەردێت".

"تەنیا مالیكی و عەبادی دەزانن پارەی عێراق لە كوێیە"

محەممەدی حاجی مەحموود:
 ئەگەر حەشدی شەعبی لە خورماتوو دەرنەكرێن 

ئەوان كورد دەردەكەن

بەرپرسێكی یەكێتی: خورماتوو بە دەردی گوڵاڵە دەچێ

رووداو: ماوەیەكــی زۆر ســەرۆكی شــارەوانیی 
ســوور بووی كە ئەمــڕۆ بەهۆی شــەڕەوە بووەتە 

كەلاوە، هەست چییە؟
دەمیرباش: سوور دڵی ئامەدە، ئامەدیش یەكێكە 
لە شــارە هەرە گرنگەكانی رۆژهەڵاتی ناوەڕاســت. 
یەكێكــە لــەو شــوێنە گرنگانــەی كە ســەرمایەی 
مرۆڤایەتی لەخۆیدا هەڵگرتووە. ســوور هەرچەندە 
تەمەنێكــی درێــژی هەیــە، وەكو بابــل و نەینەوا 
بەردەوام خۆی لەســەر پێ گرتووە. ســیمبۆلێكی 
ناســنامەیی، ئایینی و كلتووریە. سوور سیمبۆلی 
هــەرە گرنگــی ئاشــتی رۆژهەڵاتــی ناوەڕاســتە. 
هەســتەكانم ناتوانن باســی ئەو كارەســاتە بكەن 
كە تێیكەوتــووە. ئەوەی لە ســوور كاول دەكرێت 
ئاشتی، سەرمایەی هاوبەشی مرۆڤایەتییە. ئەوەی 
هەوڵی لەناوبردنی دەدرێت دڵی مرۆڤایەتییە. بۆیە 
ناتوانم پێناسەی هەستەكانم بكەم. بەتایبەتی وەكو 
كەســێك كە 10 ســاڵ سەرۆكی شــارەوانی بووم، 
ماندوو بووم، هەوڵم داوە شتێك بێنمە سەرشتێك، 
بەڵام لەناكاو بۆ مەرامەكانیان لەقەیەك لەو شتانە 
دەدەن كــە دروســتمان كــردوون. زۆر جەرگبــڕە. 
بەو كەســانەی دەخوازن دڵــی ئامەد ببەن، دەڵێم 
"دەســتتان لــە دڵمــان دوورخەنەوە. ئــەوێ دڵی 
ئاشــتییە". لەگــەڵ ئــەوەش پێموایە لەو شــوێنە 
مرۆڤایەتی ســەردەكەوێت كە هەوڵــی لەناوبردنی 

دەدرێت.
جێگــری  كورتولمــوش  نوعمــان  رووداو: 
ســەرۆكوەزیرانی توركیا، لە 17ی نیســان، گوتی 
دەزگای چارەسەری قەیرانی نیشتەجێبوون )تۆكی( 
ناچێتە نێو سوور، شــوێنەكانیش بەهەمانشێوەی 
خۆیان دروست دەكرێنەوە. پێتوایە سووری پێشوو 

دروست بكرێتەوە؟
دەمیربــاش: ماوەیەكــی درێــژە پلانــی لــەم 
شــێوەیەیان هەیە. لــە كۆتایــی 2008 بۆ ئەوەی 
ســوور بە گوێرەی ویســتەكانیان نۆژەن بكەنەوە، 
پڕۆژەیەكیان هەبوو. ئێمەیان لە پۆســتی سەرۆكی 
شــارەوانی دەركرد، والی و وەزیر ویســتیان سوور 
بڕووخێنن و باڵەخانەی مۆدرێنی تێدا دروست بكەن. 
بەڵام خەڵكەكە رازی نەبوون و ناچاریان كردن واز 
لــەو پڕۆژەیە بێنن. ئەوەیان بە ئێمەوە بەســتەوە 
و بەخراپــی تاوانباریان كردیــن. گوتیان ناخوازێ 
لە ســوور وەبەرهێنان بكرێ، ویســتیان خەڵك لە 
دژی ئێمــە هانبدەن، بەڵام بێ ئەنجام بوو. خەڵك 
بــاوەڕی پێنەكردن، پڕۆژەكانی حكومەتیان قەبوڵ 
نەكرد. لەســاڵی 2009 دوای ئەوەی لە هەڵبژاردن 
بردمانەوە، لەگەڵ رێكخراوەكانی كۆمەڵگای مەدەنی 
چووینــە لای والــی، پلانی پاراســتنی ســوورمان 
داڕشت و بڕیارمان دا سوور بكەینە مۆزەخانەیەكی 
كــراوە. پڕۆژەیەكمــان ئامادە كرد كە شایســتەی 
سیمای مێژوویی سوور بوو. لەكۆتایی 2012 پلانی 
پاراستنی سوور لەلایەن ئەنجوومەنەكان رەزامەندی 
لەسەر نیشاندرا. بەڵام بەر لەوەی پلانەكە جێبەجێ 

بكەین، رەزامەندی خەڵكەكەمان لەسەر وەرگرت.
ئەوان ئێستا دەڵێن بەشێوەیەكی شیاو بونیادی 
دەنێینــەوە، باشــە شــارۆچكەكە نەمــاوە تاوەكو 
بەشیاوی دروستی بكەنەوە. ناوبەناو لێدوانی ناكۆك 
دەدەن. هەندێكیــان دەڵێــن تۆلیــدۆ، هەندێكیان 
دەڵێــن ســووری پێشــوو، هەندێكیشــیان دەڵێن 
سەرلەنوێ شارێكی دیكە دروست دەكەین. ئەوەی 
دیارە بە بەرنامە خراپیان كردووە، بەڵام بەرنامەیان 
بۆ دروســتكردنەوەی نییە. بێگومان ســوور وەكو 

جارانی لێنایەتەوە.
رووداو: لــەو كاتــەی ســەرۆكی ئەنجوومەنــی 
چلــەكان )قرقڵار( بووی، لــە ڤاتیكان لەگەڵ پاپا 
كۆبوونــەوە. لــەوێ داواتان لە پاپا كرد ســەردانی 
ئامــەد بكات. دواتر جارێكی دیكە لە ئیســتانبۆڵ 
چاوتان بە پاپا كەوت. لەبارەی داوەتكردنی پاپا تا 

ئەمڕۆ هیچ وەڵامێكتان وەرگرتووە؟ 
دەمیرباش: ئێمە لە ســاڵی 2012 ئەنجوومەنی 
)قرقڵار(مــان دامەزرانــد. ئــەو ئەنجوومەنە لە 40 
كەس پێكدێت، نوێنەری ئەرمەن، ســریان، كلدان، 
مەزهەبەكانــی  موســوڵمان،  عەلــەوی،  ئێــزدی، 

ئیســام و ژن و گەنج و نوێنەری رەوتە سیاســییە 
جیــاوازەكان و نووســەر و هونەرمەندانــی تێدایە، 
چونكە پێكهاتەی ئامەد، فرە كلتووری، ناسنامەیی 
و ئایینیە. ئێمە لە ڤاتیكان سەردانی پاپامان كرد، 
داوامان لێكرد ســەردانی ئامــەد بكات. لەوێدا پاپا 
ســاوی لە كوردســتان كرد و گوتی ئەگەر گونجاو 
بێ ســەردانی ئامەد دەكات. هەروەها لە نامەیەكدا 
كێشــەی كوردمان بۆ پاپــا روونكــردەوە. كاتێك 
بەڕێز پاپا ســەردانی ئیستانبۆڵی كرد بانگهێشتی 
كردین. زانیمانەوە كە پاپا ویســتبووی ســەردانی 
ســوور و ئاوارەكانی كۆبانێ بــكات، بەڵام دەوڵەت 

بەبیانووی نەبوونی ئاســایش رێگایــان پێنەدابوو. 
دواتــر جارێكــی دیكە ئێمە لە ڤاتیكان ســەردانی 
پاپامان كرد، پاپا زۆر ئاشــنایە بەكێشــەی كورد، 
بۆیە بە پێوستی دەزانم پاپا داوەتی هەولێر بكرێت. 
ئێمە لەوێ لەگەڵ پاپا قســەمان كرد، پرسیارمان 
لێكرد "ئەگەر بەڕێوەبەرایەتی هەرێمی كوردستان، 
داوەتتان بكات، دەچنە هەولێر؟" بە نەرێنی وەڵامی 
ئەو پرسیارەی نەداینەوە. رێزدار پاپا زۆر سەرسام 

بوو بە بیرۆكەی ئەنجوومەنی )قرقكڵار(.
رووداو: ئەنجوومەنــی قرقــار چ پرۆژەیەكــی 

هەبووە؟
دەمیربــاش: ئەنجوومەنــی )قرقــار( پڕۆژەی 
كلتــووری نۆژەنكردنــەوەی كۆڵانەكانــی ســووری 
داڕشــت. بۆ ئــەوەی مزگەوتێك، كلێســای كلدانی 
كاتۆلیكــی، كلێســای ئەرمەنی لە تەنیشــت یەك 
دروســت بكەیــن. پڕۆژەكە دروســتكردنی ماڵێكی 
عەلــەوی و ماڵێكی ئێزدی لەخــۆ دەگرت. بیرمان 
لە نۆژەنكردنەوەی سینەگۆكی ئەرمەنەكان كردەوە. 
ئەو پڕۆژەیەمان پێشكەش بە یەكێتیی ئەوروپا كرد. 
كۆڵانەكانمان نــۆژەن كردەوە، لەگەڵ شــارەوانیی 
گــەورەی ئامەد 80%ی كلێســای كلدانیمان نۆژەن 
كردەوە. هەروەها كلێسای ئەرمەنیمان نوێ كردەوە 
و وەقفــی ئەرمەنیمان دروســتكرد. لە ئامەد تەنیا 
یەك خێزانی ئێزدی هەبــوو، ماڵی ئێزیدیانمان بۆ 
دروستكردن. بۆ دروستكردنی سینەگۆكی جولەكە 
پەیوەندیمان بە ئیســڕائیلەوە كرد، بەڵام هێشــتا 
وەڵامیان نەبووە. دوای خراپكردنی ســوور نازانین 

پاشماوەی ئەوانە چیان لێهاتووە.
رووداو: بەدرێژایــی مێــژووی كۆمــاری توركیا، 
هاوشــێوەی سوور بڕیاری دەستبەســەرداگرتن بۆ 

شوێنێكی دیكە دراوە؟ 
بەرفراوانییــە  بــەو  نەخێــر،  دەمیربــاش: 
دەســت بەســەر هیچ شــوێنێكدا نەگیراوە. تەنیا 
هەندێــك كێڵگە كە نزیكی بەنداوەكانن دەســتیان 

بەســەرداگیراوە. گواســتنەوەی حەسەن كێف بۆ 
شــوێنێكی دیكە هەیە، بەڵام ئەوەی حەسەن كێف 
وەكو سوور بەرفراوان نییە. لەم چوارچێوەیە سوور 
یەكەمین شــوێن و تاكە شــوێنە. بێگومان لێرەدا 
مەبەســت دیزاینكردنەوەی دڵی ئامەد و رۆژهەڵاتی 
ناوەڕاســتە بەگوێرەی دیزاینی ئیســامیی تورك. 
دەستبەســەرداگرتنی سوور جارێكی دیكە خەڵكی 
سوور ناچاری كۆچپێكردن دەكاتەوە، سوودێكی بۆ 
ناوچەكە و خەڵكەكە نییە. خەڵكی ســوور بەخۆی 
هەژاربــوو، لە شــوێنی خۆیان دەركرابــوون، لەبەر 
ئەمە جارێكی دیكە ئەو خەڵكە مەغدور دەبێتەوە. 
رەهەندێكی دیكەی دەستبەســەرداگرتنی ســوور، 
خراپكردنی پەیوەندی نێوان مرۆڤ و شوێنە. ئەگەر 
شــوێنێك نــۆژەن دەكەنەوە پێویســتە كولتووری 
ئەو شــوێنە و خەڵكەكەشــی بپارێزن. پێویســتە 
پەیوەندی نێوان مرۆڤ و شــوێن باش بپارێزرێت. 
بــەڵام بەداخەوە لۆژیكــی نوێكردنــەوەی دەوڵەت 
لەنێوان رۆژئاوا و رۆژهەڵاتی توركیا وەكو یەك نییە. 
لــە ئامەد خەڵكەكە دەردەكات و ئینجا شــوێنەكە 
نۆژەن دەكاتەوە، بەڵام لە گوندی جومالی كازك لە 
بۆرسە لەگەڵ خەڵكی ئەو گوندە بەیەكەوە نۆژەنی 
دەكەنەوە. ئەگەر مرۆڤ لە شوێنەكەی دووربكەنەوە 
و دواتر نۆژەنی بكەنەوە، كۆشكیش دروست بكەن 
سوودی چی هەیە؟ ئەگەر پەیوەندی دراوسێیەتی و 
كۆمەڵایەتی دروســت نەكەن و دەست بەسەر ماڵی 
ئەو كەسانە دابگرن و كۆچبەریان بكەن بۆ شوێنی 
دیكە، ئەوە پێكهاتەی كلتووری ئەوێ خراپ دەكەن. 

دەوڵەت دەخوازێ كلتوورمان تەفروتونا بكات.
رووداو: لە پەرلەمانی توركیا پڕۆسەی هەڵگرتنی 
پارێزبەندی دەستی پێكرد. لەو بارەیەوە پێویستە 
هەدەپــە چی بــكات؟ گەڕانەوە بــۆ میللەت چۆن 

دەخوێنیەوە؟
دەمیربــاش: ئــەوەی لــە پەرلەمانــی توركیــا 
روودەدات، ئەنجامــی ئەو هەوڵەیــە كە ماوەیەكی 
درێژە دەدرێت بۆ لەنێوبردنی سیاســەتی كوردی. 
لەبنەمادا لەلایەك هەوڵدەدرێت لە رووی كۆمەڵایەتی 
و ئابــووری و كلتووری كورد لەناو ببەن، لەلایەكی 
دیكەش هەوڵدەدەن كورد لەگۆڕەپانی سیاســەتی 
دیموكراتــی دووربخەنەوە. هەڵگرتنی حەســانەش 
ئاماژەیــە بەو هەوڵانە. بە كورد دەڵێن هیچ مافتان 
نییە، دان بە مافــی ژیانی كۆمەڵایەتی، كلتووری، 
ئابــووری و سیاســیتان نانێین. دوورخســتنەوەی 
كورد لە پەرلەمان بە واتای دوورخستنەوەی كوردە 
لە سیاســەت. نیشاندانی رێگای شــاخە بە كورد. 
ئەو دەستپێشــخەرییە زۆر مەترسیدارە. پێویستە 
حكومەت بە زووترین كات دەســت لەو سیاســەتە 
هەڵبگرێــت. مــن لە جیاتی گەڕانــەوە بۆ میللەت، 
تا كۆتایی پشــتگیری لــە پەیڕەوكردنی ململانێی 

دیموكراتیانە دەكەم.
چارە لە پشــتگیركردنی ململانێــی دیموكراتی 
دایــە. پێویســتە هەڵوێســتی پەرلەمانتارانیــش 
لــەم چوارچێوەیەدابــێ. ئــەوان دەخــوازن رێگای 
سیاســەتمان لێبگرن، پێویستە ئێمەش سووربین 
لەســەر سیاســەتكردن. دەڵێــن "ئەگــەر دەرگا 
ناكەنەوە، لە پەنجەرە، ئەگەر پەنجەرەش ناكەنەوە، 

دەبێت هەوڵ بدەی لە بۆڕی بچیتە ژوورەوە".
و  دەستبەســەرداگرتن  لەبەردەوامــی  رووداو: 

چ  شــارەوانییەكان،  ســەرۆكی  دەســتگیركردنی 
رێگایەكی دیكە لەبەردەم شارەوانییەكانی هەدەپە 

دایە؟
دەمیرباش: دەستبەسەرداگرتنی شارەوانییەكان 
ئۆپاراســیۆنەكانی  لــە  دیكەیــە  بەشــێكی 
دوورخستنەوەی كورد لە سیاسەتی دیموكراتیانە. 
ســەرۆكی شــارەوانی و ئەندامانــی ئەنجوومــەن 
دەستگیر دەكەن. بەمشــێوەیە رێگای كاركردنیان 
لێدەگرن. ئابڵۆقەی ئابووری لەسەر شارەوانییەكانە، 
بەكــردەوە رێگا لە كاری شــارەوانییەكان دەگرن. 
شكســتی  كــورد  بەرخودانــی  ئــەوەی  لەبــەر 

بەســەر  دەســت  دەخــوازن  نەهێنــاوە، 
وەرگرتنــەوەی  شــارەوانییەكاندابگرن. 
دەستبەســەرداگرتنی  و  حەســانە 
شــارەوانییەكان بەیەكــەوە، هەوڵێكە بۆ 

شكاندنی ئیرادەی كوردی.
رووداو: لەو شــوێنانەی شەڕی تێدایە، 

چ ئەركێك دەكەوێتە ســەر شــانی سەرۆك 
شارەوانییەكانی هەدەپە؟ 

دەمیربــاش: لــەو شــوێنانەی شــەڕی لێیــە 
شتێك نەماوە تا ســەرۆك شارەوانییەكان بیكەن. 
دەتوانن شــاند دروست بكەن و ئەگەر بكرێت ببنە 
ناوبژیكەر. بۆ كۆتایی هێنان بەشەڕ دەتوانن درێژە 
بە هەوڵەكانیان بدەن. بەداخەوە ئێستا حكومەتی 
ناوەندی بەدوای دانوســتاندندا ناگەڕێت، رێگاكانی 
دانوســتاندنی داخســتووە. لەناوچەكانــی شــەڕ، 
بــۆ كەمكردنەوەی قەبارەی شــەڕەكان، بۆ ئەوەی 
رێــگا لە كوشــتنی خەڵكی مەدەنــی بگیرێت، بۆ 
گواستنەوەی بریندارەكان دانوستاندنی جۆراوجۆر 
هەیــە، لەگــەڵ ئــەوەش ناوبەناو شــێوازی دیكە 
گەڕان بەدوای دانوســتاندن لەلایەن رێكخراوەكانی 
كۆمەڵگای مەدەنی هەیە، بۆ نموونە لە جۆلەمێرگ 
پێنــەدرا.  بەداخــەوە گرنگیــان  بــەڵام  روویــدا، 
لەوبارەیەوە هەردوولا رایانگەیاند كە دەرگاكانیان بۆ 
دانوســتاندن داخستووە. رێكخراوەكانی كۆمەڵگای 
مەدەنی ویســتیان لــە رێگای حكومەتــەوە چەند 
دەستپێشــخەرییەك بخەنــەڕوو، بــەڵام حكومەت 
دەرگاكانــی بە رووی ئەوان نەكردەوە. لەمبارەیەوە 
نموونــەی هــەرە باش پەیوەســتە بە لەیــا زانا، 
لــە رێــگای لەیــا زانا هەوڵــی كردنــەوەی رێگای 

دانوستاندن درا، بەڵام ئەنجامی نەبوو.
رووداو: لەهەمــوو لایەكــەوە حكومــەت هێرش 
دەكاتە سەر شارەوانییەكان، شارەوانییەكان چۆن 

دەتوانن درێژە بە خزمەتكردن بدەن؟ 
دەمیرباش: حكومەت هەوڵدەدات شارەوانییەكان 
بێكاریگەر بكات. ســەرەڕای هەموو هەوڵی ئەوان، 
پێویستە ئێمە پەنا بۆ خەڵك ببەین، چونكە ئەوان 
پاڵپشتی سەرەكی ئێمەن. هەموو ئەمانە بۆ خەڵك 
روونبكەینــەوە و تێیانبگەینن كە ئامانجی دەوڵەت 
لــەم هەڵمەتە یەك بــەدوای یەكانــە چییە. جگە 
لەوە لەرێگای یەكێتیی شارەوانییەكانی گاپ، ئەمە 
بــۆ حكومەتی توركیا، یەكێتیی شــارەوانییەكانی 
شــارەوانیەكانی  یەكێتیــی  كۆنگــرەی  توركیــا، 
ئەوروپا و دامەزراوە دیپلۆماســییەكانی دیكە روون 
بكەینەوە. چونكە لەكۆتاییدا هەندێك پەیماننامەی 
نێودەوڵەتــی هەیــە توركیــا ناچــارە جێبەجێیان 
بكات. دیســان ســووربین لەســەر بەردەوامكردنی 
خزمەتگوزارییــەكان بۆ خەڵــك. هەرچەندە ئەوان 
ئاستەنگی بكەن، دەتوانن پڕۆسەی خاوێن راگرتنی 

شارەكان جێبەجێ بكەن..
پێیــدا  توركیــا  بارودۆخــەی  ئــەو  رووداو: 

تێپەڕدەبێت، بە كامە قۆناغ دەچوێندرێت؟
دەمیرباش: بارودۆخی ئێستا لە توركیا لە كودەتای 
12ی ئەیلولی ساڵی 1980 و لە ساڵانی نەوەتەكان 
خراپترە. لــە 12ی ئەیلول ئەوەندە هەڵوێســت و 
كــردەوەی دیكتاتۆریانە نەبووە. دانوســتاندنەكان 
تــا ئەو رادەیە نەپچڕابوون. هەموومان لە ســاڵانی 
نەوەتەكان بارودۆخی نائاساییمان بینی، سەرەڕای 

هەموو كردەوە توندەكان دانوســتاندن هەبوو. ئەم 
پڕۆســەیەی ئێســتا لەهەموو روویەكــەوە لەوانەی 
دیكە خراپترە. قەبــارەی توندوتیژییەكان زیاترە، 
زەمینەی دانوســتاندن بەتەواوەتــی لەبارچووە. تا 
دەچێــت بــەرەو رێگایەكی مەترســیدارتر دەڕوات، 

بەرەو دووڕیانێكی جیاوازتر دەچێت.
رووداو: بۆچی توركیا گەیشتە ئەم بارودۆخە؟ 

رێككەوتنــی  ئــەوەی  دوای  دەمیربــاش: 
دۆڵمەباخچــە قەبوڵنەكرا، پڕۆســەی چارەســەری 
تێكچــوو. مــن پێموایــە مەســەلەی هــەرە گرنگ 
رۆژئاوای كوردستان بوو. لەوانەیە رۆژئاوا گرنگترین 
هۆكار بێ، بۆ خراپكردنی پڕۆسەكە. قەبوڵنەكردنی 
بــە  پەیوەنــدی  دۆڵمەباخچــەش  رێككەوتنــی 
هەروەهــا  هەبــوو.  رۆژئــاواوە  دەســتكەوتەكانی 
نەكەوتنــی كۆبانێ، ئاماژە بوو بــەوەی لە توركیا 
هەندێــك شــت دێتەئــاراوە. بەتایبەتی هــەردوولا 
گفتوگۆكانیان بەشێوەیەكی شەفاف و كراوە بۆ رای 
گشــتی رووننەكردەوە. بەهۆی نەبوونی شاندێكی 
چاودێری بەســەر گفتوگۆكان، چەندین پرسیار لە 
مێشــكی رای گشــتی لەبارەی كێ ئەو پڕۆسەیەی 
تێكــدا پەنگــی خواردووەتــەوە. گفتوگــۆكان بــە 
نهێنــی كراون، هەردوولا متمانەیان بەیەك نەبووە. 
رووداوە نوێیــەكان نیشــانی دەدەن كــە لەگــەڵ 
نەكەوتنی كۆبانێ، پڕۆسەكە لەبارچووە، هەروەها 
 )MGK( دەڵێن ئەنجوومەنی ئاسایشــی نەتەوەیی
چەند بڕیارێكی داوە كە ســەرۆك وەزیران ئەحمەد 
داودئۆغڵوش پشتڕاســتی كردەوە، پاشــانیش لە 
هەڵبژاردنــی حەوتــی حوەزیــران كە بەربەســتی 
هەڵبژاردن تێپەڕێندرا، ئەو تابلۆ سیاســیەی هاتە 
ئــاراوە بەدڵی حكومــەت نەبوو. ئەو پڕۆســەیەی 
هاتووەتە ئاراوە زیانی بە هەموو كەس گەیاندووە، 
پێویســتە بــە زووتریــن كات لەو هەلانە پاشــگەز 
ببنەوە، توركیا بگەڕێتەوە سەر پڕۆسەی ئاشتی و 

چارەسەری. پێویستە درێژە بە گفتوگۆكان لەگەڵ 
بەڕێز ئۆجــەلان بدرێ. بەڕێز ئۆجــەلان گرنگترین 
كەسە كە دەتوانێ ئیرادە و دەستپێشخەری نیشان 

بكات.
بــۆ ئــەوەی پڕۆســەی چارەســەری دەســت 
پێبكاتــەوە، بۆ ئــەوەی ئۆجەلان وەكو ســەرۆكی 
شاندی دانوستاندنكار رۆڵی خۆی ببینێ، پێویستە 
سەرۆك بارزانی دەستپێشخەربێ و رۆڵی مێژوویی 
خــۆی جارێكــی دیكە ببینــێ. پێموایــە بەهاتنە 
ســەرخەتی بارزانــی تــەرازووی رووداوەكان بەلای 

ئاشتیدا دەشكێتەوە.

سوور بە بەرنامە 
تێكدراوە و وەكو جارانی 

لێنایەتەوە

ئەوەی ئێستا لە توركیا 
هەیە لە كودەتای 12ی 

ئەیلول خراپترە

ئێمەیان دوورخستەوە 
بۆ ئەوەی سوور 

تێكبدەن

وەرگرتنەوەی حەسانە 
لە پەرلەمانتارانی كورد 
هەوڵێكە بۆ شكاندنی 

ئیرادەی كورد

رۆژئاوا گرنگترین هۆكار 
بوو بۆ تێكچوونی 

پڕۆسەی چارەسەری

پاپای ڤاتیكان زۆر 
ئاشنایە بە كێشەی 

كورد و پێوستە هەولێر 
داوەتی بكات

بە دوورخستنەوەی 
كورد لە پەرلەمان 
رێگەی شاخی پێ 

نیشان دەدەن

بەهاتنە سەرخەتی 
بارزانی تای تەرازوو 

بەلای ئاشتیدا 
دەشكێتەوە

دەوڵەت نەیهێشت 
پاپای ڤاتیكان 

سەردانی ئامەد 
بكات

تا ئەوكاتەی ئەو سەرۆكی شارەوانیی سووری ئامەد بوو، كەم كەس و وەفد 
و شاندی هەرێمی كوردستان هەبوون سەردانی ئامەد بكەن و سەرێك لەو 

نەدەن. لە ژووری كارەكەیدا وێنەی مام جەلال و كاك مەسعود هەڵواسرابوون. 
حەسەن جەمال، رۆژنامەنووسی بەناوبانگی تورك لە وەسفی عەبدوڵڵا 
دەمیرباش، سەرۆكی پێشووی شارەوانیی سووری ئامەددا دەڵێت "ئەو 

پیاوەی ژیانی خۆی بۆ ململانێی دیموكراسی تەرخان كردووە".
عەبدوڵڵا دەمیرباش كە ئێستا لە پۆستەكەی نەماوە، لەم هەڤپەیڤینەدا 
لەگەڵ )رووداو( باسی بارودۆخی شارەوانییەكانی باكووری كوردستان 

و بەتایبەت شارەوانیی سووری ئامەد و هەڵگرتنی حەسانە 
لەسەر پەرلەمانتارانی كورد لە پەرلەمانی توركیا، رۆڵی بارزانی بۆ 
دەستپێكردنەوەی پرۆسەی ئاشتی و چەند پرسێكی دیكە دەكات.

رووداو - هەولێر

عەبدوڵڵا دەمیرباش، سەرۆكی پێشووی شارەوانیی سووری ئامەد بۆ )رووداو(:

دەیانەوێ سووری ئامەد بە گوێرەی 

ئیسلامیی تورك دیزاین بكەنەوە

عەبدوڵڵا دەمیرباش كێیە؟

 - ساڵی 1966 لە گوندێكی سەر بە لیجەی 
ئامەد لەدایكبووە.

 - دەرچووی بەشی فەلسەفەیە لە زانكۆی 
فوڕات لە ئەلازغ .

- 17 ساڵ مامۆستا بووە لە ناوچەكانی 
یۆزگات، سیواس و كۆتاهیا.

- ساڵی 1990 دەچێتە ریزی سەندیكاكانی 
پەروەردە

- ساڵی 2001 دەبێتە سەرۆكی رێكخراوی 
)ئەیتم – سەن(.

- ساڵی 2004 بە هەڵبژاردن دەبێتە سەرۆكی 
شارەوانی سووردی ئامەد.

- ساڵی 2007 لە پۆستەكەی لادەدرێ
- ساڵی 2009 جارێكی دیكە بە هەڵبژادن 

دەبێتەوە سەرۆكی شارەوانی سوور
- ساڵی 2009 بە بیانووی ئەندامێتی 

كەجەكە/ توركیا دەستگیردەكرێت.
- ماوەی پێنج مانگ لە زیندان دەمێنێتەوە 

و بەهۆی ئەوەی نەخۆشی شێرپەنجەی هەیە 
ئازاد دەكرێ.

- ساڵی 2015 دیسان دەستگیردەكرێتەوە، 
بەڵام بەهۆی نەخۆشییەكەی بە كەفالەت ئازاد 

دەكرێ.
- ئێستا لە قوتابخانەكانی ئیستانبۆڵ وانەی 

فەلسەفە دەڵێتەوە.

6 گیراوێكی كورد سزای لە سێدارەدانی بۆ دەردەكرێ
رووداو - ورمێ

گیراوێكی كورد لە زیندانی ورمێ، ســزای لەســێدارەدانی بۆ دەردەچێ. حەســەن فەرەجی، تەمەن 31 ســاڵ، ماوەی پێنج ســاڵە لە زیندانی ورمێ راگیراوە.
یەكێك لە كەسەكانی ئەو زیندانییە سیاسییە بە ئاژانسی كوردپای راگەیاندووە فەرەجی بە تۆمەتی "ئەندامێتی و پڕوپاگەندە بۆ حیزبێكی كوردی" دەستبەسەر 
و زیندانی كراوە. ئەو ســەرچاوەیە گوتیشــی "باوك و دایكی ئەو زیندانییە كوردە لە كۆتاییەكانی هەفتەی رابردوو لەگەڵ دادوەری دۆســیەكەی حەســەن قسەیان 

كردووە، ئەویش پێیڕاگەیاندوون سزای لەسێدارەدانی بۆ دەرچووە.

كوردستانی

كێ ئاگری شەڕەكەی قامشلۆی داگیرساند؟

رووداو - هەولێر

هەڵگرتنــی پارێزبەندی لەســەر پەرلەمانتارانی 
پارتــی دیموكراتی گــەلان )HDP( خوێندنەوەی 
جیاوازی بۆ دەكرێت. هەندێك لە چاودێران دەڵێن 
رێگایەكــە بۆ گۆڕینی سیســتەمی پەرلەمانی بۆ 
سەرۆكایەتی، راوێژكارێكی پێشووی داودئۆغڵوش 

داوا لە HDP دەكات پەرلەمان جێنەهێڵێت. 
و  داد  پارتــی  درێــژ،  گفتوگۆیەكــی  دوای 
گەشــەپێدانی دەســەڵاتدار لە توركیــا، لە 12ی 
نیســانی 2016دا پڕۆژەی هەڵگرتنی پارێزبەندی 
لەسەر ئەو پەرلەمانتارانە پەسەند كرد كە لە دادگا 
دۆسیەیان بۆ كراوەتەوە. پرۆژەكە بە واژۆی 316 
پەرلەمانتار ئاراستەی سەرۆكایەتی پەرلەمان كرا.

بیانووی پڕۆژەكە
هەمــوو  واژۆی  كــە  ئاكپارتــی  پڕۆژەكــەی 
پەرلەمانتارانــی ئەو پارتەی بە ســەرۆك وەزیران 
ئەحمەد داودئۆغڵوشــەوە لەســەرە، رووداوەكانی 
ئەمدواییەی توركیا بەبیانوو دەهێنێتەوە و دەڵێت 
"توركیا لە مێژووی خۆیدا دەســتی بە گەورەترین 
پڕۆســەی بەرەنگاربوونــەوەی تیــرۆر كــردووە، 
هەندێك پەرلەمانتار بەر لەوەی ببنە پەرلەمانتار 
و هەندێكــی دیكەشــیان دوای ئــەوەی بوونــە 
پەرلەمانتار، بە لێدوانەكانیان پشتگیری مەعنەویی 
تیــرۆر دەكــەن، هەندێكیان بە كردار پشــتگیری 
و هاوكاریــی تیــرۆر دەكەن، هەندێكــی دیكەش 
رای گشــتی بۆ پەنابردنە بەر تیــرۆر هاندەدەن. 
رای گشــتی پێــش هەمــوو شــتێك پێیوایە ئەو 
پەرلەمانتارانەی پشتگیری لە تیرۆر و تیرۆریستان 
دەكەن، یان هانی توندوتیژی دەدەن، پارێزبەندی 
بەشــێوەیەكی خراپ بەكاردێنن، بۆیە داوا دەكەن 
پەرلەمان رێگا بە دادگاییكردنی ئەو پەرلەمانتارانە 

بدات".
بەشــێك لە چاودێرانی سیاسی پێیانوایە بوونی 

HDP گەورەترین ئاســتەنگە لەبــەردەم گۆڕینی 
سیستەمی پەرلەمانی بۆ سیستەمی سەرۆكایەتی. 
دوا هەڵمەتی ئاكپارتیش بە رێگایەك بۆ گەیشتن 

بەو سیستەمە لە قەڵەم دەدەن. 
كۆمپیانیــای  بەڕێوەبــەری  ســنجار،  ئــۆزەر 
)میترۆپۆڵ( بۆ توێژینەوەی سیاســی و راپرسی 
دەڵێــت "یەكێــك لــە مەبەســتەكانی هەڵگرتنی 
پارێزبەندی گەیشــتنە بــەو رێژەیەی پێویســتە 
بــۆ گۆڕینی دەســتوور. دوای ئــەوەی ژمارەیەك 
بــۆ  دەكــەن،  دەســتگیر   HDP پەرلەمانتــاری
پڕكردنــەوەی جێگای ئەوان هەڵبــژاردن دەكرێت 
و ژمــارەی كورســییەكانی ئاكپارتــی پــێ زیاتر 

دەكرێت".
سنجار پێیوایە مەبەستێكی دیكە لە هەڵگرتنی 
پارێزبەندی لەسەر پەرلەمانتارانی HDP پەیوەستە 
بــە پلانی ســەركۆمار و حكومەت بــۆ ئەوەی لە 
كاتــی پێویســت هەڵبژاردنی پێشــوەخت بكەن 
"هەڵگرتنــی پارێزبەنــدی، HDP بێبەش دەكات 
لــە ســەركردە بەتواناكانی و دەیخاتــە دەرەوەی 
 HDP بازنەی كاریگەری. چەندیــن پەرلەمانتاری
شــەكەت دەكــەن و فڕێیــان دەدەنــە دەرەوەی 
بازنەی سیاسەت. بەمەش نەپەڕینەوەی HDP لە 

بەربەستی هەڵبژاردن مسۆگەر دەكەن". 
دەشڵێت "كۆشك پێیوایە هەڵگرتنی پارێزبەندی 
لەسەر HDP پشتگیری بۆ سیستەمی سەرۆكایەتی 
زیاد دەكات. چونكە نزیكەی %50ی رای گشتی 
پشتگیری لە هەڵگرتنی حەسانە دەكات. ئەمەش 
ئەرگۆمێنتێكــە بــۆ فراوانبوونــی پشــتگیری لە 

سیستەمی سەرۆكایەتی".
CHP پشتگیری ئاكپارتی دەكات

كەمــال  چاوەڕواننەكــراو،  بەشــێوەیەكی 
كلیچدارئۆغڵــو، ســەرۆكی پارتی گەلــی كۆماری 
لــە  مانگــە  ئــەم  18ی  رۆژی  لــە   )CHP(
بەرنامەیەكی تەلەفزیۆنیدا پشــتگیریی پارتەكەی 

بۆ لێســەندنەوەی پارێزبەنــدی لە پەرلەمانتارانی 
HDP راگەیاند و گوتی "ســەرەڕای ئەوەی دەزانم 
پێشنیازەكەی ئاكپارتی پێشێلكردنی دەستوورە، 
بــەڵام بــۆ ئــەوەی نەڵێــن CHP لــە دژی تیرۆر 
پشتگیریمان ناكات، پشتگیری لە پێشنیازەكەی 
ئاكپارتی دەكەین". ئەمەش كاردانەوەی لەنێوخۆ 

و دەرەوەی CHP لێكەوتەوە. 
محەممــەد ئاڵكش، پســپۆڕ و توێــژەر لەبارەی 
كێشــەی كورد، پێیوایە قسەكانی كلیچدارئۆغڵو 
هەوڵێكە بۆ بەشــداركردنی CHP لە چارەسەری 
كێشــەی كــورد. ئاڵكــش بــە )رووداو(ی گــوت 
"رەخنــە لــە CHP دەگیرێ كە رۆڵــی پێنەدراوە 

 CHP لە چارەسەری پرسی كورد، بۆ ئەمە دەبێ
خۆی بە دوژمنی HDP پێشان بدات".

هەروەها ئۆزەر سنجار سەرۆكی دەزگای میترۆپۆڵ 
رەخنە لە قســەكانی ســەرۆكی CHP دەگرێت و 
پێیوایــە دەبوو CHP پشــتگیری لــە هەڵگرتنی 
پارێزبەندی لەســەر هەمــوو پەرلەمانتاران بكات. 
پێشیوایە مەبەستی كلیچدارئۆغڵو لەو قسانە بۆ 
ئەوەیــە رێگا لە دەســەڵات بگرێت تاوەكو هیچی 

دیكە نەڵێ CHP و HDP هاوپەیمانی یەكدین. 
ئۆزەر سنجار پێیوایە قســەكانی كلیچدارئۆغڵو 
كاریگەری لەسەر دەنگدەری CHP دەبێت و دەڵێت 
"ئەگەر CHP بە كردەوە پشتگیری لە پڕۆژەكەی 

دەســەڵات بــكات، ژمارەیەكــی زۆری دەنگدەری 
 CHP بەدەنگی HDP دەچن و HDP تورك بەرەو
بەربەســتی هەڵبژاردن تێدەپەڕێنێ. بەوجۆرەش 
تابلــۆی 1994 دووبارە دەبێتەوە كاتێك دەپ بە 

دەنگی CHP چووە پەرلەمانی توركیا".
هەڵگرتنی حەسانە ئابڕووی 

پەرلەمان دەبات
ئەتیــەن مەحجوبیــان، راوێــژكاری پێشــووی 
ئەحمــەد داودئۆغڵــو ســەرۆكوەزیرانی توركیا، 
پێیوایە ئەگەر پڕۆژەی ئاكپارتی بۆ پارێزبەندی 
بكرێتــە بڕیــار، رووداوەكانــی 1994 دووبــارە 

دەبنەوە.
لــە 1994/3/2 ژنە پەرلەمانتــاری كورد لەیلا 
زانا، لەنێو پەرلەمانی توركیا، بە كوردی سوێندی 
پەرلەمانیــی خــوارد، ئەمەش تووڕەیــی زۆری 
بەدوای خۆیدا هێنا. هەر هەمان رۆژ پارێزبەندی 
لەسەر پەرلەمانتارانی كورد )لەیلا زانا، ئۆرهان 
دۆغــان، خەتیب دیجلە، ئەحمەد تورك، ســری 
ساكیك و مەحمود ئاڵناك( هەڵگیرا و لە ماوەی 

دوو رۆژدا هەر هەموویان دەستگیركران.
ئەتیــەن دەڵێت "رووداوەكانی 1994 لەكەیەكە 
بەنێوچەوانــی پەرلەمانی توركیاوە. ئێســتاش 
دەڵێــن HDPییــەكان بــە رەزامەنــدی خۆیــان 
ناچنــە بەردەم دادگا، بــەڵام ئەگەر پارێزبەندی 
هەڵگیــرا، دادگا پۆلیس دەنێرێتە نێو پەرلەمان 
و دەستگیریان دەكات، هەموو ئەمانە لەبەرچاوی 
كامێراكان دەبێت و ئەوەش دەبێتە ئابڕووچوون 

و لەكەیەكی دیكە بە تەوێڵی پەرلەمانەوە".
ئەو نووسەر و رۆشنبیرە بە رەگەز ئەرمەنییە، 
 HDP جەخت لــەوە دەكاتەوە كــە كاردانەوەی
گرنگــە لەكاتی هەڵگرتنی پارێزەبەندی لەســەر 
پەرلەمانتارەكانیان "ئەگەر HDP كاردانەوەیەكی 
توند نیشــان بدات و پەرلەمان بەجێبێڵێت، ئەو 
دەرفەتە لەدەســت دەدات كە لەبەردەستیدایە. 

هەرچەندە كورد پێیوایە HDP كەسایەتی خۆی 
لەدەســتداوە، بەڵام دەخوازێ HDP لەسەر پێ 
بێت. پێیوایە ئەگەر HDP لەنێو هاوسەنگییەكاندا 

نەبێ، كێشەی كورد چارەسەر نابێ".
بەبڕوای مەحجوبیان، ئەگەر ئاكپارتی لە دوای 
هەڵگرتنــی پارێزبەنــدی یەكســەر پاكێجێكــی 
چاكسازی بەرفراوان رانەگەیێنێ، ئەوا هەڵگرتنی 
پارێزبەنــدی لەســەر پەرلەمانتارانی HDP هیچ 

سوودێكی بۆ ئەو نابێت.
چاغڵا دەمیرال، ژنە پەرلەمانتاری HDP، باسی 
كاردانەوەیــان دەكات لــە ئەگــەری هەڵگرتنــی 
پارێزبەنــدی لەســەر پەرلەمانتارەكانیان "ئەگەر 
پارێزبەندیمان لەسەر هەڵبگرن، چەندین رێگەمان 
لە پێشە، بەڵام مانەوە لەناو پەرلەمان و درێژەدان 
بە ململانێی دیموكراتی لە پێش هەموو رێگاكانە".
"پارێزبەندییان لەسەر هەڵناگیرێ"

لەسەرەتای ساڵی 2013، هەڵگرتنی پارێزبەندی 
لەســەر پەرلەمانتارانــی كــورد رۆژەڤی بەهێزی 
توركیــا بــوو، بەڵام بــە پێچەوانــەوە حكومەت 
رایگەیاند لەگەڵ ئۆجەلان رێككەوتوون و پڕۆسەی 
چارەســەری كێشــەی كــورد دەســتی پێكــرد. 
محەممــەد ئاڵكش، رۆژەڤی ئێســتای پەرلەمانی 
توركیــا بە ســاڵی 2013 دەچوێنێــت و دەڵێت 
"ئەوەی دەكرێت ســتراتیژێكی گوشــارە بۆ سەر 
HDP بۆ ئەوەی بەگوێرەی پڕۆژەی چارەســەری 
حكومــەت خــۆی نزیك بكاتــەوە. بــاوەڕ ناكەم 

پارێزبەندی هەڵبگرن".
هەروەها دەڵێت "كێشەی كورد لە توركیا قۆناغی 
هەڵگرتنی پارێزبەندی بڕیوە. پێموایە دوای چەند 
مانگێكی دیكە دەســت بە پڕۆسەی چارەسەری 
دەكرێتەوە. چونكە داخســتنی رێگای سیاسەت 
پەیوەندیی كــورد لەگەڵ توركیا ئەوەندەی دیكە 
لاواز دەكات. خەرجــی ئــەو كارەش بــە گرانــی 

لەسەر ئاكپارتی دەوەستێ".

رووداو - هەولێر

ئەو شــەڕەی خەریك بوو قامشــلۆ بكاتە گۆمی 
خوێــن، قســەی جیاجیــای لەبــارەوە دەكــرێ، 
هەندێك كەس هۆكاری شەڕەكە دەخەنە ئەستۆی 
هێــزە كوردییەكان و هەندێكیــش دەڵێن رژێمی 

سووریا شەڕەكەی هەڵگیرساند.
رۆژی 19 تاوەكــو 22ی ئــەم مانگــە، شــاری 
قامشــلۆ لە رۆژئاوای كوردستان بووە گۆڕەپانی 
شــەڕێكی قورس لە نێوان هێــزە كوردییەكان و 

هێزەكانی سەر بە رژێمی سووریا. 
بەپێــی لێدوانــی دەزگای ئاسایشــی رۆژئــاوای 
كوردستان، لەو شەڕەدا حەوت ئەندامی ئاسایش، 
سێ شەڕڤانی یەپەگە و 23 سڤیل بوونە قوربانی، 
ســەرباری كوژرانی 31 چەكداری سەر بە رژێمی 

سووریا.
قامشلۆ دەكەوێتە باكووری رۆژهەڵاتی سووریا و 
سەر بە پارێزگای حەسەكەیە، بەگوێرەی ئاماری 
حكومەتی ســووریا لە ساڵی 2007 دانیشتووانی 
بــووە.  كــەس  هــەزار  ئــەو شــارۆچكەیە 88 
بــەڵام بەهۆی ئــەوەی زۆر لە كوردی ئەو شــارە 
رەگەزنامەی سوورییان نییە و لە ئامارەكەدا تۆمار 
نەكراون، مەزەندە دەكرێت ژمارەی دانیشتووانی 

شارۆچكەكە 200 هەزار كەس بێت.
بەگوێرەی زانیارییــەكان رۆژی 19ی ئەم مانگە 
هێزەكانــی بەرگریی نیشــتمانی ســەر بە رژێمی 
ســووریا، كە لە عەشیرەتە عەرەبەكانی ناوچەكە 
پێكدێن و محەممەد فارس، سەرۆكی عەشیرەتی 
هێرشــیان  دەكات،  ســەرۆكایەتییان  )تــەی( 
كردووەتە سەر ئۆتۆمبێلێكی هێزەكانی ئاسایشی 
رۆژئــاوا و دوو كارمەنــدی ئاسایشــیان شــەهید 
كردووە و یەكێكیشیان بریندار كرد، ئەوەش بووە 

هۆی هەڵگیرسانی شەڕ.

"گێچەڵیان بە رژێم كردووە"

لەبــارەی هۆكارەكانــی ئەو شــەڕە، لێــدوان و 
خوێندنەوەی جیاواز هەیە، بەشێك لە چاودێران 
پێیانوایــە بەڕێوەبەرایەتــی رۆژئــاوا، نایەوێــت 
دەزگاكانی ســەر بە رژێمی ســووریا لە قامشــلۆ 
بمێنن، تاوەكو بتوانن سیستەمی فیدراڵی بخەنە 
بــواری جێبەجێكردنەوە، بۆیە گێچــەڵ بە رژێم 

دەكەن.

تەڵاڵ محەممەد، وەزیری گواستنەوە لە كانتۆنی 
جەزیــرە بە )رووداو(ی گــوت "بوونی هێزەكانی 
رژێم لە قامشــلۆ ئاستەنگ لەبەردەم دامەزراندنی 
سیستەمی فیدراڵی دروست دەكات، بۆیە زۆربەی 
حیزبــە كوردیــەكان داوا دەكەن ئــەو هێزانە لە 

قامشلۆ نەمێنن".
چاودێرێكی سیاســی لە قامشــلۆ كە نەیویست 
ناوی بڵاوبكرێتەوە، دەڵێت "ماوەیەكە هێزەكانی 
یەپەگە لە شوێنە گشتییەكان گێچەڵ بە پیاو و 
چەكدارەكانی رژێــم دەكەن و پێیان دەڵێن نابێ 
بە جلی سەربازییەوە بچنە شوێنە گشتییەكان".

شەڕەكە هەڕەمەكی نەبووە

هەرچەنــدە هەڵگیرســانی شــەڕ لە قامشــلۆ، 
وەكــو رووداوێكی هەڕەمەكی تەماشــا دەكرێت، 
ئــەوەی دیــارە، هەردوولا هێشــتا پێویســتیان 
بەیەكتــر هەیــە و ناتوانن بەبێ یەكدی قامشــلۆ 
بەڕێوەببــەن، بەتایبەتــی بۆ ئیــدارەی رۆژئاوای 
كوردستان مانەوەی پەیوەندییەكانی لەگەڵ رژێمی 
ســووریا بەمشێوەیەی ئێســتا لەوانەیە لە رووی 
جوگرافییەوە چارەنووسسازتر بێ، چونكە جگە 
لە دەروازەی رژێم، ئەو ناوچەیە هیچ دەروازەیەكی 

دیكەی لەگەڵ جیهانی دەرەوەدا نییە. 
بەڵام هەندێك لە چاودێران مەسەلەكە بە دیوێكی 
دیكەدا دەخوێننەوە، پێیانوایە پەیەدە دەخوازێ 
بەر لە یەكلابوونەوەی چارەنووسی بەشار ئەسەد، 
بە فەرمی ناساندنی فیدراڵیزمی رۆژئاوا یەكلایی 

بكاتەوە.

 دڵشــا یوســف، نووســەر و رۆژنامەنــووس 
دەڵێــت "شــەڕی قامشــلۆ هەڕەمەكــی نەبوو. 
تاقیكردنەوەیەكــە بۆ ســەپاندنی توانای ئەمری 
واقیــع بەهێزی ســەربازی، هەوڵێكی بە پەلەیە 
بۆ دۆزینەوەی رەوایەتــی بۆ فیدراڵیزم. پەیەدە 
دەخوازێ رەوایەتی بۆ فیدراڵیزم پەیدا بكات بەر 
لەوەی چارەنووسی بەشار ئەسەد بە رۆیشتن یان 

مانەوەی دیاری بكرێت".
 دلشــا یوســف پێیوایــە كــورد لــە قامشــلۆ 
بەشێوەیەك لە شێوەكان بەدوای بیانوودا دەگەڕا 
"كورد ویستی هەڵوێستی ئەمریكا و رووسیا تاقی 
بكاتەوە، بەتایبەتی لەوكاتەی كە ساڵح موسلیم 
لە رووسیایە. لۆژیكەكە ئەوەیە: ئیدی پێویستمان 
پێتــان نییە و ناوچەكانمان چــۆڵ بكەن. كاتی 

گونجاو بۆ ئەمە هاتووە".
بەڵام ســەرچاوەكەی رووداو كە نزیكە لە هێزە 
كوردییەكان، پێیوانییە رژێم قامشلۆ بەجێبێڵێ 
"تاوەكو ساڵی 2017 زۆر زەحمەتە رژێم قامشلۆ 
بەجێبێڵێت. چونكە ئەمە لەكەیەك لە گەورەیی 
دەوڵــەت دەدات، بەتایبەتــی لەوكاتەی كە رژێم 
چەندین شوێنی لە دەستی گرووپە رادیكاڵەكان 
دەرهێنــاوە، لــە جنێڤیــش ئەوەی دەیویســت 

روویدا".
ئەو ســەرچاوەیە لەدرێژەی قســەكانیدا دەڵێت 
"رووســیا ئێســتا دەخــوازێ ئۆپۆزســیۆنێكی 
دیكە دروســت بكات و ئــەوان بكاتە موخاتەبی 
گفتوگۆكردن لەگەڵ رژێم. ئەگەر رووســیا توانی 
ئەمریكا بەوە رازی بكات، لە ســاڵی 2017 رژێم 

ناچار دەكرێت قامشلۆ بەجێبێڵێ".

رژێم و ئۆپۆزیسیۆن لەپشت 
رووداوەكانی قامشلۆن

خوێندنەوەیەكی دیكە بۆ رووداوەكانی قامشــلۆ 
ئەوەیــە كــە رژێــم بــە راگەیاندنــی فیدراڵی و 
دەســتكەوتەكانی كــورد نیگەرانــە و دەخوازێ 
باڵانســەكە بگۆڕێت. ئیســماعیل حەمە ئەندامی 
مەكتەبــی سیاســی پارتــی یەكێتیی كــورد كە 
یەكێكە لە پارتە سەرەكییەكانی ناو ئەنجوومەنی 
نیشتمانیی كورد لە رۆژئاوای كوردستان، دەڵێت 
"راگەیاندنــی فیدراڵی لەو كاتــەدا كە جیهان بە 
كۆبوونەوەكانی جنێڤەوە خەریك بوو هەنگاوێكی 
گرنــگ بوو، ســەرەڕای هەمــوو تێبینییەكانمان 
لەســەر ئەو لایەنــەی فیدراڵیزمــی راگەیاندووە. 
نیشانیشــی دا كە كێشەی سووریا زۆر ئاڵۆزترە 
لــەوەی پێشــبینی دەكــەن، تەنیــا ململانــێ 

لەســەر دەســەڵات و لابردنی رژێم نییە، بەڵكو 
ململانێیەكی چەند سەرەیە كە بەبێ دۆزینەوەی 
چارەسەری بۆ كێشەی كورد، چارەسەر ناكرێت. 
رژێم و ئۆپۆزســیۆنی سووریا هۆكاری سەرەكیی 
ئەو شەڕەی قامشلۆن، دوای راگەیاندنی فیدراڵی، 
رژێمــی ســووریا لەڕێــی میدیاوە لایەنــەكان لە 
دژی كــورد هــان دەدات، ئــەوەش هۆكارێكــی 

ناڕاستەوخۆیە بۆ دروستبوونی ئەو بارودۆخە".
یوســف خالید، جێگــری ســەرۆكی مەڵبەندی 
كــورد بۆ توێژینــەوە لە ئەڵمانیا كــە نزیكە لە 
پەیەدە، پێیوایە رووداوەكانی قامشــلۆ ئەنجامی 
بێهێزی و بێچارەیی رژێمی ســووریایە. یوســف 
خالید بــە )رووداو(ی گوت "رژێــم باش دەزانێ 
جارێكی دیكە ناتوانێ هەژموونی بەسەر قامشلۆدا 
بسەپێنێتەوە، بەڵام بەم شەڕە دەخوازێ نیشانی 
رای گشــتی بدات كە دەتوانێ هەژموونی لەسەر 

هەموو شوێنێك هەبێ".

ئەحمەد ســلێمان، ئەندامی مەكتەبی سیاســی 
پارتی پێشــڤەڕۆی كورد، لەبارەی ئەو شــەڕەوە 
بــە )رووداو(ی گــوت "كۆبوونەوەكانی جنێڤ و 
سەركەوتنەكانی رژێم بەسەر ئۆپۆزیسیۆندا، پاڵی 
بە رژێمەوە ناوە، تاوەكو خۆی وەكو خاوەن بڕیار 

لە وڵاتدا نیشان بدات".
هەندێك لە میدیاكان و كەســانی نزیكی ســەر 
بــە یەپەگــە دەڵێن لــە كاتی شــەڕدا، ئەمریكا 
هەڕەشەی لە رژێم كردووە و رێگای نەداوە فڕۆكە 
لە شەڕی قامشلۆدا بەكاربێنێ. ئەحمەد سلێمان 
دەڵێت "یەپەگە بەشێكە لە هەڵمەتی هاوپەیمانی 
بۆ ســەر داعش و دروســتبوونی هەر كێشەیەك 
بــۆ ئەو هێــزە كاریگــەری لەســەر هاوپەیمانان 
دەبێ، پێموایە ئەمریكا و رووسیا ناخوازن كێشە 
لەناوچە كوردیەكان بەتایبەتی لە جەزیرە دروست 
ببــێ، بەرفراوانبوونــی شــەڕ بەشــێوەیەك كە 
كۆنتڕۆڵ نەكرێت لە بەرژەوەندی رژێمیشدا نییە".

"حەسانە لەسەر پەرلەمانتارانی HDP هەڵناگیرێ 
و دەست بە پرۆسەی چارەسەریش دەكرێتەوە"

)AFP :شەڕەكەی قامشلۆ پەیامی یەبەدە بوو بۆ رژیمی سووریا بۆ ئەوەی شارەكە جێبهێڵێت"                                          )فۆتۆ"

چاودێرێك:
 هێزە كوردییەكان گێچەڵ بە رژێم دەكەن

وەزیرێكی پەیەدە:
 رژێم ئاستەنگ بۆ فیدراڵی دروست دەكات

پەرلەمانتارانی هەدەپە دەڵێن مەیدان بۆ ئاكپارتی چۆڵناكەن

رووداو: كێ هۆكاری سەرەكیی ئەم شەڕە 
بوو كە لە قامشلۆ روویدا؟

محەممەد ئەلفــارس: بەڵگە چییە كە من 
لە پشــت ئەو رووداوەم؟ ئەم تۆمەتباركردنە 
چ مانایەكی هەیە لە كاتێكدا هیچ پاســاوێك 
نییــە؟ رۆڵی من چییە لەم رووداوەدا؟ پێش 
هەموو شتێك من هاووڵاتیم، جا هەر پلەیەك 
و پێگەیەكم هەبێت یان ئەندامی ئەنجوومەنی 
گــەل بــم. ئــەوەی روویــدا، لــە ئەنجامــی 
ململانێــی نێوان دوو گرووپــی برای چەكدار 
بــوو. دەمێكە ململانێ لە نێــوان هێزەكانی 
بەرگریــی نیشــتیمانی و ئاسایشــدا هەیــە. 
ئەوان، ناوە ناوە وەك دۆست مامەڵە لەگەڵ 
یەكدی دەكەن و هەندێكجاریش وەك دەبینن 
شــەڕ و پێكدادانیانــە. بەهیــچ شــێوەیەك 
مــن پەیوەندیــم بــەم رووداوەوە نییە. هەر 
كەســێك بــە پێچەوانــەوە بیــر دەكاتــەوە 
بــا بەڵگەكانــی خۆی پێشــكەش بــكات بۆ 
ئەوەی منیش ســەركۆنەی خــۆم بكەم. من 
كوڕی ئەم خاكەم، شــانازی بە سووریبوون 
و عەرەببوونمــەوە دەكــەم. بەڵام نە لەخۆم 
نــە لــە هیچ كەســێكی دیكە قبــووڵ ناكەم 
ئارامــی و خۆشــگوزەرانی و ســەقامگیریی 
ئــەم ناوچەیە تێكبــدات و خەڵكی ناوچەكە 
دووچــاری دڵەڕاوكــێ و تــرس و تۆقانــدن 
بكات. ئەو ناوچەیە كە لە ماوەی پێنج ساڵی 
خوێناویدا هیچ كێشــەیەكی نەبــووە و هیچ 
كەســێك تەنانەت نەیتوانیــوە رۆكێتێكیش 

شێخ محەممەد ئەلفارس

- ساڵی 1947 لە شارۆچكەی قامشلۆ 
لە دایك بووە

- سەرۆكی عەشیرەتی تەیە.
- سەرۆكی ئەنجوومەنی شێخ و 

كەسایەتییە عەرەبەكانی پارێزگای 
حەسەكەیە.

- ماوەی سێ خولە ئەندامی پەرلەمانی 
سووریایە

- دامەزرێنەری هێزی بەرگری 
نیشتیمانیی سووریایە لە قامشلۆ

شێخ محەممەد ئەلفارس، سەرۆكی هێزی بەرگریی نیشتیمانی سووریا لە قامشلۆ بۆ )رووداو(:

لە كەس قبوڵ ناكەم ئاسایشی قامشلۆ تێكبدات
ماڵەكەی كە دەكەوێتە كۆڵانی 

تەی لە قامشلۆ، لەلایەن 
شەڕڤانانی یەكینەكانی 

پاراستنی گەل و ئاسایشی 
كانتۆنی جزیرەوە گەمارۆ درابوو، 

ماڵەكەی خرابووە چوارگۆشەی 
ئەمنییەوە، هەر كەسێك بكەوێتە 

نێو ئەو چوارگۆشە ئەمنییە، 
دەربازبوونی ئەستەمە، بەڵام 
تیمی )تۆڕی میدیایی رووداو( 

لەڕێگەی كەسێكەوە كە 
خەریكی نێوبژیوانی بوو لە نێوان 

YPG و ئاسایش و هێزەكانی 
بەرگریی نیشتیمانی، توانی 

خۆی بگەیەنێتە ماڵی شێخ 
محەممەد ئەلفارس، سەرۆكی 

هێزی بەرگری نیشتیمانیی 
سووریا.

ئەلفارس، سەرۆكی عەشیرەتی 
تەی لە قامشلۆ كە قسە بۆ 

میدیاكان ناكات، بەگوتەی خۆی 
بۆ ئەوەی راستیی رووداوەكانی 

قامشلۆ بۆ رای گشتی باس 
بكات، رازی بوو قسە بۆ )رووداو( 

بكات.
ئەو شەڕەی لە قامشلۆ لە 

رۆژی 19ی ئەو مانگە روویدا 
بەلای ئەلفارسەوە شەڕی 

نێوان "دوو هێزی برای چەكدار" 
بووە. هەرچەندە خۆی بەرپرسی 

یەكێك لەو دوو هێزەیە، بەڵام 
رەتیدەكاتەوە كە ئەو دەستی 

لەو شەڕەدا هەبووبێ. 
هێزەكەی شێخ محەممەد كە 

سەر بە رژێمی ئەسەدن، خۆی 
بە "میلیشیا" ناویان دەبات و 

دەڵێت رژێم پاراستنی هەندێك 
لە ناوچەكانی قامشلۆی بەو 

میلیشیایانە سپاردووە. هەروەها 
دەڵێت ژمارەیەكی زۆر چەكداری 

كورد لە نێو هێزەكانی ئەواندا 
هەن. ئەلفارس لە بەهای 

راگەیاندنی كانتۆنەكانی رۆژئاوا 
كەمدەكاتەوە و دەڵێت "كانتۆن 

چییە؟ من نازانم بۆم باس بكەن". 
سەبارەت بە فیدراڵییەتی 

رۆژئاوای كوردستانیش دەڵێت 
"هێشتا زۆر زووە بۆ فیدراڵی".

رووداو - قامشلۆ

بتەقێنــێ، ئەوەی مایــەی نیگەرانییە لەنێو 
خودی خەڵكەوە ناكۆكــی و ململانێ روویدا 
و بەهۆیەوە پشــێوی رووی كردە ئەم ناوچە 
ئارامە. بۆیە با گلەیی و سەركۆنەی هەردوو 

لایەنەكە بكەین. 
رووداو: ئــەو هێزە چەكــدارە كە یەكێكە 

لەلایەنەكانی شەڕ هێزی نیزامین؟
ئەمانــە  نەخێــر  ئەلفــارس:  محەممــەد 
میلیشیان، راستە هێزێكی نیشتمانین، بەڵام 
میلیشــیای چەكدارن و ئەمانە پێیان دەڵێن 
ئاسایش و سەر بە رژێمن، بەڵام سوپا نین. 
رووداو: ئایا لەگەڵ ئاسایش رێككەوتوون؟ 
ئەگەر رێككەوتوون خاڵەكانی رێككەوتنەكە 

چین؟ 
محەممــەد ئەلفارس: ئاســایش لایەنێكی 
دیكــەی  لەگــەڵ لایەنێكــی  و  ســەربازییە 
ســەربازی رێككەوتووە. من لەگەڵ سەرجەم 
پێكهاتە نەتەوەیی و ئاینیەكانی خاوەن حەق 
لێكگەیشتنێكی هاوبەشمان هەیە لەگەڵ كورد 
و عەرەب و كریستیانەكان. لەناو سڤیلەكاندا 
لــە كورد و عەرەب و لایەنەكانی دیكە كەس 
پرســیاری نەكــرد و كەس دەستپێشــخەری 
نەكــرد كە بۆچی ئەم شــەڕە روویدا و چۆن 

سەریهەڵدا و چۆن چارەسەر دەكرێت؟
رووداو: دوای سێ رۆژ لە شەڕ، ئاگربەست 
راگەیەنرا، ئەو ئاگربەستە لەسەر چ بنەمایەك 

كراوە؟
محەممەد ئەلفــارس: ئەمە رێككەوتنێكی 
نێــوان ئاســایش و یەپەگــە و دەوڵەتــە، 
هەیــە،  لەنێوانــدا  هەماهەنگییــان  ئــەوان 
ئێمــەی هاووڵاتــی نازانیــن چ روودەدات و 

چ دەگوزەرێــت. ئێمە ئەوەنــدە دەزانین كە 
رێككەوتنێــك لە نێوان یەپەگــە و دەوڵەت 
كــراوە بــۆ راگرتنی خوێنڕشــتن و شــەڕ و 
پێكــدادان، هەروەهــا لەســەر چەند خاڵێك 
رێككەوتــوون جگە لە خۆیان كەســی دیكە 

نایزانێت. 
رووداو: تۆ هیچ زانیارییەكت نییە؟
محەممەد ئەلفارس: هەرگیز نیمە. 

رووداو: دەگوترێت گرتووخانەی نهێنی لەو 
ناوچانــەی لەژێر كۆنترۆڵی رژێمدایە هەیە و 
كەسانی زۆر گیراون، ئەوە تا چەند راستە؟

محەممــەد ئەلفــارس: ئەمــە بابەتێكــە 
پەیوەستە بە دەوڵەت، هەندێك شوێن هەیە 
دەوڵەت بۆ هێزەكانی ئاسایش چۆڵی كردووە 

و دەســەڵاتی پێــداون چــی بكــەن و چۆن 
مامەڵە لەگەڵ گیراوەكان بكەن، ئەوەی لای 
ئێمــە گرنگە و هیوای بۆ دەخوازین دۆخەكە 
ئارام ببێتەوە بۆ ئەوەی هاووڵاتی ســەرقاڵی 
دابینكردنــی بژێــوی ژیانی خــۆی بێت و بە 
دوای كارەكانــی بكەوێت. چونكە هاووڵاتیان 
لــەم ناوچەیەدا ئەگەر بۆ رۆژێكیش بێت كار 

نەكات برسی دەمێنێتەوە. 

رووداو: دەگوترێــت گەلــی كــورد زۆر بە 
هەســتیارییەوە مامەڵــە لەگــەڵ هێزەكانی 
ناكۆكــی  و  دەكات  نیشــتمانی  بەرگریــی 
قووڵیان هەیە و بەهیچ شێوەیەك تەحەمولی 

یەكدی ناكەن، ئەوە راستە؟
محەممــەد ئەلفارس: نەخێــر كێ دەڵێت 
كێشــە و هەســتیاری لەنێوانیانــدا هەیــە؟ 
كوردێكی زۆر لەنێو ریزەكانی ئەواندا چەكیان 
هەڵگرتووە، ئەی ئەمە مانای چییە؟ كێشــە 
لەنێــوان پێكهاتــەی كــوردو عــەرەب نییە، 
ئەم دوو پێكهاتەیە لەســەر هەموو ئاستێك 
هاوبەشــن لــە خاك و نیشــتمان و تەنانەت 
دابونەریــت. هــۆزە عــەرەب و كــوردەكان 
هاوپەیمانییــان هەیــە و ژن و ژنخــوازی لە 
نێوانیاندا كــراوە. جوانــی ناوچەكە بەهۆی 
رەنگاوڕەنگیی پێكهاتەكەیەوەیە. ئەو رووداوە 
لەناكاوەی ناوچەكە دەستێكە بووەتە هۆكار 
بۆ خوڵقاندنی دۆخێكی ناڕەوا، ئەگینا كورد 
رقــی لە عەرەب نییە، بەڵام یەپەگە هێزێكە 
ســەر بە لایەنێكی سیاســییە و هەژموون و 
بەرنامــەی خــۆی هەیــە و كاری بۆ دەكات، 
بەهەمانشێوە عەرەبیش هەیە لەنێو سوپایە 

و كار بۆ بەرژەوەندیی خۆی دەكات. 
رووداو: پەیەدە حكومەتی بەشــار ئەسەد 
تۆمەتبــار دەكات بەنانــەوەی دووبەرەكــی 
لەنێوان كورد و عەرەب، ئێوە راتان چییە؟

محەممەد ئەلفارس: چ بەڵگەیەكی هەیە؟ 
بۆچــی پێنــج ســاڵ لەمەوبەر ئــەم كارەی 
نەكرد؟ بۆچی ئێســتا دەیكات؟ من بەرگری 
لە رژێم ناكەم، ئەوانەی بەشداری لە شاندی 
رژێــم دەكــەن كوردەكان خۆیانــن، من رێزو 
حورمەتم بۆ كورد هەیە، بەڵام كورد خۆیان 
پشــتیوانی ســەرەكی بوون بۆ سەربەخۆیی 
سووریا، كورد بۆ سەربەخۆیی و سەروەریی 
خاكی سووریا گیانیان فیدا كرد، من پرسیار 
دەكەم یوسف عەزەمە كێیە؟ بێگومان كورد 

بووە و مێژووی سیاســیی ســووریا شانازیی 
بانگەشــەی  كەســێك  هــەر  پێــوەدەكات، 
بــكات گوایــە دووبەرەكــی  چەواشــەكاری 
لەنێــوان كــوردو عــەرەب هەیــە، راســت 
نــاكات، بە پێچەوانەوە خۆیان ســەرچاوەی 
دووبەرەكین و بەنیازن كێشە بنێنەوە كە ئەم 
دوو پێكهاتەیــە جیا نابنەوە و تا ژیان ماوە 
برایەتی و دۆستایەتیمان بەردەوام دەبێت. 

رووداو: رات چییــە بەرامبــەر كانتۆنــی 
جەزیرە؟

محەممــەد ئەلفــارس: لەراســتیدا هیــچ 
زانیارییەكــم نییە، بمبــوورە ناتوانم وەڵامت 
بدەمەوە، چونكە هیچ شــتێكم نییە باســی 
بكــەم. كانتــۆن چییە بۆم بــاس بكە نازانم 

مانای چییە؟
رووداو: كانتــۆن جۆرێكە لە بەڕێوەبردنی 
دەسەڵات لەسەر بنەمای خۆسەری و زەمینە 

خۆشكەرێكە بۆ فیدراڵییەت.
محەممەد ئەلفارس: برای من فیدراڵییەتی 
چــی و حاڵــی چــی؟ فیدراڵی بــۆ كێ؟ چ 
ناوەندێــك هەیە لێت قەبــوڵ بكات فیدراڵی 
رابگەیەنیــت. پێویســتە گــەل رەزامەنــدی 
دەرببڕێ، باسی فیدراڵی زۆر زووە، پێویستە 
بە هەموو شــێوەیەك كار بــۆ بەرژەوەندیی 

گشتی بكەین. 
رووداو: ئێوە پەیوەندیتان لەگەڵ پەیەدە 

چۆنە؟
پەیوەندییەكــی  ئەلفــارس:  محەممــەد 
ئاساییە! دۆســتایەتیم لەگەڵ گەنجانی ئەم 
پارتە سیاسییە هەیە، دیدار و كۆبوونەوەشم 
لەگەڵیــان هیــچ مەرامێكی سیاســی نییە، 
بەپێچەوانــەوە پاڵپشــتییان دەكــەم نــەك 
بــۆ مەرامێك بەڵكو بەهۆی ئــەوەی كە من 
خــاوەن پێگەیەكــی كۆمەڵایەتیم و شــێخی 
عەشــیرەتێكم. من شــانازی بەهەر كەسێك 
دەكەم باســم بكات، هەر كەســێك خۆی بە 

عــەرەب بزانێت شــانازی پێــوە دەكەم، بۆ 
زانیاریت چەند خێڵ و هۆزێكی كوردیش هەن 

بەڕەچەڵەك سەر بە هۆزەكەی منن.
رووداو: پێتوایە ســوپای سووریا بتوانێت 

دووبارە جەزیرە كۆنترۆڵ بكاتەوە؟ 
محەممــەد ئەلفــارس: بێگومان ســوپای 
عەرەبی سووری زۆر بەتوانایە و زۆر بەهێزە، 
توانــی لەمــاوی پێنــج ســاڵدا رووبــەڕووی 

ســەرجەم گرووپەكان ببێتەوە، دەشتوانێت 
ســووریا  زەوتكــراوی  بســتێكی  هەمــوو 

وەربگرێتەوە. 
چ  ئاگربەســتەكەوە  لەبــارەی  رووداو: 

زانیاریت هەیە؟
محەممــەد ئەلفارس: لەڕاســتیدا من هیچ 
زانیارییەكم نییە، ئەوەی باســكراوە بریتییە 
لەوەی نوێنەری دەوڵەت و برایانی رووســیا 
و نوێنەرانــی كــورد، مەبەســتم پەیەدەیــە 
ببــوورە كــە دەڵێــم كــورد، چونكــە كورد 
شتێكە و پەیەدە شتێكی دیكەیە و پێویستە 

راستییەكان بەم شێوەیە باس بكرێت. 
لەگــەڵ  چۆنــە  پەیوەندیــت  رووداو: 

ئەنجوومەنی نیشتیمانیی كورد لە سووریا؟
محەممەد ئەلفارس: ئەوان برا و دۆســتی 
خۆشەویســتی ئێمەن، حەز دەكەم شتێكت 
بــۆ باس بكەم. مــن لەماوەی پێنج ســاڵدا 
بەشێوەیەكی بەردەوام لە دەرەوە بووم، من 
خەباتم دەكرد بۆ ئەوەی كێشەكان چارەسەر 
بكەم لەڕێگەی دیالۆگ و گفتوگۆوە. هەر 15 

رۆژ دەبێت گەڕاومەتەوە. 

رووداو: ئەنەكەســە بەشــێكە لە شۆڕش، 
چۆن پەیوەندیت هەیە لەگەڵیان؟

محەممــەد ئەلفــارس: ئــەوان هــەر بــرا 
و دۆســتی ئێمــەن، لەڕاســتیدا ئێمــە تەنیا 
كێشــەمان لەگــەڵ پەیەدە هەبــووە چونكە 
ویســتی خــۆی بەســەرماندا بســەپێنێت، 
ئێمــەش چۆكمان دانەدا و دواتر دەســتیان 
بەسەر هەموو شتێكی ئێمەدا گرت و ئێمەش 
بەرپەرچمــان دانــەوە و كار گەیشــتە ئــەم 
دۆخە، بۆیە ئەنەكەسەمان پێ باشترە لەوان. 
رووداو: هەموو شتێك مەبەستت لە نەوتی 

رمێلانە؟
محەممــەد ئەلفارس: نەوتی رمێلان لەژێر 
دەســتی یەپەگەیــە و منیــش یــەك فلــس 

وەرناگرم، ئەوان خۆیان باش دەزانن. 
رووداو: لە ئاسایش چەند كەس كوژراون؟
محەممەد ئەلفارس: هیچ لایەنێك راســت 
ناكەن لە بــارەی ژمارەی كوژراوانیان، بەڵام 
لە زانســتی ســەربازیدا ئەوەی هێرش بكات 
زیانی زۆرتری بەردەكەوێت. یەپەگە كێشەی 
نەك تەنیا لەگەڵ ئاســایش، بەڵكو كێشەی 
لەگــەڵ هەمــوو وڵات هەیە، ئەگــەر دەوێرن 
با رووبەڕووی ســوپا ببنــەوە هەروەك چۆن 
رووبــەڕووی لایەنەكانــی دیكــە دەبنــەوە. 
یەپەگە هەر شــەڕێك بكات خەڵكی سڤیلی 
زۆری تێدا دەكوژرێت چونكە شــەڕی كۆڵان 

دەكات. 
لە كۆتاییدا دەڵێم ئێمە بەهیچ شێوەیەك 
لە دژی كورد نین، بەپێچەوانەوە خۆشــمان 
دەوێن، بەڵام هەر كەسێك دژایەتی دەوڵەت 

بكات بەناوی كوردەوە سزا دەدرێت.

ئەنەكەسەمان لە 
پەیەدە پێ باشترە

ئەگەر یەپەگە دەوێرن 
با رووبەڕووی سوپا 

ببنەوە 

ئەوەی لە قامشلۆ 
روویدا لە ئەنجامی 

ململانێی نێوان دوو 
گرووپی برای چەكدار 

بوو

كورد شتێكە و پەیەدە 
شتێكی دیكەیە

زۆر زووە بۆ باسی 
فیدراڵییەت

هیچ زانیارییەكم 
لەسەر كانتۆن نییە و 

نازانم چییە

ئاگاداری رێككەوتنی 
نێوان یەپەگە و 

دەوڵەت نیم

8 زەوی دەدرێتە كرێنشینانی سلێمانی
رووداو - سلێمانی

بەرهەم قەرەداغی سكرتێری كۆمەڵەی كرێنشینانی كوردستان بە )رووداو(ی راگەیاند، لەلایەن وەزارەتی شارەوانی و گەشت و گوزارەوە بەڵێنی تەرخانكردنی زەوییان پێدراوە 
و گوتی "ئەو كرێنشینانەی ئەنداممانن لە داهاتوویەكی نزیكدا فۆرمی دابەشكردنی زەوییان بەسەردا دابەش دەكەین"، بەپێی ئامارێكی ئەو كۆمەڵەیە كە دراوەتە )رووداو( ئێستا 
زیاتر لە 80 هەزار كرێنشین لە هەرێمی كوردستاندا هەن، قەرەداغی گوتی "ژمارەكە لەوە زیاترە، بەڵام لە سلێمانی دوو یەكەی نیشتەجێبوون بۆ كرێنشینان لە تەواوبووندان 
و تەنیا خزمەتگوزارییەكانیان ماوە، یەكەكانیش بە قیستی 25 ساڵ و وەرگرتنی 100 هەزار دیناری مانگانە بە كرێنشینان دەدرێت".

ئابووری

رەوا عەبدوڵڵا
رووداو - هەولێر

بەڕێوەبەری توێژینەوەی كشتوكاڵی لە سلێمانی 
دەڵێــت بەهــۆی پشتگوێخســتنی بەرهەمی برنج 
لەلایــەن وەزارەتی كشــتوكاڵەوە ســاڵ بەســاڵ 
رووبەری چاندن و بەرهەمی برنجی كوردی لەلایەن 
جووتیارانەوە لە كەمی دەدات، بە جۆرێك بۆ زیاتر 

لە نیوە دابەزیوە.
بەپێی ئاماری وەزارەتی كشوكاڵ و سەرچاوەكانی 
ئاو، ساڵ بەساڵ رووبەری چاندن و بەرهەمی برنج 
لە كوردستان لە كەمی دەدات، بەجۆرێك بەرهەمی 
ســاڵی رابردوو لەچاو 5 ساڵ لەمەوبەر بە رێژەی 
64% كەمی كردووە، رووبەری چاندنیش بە رێژەی 

.%44
ئەم دابەزینە ئەگەر بەشــێكی بۆ تێچووی زۆری 
بەرهەمهێنان و ساغنەبوونەوەی بەرهەمەكە بەهۆی 
كەمیی نرخی برنجی هاوردە بگەڕێتەوە، بەشەكەی 
دیكەی بۆ نەبوونی پلانی وەزارەتی كشــتوكاڵ بۆ 

پێشخستنی ئەو بەرهەمە دەگەڕێتەوە.
برنــج لــە پلانــە پێنــج ســاڵییەكەی وەزارەتی 
كشتوكاڵدا نەبوو، لەكاتێكدا خاك و ئاو و هەوای 

كوردستان زۆر گونجاوە بۆ چاندنی برنج.
د.ئەنــوەر عومــەر، بەڕێوەبــەری گشــتی پلان 
و  كشــتوكاڵ  وەزارەتــی  لــە  بەدواداچــوون  و 
سەرچاوەكانی ئاو كە داڕێژەری پلانەكانی وەزارەتی 
كشــتوكاڵە، دەڵێت "بــۆ دابینكردنی ئاسایشــی 
خــۆراك لەچەنــد ســاڵی رابــردوودا ئەولەویەتی 
پڕۆژەكانمان گەشــەپێدانی بەرهەمــی گەنم بوو، 
بۆیە وەك پێویست پلانمان بۆ گەشەپێدانی برنج 
نەبووە، بەڵام ئەمســاڵ ئەگەر بودجە رێگر نەبێت 

پلانمان بۆ داناوە".
د.ئەنــوەر پلانەكــەی بۆ )رووداو( ئاشــكرا كرد 
و گوتــی "لــە قۆناغی یەكەمدا ئامێــری كوتان و 
ئــاش بۆ جووتیاران دابیــن دەكەین، بەتایبەت لە 
ئاكرێ بەنیازی دانانی چەند ئاشێكین، لە قۆناغی 
دووەمیشــدا بەهاوكاریــی شــارەزایەكی تایوانی و 
بەڕێوەبەرایەتییەكانی توێژینەوە و مامۆســتایانی 
زانكۆ، توێژینەوە لەســەر برنج دەكەین بۆ ئەوەی 

جۆری باش بۆ چاندن هەڵبژێرین".
چاندنی برنــج بەگوێرەی جۆرەكانی پێویســتی 
بــە ئــاوی زۆر و پلەی گەرمیی بــەرز هەیە، بۆیە 
زیاتــر لە ناوچە گــەرم و نیمچە گەرمەكانی نێوان 
هێڵــی پانی 45ی باكوور و 40ی باشــووری گۆی 
زەوی دەچێنرێ. لەڕووی چاندن و بەرهەمیشــەوە 
وڵاتانی چین، ژاپۆن، هیند، پاكستان و ئەندۆنیسیا 

لەپێشەوەی وڵاتانی جیهانن.
زانا محەممەد، بەڕێوەبەری توێژینەوەی كشتوكاڵی 

لە پارێزگای ســلێمانی دەڵێــت لە توێژینەوەكاندا 
بۆیان دەركەوتووە خاك و ئاو و هەوای كوردستان 
زیاتر بۆ برنجی جۆری خڕی دەنك كورت گونجاوە، 

ئەگەر خزمەت بكرێت بەرهەمی زۆرە.
بەر لە راپەڕینی بەهاری 1991، حكومەتی عێراق 
توێژینەوەی لەسەر دوو جۆر برنجی كوردی )گوڵ 
ســوور و گوڵ ســپی(ی ناوچەی بازیــان كردووە، 
توانیویانــە بــڕی بەرهەم و كواڵیتــی بەرەوپێش 
ببەن، بەڵام بەهۆی وشكەساڵی و هەندێ هۆكاری 
دیكــە بڕی بەرهەم و كواڵیتییەكەی بەرەو خراپی 

چوو.
زانا محەممەد دەڵێت "لە ساڵی 2000 لە رێگەی 
توێژینــەوە جارێكی دیكە توانیمــان بڕی بەرهەم 
و كواڵیتــی برنجــی بازیــان بگەڕێنینــەوە ســەر 
بنەڕەتییەكەی خۆی و لەڕێگەی چاندنیشی لەبنكەی 
توێژینەوەكان و لای جووتیار توانیمان نزیكەی 20 
تــۆن بنەتۆی باوەڕپێكراو بەدەســتبهێنین، بەڵام 
بەداخــەوە دوای یەكگرتنەوەی ئیــدارەی هەولێر 
و ســلێمانی وەزارەتی كشــتوكاڵ پاڵپشــتی ئەم 

پڕۆژەیەی نەكرد، بۆیە پڕۆژەكە وەستا".
لە كوردســتان تەنیا برنجی خــڕی دەنك كورت 
دەچێنــرێ، بــەڵام بەگوێــرەی ناوچــەكان ناوی 
جیــاوازی لێنــراوە، مەولــەوی، بازیــان، نــەگازە 

رەوا عەبدوڵڵا
رووداو - هەولێر

كشــتوكاڵی  بەڕێوەبــەری خزمەتگــوزاری 
دەڵێت بەهــۆی زیادبوونی ژمارەی خانووی 
پلاستیكی و ئەو رەسمە گومرگییەی لەسەر 
بەرهەمــی هاوردەیــان دانــاوە، بەرهەمــی 
خۆماڵــی بەگشــتی و خەیــار بەتایبەت زۆر 

زیادی كردووە.
لەكاتــی  ســاڵانە  كشــتوكاڵ  وەزارەتــی 
پێگەیشــتنی بەرهەمــی خۆماڵــی، بەپێــی 
پێویســت هاوردەكردنــی بەرهــەم قەدەغە 
بەنایاســایی  بەهــۆی  بــەڵام  دەكات، 
بەرهەمــەكان،  زۆربــەی  هاوردەكردنــی 
بەتایبەت لە باشوور و ناوەڕاستی عێراقەوە، 
خەریكە ئەو ریســەی وەزارەتی كشــتوكاڵ 

دەبێتەوە خوری.
بەپێــی ئامــاری وەزارەتــی كشــتوكاڵ و 
سەرچاوەكانی ئاو، لە پێنج ساڵی رابردوودا 
بەرهەمی خەیار لە 68 هەزار و 392 تۆنەوە 
بۆ 58 هەزار 656 تۆن دابەزی، بەڵام ساڵی 
رابردوو سەرەڕای قەیرانی دارایی، بەرهەمی 
خەیار بەڕێژەی نزیكەی 12% زیادی كرد. 

كامیــل محەممــەد ســەلیم، بەڕێوەبــەری 
وەزارەتــی  لــە  خزمەتگــوزاری كشــتوكاڵ 
كشتوكاڵ و سەرچاوەكانی ئاو دەڵێت "دوای 
ئەوەی بۆمان دەركەوت زۆربەی بەرهەمەكان 
ســەرەڕای قەدەغەكردن بەڕێگەی نایاسایی 

لە باشوور و ناوەڕاستی عێراقەوە هاوردەی 
كوردســتان دەكرێــن و بەرهەمــی ناوخۆش 
لەنرخدا ناتوانــێ كێبڕكێیان بكات، جۆرێك 
لەپاشەكشێ لە بەرهەمی خۆماڵی بەگشتی 
و خەیار بەتایبەت هەیە، بۆیە ساڵی رابردوو 
بڕیارمان دا لەجیاتی قەدەغەكردن پەیڕەوی 
سیستەمی رەسمی گومرگی بكەین، ئەمەش 
وایكرد بەرهەمــی ناوخۆ بەتایبەت خەیار و 

پەتاتە زیاد بكات".
بەبڕوای كامیل، بەشێكی دیكەی زیادبوونی 
بەرهەمــی خەیار بەهۆی زیادبوونی خانووی 
پلاســتیكییە كە لەهەرێمی كوردستان ساڵ 

بەساڵ ژمارەیان زیاد دەكات.
بەهــۆی قەیرانی دارایی، گەشــەی زۆربەی 
كەرتــەكان سســت بــووە، بــەڵام كەرتــی 

كشــتوكاڵ جوڵــەی زیاتــری تێكەوتووە و 
دانانــی خانــووی پلاســتیكی بەڕێژەیەكــی 
بەرچاو زیادی كردووە. تەنیا ساڵی رابردوو 
ناوچــە  لــە  پلاســتیكی  خانــووی   2085
جیاوازەكانــی هەرێمی كوردســتان دانراون، 
بەمــەش ژمــارەی خانــووی پلاســتیكی بۆ 

9696 خانوو زیاد بووە.
رزگار ئیسماعیل، سەرپەرشتی كێڵگەیەكی 
72 خانووی پلاســتیكی لە سنووری گوندی 
هەمزەكوێری ســەر بەناحیەی قوشــتەپەی 
شــاری هەولێــر دەكات و دەڵێــت "ســاڵی 
رابــردوو لــە 62 خانــوودا خەیارمان چاند، 
170 تۆن بەرهەممان هەبوو، بەهۆی دانانی 
بــڕی 250 دیناریــش وەك رەســم لەســەر 
بەرهەمی هاوردە، بەئاسانی بەرهەمەكەمان 

لەبــازاڕ ســاخ بــووەوە و قازانجی باشــمان 
كرد".

خانــووە  لەنێــو  ئیســماعیل،  رزگار   
پلاســتیكییەكانی لە هــەردوو وەرزی بەهار 
و هاویــن خەیار دەچێنێت، بۆ ئەمســاڵیش 
خانــوو   72 بــۆ  خانووەكانــی  ژمــارەی 
زیادكــردووە. ئــەو دەڵێت "ئەگەر تووشــی 
دەكەیــن  پێشــبینی  نەبێــت،  نەخۆشــی 

بەرهەمی بگاتە 200 تۆن".

ترسی ساخنەبوونەوەیان هەیە

لەكۆی ئــەو ژمارە خانووە پلاســتیكییەی 
خانــووی   6136 هــەن،  لەكوردســتان 
پلاستكییان لە سنووری پارێزگای سلێمانین، 

ساڵی رابردوو 1741 خانوو زیادی كردووە. 
ژمارەیەك لە جووتیارانی پارێزگای سلێمانی 
كە خانووی پلاســتیكییان هەیە، لە ســاڵی 
2011 كۆمەڵەیەكیان بۆ ئاڵوگۆڕی رێنمایی 
و گەشــەپێدانی بەرهەم دامەزراند. ئێســتا 

كۆمەڵەكە 621 ئەندامی هەیە.
مەلا كامیل داود ئەمین، سەرۆكی كۆمەڵەی 
لــە  پلاســتیكی  خانــووی  گەشــەپێدانی 
پارێزگای سلێمانی دەڵێت "بەهۆی قەیرانی 
دارایــی و دواكەوتنی مووچە خەڵكێكی زۆر 
لــە پارێزگای ســلێمانی گەڕاونەتەوە ســەر 
كشتوكاڵ، ژمارەی خانووە پلاستیكییەكان 
بە رێژەیەكی بەرچاو زیادی كردووە و زیاتر 
لە 80%ی خانووەكانیش بە خەیار چێنراون، 
بۆیــە ئەمســاڵ ترســی ســاخنەبوونەوەی 

بەرهەممان هەیە، چونكە بەراورد بەســاڵی 
رابردوو بە رێژەی 30% زیاتر چێنراوە".

گرنگی خانووی پلاستیكی بۆ كشتوكاڵكردن 
لەوەدایە لەرێگەی گونجاندنی كەشــوهەواوە 
دەتوانرێــت چــوار وەرزەی ســاڵ بەرهەمی 
لەهەرێمــی  بــەڵام  بچێنرێــت،  جۆراوجــۆر 
كوردســتان بەهــۆی زوو پێگەیشــتنی، لــە 
زۆربــەی خانــووە پلاســتیكییەكاندا خەیار 

دەچێنرێ.
خەیــار بەربوومێكی هاوینەیە و دەتوانرێت 
بەشــێوەی كراوە و داخــراو بچێنرێ، بەڵام 
بەرهەمــی داخــراو 8 تاوەكو 10 بەرامبەری 
بەرهەمی كراوەیە، بۆیە لەهەرێمی كوردستان 
زیاتر بەشێوەی داخراو دەچێنرێت. گرفتیش 
لەوەدایــە بەهــۆی تێچــووی بەرهەمهێنــان 
جووتیــاران تەنیا لــە وەرزی بەهار و هاوین 
لەنێــو خانووەكانیان خەیــار دەچێنن، بۆیە 
بۆ پڕكردنەوەی پێداویســتی ناوخۆ، ساڵانە 
40 تاوەكو 50 هەزار تۆن خەیار لە وڵاتانی 
ئێران، ئوردن، ســووریا، توركیا و میسرەوە 

هاوردە دەكرێت.
 مــەلا كامیــل داود دەڵێت "چاندنی خەیار 
لــە وەرزی زســتان و پایــز لەنێــو خانووی 
پلاســتیكی بۆ گونجاندنی كەش پێویســتی 
بە وزە هەیە، ئەمەش تێچووی بەرهەمهێنان 
زیاد دەكات، جووتیارانیش ناتوانن لەنرخدا 
كێبڕكێــی بەرهەمی هاوردە بكەن، بۆیە لەم 

دوو وەرزەدا خەیار ناچێنن".

چاندنی برنجی كوردی لە پاشەكشەدایە

 جووتیارانی كوردستان بازاڕەكان پڕ دەكەن لە خەیار

وەزارەتی كشتوكاڵ گرنگی پێ نادات

ترسی ساخنەبوونەوەی هەیە

558

1.209

3.980

521

5.880

244

1511

3.880

745

6.380

22

1346

5061

797

7.244

147

1705

5954

1075

8.881

72

680

3893

2201

6.7556.846

-

-

-

-

-

-160

-850

-4580

-1165

-

150

658

3750

468

5.026

250

658

4687

312

5.907

 رووبەری چێندراوی برنج )دۆنم( و بڕی بەرهەمەكەی )تۆن( لە هەرێمی كوردستان )2010 - 2015 (

ەم
ره

بە

ەم
ره

بە

ەم
ره

بە

ەم
ره

بە

ەم
ره

بە

ەم
ره

بە

او
در

ێن
چ

او
در

ێن
چ

او
در

ێن
چ

او
در

ێن
چ

او
در

ێن
چ

او
در

ێن
چ

هەولێر

سلێمانی

دهۆك

گەمیان

كۆی گشتی

201020112012201320142015ساڵ
302151

1080756

849913.879

15001500

11.38116.628

لەسلێمانی دەچێنرێت، بەرازیلی، شەش مەه، سێ 
مەه و سەدریش لە دهۆك و هەولێر دەچێنرێ. 

لــەڕووی چانــدن و بەرهەمیشــەوە جووتیارانی 
پارێزگای دهۆك لەسەر ئاستی هەرێمی كوردستان 
لە پلەی یەكەمدان، ساڵانە 4 تاوەكو 6 هەزار دۆنم 
زەوی بــە برنج دەچێنن كــە دەكاتە نزیكەی 3/2 

برنجی چێندراو لە كوردستان.

مەســعود عەبدولعەزیــز، بەڕێوەبــەری پــان و 
بەدواداچوون لە بەڕێوەبەرایەتی گشتی كشتوكاڵی 
دهــۆك دەڵێــت لــە پارێزگاكەیان برنــج زیاتر لە 
ســنووری قەزاكانی بەردەڕەش و ئاكرێ و سمێل 
دەچێنرێ، بە تایبەتی ئاكرێ كە ساڵانە سێ هەزار 

دۆنم برنجی لێ دەچێنرێ.
بەڵام ئەم بەرهەمە لە دهۆكیش لە پاشەكشەدایە، 

بــە جۆرێك رووبــەری چاندن لەســاڵی رابردوودا 
بەراورد بەساڵی پێشتر 40% كەمی كردووە.

مەســعود عەبدولعەزیز دەڵێت "گرفتی سەرەكی 
ئێمــە وازهێنانــی جووتیارانــە لە چاندنــی برنج، 
بۆیــە ئێســتا هەمــوو هەوڵێكمــان بــۆ ئەوەیــە 
لەڕێگەی پێشكەشــكردنی هەندێ خزمەتگوزای و 
بەبازاڕكردنــی بەرهەمەكانیان جارێكی دیكە وا لە 

جووتیاران بكەین روو لە چاندنی برنج بكەنەوە".
نەوزاد یونــس، جووتیارێكی گونــدی گردبدەری 
ســەر بە ناحیــەی دارەتووی قەزای بەردەڕەشــە، 
ســاڵانە زیاتر لە 150 دۆنــم لەزەوییەكەی دەكاتە 
برنج، بۆ ئاودانیش پشت بەئاوی بیر دەبەستێ. ئەو 
دەڵێت "جووتیارانی ناوچەی ئاكرێ شارەزاییەكی 
باشیان لە چاندنی برنج هەیە، بۆیە لە هەر دۆنمێك 
زەوی، تۆنێــك تاوەكو تــۆن و نیوێك بەرهەمیان 
دەســت دەكەوێت، بــەڵام بەهۆی تێچــووی زۆری 
بەرهەمهێنــان و هەرزانیــی نرخی برنجــی هاوردە 
وەك پێویست قازانج ناكەن، ئەمەش بووەتە هۆی 
ئەوەی بەشــێك لە جووتیاران واز لە چاندنی برنج 

بهێنن".
 نــەوزاد یونــس، گلەیــی زۆری لــە بەرپرســانی 
وەزارەتی كشــتوكاڵ هەیە و دەڵێت "بەرپرســانی 
وەزارەتی كشتوكاڵ نەك هەر هیچ هاوكارییەكمان 
پێشــكەش ناكەن، بەڵكو لە وەرزی پێگەیشــتنی 

بەرهەمیش، هاوردەكردنی برنج كەم ناكەنەوە".
بەهــۆی بەكارهێنانــی بنەتــۆی بــاش و ئامێری 
هاوچەرخ بۆ چانــدن و دروێنە، بەرهەمی دۆنمێك 
برنــج لە وڵاتانی پێشــكەوتوو دەگاتە نزیكەی 10 
تــۆن، بەڵام لــە كوردســتان لە باشــترین ناوچە 

بەرهەمی دۆنمێك لە تۆن و نیوێك تێناپەڕێ.
ئامێــرە  بەڕێوەبــەری  حوســێن،  حەســەن 
و  كشــتوكالأ  لەوەزارەتــی  كشــتوكاڵییەكان 
سەرچاوەكانی ئاو، دەڵێت "بۆ پێشخستنی كواڵیتی 
و بەرهەمــی برنج لەگەڵ شــارەزایەكی تایوانی لە 
هەوڵی رێكخســتنی پڕۆژەیەكداین بــۆ توێژینەوە 
لەســەر ئــاو و خــاك و بنەتــۆ و ئــەو ئامێرانەی 
بەكاردەهێنرێن لــە چاندنی برنج، بۆیە ئەگەر ئەو 
پرۆژەیە سەربگرێ بەرهەم و كواڵیتی برنج كوردی 

قۆناغێكی باش دەچێتە پێشەوە".

بڕی بەكاربراوی خەیار بە )تۆن( لە پێنج ساڵی رابردوودا لەسەر ئاستی پارێزگاكانی كوردستان

كەشتییەكی گواستنەوەی غازی شل لە كەناراوەكانی مەكسیك

رێبوار قاسم
رووداو - هەولێر

هیندســتان، دووەم قەرەباڵخترین وڵاتی جیهان، 
خەریكە لە بازاڕەكانی وزەدا دەبێتە چینێكی دیكە. 
گەشــەی ئابووریی ئەم وڵاتە بەجۆرێكە كە ئێستا 
وەكــوو ناوەندی داواكاریی نەوت ســەیر دەكرێت، 
هەر بۆیە ســەیر نییە ئێران، رووســیا و سعودیە 
هەمــوو هەوڵی خۆیان خســتووەتەگەڕ بۆ ئەوەی 
زۆرترین پشــكیان لــە تێرنەوتكردنــی ئابووری و 

پیشەسازیی هیندستاندا هەبێت.
گەشــەی ئابووریــی هیندســتان لــە كاتێكدایە 
كــە نرخەكانی نەوت لە ماوەی نزیك دوو ســاڵی 
رابــردوودا بە رێژەی زیاتر لە 50% دابەزیوە، هەر 
بۆیە ســاڵی پار هیندســتان بڕی 60 ملیار دۆلار 
كەمتر لە ســاڵی 2014ی لە وزەدا خەرج كردووە، 
ئەگەرچی ئاســتی بەكارهێنانیشی بە رێژەی %4 

لەچاو 2014 بەرزببووەوە. 
ئامریتا ســێن، شــرۆڤەكاری نەوت لە ئێنێرجی 
ئەســپێكت لــە لەندەن پێیوایە لە پــاڵ دابەزینی 
نرخی نەوتدا، كۆمەڵێك گۆڕانكاریش لە ستراكتەر 
و پەیڕەوكردنی سیاســەتی جیاوازی بەكارهێنانی 
وزە لە هیندســتان بەڕێوەن، كە دەشــێت ئاستی 
داواكاریــی نــەوت لــە پیشەســازی ئــەم وڵاتەدا 
كــەم بكاتەوە. وەكــوو چۆن لە ســاڵانی كۆتایی 
نەوەتەكاندا ئاســتی داواكاریی وزە لە پیشەسازی 
و ئابووریــی چینیــش بــە هەمانشــێوە دابەزینی 

بەرچاوی بەخۆیەوە بینی.
گەشــەی ئابووریــی چیــن لە ماوەی 10 ســاڵی 
رابــردوودا ئەم وڵاتەی ناچار كــردووە 169 ملیار 
دۆلار پــارەی وزە بەســەر هەموو كیشــوەرەكانی 
جیهانــدا بڵاوبكاتەوە. هەمان چارەنووس خەریكە 
تووشــی هیندســتانیش دەبێت، لــە كاتێكدا ئەم 
وڵاتــە ســێیەم ئابــووری ئاســیایە و بەگوێــرەی 
ئاژانســی نێودەوڵەتیــی وزە )IEA( لــە مــاوەی 
ســاڵی رابردوودا رۆژانە 4 ملیــۆن بەرمیل نەوتی 
بەكارهێناوە، چاوەڕێش دەكرێت ئەمســاڵ ئاستی 
بەكارهێنانــی نەوت لە ژاپــۆن تێپەڕێنێ و ببێتە 

سێیەم بەكارهێنەری نەوت.
هیندســتان كــە خاوەنــی خێراتریــن گەشــەی 
ئابوورییە لە جیهاندا، لە ماوەی 24 ساڵی داهاتوودا 
لە بەكارهێنانی وزەشــدا خاوەنی خێراترین گەشە 
دەبێــت و داواكاری ئەم وڵاتە لەســەر نەوت هەتا 
2040 بــە بڕی 6 ملیــۆن بەرمیل لە رۆژێكدا زیاد 
دەكات، لــە هەمان مــاوەدا رادەی داواكاری چین 

4.8 ملیۆن بەرمیل گەشە دەكات.
نارێناندرا مۆدی، ســەرۆكوەزیرانی هیندســتان، 
لە كاتــی وەرگرتنــی دەســەڵاتدا هەڵمەتێكی لە 
 Make( "ژێر ناوی "لە هیندســتان بەرهەمبهێنە
in India( دەســتپێكرد، ئامانجــی ئەم هەڵمەتە 
ئەوەیە هەتا 2022 سەد ملیۆن پیشەی كارگەیی 
دروستبكات و پشكی كەرتی كارگەكان لە ئابووری 

هیندســتاندا بگەیەنێتە 25%، واتە بە رێژەی %7 
بەرزی بكاتەوە.

وەكوو بی. ئاشۆك، بەرپرسی كۆمپانیای نەوتی 
هیندستان ئاماژەی پێدەدات "كاتێك ئابوورییەك 
لە گەشــەكردن دایە و جەختێكی زۆریش لەســەر 
پەرەپێدانی كەرتی كارگەكان دەكرێتەوە، ئاساییە 

داواكاری وزەش بەرز ببێتەوە".
دابەزینی نرخی نەوت لەڕوویەكی دیكەشــەوە بە 
قازانجی گەشەی ئابووریی هیندستانە، لەبەر ئەوەی 
بەهۆی دابەزینی بەهای نەوت، وەبەرهێنەرەكان بە 
ترســەوە روو لە كێڵگەكانی نــەوت دەكەن، بەڵام 
هیندســتان بە نیازە بەشێك لە پێداویستییەكانی 
وزەی وڵاتەكــەی لە رێگــەی وەبەرهێنان لە وڵاتە 
بەرهەمهێنەرەكانی نەوتدا دابین بكات، بەمەش لە 
درێژخایەندا هەم تێچوونــی وزە كەم دەكەنەوە و 

هەمیش سەرچاوەی وزە مسۆگەر دەكەن.
ئێســتا 80%ی وزەی پێویســت بۆ پیشەســازی 
هیندســتان لــە دەرەوەی ئــەم وڵاتەوە هــاوردە 
دەكرێت، لەســاڵی 2040دا ئــەم رێژەیە بۆ %90 
بــەرز دەبێتەوە. دابینكردنی ئــەم رێژەیە لە وزە 
پێویســتی بە سیاســەتێكی دەرەوەی هاوسەنگ 
هەیــە، بەتایبەتیــش كاتێــك دەبینین لــە نێوان 
وڵاتــە هەناردەكارەكاندا، لە پاڵ ركابەری لەســەر 
بــازاڕەكان )واتــە ركابەری ئابــووری( ركابەری و 
دژایەتی سیاســی قووڵیش هەیە، نموونەی ئەمە 
پەیوەندییەكانــی ئێــران و ســعودیەیە، یانیــش 
پەیوەندییەكانی ســعودیە و رووســیا، ئەمە جگە 
لــەوەی زۆربەی وزەی هیندســتان لــە رۆژهەڵاتی 

ناوەڕاستەوە دابین دەكرێت كە لەسەر ئاگرە.
هەر بۆیەش پرسیارەكە ئەوەیە، نیودەلهی چۆن 
بتوانێــت ســەرچاوەی هەڵســووڕانی ئابــووری و 
پیشەسازیی خۆی لەو وڵاتانەوە دابین بكات، بەبێ 
ئەوەی گرژییە سیاســی و ئەمنییەكان كاریگەریی 
نەرێنــی لەســەر گەشــەی ئابــووری هیندســتان 

دروستبكەن؟
لە مــاوەی كەمتر لــە 10 رۆژی ســەرەتای ئەم 
مانگەدا، مۆدی سەردانی سعودیەی كرد و دواتریش 
دارمێنــدرا پرادخــان وەزیری نەوتی هیندســتان 
ســەردانی تارانی كرد. لە هەردوو سەردانەكەشدا 
نەوت لە سەرەوەی ئەجێندای كۆبوونەوەكاندا بوو. 
سعودیە گەورەترین دابینكاری نەوتی هیندستانە، 
لە كاتێكدا زیاتر لــە 19%ی هاوردەكردنی نەوتی 
هیندســتان لە سعودیەوەیە. پاش سعودیە عێراق 
دێت كە لە مانگی شوباتدا زیاتر لە 16%ی نەوتی 
هیندستانی دابین كردووە. بەڵام سعودیە دەزانێت 
رووسیا و ئێرانیش دەستەوەستان دانانیشن، هەر 
بۆیەش كۆمپانیای زەبەلاحی ئارامكۆی ســعودی 
بە نیازە لە كەرتی نەوتی هیندستاندا وەبەرهێنان 
بــكات، بــۆ ئــەم مەبەســتەش بڕیارە ئەمســاڵ 
نووســینگەی ئارامكــۆ لــە هیندســتان بكاتەوە. 
یەكێــك لە دانوســتانكارە ســعودییەكان جەخت 
لەســەر ئــەوە دەكاتەوە كــە "ئارامكــۆ خەریكە 

ئابووریی هیندستان چی بە نرخی نەوت دەكات؟

غازی سروشتیی ئەمریكا 
بەهای وزە لە ئەوروپا دەشكێنێ

Wall Street Journal -رووداو

كۆتایــی هەفتەی رابردوو، بارهەڵگرێكی غازی 
 Liquid Natural( ( شــلی سروشــتیی ئەمریكا
Gas یانیش LNG( ( لە ویلایەتی لویزیانا بەرەو 
بەندەرەكانــی پورتــوگال بەڕێ كــەوت، ئەمەش 
یەكــەم بارە غــازی ئەمریكایە بــەرەو بازاڕەكانی 

ئەوروپا.
بەگوێــرەی زانیارییەكانــی تیمی بەشــدار لە 
گواســتنەوەی بارە غازەكە، بارهەڵگری )كریۆڵ 
ســپیریت( درێژییەكــەی 970 پێیــە و چــاوەڕێ 
دەكرێــت كۆتایی ئەم مانگە لە پورتوگال لەنگەر 

بگرێت.
هاتنــی ئەم بارە غازە لــە ئەوروپا مەیدانێكی 
دیكــە بۆ ململانێی رووســیا و ئەمریكا دروســت 
دەكات، لەكاتێكــدا غــازی سروشــتیی ئەمریــكا 
دەشــێت جەنگی نرخەكانی غاز و وزە لە ئەوروپا 
دروســتبكات. ئێستا بازاڕەكانی ئەوروپا بە غازی 
رووســیا و نەرویجدا هەناسە دەدەن و بە گوتەی 
شــارەزایان هاتنــی غازی ئەمریكا كە بەشــێكی 
بەرچاوی غازی شــەیڵە، دەتوانێت هەناسەیەكی 

زیاتر بە ئابووری ئەوروپا ببەخشێ.
تیــەری بــرۆس لە ئەنســتتیۆتی سۆســایتێ 
جەنەراڵ، پێیوایە "ئەمە ســەرەتای دەسپێكردنی 
جەنگی نرخەكانە لە نێوان غازی شــلی سروشتی 
)غــازی ئەمریــكا( و ئــەو غــازەی بــە بــۆڕی 

دەگوازرێتەوە )رووسیا و نەرویج(".
كۆمپانیای گازپرۆمی رووسی سەرەتای ئەمساڵ 
رایگەیاند ئامادە نییە بكەوێتە جەنگی نرخەكانەوە 
لەگــەڵ كۆمپانیاكانی غازی ئەمریكا. بەڵام ئەگەر 
"ئەمریــكا نرخی غازی خۆی بشــكێنێت، ئەوەی 
رووســیاش بیرێك لــە كەمكردنــەوەی نرخەكان 

دەكاتەوە."

بەپێی نرخەكانی ئێســتای غــاز، نرخی غازی 
ئەمریكــی 1.5 دۆلار لــە نرخــی غازی رووســیا 
هەرزانتــرە، بــەڵام شــرۆڤەكارانی وزە پێیانوایە 
رووســیا دەتوانێت نرخی غازەكەی هەتا 3 دۆلار 

بۆ هەر یەكەیەكی تێرماڵی بەریتانی دابشكێنێ.
فرۆشــی غازی شــەیڵ بۆ یەكەمجار لە مانگی 
ســەرەتای  ئەمــەش  دەســتیپێكرد،  شــوبات 
دەركەوتنی هەناردەكارێكی نوێی غازە لە جیهاندا. 
یەكــەم بارە غازی ئەمریكی لە كەنارەكانی ســەر 

كەنداوی مەكسیك بەرەو بەرازیل بەڕێكەوت.
هەناردەكردنــی غــازی ئەمریكا بــۆ دەرەوەی 
ئــەم وڵاتــە دوای دەیان ســاڵ هەوڵی كۆمپانیای 
چینیەر ئەنەرژی ئەمریكی دێت كە بڕیارە تەنكەرە 
غازەكانی دیكەی رەوانەی كیشوەری ئاسیا بكات.

یەكــەم كڕیاری غــازی كۆمپانیای چەنیەریش 
كۆمپانیای گاڵپ ئەنەرژیای پوروتوگالە، چاوەڕی 
دەكرێت لە 26ی ئەم مانگە لە بەندەری سینێ ئەم 

بارە غازە وەربگرێت.
لەساڵی 2015 بەرهەمهێنانی غازی سروشتیی 
ئەمریــكا پێوانەیەكی نوێی تۆماركرد، لە كاتێكدا 
ســاڵی رابــردوو ئەمریكا 2.3 ملیار مەتر ســێجا 
غازی سروشــتی بەرهەمهێنــا، بەمەش بە رێژەی 
5% لــە چــاو ســاڵی 2014 گەشــەی كردبــوو. 
زیادبوونــی بەرهەمهێنانی غــازی ئەمریكا بەهۆی 
زیادبوونی بەرچاوی بەرهەمهێنانی غازی شــەیڵ 
بوو، لە كاتێكدا بەرهەمهێنانی ئەم غازە دەرفەتی 
نوێی هەناردەكردنی غازی سروشــتی بە ئەمریكا 

بەخشی.

بەگوێــرەی راپۆرتێكی دویچە بانك، لە ماوەی 
كەمتر لە یەك دەیەدا ئەمریكا دەتوانێت ببێت بە 
گەورەترین دابینكەری غازی سروشــتیی ئەوروپا. 
حاڵی حــازر رووســیا گەورەترین هەنــاردەكاری 
غازی سروشــتییە بۆ ئەوروپــا و زیاتر لە 30%ی 
پێویســتییەكانی ئەوروپــا بــە غازی سروشــتی 

لەلایەن رووسیاوە پڕدەكرێتەوە.
بازاڕەكانــی ئەوروپــا گونجاوترین شــوێنن بۆ 
ئــەوەی كۆمپانیاكانی غازی سروشــتیی ئەمریكا 
چاویان لەســەری بێت، هۆكارێكی سەرەكیش بۆ 
ئەمە سەقامگیری گشتیی ئابووریی ئەوروپایە كە 
جۆرێك لە گەرەنتی بە فرۆشیاری سەرچاوەكانی 
وزە دەدات. بەگوێــرەی راپۆرتــەكان پۆڵەنــدا، 
بولگاریا و ئەڵمانیا ئامادەییان دەربڕیوە بۆ ئەوەی 

لە داهاتوودا كڕیاری غازی سروشتیی ئەمریكا بن.
ئێستا رووسیا نیوەی غازی سروشتیی ئەڵمانیا 
و یــەك لەســەر ســێی پێویســتییەكانی غــازی 
سروشتیی ئیتاڵیا دابین دەكات. نەرویج، جەزائیر 
و وڵاتانی رۆژهەڵاتی ناوەڕاست دابینكارانی دیكەی 

غازی سروشتیی ئەوروپان.
بەشێك لە بایەخی ئەوروپا بە غازی سروشتیی 
ئەمریــكا بــۆ كێشــەی سیاســی و ئەمنییەكانی 
نێوان ئەوروپا و رووســیا دەگەڕێتەوە. لە ماوەی 
چەنــد ســاڵی رابــردوودا رووســیا جارێكی دیكە 
وەكوو مەترســییەكی گەورە بۆ ســەر ئاسایشی 
باڵتیــك و رۆژهەڵاتــی  ســنوورەكانی وڵاتانــی 
ئەوروپا دەبینرێــت. ئەوروپییەكان پێیانوایە لای 
رووســییەكان فرۆشــتنی غــاز بــە ئەوروپا تەنیا 

پرسێكی ئابووری نییە، بەڵكو دەرفەتی یاریكردنی 
سیاسییش بە رووسیا دەدات بۆ ئەوەی كاریگەری 

لەسەر وڵاتانی ئەوروپی دابنێت.
هۆكارێكــی دیكەی گرنگی غــازی ئەمریكا بۆ 
ئەوروپییەكان بۆ ئەوە دەگەڕێتەوە ئەوروپییەكان 
بە نیازن روو لە سەرچاوەی خاوێنتری وزە بكەن، 
لــە ناو ســووتەمەنییە كاربۆنییەكانیشــدا، غازی 
سروشتی لە هەموو سووتەمەنییە كاربۆنییەكانی 
دیكە كەمتر زیــان بە ژینگە دەگەیەنێت. بۆ ئەم 
مەبەستەش ئەوروپا دەبێت لایەنی بەرهەمهێنەری 

دیكەی ئەم سووتەمەنییە بدۆزێتەوە. 
گواســتنەوەی نەوت لە رێگــەی بۆڕییەكانەوە 
دەكرێــت هەم هەرزانتر و هەمیش ئاســانتر بێت 
لــە غازی شــلی سروشــتی، لەبەر ئــەوەی غازی 
شل دەبێت بە پرۆســەی شلكردنەوە، باركردن و 
دواتریش لە كاتی گەیشتنی بە شوێنی مەبەست 
سەر لەنوێ بە پرۆسەی بەغازكردنەوەدا تێپەڕێت، 
بــەڵام ئەوروپییەكان هاتنی غازی ئەمریكا وەكوو 
هەوڵێكی جیۆپۆلیتیكی گرنگ دەبینن كە دەكرێت 
لەداهاتــوودا بــۆ رووبــەڕووی یارییە سیاســی و 

ئابوورییەكانی رووسیا ببینرێت.
تریڤــۆر سیكۆرســكی، توێــژەر لــە ناوەندی 
راوێژكاریی وزەی ئەنەرژی ئەســپێكت، لە بارەی 
بایەخــی غازی ئەمریكا دەڵێت "كاریگەری هاتنی 
غازی ئەمریكا بــۆ بازاڕەكانی ئەوروپا هەنگاو بە 
هەنگاو دەبێت، بەڵام بێگومان ئەمە سەرەتایەكە 
بۆ ئەوەی هەموو شتەكان بگۆڕدرێن. غازی شلی 
سروشــتیی ئەمریــكا دەتوانێــت نرخەكانــی غاز 
دابەزێنێت، ئەمەش گوشار لە رووسەكان دەكات، 
نەك هەر دەبێت نرخەكان دابەزێنن، بەڵكو بەشێك 
لە پشكەكانیان لە بازاڕەكان دەكەوێتە ژێر دەستی 
ئەمریــكا، بەمەش لــە پــاڵ دابەزاندنی نرخەكان 

دەبێت ئاستی بەرهەمهێنانیشی دابەزێنێ".

شــێوازی مامەڵەكردنی خۆی لەگەڵ كڕیارەكانیدا 
دەگۆڕێــت، جاران بەبێ منــەت مامەڵەی دەكرد، 
لەگەڵ هەر گازندەیەكدا پشتی لە كڕیارەكە دەكرد، 
بەڵام ئێســتا دەیەوێت خــۆی لە كڕیارەكان نزیك 

بكاتەوە."
 بەهۆی لاچوونی ســزا ئەتۆمییەكانــەوە، ئێران 
زیاتر لە هەر وڵاتێكی دیكە بە دوای كڕیاری نەوت 
و غــازی وڵاتەكەیــدا دەگەڕێــت، بەتایبەتیش لە 
رەوشــێكی وەكوو ئێستا كە بازاڕەكانی جیهان لە 
نــاو نەوتدا مەلە دەكەن و هیچ لایەنێكیش ئامادە 

نییە ئاستی بەرهەمهێنانی دابەزێنێ.
لەڕەوشــێكی وەهــادا ئاســاییە ئێــران چاوی لە 
بازاڕەكانی هیندستان بڕیبێت، لە كاتێكدا دابەزینی 
ئاســتی گەشــەی ئابووری چین رێگــە بەم وڵاتە 
نادات نەوتی زیاتر لەوەی ئێســتا بكرێ. هەروەها 
سروشتییە هیندستانیش بە دوای سەرچاوەیەكی 

نوێی وزەدا بگەڕێت، بۆ ئەوەی لەڕادەبەدەر پشت 
بە سعودیە نەبەستێت. بۆ ئەم مەبەستەش ئێران 
شیاوترین وڵاتە، لەبەر ئەوەی هیچ وڵاتێك هێندەی 
ئێران بە دوای پشكی نوێ لە ناو بازاڕەكاندا وێڵ 
نییە، هیچ ئابوورییەكــی نوێش هێندەی ئابووری 
هیند تینووی نەوت نییە، ئەمە دەشێت سەرەتای 
چیرۆكێكی خۆشەویستی بێت كە تێیدا بازرگانیی 

نەوت قسەی یەكەم دەكات.
بەگوێرەی هەندێك لە بەرپرسانی باڵای هیندستان 
دوور نییە لە داهاتوویەكی نزیكدا هاوكاری لە بواری 
سووتەمەنییەكانی دیكەی وەكوو غازی سروشتیش 
لە نێوان ئێران و هیندستان دەستپێبكاتەوە، لەو 
چوارچێوەیەشــدا چــاوەڕێ دەكرێت گفتوگۆكانی 
تایبەت بە راكێشــانی بۆڕیی غازی سروشــتی لە 
نێوان ئێران-پاكستان-هیندســتان جارێكی دیكە 

زیندوو ببێتەوە. 

جگــە لــە ئێــران، رووســیاش قۆڵی لە بــازاڕی 
نەوتی هیندستان هەڵماڵیوە. كۆمپانیای حكومی 
"رۆســنەفت"ی رووســیا بــە نیــازە ئەمســاڵ بۆ 
یەكەمجار نەوتی خــاو رەوانەی دووەم گەورەترین 
پاڵاوگەی نەوتی هیندســتان بــكات، هەر ئەمەش 
هانی رووسیای داوە پشكێكی زۆر لە "كۆمپانیای 
نەوتــی ئێســار"ی هیندســتان بكڕێتــەوە كــە 
پاڵاوگەیەك و تۆڕێكی دوو هەزار وێســتگەیی غاز 

لەخۆدەگرێت. 
رێككەوتنەكــەی نێــوان رۆســنەفتی رووســی و 
ئێساری هیندی رێگە بە رووسیا خۆش دەكات بۆ 
ئەوەی 5%ی پێداویســتییەكانی وزەی هیندستان 
دابیــن بــكات، بەمەش رووســیا دەتوانێت شــان 
لە شــانی ئێران بدات. ئیگۆر ســێچین، سەرۆكی 
كۆمپانیا رووســیەكە دەڵێت رووســیاش بەشێك 
لە پشــكەكانی كێڵگــە نەوتییەكانی ســیبریایان 

بە هیندســتان فرۆشتووە. ســێچین سەبارەت بە 
بایەخــی بازاڕی هیندســتان دەڵێــت "رۆڵی چین 
كاڵبووەتــەوە، بەڵام پشــكی هیندســتان و وڵاتە 

ئاسیاییەكانی دیكە خەریكە زیاتر دەبێت."
هیندســتان  پیشەســازی  و  ئابــووری  ئێســتا 
دەتوانێــت لە نەوتــی خــوار 50 دۆلار بخواتەوە، 
بەڵام وابەستەیی ئابووری هیندستان بە سەرچاوە 
دەرەكییەكانی وزە مەترسی شۆك و قەیرانی گەورە 
لە ئابووری هیندستاندا دروستدەكات، بەتایبەتیش 
ئەگەر نرخی نەوت لە ناكاو بەرزبێتەوە. ئەمە جگە 
لەوەی زۆری دانیشتوانی ئەم وڵاتە و ستروكتوری 
ئیــداری هیندســتان كاریگــەری لەســەر خێرایی 
جێبەجێكردنی چاكسازییەكانی كەرتی وزە داناوە، 
بەبێ ئەم چاكســازییانەش داهاتێكــی زۆری ئەم 
وڵاتە لە كەرتی وزەدا بەفیڕۆ دەچێت، بەبێ ئەوەی 
هیچ بەشدارییەكی لە گەشە ئابوورییەكەدا هەبێت.

پێشمەرگە پێویستی بە 10 هەزار 
ماسكی دژە كیمیاییە

ئارینا مورادی 
رووداو - مەخموور

هێزەكانــی پێشــمەرگە چەندینجــار لەلایەن 
چەكدارانی داعشەوە بە چەكی كیمیایی هێرشیان 
كراوەتە سەر، دوایین هێرش شەوی سێشەممەی 
رابــردوو لە میحــوەری مەخمــوور روویدا. بەڵام 
فەرماندەكانی پێشمەرگە دەڵێن جگە لە ئیرادەی 
خۆیــان بۆ تێكشــكاندنی ئــەم گرووپــە، هیچ 
چارەســەرێكی دیكەیان بۆ چەكە كیمیاییەكان 

لەبەردەست نییە.
دوایین هێرش لە میحــوەری گوێر-مەخموور 
روویــدا كــە تەنیــا 40 كیلۆمەتر لــە رۆژئاوای 
هەولێرەوە دوورە. ســیروان بارزانی فەرماندەی 
پێشــمەرگە لەو میحوەرە بە بەشــی ئینگلیزیی 
پۆرتاڵــی رووداوی راگەیانــد كــە لــە ئەنجامی 
هێرشــەكەی داعشــدا 6 پێشــمەرگە بە هاوەنە 

كیمیاییەكانی داعش بریندار بوون.
پێشمەرگە هاوسەنگەرەكانی ئەوانەی بریندار 
بوون بە )رووداو(یان گوت كە بریندارەكان دوای 
هێرشــەكە تووشی هێڵنج و رشــانەوە هاتوونە 
و چاویــان دەكزایــەوە، ئەمــەش ئاشــكراترین 

نیشانەكانی بەركەوتنە بە چەكی كیمیایی.
رێبیــن رۆژبەیانی، فەرماندەیەكــی دیكە لە 
هەمــان میحوەر كــە بە ســەختترین میحوەری 
جەنگی داعــش دەزانرێت، ئامــاژەی بەوەدا كە 
كەشــوهەواكە رێگــر بــووە لــەوەی ژمارەیەكی 
زیاتر لە پێشمەرگە بەهۆی هاوەنە كیمیاییەكەی 

داعشەوە ژەهراوی ببن.
رۆژبەیانــی بــە )رووداو(ی گوت "دوێنێ بای 
دەهــات". بــە گوتــەی رۆژبەیانی هــەر بەهۆی 
ئەوەشــەوە گازە ژەهراوییەكــە لە یەك شــوێن 
نەماوەتەوە و قوربانی زیاتری لێنەكەوتووەتەوە.

رۆژبەیانی زیاتر لەسەر میحوەرەكەی خۆیان 
دوا و گوتــی "ئێمــە لــە یەكێك لــە چالاكترین 
بەرەكانــی جەنگــی دژی داعــش دەجەنگیــن 
و كەرەســتەیەكی ئەوتۆشــمان بــۆ بەرگــری 
لــە خۆمــان لەبەرامبــەر چەكــە كیمیاییــەكان 
لەبەردەســت نییە. كڵاو و جلوبەرگی سەربازیی 
دژی گازی ژەهراویمــان زۆر نییە، بۆ ئەوەی لە 
كاتی ئەمجۆرە هێرشــانەدا بمانپارێزن، تەنانەت 
دەرمانــی گونجاویشــمان لەبەردەســت نییە بۆ 
ئەوەی لە كاتی هێرشــی لەمجــۆرە بەرگری لە 

خۆمان بكەین."
چەند سەرچاوەیەك لە هێزەكانی پێشمەرگە 

بە )رووداو(یان راگەیاند، لە هێرشەكانی داعشدا 
گازی خەردەل بەكارهێنراوە و هێرشەكەی شەوی 
سێشــەممە دووەم هێرشــی لەو جۆرەیە كە لە 

ماوەی یەك هەفتەدا كرابێت.
لــە مانگی شــوبات و لەهەمــان میحوەر بە 
لایەنیكــەم ســێ پێشــمەرگە بەهۆی هێرشــە 
كیمیاییەكانــی داعشــەوە ژەهراوی ببــوون، لە 
مانگــی ئابیش داعــش 45 هاوەنی ئاراســتەی 

هێزەكانی پێشمەرگە كردبوو.
پێشــتر حكومەتــی هەرێمــی كوردســتان و 
ســوپای ئەڵمانیــا - كە راهێنان بــە هێزەكانی 
پێشــمەرگە دەكات- رایانگەیاند كــە بەڵگەیان 
لەبەردەســتە داعش بە چەكی كیمیایی هێرشی 
كردووەتە سەر هێزەكانی پێشمەرگە. لە مانگی 
ئابیشدا رێكخراوی قەدەغەكردنی چەكی كیمیایی 
پشتڕاستی كردەوە كە داعش گازی خەردەلی لە 

دژی پێشمەرگە بەكارهێناوە.
پێشــمەرگەكانی میحوەری مەخموور دەڵێن 
راهێنانی تایبەت بــە بەرەنگاربوونەوەی چەكی 
كیمیاییــان پێكــراوە، بەڵام بەڕای ئــەوان ئەمە 
بــەس نییــە. ئەڵمانیــا یەكێكە لــەو وڵاتانەی 

ئەمجۆرە مەشقەی بەهێزی پێشمەرگە كردووە.
ئێســتا رۆژبەیانــی خــۆی راهێنــەری هێزی 
پێشــمەرگەیە و پێشــمەرگەكان فێــر دەكات 
لــە كاتــی هێرشــی كیمیاییدا چی بكــەن. ئەو 
باســی راهێنانــەكان و كەموكوڕییەكانی هێزی 
پێشــمەرگەی كرد و گوتــی "ئەوەی خۆم فێری 
بووم بەوانیشی دەڵێمەوە، بەڵام دواجار ئەوەی 
بۆ شــۆردنەوەی برینــەكان هەمانە، تەنیا ئاو و 
فاسە. ئەویش لەبەر ئەوەی فاس تاكە ماددەیە 

لێرە زۆر و زەوەند بێت."
رۆژبەیانی كە خۆی مەشقی تایبەتی بە چەكە 

كیمیاییەكان وەرگرتووە، گوتی "فێری كۆمەڵێك 
هەنگاو و تەكنیك كراوین بۆ پاراستنی خۆمان، 
بەڵام ئەگەر كەلوپەلی پێویستمان لەبەردەست 
نەبێت، زانین بە تەنیا سوودێكی ئەوتۆی نابێت."
فۆرێــن  گۆڤــاری  راپۆرتێكــی  بەگوێــرەی 
پۆلیســی، بەرپرسانی كورد هۆكاری دواكەوتنی 
ئەو قیناعانــە نازانن، ئەگەرچی ماوەیەكی زۆرە 
داوایان لــە هاوپەیمانان كردووە ئەمجۆرە كڵاوە 

بۆ هێزی پێشمەرگە دابین بكرێت.
بەرپرســانی كورد داوای دەیان هەزار كڵاوی 
دژە غازیان كردووە، بۆ ئەوەی بەسەر 65 هەزار 
پێشــمەرگەی بەرەكانــی جەنگی دژی داعشــدا 

دابەشی بكەن. 
لیوا هەژار ئیسماعیل بە گۆڤارە ئەمریكییەكەی 
راگەیانــدووە "هێزی پێشــمەرگە تەنیا 6 هەزار 
ماســكی دژە گازی هەیــە، لــەو ژمارەیــەش 4 

هەزاریــان لەلایــەن ئەمریــكاوە دابینكــراون و 
بەسەر دوو فیرقەی پێشمەرگەدا دابەشكراون كە 

ئەمریكییەكان خۆیان مەشقیان پێدەكەن."
ئیســماعیل ئاشكراشــی كــردووە ئەمریــكا 
بەڵێنــی ناردنی 5 هەزار ماســكی دیكەی داوە، 
بەڵام هەتا ئێستا دیار نییە كەی دەگەنە دەستی 

پێشمەرگە.
ماســكی دژی گاز دەتوانێت چاو و سییەكان 
بپارێزێت، بەڵام جلە سەربازییە ئاساییەكان بە 
هیچ شــێوەیەك لەشی پێشمەرگەكان ناپارێزن، 
لەبــەر ئــەوەی گازی خــەردەل دزە دەكاتە ژێر 
جلەكان و لەســەر پێســتی لەشیان دەنیشێت. 
پێشمەرگە بۆ چارەسەری ئەم كێشەیە پێویستی 
بە قاتی یەكدەستە، بەڵام وەكوو فەرماندەكانی 
هێزی پێشمەرگەی مەخموور باسی دەكەن ئەوان 

ئەمجۆرە جلەیان نییە.
لەگــەڵ  پێیانوایــە  كــورد  بەرپرســانی 
دەستپێكردنی ئۆپەراسیۆنی كۆنترۆڵكردنەوەی 
مووســڵ مەترســییەكانی بەكارهێنانــی چەكی 
كیمیایی لەلایەن داعشــەوە زیاتــر بووە، بەڕای 
ئــەوان هیــچ دوور نییــە داعــش بــۆ راگرتنــی 
پێشــمەرگە و ســوپای عێــراق چەكی كیمیایی 

بەكاربهێنێ.
بەیــان ســامی عەبدولڕەحمــان، نوێنــەری 
حكومەتــی هەرێمــی كوردســتان لــە ئەمریكا 
بــە فۆریــن پۆلیســی راگەیانــد "بەكارهێنانی 
چەكی كیمیایی لەلایەن داعشــەوە زۆر جێگەی 
دڵەڕاوكێیە، لەبەرئەوەی داعش زۆرتر لە جاران 
و بە شێوازێكی ئاڵۆزتریش بەكاریان دەهێنێ". 
بە بۆچوونی بەیان سامی بەرزبوونەوەی ژمارەی 
هێرشــە كیمیاییەكان "ئاماژە و هەڕەشــەیەكی 
روونە كە داعش لە كاتی ئۆپەراسیۆنی گرتنەوەی 

مووسڵ ئەمجۆرە چەكە بەكاردەهێنێ".
پرسی چەكە كیمیاییەكانی داعش تەوەرێكی 
ســەرەكی كۆبوونەوەكانــی قوبــاد تاڵەبانــی، 
جێگری سەرۆكی حكومەتی هەرێمی كوردستان 
بوو لەگەڵ بەرپرســانی پێنتاگــۆن و وەزارەتی 

دەرەوەی ئەمریكا.
بــۆ  ماســكانە  ئــەم  ناردنــی  دواكەوتنــی 
هێزەكانــی پێشــمەرگە هەندێك لــە ئەندامانی 
ئەنجوومەنــی نوێنەرانی ئەمریكاشــی نیگەران 
كــردووە، تولســی گابــارد نوێنــەری هاوایــی 
دیموكراتەكان لە ئەنجوومەنی نوێنەرانی ئەمریكا 
بەمجــۆرە نیگەرانیی خۆی بۆ فۆرین پۆلیســی 
دەردەبڕێت: "ســەرەڕای ئەوەی پێشمەرگە زۆر 

سەركەوتووانە جەنگی داعشی كردووە و زیاترین 
ناوچەی لە دەســتی داعش دەرهێنــاوە، بەڵام 
هێزەكانیان كەلوپەلی ســەربازییان زۆر كەمە، 
بە تایبەتیش دەبینین كەلوپەلی پێویســتی بۆ 
خۆپاراستن لە چەكی كیمیایی نییە، ئەمەش لە 
كاتێكدایە پێشتر چەكی كیمیایی لە دژی كورد 
بەكارهێنراوە و ئێستا داعش خەریكە دووبارەی 

دەكاتەوە."
پێنتاگــۆن  گوتەبێــژی  كــوك،  پیتــەر 
لەبارەی ناردنی ئەمجۆرە ماســكانە بۆ گۆڤارە 
ئەمریكییەكــەی ئاشــكرا كردووە كــە "لەگەڵ 
حكومەتی هەرێمی كوردســتان لە گفتوگۆداین، 
بۆ ئەوەی بزانین پێویستیان بە چیدیكە دەبێت."
جیاوازیــی بۆچوون لــە نێوان شــارەزایاندا 
هەیە ســەبارەت بەوەی ئاخۆ داعش لە جەنگی 
مووسڵدا دەتوانێت گازی خەردەل بەكاربهێنێت 
یان نا، بەرپرســانی ســەربازیی ئەمریكا دەڵێن 
لــە  ئەلعەفــاری  داود  دەســتگیركردنی  دوای 
مانگــی شــوبات، توانــای بەكارهێنانی چەكی 
كیمیایــی داعش زۆر كەم بووەتەوە. ئەلعەفاری 
كیمیاییەكانــی  چەكــە  بــواری  شــارەزایەكی 
حكومەتــی بەعــس بــووە كە گومــان دەكرێت 
پلاندانــەری ســەرەكیی بەرهەمهێنانی چەك و 

هێرشە كیمیاییەكانی داعش بووبێت.
جگە لە هێزی پێشمەرگە، هەزاران سەربازی 
ســوپای عێراقیــش لــە میحــوەری مەخمــوور 
جێگیركراون. هەفتەی پێشــوو ئاشتن كارتەر، 
وەزیری بەرگریی ئەمریــكا، لە بەغدا رایگەیاند 
كە بــۆ گرتنەوەی مووســڵ هەماهەنگی لەگەڵ 
هێزەكانی پێشمەرگە و ســوپای عێراق كراوە. 
كارتــەر هەروەها ئاشــكرای كرد كە پاكێجێكی 
هــاوكاری دارایــی بە بــڕی 415 ملیــۆن دۆلار 
لەلایــەن ئەمریكاوە پێشــكەش بــە حكومەتی 
هەرێمی كوردســتان كراوە، بەڵام بەرپرســانی 
ئەمریكــی بــە )رووداو(یان راگەیانــد پاكێجی 
هاوكارییەكان خۆ لــە 900 ملیۆن دۆلار دەدات 
و چاوەڕێــش دەكرێــت هەتا كۆتایی ئەم مانگە 

رەوانە بكرێت.
لــە  شــەڕ  بەرەكانــی  پێشــمەرگەكانی 
مەخمــوور هیواخوازن ئەو پارەیەی ئەمریكا بۆ 
حكومەتــی هەرێمی كوردســتانی دەنێرێت، بۆ 
پێداویســتییەكانی پاراستنی پێشمەرگە خەرج 
بكرێت، بــەڵام رۆژبەیانی گومانی هەبوو لەوەی 
ئەم هاوكارییەی واشــنتن بۆ كڕینی ماســك و 

بەرگی دژە غازی كیمیایی تەرخان بكرێت.

پشتیوان جەمال 
رووداو - سلێمانی

بەرپرســی كۆمەڵەی نێودەوڵەتی ئازادییە 
ئاینیەكان لە كۆنگرێســی ئەمەریكا رایگەیاند، 
هاوكاریكردنــی  بــۆ  یاســایەكیان  پــڕۆژە 
هەرێمــی كوردســتان لــەڕووی ســەربازییەوە 
ئامــادە كــردووە و لــەم هەفتەیــەدا پڕۆژەكە 
پەســەند دەكرێت. گوتیشــی "ئــەم هەفتەیە 
موفاجەئەمان بۆ هەرێمی كوردستان دەبێت".
هەفتــەی رابــردوو مەریوان نەقشــبەندی، 
بەڕێوەبــەری پەیوەندییــەكان و پێكەوەژیانی 
ئاینــی لــە وەزارەتــی ئەوقــاف و كاروبــاری 
ئاینی حكومەتی هەرێمی كوردســتان لەســەر 
بانگهێشــتی كۆنگرێســی ئەمەریكا ســەردانی 
ئەو وڵاتەی كرد و لەگەڵ هەشت كۆنگرێسمان 
كە شەشــیان كۆمــاری و دوویــان دیموكراتی 
بوون و ژمارەیەك بەرپرســی كۆشــكی ســپی 
و وەزارەتــی دەرەوەی ئەو وڵاتــە كۆبووەوە، 
مەبەســتی بانگهێشــتەكەی نەقشــبەندی بــۆ 
باسكردنی پێكەوەژیانی ئاینی بوو لە هەرێمی 
كوردســتان كە پێشــتر پەرلەمانی كوردستان 

بە یاسا رێكیخستووە.
)رووداو(ی  بــە  نەقشــبەندی  مەریــوان 
راگەیانــد، بەگشــتی بەرپرســانی ئەمەریــكا 
ئــەو پێكەوەژیانــە ئاینییــەی لــە هەرێمــی 
كوردســتاندا هەیە بەلایانەوە جێی خۆشحاڵی 
و سەرســوڕمان بوو "ئــەوان بە گرنگییەوە لە 
یاســاكەی ئێمەیان بــۆ پێكەوەژیانی ئاینی و 
چۆنیەتــی رێكخســتنی كاروبــاری ئاینــەكان 
دەڕوانــی و پێشــبینی دەكــەم ئــەو یاســایە 
كاریگــەری باشــی بــۆ پێشخســتنی بــواری 

سیاسی هەرێمی كوردستانیش هەبێت".
مەریــوان بۆچوونــی ئــەو كۆنگرێســمانانە 

لەســەر كوردســتان بــاس دەكات و دەڵێــت 
"ئــەوان دەیانگوت ئێوە لــە ناوچەیەكدان كە 
شــەڕێكی قورســی تایفی تێدایــە، جگە لەوە 
ئێســتا شــەڕی داعــش و قەیرانــی داراییتان 
هەیــە، بــەڵام بــەو شــێوەیەش توانیبێتتــان 
پێكەوەژیانی ئاینی بپارێزن، شــایەنی ئەوەن 

دەوڵەتی خۆتان هەبێ".
سەردانەكەی نەقشــبەندی بۆ ئەمەریكا لە 
كاتێكــدا بوو كە شــاندێكی بــاڵای حكومەتی 
هەرێمی كوردســتانیش بە سەرۆكایەتی قوباد 
تاڵەبانی جێگری ســەرۆكی حكومەت و كەریم 
شــنگالی وەزیری ناوخۆ لــە ئەمەریكا بوون و 
كۆبوونەوەیان لەگەڵ ژمارەیەك بەرپرسی ئەو 

وڵاتە هەبوو.
بەپێــی هەواڵێكــی ماڵپــەڕی حكومەتــی 
هەرێمــی كوردســتان، قوبــاد تاڵەبانی رۆژی 
2016/4/13 لــە وتارێكــدا لــە پەیمانــگای 
فیدراڵیــك دیفێنس دیموكراتیك لە واشــنتنی 
پایتەختی ئەمەریــكا ئاماژەی بە قەیرانەكانی 
هەرێمــی كوردســتان كــردووە و گوتوویەتی 
"هەرێمــی كوردســتان رووبــەڕووی چەندیــن 
قەیران بووەتەوە و حكومەتی ناوەندیش وەك 
پێویست هاوكاریی هەرێمی كوردستان ناكات، 
لەبەر ئەوە پێویســتمان بــە هاوكاریی دارایی 
هەیــە بۆ چارەســەركردنی قەیرانــی دارایی و 

پڕكردنەوەی كورتهێنانی بودجە".
تاڵەبانــی هەروەها گوتبووی "پێشــمەرگە 
رۆڵی بەرچاوی هەبووە لە جەنگی دژ بە داعش 
و توانیویەتی چەندین ناوچەی ژێر دەسەڵاتی 
داعــش رزگار بكات، لە كاتێكدا تیرۆریســتان 

چەندین جۆر چەكی پێشكەوتوویان هەیە".
رۆژی 2016/4/18 ئاشتن كارتەر وەزیری 
بەرگریی ئەمەریكا رایگەیاند، بڕی 415 ملیۆن 
دۆلار هاوكاریی هێزەكانی پێشــمەرگە دەكەن 

كە رۆڵی گرنگیان لەڕووبەڕووبوونەوەی شەڕی 
داعشــدا بینیــوە و لــە شــەڕی مووسڵیشــدا 

بەشدار دەبن.
نەقشــبەندی لــە زاری ترینــت فرانكــس، 
بەرپرســی كۆمەڵــەی نێودەوڵەتــی ئازادییە 
ئاینیــەكان لــە كۆنگرێســی ئەمەریــكا كە لە 
كۆمارییەكانە گوتی "ئەو بەرپرســەیان گوتی 

كە ئێستا سەرقاڵی پڕۆژەیەكن و ئەم هەفتەیە 
دەیگەیەننــە ئەنجــام و بــاوی دەكەنــەوە، 
مەبەست لێی ئەوەیە جگە لە هاوكاریی مرۆیی 
بۆ هەرێمی كوردســتان، راســتەوخۆ یارمەتی 
هەندێــك  هەرچەنــدە  بدرێــت،  ســەربازیش 
ویســتوویانە  دیموكراتــەكان  كۆنگرێســمانی 
هاوكارییــەكان تەنیا مرۆیی بــن، بەڵام ئەوان 

سوور بوون لەسەر هاوكاریكردنی راستەوخۆی 
پێشــمەرگە و گوتیان ئەم هەفتەیە موفاجەئە 

دەبینن".
مەریوان باســی تێڕوانینی كۆنگرێسمانێكی 
دیكەی ئەمریكا دەكات بەرامبەر كوردستان و 
دەڵێت "كۆنگرێسمانێكی ئەمەریكی پێیگوتین 
لای ئێمە دوو دۆسیە لە رۆژهەڵاتی ناوەڕاست 

گرنگن، یەكەم ئیســرائیل و دووەمیش كورد، 
بەڕاشــكاویش دانی بەوەدا نا كە مووشــەكی 
پاتریۆت دەدەنە ئیسرائیل بۆ بەرگریكردن لە 
خۆیان، پشــتگیری كوردیش بــۆ ریفراندۆم و 

سەربەخۆیی دەكەن".
نەقشــبەندی لەگــەڵ ســەرۆكی كوتلــەی 
دیموكراتەكانیش لە كۆنگرێس كۆبووەتەوە كە 
ماوەی هەشت ساڵە سەرۆكایەتی ئەمەریكایان 
بەدەستەوەیە و گوتی ئەو بەرپرسە پێشتریش 
راوێژكاری كۆشــكی ســپی بووە و پێیگوتین 
دوای هەڵبژاردنەكانــی ئەمســاڵی ئەمەریــكا، 

سەردانی كوردستان دەكات.
بۆچوونــی كۆنگرێســمانان و بەرپرســانی 
بــۆ  ســپی  كۆشــكی  و  دەرەوە  وەزارەتــی 
قســەكردن لەســەر كوردســتان جیاواز بووە، 
نەقشبەندی دەڵێت "بەرپرسانی كۆنگرێس بە 
ئاشكرا پشتگیری سەربەخۆیی و ریفراندۆمیان 
دەكرد، بەڵام لە وەزارەتی دەرەوە و كۆشــكی 
ســپی كاتێــك لــەڕووی سیاســییەوە باســی 
كوردســتانمان دەكرد، زیاتــر گوێیان دەگرت 
و پشــتگیرییان دەرنەدەبــڕی و زۆرتر باســی 

پێكەوەژیانی ئاینییان دەكرد".
بــە گوتــەی مەریوان، لە كۆشــكی ســپی 
ملیــس رۆجەرز راوێــژكاری تایبەتی ئۆباما بۆ 
كاروباری ئاینەكان و ئازادیی ئایینی لە جیهان 
و جۆشوا هاریس بەرپرسی دۆسیەی ئاینەكان 
لــە عێراق كۆبوونەتەوە و پێیانگوتراوە ئەگەر 
باراك ئۆباما ســەرۆكی ئەمەریكا لەوێ بووایە 
چــاوی پێیان دەكــەوت، بەڵام لەبــری ئەوە، 
داوایــان كردووە پەیامێكــی زارەكی بۆ ئۆباما 
جێبێڵێت و ئەویش گوتوویەتی "لە رۆژهەڵاتی 
ناوەڕاســتدا تەنیــا كۆمەڵگەیەكی موســڵمان 
كــە میللەت و حكومەتەكەی دۆســتی ئێوەن، 

كوردە و لەدەست خۆتانی مەدەن".

كۆنگرێسمانێكی ئەمەریكی: 

ئەم هەفتەیە سورپرازێكمان بۆ كوردستان دەبێت

پێشمەرگە بە فاس و ئاو برینە كیمیاییەكانیان چارەسەر دەكەن

مەریوان نەقشبەندی: پەیامێكم بۆ ئۆباما جێهێشت و پێمگوت كورد لەدەست خۆتان مەدەن

11 كۆچكردن 75% كەمی كردووە تاراوگە
روودا - سلێمانی

ئامانج عەبدوڵڵا، بەرپرسی فیدراسیۆنی سەرتاسەری پەنابەرانی عێراق و كوردستان بە )رووداو(ی راگەیاند "بەهۆی گرتنەبەری رێوشوێنی توند لەلایەن وڵاتانی 
ئەوروپا و توركیاوە، رێژەی كۆچكردنی هاووڵاتیانی باشووری كوردستان بۆ دەرەوەی نزیكەی 75% كەمی كردووە و لە بەرامبەریشدا گەڕانەوە دەستی پێكردووە، 
ئێستا نزیكەی سێ تا چوار هەزار كورد لە وڵاتانی دەرەوە بۆ ناونووسین و گەڕانەوەیان پەیوەندییان بە باڵیۆزخانەكانی عێراقەوە كردووە". هاوینی ساڵی رابردوو 
شەپۆڵێكی گەورەی كۆچی گەنجانی باشووری كوردستان دەستی پێكرد، ژمارەیەك لەوان لە دەریای ئیجە لە نێوان توركیا و یۆنان خنكان.

رووداو – ستۆكهۆڵم

پاقلە، مامە حەمە، ماڵی پوورم، ئاوە رەشەكە، 
تەلە رەشــەكە و چەندین وشــە و دەســتەواژەی 
دیكــە، كــۆدی زمانــی كــوردی تاراوگەنشــینە 
كــە هەندێكیــان لــە ترســی دەزگا ئەمنییەكان 
بەكاردەهێنرێن و هەندێكیان بۆ خۆپاراستن لە تیر 
و توانجی سوێدییەكان. ئێستا ئەو كۆدانە هێندە 
بەربڵاون، تەنانەت هەندێك لە سوێدییەكانیش لە 

ماناكانیان دەگەن.

ترس و لادان.. سەرچاوەی
 داهێنانی وشە 

تــرس و دڵەڕاوكــێ و نائارامــی لەلایــەك و 
خۆدزینەوە لە ســەرنجی ئەوروپییەكان لەلایەكی 
دی، هۆكاری سەرهەڵدانی چەند زاراوەیەك بووە 
لەنێــو تاراوگەنشــینان كە بەشــێكیان لە زمانی 
رۆژانەدا جێگیر بوونــە. لە نێو كوردی تاراوگەدا 
وشەكانی وەك )پاقلە( و )ماڵی مامە حەمە( زۆر 
باوە. پاقلە كۆدێكە بۆ پۆلیس بەكاردێت و ماڵی 

مامە حەمەش بۆ دەزگای سۆشیال.
بەختیار رەسوڵ كوردێكی تاراوگەنشینە دەڵێت 
ئەم دوو ناوە )پۆلیس و سۆسیال( یەكەمیان لە 
ترسان و دووەمیشیان لە شەرمان بەكاری ناهێنن، 

بۆیە وشەی دیكەیان بۆ داتاشیوە.
سوێدیەكان لەو نەتەوە زیندوانەن كە حەزیان 
بــە كار و ســەرقاڵی هەیــە و خۆدزینەوە لە كار 
و پشتبەســتن بە سۆســیال بە نەنگی دەزانن و 
زۆر باسكردنی پۆلیسیش سەرنجیان رادەكێشێ و 

بۆی هەیە پۆلیس ئاگادار بكەنەوە.
هەردی كوردێكی تاراوگەنشینە دەڵێت "كاتێك 
باسی سۆشیال دەكەی سوێدییەكان شەرمەزارت 
دەكەن، یان باسی پۆلیس بكەی، پۆلیس ئاگادار 
دەكەنەوە. سوێدییەكان كەم گوێ دەگرن، بەڵام 

كە وشــەی ســەیر، یــان هەڵســوكەوتێكی نامۆ 
ببینن، یەكسەر بەلایەكی چاو سەیرت دەكەن".

بەختیــار رەســوڵ لــە بــواری كولتــووری و 
كۆمەڵایەتــی پســپۆڕێتی هەیە و پێشــتر چەند 
توێژینەوەیەكــی كــردووە، دەڵێت "كــورد تەنیا 
نیــن لــە داهێنانــی ئــەم زاراوانە، بــەڵام رەنگە 
زیرەكترینیان بن. بەشێكی ئەم زاراوانە لە رێگەی 
نەهامەتی قاچاخەوە سەرچاوەی گرتووە و ئێستا 

بەشێكە لە دنیای تاراوگەنشینان".
تێكەڵبــوون لەگــەڵ پۆلیــس و دامــەزراوەی 
ئەمنی، كۆتاییەكەی خێر نییە بۆیە ئێستا لەنێو 
خۆیاندا وشــەی پۆلیــس بەكارناهێنن. بەختیار 
گوتــی "كوردی تاراوگە لە نێوخۆیاندا بە پۆلیس 
و دامەزراوە ئەمنییەكان دەڵێن پاقلە، ئەم وشەیە 
زیاتر لەلایەن ئەو كەسانەوە بەكاردێ كە بازرگانی 
بــە مــرۆڤ و مــاددەی هۆشــبەرەوە دەكەن، بۆ 

ئەوەی لەلای پۆلیس ئاشكرا نەبن.
وشــەی پاقلە زیاتر لەكاتی تەلەفۆنكردن یان 
چات لە تۆڕە كۆمەڵایەتییەكان بەكاردێت. سەرچڵ 
ناوی خوازراوی كوردێكی تاراوگەنشــینی سوێدە 
كە نزیكایەتی لەگەڵ دامەزراوە ئەمنییەكانی ئەو 
وڵاتە هەیە بە )رووداو(ی گوت "زۆر بەكارهێنانی 
چەند وشــەیەكی وەك تیرۆر و پۆلیس و كوشتن 
و .. هتــد، رەنگــە ســەرنجی دەزگا ئەمنییەكان 
رابكێشــێ و بچێتــە خانەی ئــەو پەیوەندیانەی 

چاودێری و تۆمار دەكرێن".
بە گوتەی ئەو ســوێدییەكان ئێستا هەستیان 
فــرت و فێڵــە كــردووە و كۆدەكانیــان  بــەو 
ئاشــكرا كردووە "ئێســتا لە دامــەزراوە ئەمنی و 
هەواڵگرییەكانی ســوێد دەزانن كە كورد وشــەی 

پاقلە بۆ پۆلیس بەكاردێنن".
 تەمەنــی زاراوەی پاقلــە وا دیــارە زیاتــر لە 
25 ســاڵە و لەلایــەن قاچاخچییەكانــەوە لــە 
یۆنــان و بولغاریاوە بۆ وڵاتانــی دیكەی ئەوروپا 

گوازراوەتەوە. 

لەدوای ترس، عەیبە

سۆســیال، زاراوە خۆشەویســتەكەی كورد و 
بیانییەكانی ســوید، ئــەو دەزگایەی كار ناكەیت 
و پــارە وەردەگریــت و دەتژیەنێــت، كورد پێی 

خۆشحاڵە و لای سوێدییەكان شەرمە.
سۆســیال واتــە كاروبــاری خزمەتگوزاریــی 
كۆمەڵایەتــی. یەكێــك لــە خزمەتگوزارییەكانی 
ئەم دامەزراوەیە، پاراســتنی ژیانــی هاووڵاتیانە 
بە دابینكردنی شــوێنی ژیــان و داهاتێكی كەمی 
مانگانە تا ئەوكاتەی دەوڵەت دەتخاتە سەر كار، 

یان خۆت كارێك دەدۆزیتەوە. 
ئــەم دامەزراوەیە وەك بەختیار دەڵێت "زیاتر 
ئەوانە لێی سوودمەندن كە فرت و فێڵیان هەیە. 
بەناوهێنانیشی، سوێدییەكان بەچاوێكی قێزەون 
ســەیرت دەكــەن، هــەر لەبــەر تیــر و توانجــی 

ســوێدییەكان كورد لە نێوخۆیاندا دەســتەواژەی 
ماڵی مامە حەمەی بۆ بەكاردێنن".

ئەحمــەد موهتەدی كە كوردێكــی رۆژهەڵاتی 
كوردســتانە و 17 ســاڵە لــە ســوێدە، دەڵێــت 
"بەداخــەوە خەونی زۆرینــەی كوردەكانمان لەم 
شــتانەدا خــۆی دەبینێتــەوە، بۆیــە لەتــەواوی 
ئاخاوتنەكانی رۆژانەماندا قسە لەسەر سۆسیال و 
هاتنی پارەی بیمەی بێكاری و شتی لەو شێوەیە 
دەكەین، لەبەر تان و تەشــەری سوێدییەكانیش 

ناوی دیكەمان بۆ داناوە.
ئیڤا سڤانســۆن مامۆســتای زمانی سوێدییە 
و تێكەڵیــی زۆری لەگــەڵ بیانییەكانــی ئــەو 
وڵاتــەدا هەیــە، ئــەو دەڵێت "كــورد و عەرەب و 
سۆمالییەكان، زیاتر لە هەموو نەتەوەكانی دیكەی 
سوێد وشەی سۆســیال و پۆلیس بەكاردێنن كە 
ئێمەی ســوێدی بەدەگمەن كارمان دەكەوێتە ئەو 

دامەزراوانە".

رووداو – ستۆكهۆڵم

حكومەتی سوێد لە بودجەی ئەمساڵدا بڕی 
نزیكــەی 6 ملیــار دۆلار بۆ پرســی كۆچبەران 
تەرخان دەكات. بەپێی توێژینەوەی دەزگایەكی 
سوێدیش، پرســی كۆچبەران، پرسی هەرە لە 
پێشی خەڵك و حكومەتە، ئەوە لەكاتێكدا كە 
چوونی كۆچبەران بۆ ئەو وڵاتە تا ئاستێكی زۆر 
كەمی كردووە و بەشــێكی زۆری كۆچبەرانیش 

وڵاتەكە بەجێدێڵن.
 كۆچــی پێچەوانــەی كۆچبەران لە ســوێد 
بەشــێك لە سیاسییەكانی ئەو وڵاتەی تووشی 

نیگەرانی كردووە. 
لیس ئەندرشــۆن، لێكۆڵینڤان، كۆمەڵناس 
و چالاكڤانــی مافەكانــی مــرۆڤ لــە ســوێد 
دەڵێــت "ئەمە پەیوەندی بە خراپیی رەوشــی 
كۆچبەرانــەوە هەیە لەم وڵاتــە و لە ئەنجامی 
شكستی سیاسەتی بەڕێوەبردن و پێشێلكاریی 

مافەكانی مرۆڤە.
 مانگی نیســانی هەموو ساڵێك سیاسەتی 
ســاڵانەی دەوڵەتی ســوێد دیــاری دەكرێت و 
بودجەی وڵات پەســەند دەكرێت، ئەمســاڵ لە 
گفتوگۆی سیاسەتی ساڵانەدا زۆرترین گفتوگۆ 

بۆ پرسی كۆچ تەرخان كرا.
دامــەزراوەی )SOM( واتــە ئینســتتیوتی 
پرســی كۆمەڵگــە و رای گشــتی و میدیاكان، 
توێژینەوەیەكی بڵاوكردەوە و رایگەیاند "53%ی 
خەڵــك پرســی كۆچ بە پرســی یەكەمی وڵات 
دەزانن". ئەو پەیمانگەیە یەكێكە لە دامەزراوە 
ئەكادیمییــە گرنگەكان و حكومــەت ئەنجامی 
لێكۆڵینەوەكانی بەهەند وەردەگرێت. لەدوایین 
لێكۆڵینەوەیــدا كە هەفتەی رابردوو لە زانكۆی 
یۆتۆبۆری پێشكەشی كرد، جەخت لەسەر ئەوە 

كرا كە پرســی پەروەردە و خوێندن هەمیشــە 
پرسی یەكەم بووە، بەڵام ئێستا بووەتە بابەتی 

دووەم و لەدوای پرسی كۆچ دێت. 
لیس ئەندرشۆن دەڵێت "بایەخی خەڵك بە 
پرســی كۆچ، لە ئەنجامی دروستبوونی فشارە 
لەسەر كۆمەڵگە و بەرهەمی سیاسەتی هەڵەی 

دەوڵەتە.
ئەمســاڵ لە بودجــەی حكومەتدا 31 ملیار 
كــرۆن بۆ پرســی كــۆچ و پەنابــەران تەرخان 
كــراوە. بەپێی راگەیاندنــی وەزیری كۆچبەران 

100 ملیۆن كرۆن زیادە بەو كۆمۆنانە دەدرێت 
كە زۆرترین ژمارەی پەنابەران لەخۆدەگرن.

لــە بــواری خوێندنی زمانی سوێدیشــدا بۆ 
پەنابەرانی تازە كە ســەرەتاییترین پرۆســەی 
 )SFI( شــیاندن و ئاوێتەبوونە و بە پرۆســەی
ناســراوە، 40 ملیۆن كرۆن تەرخان كراوە. بۆ 
خوێندنە ئاســت بەرزەكانی زمانی ســوێدیش 
بــڕی 25 ملیۆن كــرۆن. هەروەهــا 22 ملیۆن 
كرۆنیش بۆ هەڵسەنگاندنی پرۆسەی فێربوونی 
زمان بۆ كۆچبەران تەرخان كراوە، كۆی گشتی 

ئــەو بڕە پارانــەی لە بودجە بۆ پرســی كۆچ 
تەرخانكراوە، نزیكەی 6 ملیار دۆلار دەبێت.

پاشەكشە بە ئیسلامییەكان

لەگــەڵ بایەخــی حكومــەت بــە پرســی 
كۆچبەران، بەڵام لە مانگەدا چەندین رووداو 
لــە ســوێد روویانــدا لەوانــەش رێگــە نەدرا 
بانكێكی ئیســامی بكرێتەوە، بەرپرســێكی 
ئیســامی لــەكار دوورخرایــەوە، ژمارەیەكی 

زۆر قاچاخچی دەستگیركران.
محەممەد كاپلان، وەزیرە موسوڵمانەكەی 
حكومەتــی ئێســتای ســوێد لــە كارەكــەی 
دوورخرایــەوە، هەروەهــا ئەندامــی پارتێكی 
سوێدی كە ئیسلامییە، بەهۆی ئەوەی ئامادە 
نەبــوو لە بەرنامەیەكــی تەلەڤزیۆنیدا تەوقە 
لەگەڵ كچێك بكات، لە پارتەكەی دەركرا. 

رێكخــراوی  ســەرۆكی  موســا  رەشــید 
)گەنجانــی موســوڵمان( لــە لێدوانێكــدا بۆ 
رادیــۆی ســوێدی، ئــەم هەنگاوانــەی بــە 
پێكهاتەیەكــی  پەراوێزخســتنی  سیاســەتی 
سەرەكیی سوێد ناوبرد كە موسوڵمانەكانن.

 لیســا ئەندرشۆنیش دەپرســێت: "چۆن 
پێكهاتەیەكی گەورەی لەم شــێوەیە پەراوێز 

دەخرێت؟". 
مانگــی رابــردوو زمانــی عەرەبــی وەكو 
زمانــی دووەمــی ســوێد، پاشەكشــەی بــە 
زمانــی فینلانــدی، زمانی دووەمــی زۆرترین 
هاووڵاتیانی ســوێد كــرد. زۆرینــەی رەهای 
وەك  عەرەبیــش  زمانــی  بەكارهێنەرانــی 
ئــەو  "موســوڵمانن".  دەڵێــت  ئەندرشــۆن 
پێیوایــە "پەیڕەوكارانــی ئاینی ئیســام كە 
بەشــێكی ئەو كۆمەڵگەیــەن، نابێ لە كاری 

سیاسی دووربخرێنەوە". 
تەنانــەت  و  لیبــراڵ  و  چــەپ  زۆربــەی 
بیانــی و تاراوگەنشــینە چەپەكانیش لەگەڵ 
ســنوورداركردنی كاری ئیســامییەكانی ئەو 
وڵاتــەن، بــەڵام رای زۆر لــە چالاكڤانەكانی 
وەك ئەندرشــۆن پێچەوانەیــە. ئــەو دەڵێت 
"ئەمە پەراوێزخســتنی پێكهاتەیەكی فراوانی 
خەڵكە و مەترسیە لەسەر پرۆسەی شیاندنی 

تاراوگەنشینان".
ئامارەكانی دەوڵەت لەڕووی كەمبوونەوەی 

ژمــارەی كۆچبــەر كــە بــەڕای چالاكڤانــان 
پەیوەندی بە مامەڵەی خراپ و پێشــێلكاری 
هەیە، جێی بایەخی پارتەكانی ئۆپۆزیسیۆن 
و چالاكڤانانیشە. بەپێی ئاماری دامەزراوەی 
كۆچ، ســاڵی رابردوو ژمــارەی كۆچبەران لە 
90 هەزارەوە بۆ 9147 كەس كەمی كردووە. 
لەسەر هێنانی كەسوكار دادگایی دەكرێن

دادوەرانــی ســوێد نازانــن چــۆن مامەڵە 
لەگــەڵ ئەو كەســانەدا بكەن كــە بەڕێگەی 
نایاســایی كەســوكاری خۆیــان هێناوەتــە 
ســوێد، بۆیە ناچارن بەتۆمەتی قاچاخچێتی 

و بازرگانی بە مرۆڤ دەستگیریان بكەن. 
مــۆرگان یۆهانســن وەزیــری كۆچبەرانی 
ســوێد دەڵێت "جیــاوازی ناكرێــت لە نێوان 
ئەوانــەی بــە پارە و بــێ پارە، بەشــێوەی 
نایاسایی خەڵك بەرەو سوێد دەپەڕێننەوە". 
ســەبارەت بەوانــەی كەســوكاری خۆیان 
دەهێنن، لیندا راسموێسون دادوەر لە شاری 
مالمــۆ دەڵێــت "بۆشــاییەكی یاســایی لەم 
بارەیەوە هەیە"، بەڵام وەزیری كۆچی سوێد 
دەڵێت "هەموو ئەمانە كاری قاچاخن و ســزا 

دەدرێن". 
بــە بەراورد لەگــەڵ دوو ســاڵی رابردوو، 
تۆمەتــی  بــە  كەســانەی  ئــەو  ژمــارەی 
قاچاخچێتی دەســتگیركراون ســێ هێندە و 
نیــو زیادی كردووە. ســاڵی پار 60 كەس و 
ئەمســاڵیش 29 كەس بەو تۆمەتە دەستگیر 
كــراون، لەكاتێكــدا ســاڵی 2014 تەنیا 17 

كەیسی لەو شێوەیە هەبووە. 
بەپێی زانیارییەكانی رووداو لەنێو ئەو 29 
كەســەدا چەنــد كوردێك هەن و بەشــێكیان 
ئەوانــەن كە كەســوكاری خۆیان لە وڵاتێكی 

دیكەوە پەڕاندووەتەوە. 

هەندێكیان لەترسان و هەندێكیان لە شەرمان بەكاردێنن

فەرهەنگی نوێی تاراوگە

لە ئەنجامی گەڕانی )رووداو( جگە لە پاقلە و مامە حەمە، چەند زاراوەیەكی دیكەش 
ئاشكرا بوون، لەوانە

بوون بە پەتەوە: واتە دەستگیركردن لەسەر تووڕەبوون لە ژن و منداڵ.
ماڵی خاڵە: سیستمی ئاكاسا بۆ بیمەی تایبەتی بێكاری.

پــوورم: بــەو توێــژەرە كۆمەڵایەتییانە دەگوترێــت كە لەكاتی كێشــەی كۆمەڵایەتی، 
چاودێری رەوشی منداڵان لەناو خێزان و هەڵسوكەوتی باوك و دایك دەكەن. 

خشپە: مۆڵەتی ساختەی نەخۆشی 
كاری رەش: مەبەست لە كاری قاچاخ لە دەرەوەی سیستمی باج.

تاكســیی رەش: كاری گواســتنەوەی نەفەر بە ئۆتۆمبێلی تایبەتی خۆت كە باجی كار 
نادەن و بە نیوەی نرخی تاكسی كاردەكەن.

 دەرمانی بێ دەرد: ماددەی هۆشبەر كە بەكارهێنانی لە سوێد قەدەغەیە.
 ئاوە رەشەكە: خواردنەوەی كحولی قاچاخ كە بەنرخێكی هەرزان دەستدەكەوێت و لە 

گەڕەكەكاندا دەفرۆشرێ.
تەلە رەشەكە: راكێشانی كارەبای قاچاخ.

پاقلە، مامە حەمە و ماڵی خاڵە.. 
كۆدەكانی كورد لە تاراوگە

سوێد.. چوونی كۆچبەران بەرەو دابەزینە 
و زۆری دیكەش بەجێیدێڵن

ئەمساڵ حكومەتی سوێد 31 ملیار كرۆن بۆ پرسی كۆچ و پەنابەران تەرخان كردووە

12 كاوە پێش خۆرئاوابوون دەگەڕێتەوە
رووداو - سلێمانی

هونەرمەند كاوە حەمەساڵح دوای چەندین ساڵ دووركەوتنەوە لە كوردستان، یەكەمین ئەلبوومی خۆی بڵاودەكاتەوە.
موزیسیان فەرهاد حەمەساڵح كە وەكو ئاوازدانەر و تۆماركردنی دەنگ كاری لەو ئەلبوومەدا كردووە، بە )رووداو(ی گوت، ئەو ئەلبوومە ناوی )گەڕانەوەی پێش خۆرنشین(

ە كە هەشت گۆرانییە و گوتی "هۆنراوەكان لەلایەن هاشم نانەوا زادەگان و رەزا حەمە فەرەج و بەرزان هەستیار دانراون و ئاوازەكانیش، ئاوازێكی هونەرمەند خۆیەتی و منیش 
سێ ئاوازم بۆ داناوە، لەگەڵ دوو ئاوازی هونەرمەندی كۆچكردوو ماملێ و دوو ئاوازی حوسێن رەهبەر". فەرهاد ئاماژەی بەوەدا كە كاری تۆماركردنی ئەلبوومەكە لە كوردستان و 
سوێد كراوە و بڕیارە لە ماوەیەكی نزیكدا بڵاوبكرێتەوە.  كاوە حەمەساڵح نزیكەی 30 ساڵە لە سوید نیشتەجێیە و تائێستا ژمارەیەك گۆرانی بەشێوەی 

تاك و بەهاوبەشی لەگەڵ هونەرمەندانی دیكە بڵاوكردووەتەوە. 

پشتیوان جەمال
رووداو - سلێمانی

"ئــەم شــانۆییە رەنگدانــەوەی كێشــەكانی 
كۆمەڵگەكەمانە، راســتە خۆشــمان هەســت بە 
كێشــەكانمان دەكەین، بەڵام هەندێجار هەتا ئەم 
جۆرە شــانۆییانە نەبینیــن نازانین لە چ 

دۆخێكداین".
 ئاشتی حەكیم ئامادەبوویەكی 

شانۆیی "تەپڵ و بەرد" وایگوت.
بەرهەمێكــی  شــانۆییە  ئــەو 
مۆنۆدرامییە كە هونەرمەند شــوان 
عەتــوف بە تەنیــا وەكــو ئەكتەر و 
دەرهێنەر كاری تێدا كردووە، شانۆگەرییەكە 
لــە رۆژی 2016/4/15 وە لــە هۆڵی كۆمەڵەی 
هونەرەجوانــەكان لە شــاری ســلێمانی نمایش 
دەكرێــت، شــوان دەڵێت هەتا بینەر هەبێت لە 

نمایشكردن بەردەوام دەبێت.
لەگەڵ نزیكبوونەوەی كاتی پێشكەشكردن، 
وردە وردە ئامادەبــووان روو لە هۆڵەكە دەكەن. 
هەر لەگەڵ كرانەوەی پەردەی شــانۆ، بێدەنگی 
باڵ بەســەر هۆڵەكەدا دەكێشــێ. بــۆ زۆربەی 
دیالۆگەكانی شانۆگەرییەكە ئامادەبووان چەپڵە 
یــان  لێــدەدەن، 
پێدەكەنــن. 
یانیش ئاخ 

هەڵدەكێشن.
پەیوەســتە  شــانۆگەرییەكە  نێوەڕۆكــی 
بــەو رووداوانــەی لــەدوای راپەڕینــی بەهــاری 
1991ی خەڵكــی كوردســتانەوە كەڵەكە دەبن. 
شــانۆگەرییەكە بــە چیرۆكی گەنجێكــی هەژار 
دەســتپێدەكات كە عاشــقی كچێكی دەوڵەمەند 
دەبێــت، بــەڵام كچەكــە لەبــەر هەژارییەكــەی 
شــووی پێناكات، ئیدی گەنجەكە ســەری خۆی 
هەڵدەگرێــت و دەچێتە ئەوروپا. لەم ســاڵانەی 
دواییــدا كە دەگەڕێتــەوە كوردســتان، دەبینێ 

خەڵك بەرد دەگرنە دەسەڵاتی كوردی.
ئاشــتی حەكیم، كە زۆر بە دیققەتەوە گوێی 
لە شوان گرتبوو، بۆ زۆربەی قسەكانی بە زمانی 
جەســتە كاردانــەوەی نیشــان دەدا، پێدەچوو 
چێژێكی زۆری لە شانۆگەرییەكە وەرگرتبێ. ئەو 
گوتی "لە رێگەی ئەم شــانۆگەرییەوە تێدەگەین 
ئــەو گەنجانەی كــۆچ دەكەن تینــووی هەندێك 
شتن كە لێیان قەدەغە كراوە، كاتێكیش دەچنە 
دەرەوە ناتوانن لەگەڵ كولتووری بێگانە هەڵبكەن 

و دەگەڕێنەوە".
بەشێكی دیكە لە ئامادەبووان شانۆییەكەیان 
وەكو شــانۆییەكی سیاســی ناوبرد كە دەیەوێت 
چیرۆكی شكســتخواردنی میللەتێك بگێڕێتەوە، 
بــە گوتــەی رامیار ئەحمــەد "لە شــانۆییەكەدا 
دەردەكەوێت بەشێكی زۆری ئەو شكستە چەندی 
بەهــۆی هێــزە نێودەوڵەتییەكانــەوە بووبێــت، 
ئەوەنــدەش بەهــۆی سیاســییەكانی خۆمانەوە 

بووە".
 بــەڕای هێــدی عەلــی، خوێندكاری بەشــی 

هونەرەجوانەكانیــش  پەیمانگــەی  شــانۆی 
شانۆییەكە توانیویەتی پەیامی خۆی بگەیەنێت، 
چونكە لەڕێگەی هونەرەوە باســی رووداوەكانی 
ئەمڕۆی كردووە و بەشێوەیەكی هونەری رەخنەی 

لە سیاسییەكان گرت.
"ئەم شانۆییە پێی دەڵێن شانۆی تەنفیسی، 
شانۆكار هەوڵ دەدات هەناسەیەك بدات و خۆی 
بەتاڵ بكاتەوە لەو كارەساتانەی لەگەڵ تێپەڕینی 
رۆژگار لەگەڵیــان دەژی"، ئەوە قســەی ئاســۆ 
عومــەر ســوارەی ئەكتــەرە. ئاســۆ دەڵێت لەم 
شانۆییەدا بەپێچەوانەی شــانۆییەكانی دیكەوە 
ســوود لە دەقێكی پێشــتر وەرنەگیراوە، بەڵكو 
دەقەكە بابەتەكانــی رۆژانەیە كە هەموو تاكێك 

لەگەڵیدا دەژی.
ئاسۆ هەروەها دەڵێت "لەو جۆرە شانۆییانەدا 
كارێــك دەكرێــت ئەكتەر و بینەرەكــە ئاوێتەی 
یەكــدی دەبن و هەردووكیان لەو بابەتانە خۆیان 
خاڵی دەكەنەوە، هەموو پەیامێكی هونەری چێژ 
و مەعریفەی خۆی هەیە، بەڵام گرنگە ئەكتەرەكە 

بتوانێت بەو چێژە، مەعریفەیەك بدات".
شــانۆییەكە مۆنۆدرامــی و جددیــش بــوو، 
بــەڵام هەندێجار هاوتــای بەرهەمێكی كۆمیدی، 
ئامادەبووانــی دەهێنایە پێكەنیــن و چەپڵەیان 
لێدەدا. ئاســۆ دەڵێت "هەموو شانۆییەك جدییە 
و كۆمیدیــاش كارێكی قــورس و جددییە، بەڵام 

ژانرەكانیان بۆ دەربڕین جیاوازن".
شــوان عەتــوف كارەكتــەر و دەرهێنــەری 
شــانۆییەكە لەبارەی هەڵبژاردنــی ناوی تەپڵ و 
بەرد بە )رووداو(ی گوت "تەپڵ و بەرد چیرۆكەكە 
بەرەوپێش دەبەن و پەیاممان بۆ دروست دەكەن، 
بەرد وەكو بەردی سەر گۆڕەكەی عەبەیە كە لە 
ئەوروپــا خــۆی دەكــوژێ و تەپڵیش هێمایە بۆ 
عەبــە  ئــەوەی 
بوو.  بەندبێــژ 
جگــە لــەوەش 
ئــەو دوو نــاوە 

بانگەشــەیەكی باشیشــن بۆ هاتنــی خەڵك بۆ 
شانۆییەكە".

وەك شوان گوتی، شانۆییەكە یادەوەرییەكانی 
بەتایبەتیــش  دەگێڕێتــەوە،  راپەڕیــن  دوای 
چركەساتی شــەڕی ناوخۆ "خۆم شایەتحاڵێكی 
شــەڕی نێوخۆم و پێموایە ئێســتاش ئەو شەڕە 
تەواو نەبووە و لەزۆر شوێن وەك ئەوەیە شەڕی 
ناوخۆ مابێت، بەم دواییەش كۆچكردنی گەنجان 
بۆ دەرەوە دەســتی پێكردەوە لە كاتێكدا گەنج 
تاكێكی گرنگی كۆمەڵگەیە و پێویستی بە ژیانە".
لەهەندێك لە خۆپیشاندانەكانی ئەم دواییەی 
كوردســتاندا دروشــمی "بڕووخێ" بۆ دەسەڵاتی 
كوردی بەرز كرایەوە، شوان لە شانۆییەكەدا و لە 
قسەكانیشیدا بۆ )رووداو( رەخنەی لەو دروشمە 
گــرت و گوتی "مەنتقی تێدایە خۆپیشــاندان بۆ 
گۆڕانــكاری بكەیــت، هەموو چیــن و توێژەكان 
بڵێن بڕووخێ! لە كاتێكدا پێویستە هەموو چین 
و توێژێــك پەیامەكانی خۆیان بزانن و بشــزانن 
ئاڕاستەی كێی دەكەن و بە فریوی سیاسییەكان 
هەڵنەخەڵەتێن، بۆیە لە كۆتایی شانۆییەكەشدا 
بــە كۆمەڵگــە دەڵێــم ورە بە خۆت بــدەرەوە و 
مێشكت بجوڵێنە و بزانە لە كاتی هەڵبژاردنەكاندا 

دەنگ بە كێ دەدەی".
هۆڵــی كۆمەڵەی هونەرەجوانــەكان نزیكەی 
200 كورسی هەیە، بەپێی ئەو ئامارەی لەلایەن 
ســتافی شــانۆییەكەوە دراوە بــە )رووداو(، لە 
مــاوەی پێنج رۆژی نمایشــدا نزیكەی دوو هەزار 
كــەس ئامادەی بوون كــە زۆربەیان گەنج بوون، 
هێدی عەلی خوێندكاری پەیمانگە گوتی "راستە 
زۆربــەی ئامادەبــووان گەنجــن، هەندێكیان بۆ 
بینینی نواندنەكەی شوان عەتوف هاتوون بەهۆی 

بەرهەمەكانی پێشترییەوە".
شــوان دڵخۆشــە بە ئامادەبوونی گەنجان لە 
نمایشــەكەیدا "زۆربەی بینــەرەكان گەنج بوون، 
چونكە نێوەڕۆكی شانۆییەكە باسی حەقیقەت و 
چیرۆكی دڵشكاندنی ئەوانە، منیش لە بنەڕەتدا 

دەمەوێت گەنج ئامادە بێت".

شوان عەتوف بە تەپڵ و بەرد                

               سلێمانی دێنێتە جۆش

پشتیوان جەمال
رووداو  - سلێمانی

ژمــارەی گۆرانییەكانی ناگەنە 30 دانە، بەڵام 
هەر بە دەستی خۆی زۆربەیانی لەنێوبردن بەبێ 
ئــەوەی كــەس هۆكارەكــەی بزانێت. عوســمان 
شارباژێری لە ساڵانی هەشتاكاندا یەكێك بوو لە 
ســوارچاكانی مەیدانی گۆرانی و ئاوازی كوردی، 
بەڵام ئێستا كەسە نزیكەكانیشی هیچ لەبارەیەوە 
نازانــن. برازایەكی دەڵێت تەنیا ئەوەندە دەزانین 

لە كەنەدایە.
عوســمان شــارباژێڕی بــە تەنیا مامۆســتا و 
گۆرانیبێژ و ئاوازدانەر نەبوو، بەڵكو نووسەرێكی 
بــە جۆرێــك  بــوو،  بــواری هونــەری  دیــاری 
ئاوازدانەرێكــی دیــاری وەكو ئەنــوەر قەرەداغی 
دەڵێت "بووەتە ســەرچاوە بۆ مێژووی میوزیكی 

كوردی".
 عوســمان عەلی مارف ناســراو بە عوســمان 
شــارباژێڕی، ساڵی 1940 لە گەڕەكی چوارباخی 
شــاری ســلێمانی لەدایــك بــووە. قۆناغەكانــی 
خوێندنــی ســەرەتایی و ناوەنــدی و دواناوەندی 
و پەیمانگای مامۆســتایانی هەر لەو شارە تەواو 
كــردووە. ســاڵی 1963 بووەتــە مامۆســتا لــە 
ناوچەكانی رواندز، شــەقڵاوە، پیرزین، هەولێر و 

سلێمانی.
حەزی لە تازەگەری بوو

ئەنوەر قەرەداغی، میوزیكژەن و ئاوازدانەر كە 
ئاشــنایەتی لەگەڵ شــارباژێڕیدا هەبووە، دەڵێت 
"لە ســاڵانی شەســتەكان تاوەكــو حەفتاكانیش 
هونــەری  دیــاری  نووســەرێكی  و  هونەرمەنــد 

كــوردی بــوو. زۆر حەزی لە تازەگــەری بوو، بۆ 
یەكەمجاریش لە ساڵانی حەفتاكان لە كلیپەكانیدا 

بەشداریی بە ئافرەت كرد".
زۆربــەی  وەكــو  شــارباژێڕی  عوســمان 
هونەرمەندانــی دیكەی ئــەوكات، بۆ تۆماركردنی 
گۆرانییەكانی رووی كردووەتە تەلەفزیۆنی بەغدا. 
ناسر حەسەن كە لەو تەلەفزیۆنە دەرهێنەر بوو، 
دەڵێت عوســمان شــارباژێڕی ســاڵی 1978 لە 
تەلەفزیۆنی بەغدا ســەردانی كــردوون بۆ ئەوەی 
گۆرانــی بــۆ تۆمار بكەن "لە ســتۆدیۆ هەشــت 
گۆرانیم بۆ وێنەگرت و پاشــان بۆ پەخشــكردن، 
گۆرانییەكانمان رەوانــەی تەلەفزیۆنی كەركووك 
كرد، دواتریش لە دەرەوەی ستۆدیۆ دوو گۆرانی و 
چەند مەقامێكم بە وێنەی سینەمایی رەنگاوڕەنگ 
لــە ناوچەكانی ئەحمەدئاوا و شــارباژێڕ بۆ كلیپ 

كرد".
دوای دەســتپێكردنی شــەڕی ئێران و عێراق، 
پەیوەندی نێوان ئەو دوو هونەرمەندە دەپچڕێت و 
لە دوای راپەڕین یەكدی دەبیننەوە. ناسر حەسەن 
دەڵێت "دوای راپەڕین لە شاری هەولێر بینیمەوە، 
ئــەوكات بەڕێوەبەری تەلەفزیۆنــی هەرێم بووم، 
ئەویــش دووكانی زێڕنگەریی دانابوو، چوومە لای 
و پێمگوت وەرە گۆرانییەكانت نوێ بكەوە، گوتی 

پێم ناكرێت و حەز ناكەم".
گلەییەك لە ناسر رەزازی

شارباژێڕی تەنیا 28 گۆرانی هەبووە، هەرچەندە 
دەگوترێ زۆر لە گۆرانییەكانی فەوتاندوون، بەڵام 
هەندێكیــان كەوتوونەتە دەســت خەڵك و دواتر 
لەلایەن هونەرمەندانــەوە گوتراونەتەوە. عەدنان 
كەریــم لە دواییــن ئەلبوومیدا بەنێــوی )بادەی 

گوڵڕەنــگ 2( یەكێك لە مقامەكانی شــارباژێڕی 
گوتووەتەوە. 

ناســر رەزازی یەكێكە لەوانــەی گۆرانییەكی 
شــارباژێڕی گوتووەتــەوە، دەڵێــت "زۆرم بەلاوە 
گرنگــە بزانــم لە ژیانــدا ماوە یان نا، لە ســاڵی 
1976 ئەو كاتەی ئەلبوومی سێیەمم بڵاوكردەوە، 

گۆرانییەكی ئەوم گوتەوە".
رەزازی هەروەها باسی یەكەمین دیداری خۆی 
و شارباژێڕیی كرد "دوای ساڵی 1979 كە هاتمە 
باشــووری كوردســتان، لە ناوچەی كونەماســی 
بــووم، ئەویش هاتە ئەوێ و بۆ یەكەمجار بینیم، 
هونەرمەندێكی قســەخۆش و بەتوانا بوو، تا ئەم 

ساڵانەی دواییش پەیوەندیمان مابوو".
بەڵام بنەماڵەی عوســمان شارباژێڕی گلەییان 
لــە ناســر رەزازی هەیە، گوایە لــە بەرنامەیەكی 

تەلەفزیۆنیدا وەها ناوی هێناوە كە نایناسێت.
مەهدی شارباژێڕی، برازای عوسمان شارباژێڕی 
دەڵێــت "مامــم كاتی خــۆی هاوكاری بەشــێكی 
زۆری هونەرمەندانــی كــردووە و وانەی مەقاماتی 
پێگوتوون، ناســر رەزازی یەكێكــە لەوان، بەڵام 
بەداخەوە بەم دواییە لە بەرنامەیەكدا و لە كاتی 
باسكردنی هاوڕێكانیدا كاتێك ویستی باسی مامم 
بكات، گوتی )كێ شــارباژێڕی؟( ئێمە لەوە زۆر 
نیگەران بووین". بەڵام ناســر رەزازی دەڵێت لەو 

كاتەدا لەبیری نەبووە ناوی بهێنێ.
مەهــدی كە برازای عوســمان شــارباژێرییە و 
خۆیشی میوزیسیانە، زانیاری زۆر كەمی لەبارەی 
مامییەوە هەیە و دەڵێــت "ئەوەندەی بزانم مامم 
شارەزایەكی باشی مقامات بوو، وابزانم 28 گۆرانی 
هەیە، بــەڵام دواتر پەخشــكردنی گۆرانییەكانی 

راگرتن بەبێ ئەوەی هۆكارەكەی بزانین".

بەقسەی مەهدی، مامی لە هەشتاكاندا شاری 
ســلێمانی جێهێشــتووە و لە هەولێر نیشــتەجێ 
بــووە، مەهــدی تەمەنــی لە 20 تا 23 ســاڵە و 
باسی یەكەمین بینینی خۆی و مامی كرد و گوتی 
"لــە ســاڵانی 2000 بەدواوە دووجــار لە هەولێر 
بینیم، جارێــك داوام كرد گۆرانیم بۆ بڵێ، بەڵام 
بە بزەیەكەوە گوتی پیر بووم و تاقەتم نەماوە".

10 پەرتووكی هەیە

عوسمان شارباژێڕی سەرەڕای گوتنی گۆرانی، 
لەشەســتەكان تاوەكو ســاڵی 2011 ســەرقاڵی 
نووســین بووە و لەو ماوەیــەدا 10 كتێبی چاپ 

كردووە كە پێنجیان هۆنراوەن.
ئەنوەر قەرەداغی دەڵێت "شارباژێڕی بۆچوونی 
جوانــی لەبارەی میوزیك هەبوو، بەتایبەتیش لە 
بــواری ئەدەبیــات، رۆڵیشــی لە نووســینەوەی 
مێژووی موزیك لە ســلێمانی هەبــووە و بووەتە 

سەرچاوە".
عوسمان شارباژێڕی ساڵی 1960 یەكەم گۆرانی 
لە ئێزگەی كوردی لە بەغدا تۆمار كردووە. ساڵی 
1973 مۆسیقاری جیهانی )یۆركان پلێتنەر( كە 
دانیماركییە دێتە عێراق بۆ كۆكردنەوەی گۆرانی 
فۆلكلۆری و میللیــی نەتەوەكانی رۆژهەڵات، داوا 
لە عوسمان شارباژێری دەكات چەند گۆرانییەكی 
خــۆی بۆ تۆمار بــكات بۆ ئــەوەی گۆرانییەكان 

لەگەڵ خۆی بەرێتەوە دانیمارك.
 چی بەسەرهات؟

رەنگــە ئێســتا ئەمــە پرســیاری زۆر كەس 
بێــت، بەتایبەتــی ئەوانەی نەوەی خــۆی: "ئەو 
هونەرمەنــدە چی بەســەرهات، بۆچــی دەنگی 

نەما؟".
مەهدی دەڵێت "ئەگەر هەڵە نەبم پێموایە لە 
نەوەتەكانــەوە بە تەواوی وازی لە هونەر هێنا و 
سەرقاڵی نووســین بوو، بەڵام ناتوانین هۆكاری 

وازهێنانەكەی ئاشكرا بكەین".

هەندێــك كەس پێیانوایە ئەو هونەرمەندە لە 
ژیاندا نەماوە. بــەڵام مەهدی رەتیكردەوە مامی 
مردبێ و گوتی "ئەوەندەی بزانم نزیكەی هەشت 
ســاڵە كوردســتانی جێهێشــتووە و لــە كەنەدا 

نیشتەجێ بووە، ئێستا كەمێك ناساغە".

برازایەكی دەڵێ ئێستا لە كەنەدایە و نەخۆشە

عوسمان شارباژێری چی بەسەرهات، 

بۆچی گۆرانییەكانی خۆی سڕینەوە؟

هونەری

پشتیوان جەمال
رووداو - چەمچەماڵ 

لــە ترافیكێكــدا وەســتابوو، چاوەڕێــی 
هەڵبوونــی چــرای ســەوزی دەكــرد، ژنــە 
شــوفێرێك كە لە تەنیشــتییەوە وەســتابوو 
بە سەرســوڕمانەوە ســەیری شوفێری پشت 
سوكانی مینی پاسەكەی دەكرد. ئەو كارەی 
هەڵاڵــە دەیكات بەلای زۆرینەی خەڵكی ئەم 

شارۆچكەیەوە جێی سەرسوڕمانەوە.
بــەردەوام ئۆتۆمبێــل لە ماڵــی هەڵاڵەدا 
هەبــووە، بۆیە لــە تەمەنێكــی زوودا فێری 
دواجــار  و  بــووە  ئۆتۆمبێــل  لێخوڕینــی 
شــارەزاییە  ئــەم  ئــەوەی  گەیشــتووەتە 

بەكاربهێنێ بۆ ژیاندنی خێزانەكەی.
هەڵاڵــە محەممــەد، تەمــەن 37 ســاڵ، 
دانیشــتووی قــەزای چەمچەماڵی ســەر بە 
شــاری ســلێمانییە، نزیكەی چوار ساڵ بوو 
بە ئۆتۆمبێلێكی بچووك كاری گواستنەوەی 
هاووڵاتیانــی دەكرد، بەڵام ماوەی ســاڵێكە 
پاســێكی بچووكــی كڕیوە و كاری لەســەر 

دەكات.
ئــەو دەڵێت "هەر لــە منداڵییەوە خەونی 
مــن ئەوە بوو ببمە شــوفێر و لەو رێگەیەوە 

پارە پەیدا بكەم".
كاركردنی هەڵاڵە وەكو شۆفێری پاس لە 
ســەنتەری شــارە گەورەكان رەنگە ئاسایی 
بێ، بەڵام لە شارۆچكەی چەمچەماڵ شتێكی 
دیكەیــە، چونكە هێشــتا تــا راددەیەك ئەو 
دابونەریتە كۆمەڵایەتیانە زاڵن كە كاركردنی 
ئافرەت لە دەرەوە بە باش نازانن، نەخاسمە 

كارێكی لە شێوەی ئەوەی هەڵاڵە.
ســلێمان جەرجیس، چالاكڤانی مەدەنی، 
پێیوایــە ئەو كارەی هەڵاڵە دەیكات، هێمای 
كرانــەوەی خەڵكی شــارۆچكەكەیە بەڕووی 
ئافرەتاندا. سلێمان دەڵێت "راستە چەمچەماڵ 
تاڕادەیەكی زۆر كولتووری عەشــایەریی تێدا 
زاڵە، بەڵام دەكرێت لەڕێگەی ئەم ئافرەتەوە 

كە پیشەیەكی جیاوازی هەڵبژاردووە، ژنانی 
دیكــەش هەوڵ بدەن ببنە خاوەنی ئابووریی 
ســەربەخۆ، بێگومان ئەوەش بە پاڵپشــتی 

خێزانەكانیان".
هەڵاڵە ئێستا زیاتر قوتابی قوتابخانەكان 
خێزانــە  هەروەهــا  دەگوازێتــەوە، 
قەرەباڵغەكانیش پەیوەندی پێوە دەكەن بۆ 
بۆنەی وەكو پرسە و ئاهەنگی گواستنەوەی 
بــووك. ئــەو نەفەرانــەش ســەردەخات كە 

لەسەر رێگاكان دەستی لێڕادەگرن.
هەڵاڵــە دەڵێــت "بەشــێكی زۆری خەڵك 
پێیان باشــە ئــەو كارە دەكــەم و توانیومە 
بكــەم،  چەمچەماڵیــش  ژنانــی  هــاوكاری 
لەبەرئەوەی بەهۆی نەریتەوە رەنگە نەتوانن 
لەگــەڵ زۆر كــەس هاتوچــۆ بكــەن، بەڵام 
خەڵكیش هەبووە پێیانگوتووم شــۆفێری بۆ 

ژن باش نییە".
هەرچەنــدە هەڵاڵە مــاوەی نزیكەی چوار 

ســاڵە ئــەو كارە دەكات، بەڵام هێشــتا كە 
بەســەر شــەقامەكاندا دەڕوات زۆر كەس بە 
سەرســوڕمانەوە لێی دەڕوانــن، تەنانەت لە 
ترافیكێكدا ژنێك بۆ ماوەی چەند چركەیەك 
بێ چاوتروكاندن ســەیری كــرد، ئەو گوتی 
"تائێســتاش خەڵــك كاركردنــی ژنیان لەم 
جۆرە پیشــانەدا بەلاوە نامۆیە، بەتایبەتیش 
كــە ئۆتۆمبێلەكەم بــۆ ئەم پاســە بچووكە 

گۆڕیوە".

هەڵاڵە بەهۆی ئەزموونی كاری لە ماوەی 
ئەو چەند ساڵەدا رای بەشێكی زۆری ژنانی 
شارەكەی لەسەر پیشەكەی دەزانێ و دەڵێت 
"ژنی دیكەش هەن حەز دەكەن ببنە شۆفێر، 
بەڵام بەهۆی رێگریی كەسوكاریانەوە ناتوانن 

ئەو كارە بكەن".
ئەو كچە خاوەنی چوار خوشــك و چەند 
خوشــكەزایەكە و بەنیــازە ئەوانیــش فێری 
شوفێری بكات "خوشكەكانیشم دەستخۆشیم 

لێدەكەن. خوشــكێكم و دوو خوشــكەزام و 
چەندیــن ژنی دیكــەش حەزیــان لێیە ببنە 
شۆفێر، لە بەرنامەمدایە بەم نزیكانە خولیان 

بۆ بكەمەوە".
هەڵاڵــە هەر لەنێو چەمچەماڵ كار ناكات، 
بەڵكــو دەچێتــە دەرەوەی شــاریش. ئــەو 
گوتــی "چەندینجــار چوومەتە ســلێمانی و 
كەركووك، هەندێجاریش خەڵكم بۆ ســەیران 

گواستووەتەوە".
هەڵاڵە تا ئێســتا شــووی نەكردووە، ئەو 
لەوبارەیــەوە دەڵێــت "ئەگەر كەســی باش 
هەبێت بێگومان دەمەوێت شوو بكەم، بەڵام 
بەو مەرجەی ناچارم نەكات واز لە كاركردن 

بهێنم".
شــنۆ ئەحمەد كچە خوێندكارێكی تەمەن 
19 ســاڵە و رۆژانە لەگــەڵ هەڵاڵە هاتوچۆ 
لەگــەڵ  ئاســاییە  "پێــم  دەڵێــت  دەكات، 
پیاوانیــش هاتوچــۆ بكەیــن، بــەڵام لایەنی 
باشــی ئەم شــۆفێرانە ئەوەیــە هاوڕەگەزی 

خۆمانن و بۆ قسەكردنیش ئازادترین".
لــە شــارۆچكەی چەمچەمــاڵ جگــە لــە 
هەڵاڵــە، ژنێكــی دیكــەش نزیكــەی چــوار 
ســاڵە بە ئوتومبیلی تایبەتــی خوێندكاران 
و هاووڵاتیــان دەگوازێتــەوە، بەڵام بەختیار 
عەبدولكەریــم كــە شــۆفێرێكی تەكســییە، 
تائێســتا نەیدەزانــی شــۆفێری ئافــرەت لە 
زەردەخەنــەوە  بــە  و  هــەن  شــارەكەیاندا 
گوتی "تائێســتا شتی وام نەبیستووە، بەڵام 
لێرەوە دەستخۆشــییان لێدەكەم و هیوادارم 

نموونەیان زۆر بێت".
شــەماڵ محەممەد، برای هەڵاڵە پێشــتر 
خوشكەكەی فێری شۆفێری كردووە، زۆر لە 
كاری خوشكەكەی رازییە و دەڵێت "سەرەتا 
لەلایــەن خەڵكــەوە قســەی زۆر دەكــرا و 
دەیانگوت با ئەو ئیشە نەكات و رووبەڕووی 
تانــەی زۆر بووینەوە، بەڵام گوێمان پێنەدا، 
چونكە ئێمە بۆ خۆمان دەژین و دەمانەوێت 

كلتووری عەیبە و ناكرێت، نەهێڵین".

 )فۆتۆ: سێڤان محه‌مه‌د سه‌لیم(

 )فۆتۆ: رووداو(

ژنەكەی و هاوڕێیەكی خۆی كوشت
رووداو - سۆران

هاووڵاتییەك لە شارۆچكەی سۆران ژنەكەی و هاوڕێیەكی خۆی كوشت و دواتر خۆی رادەستی پۆلیس كرد. رائید سەعدون نەبی، بەڕێوەبەری راگەیاندنی 
پۆلیسی سۆران بە )رووداو(ی راگەیاند، ئەو رووداوە شەوی 2016/4/23 روویداوە و بكوژ نێوی )ع.م(ە و تەمەنی 32 ساڵە و گوتی "هۆكاری كوشتنەكان 

لەسەر كێشەیەكی كۆمەڵایەتی بووە، بكوژەكە سەرەتا لە ماڵی خۆیان ژنەكەی كوشتووە و لە دەرەوەش هاوڕێكەی كوشتووە و پاشان خۆی رادەستی پۆلیس 
كردووە، لێكۆڵینەوەش لە رووداوەكە دەستی پێكردووە". بە گوتەی رائید سەعدون "ژنە كوژراوەكە ژنی ماڵ بووە و سێ منداڵیشی 

هەیە".

ئافرەتێك لە چەمچەماڵ پاس لێدەخوڕێت

ژنان

كوردستان بە شێوازێكی نوێ مامەڵە 
لەگەڵ رفێنراوانی ئێزدی دەكات

پشتیوان جەمال
رووداو - سلێمانی

بــۆ  لەمــەودوا،  كوردســتان  هەرێمــی 
مامەڵەكــردن لەگــەڵ ئافرەتانــی رزگاربووی 
دەســتی داعش، كار بــە پرۆتۆكۆلێك دەكات 
كە ســاڵی 2014 لەنێوان حكومەتی بەریتانیا 
و كۆمیســیۆنی بــاڵای پەنابەرانــی ســەر بە 

نەتەوە یەكگرتووەكاندا ئیمزا كراوە.
ئەو پرۆتۆكۆڵە كە لە 141 لاپەڕە پێكدێت، 
وەرگێڕدراوەتــە ســەر زمانــی كوردیــش. لە 
دیباجەی پرۆتۆكۆڵەكەدا كە واژووی هەریەك 
لە ولیەم هەیگ، وەزیری پێشــووی دەرەوەی 
بەریتانیــا و ئەنجێلینا جولی نێردەی تایبەتی 
كۆمســیاری بــاڵای نەتەوەیەكگرتــووەكان بۆ 
هاتــووە:  لەســەرە،  پەنابەرانــی  كاروبــاری 
"ئەم پرۆتۆكۆڵــە نێودەوڵەتییە كە یەكەمین 
بەرهەمــی لــەم جۆرەیە، بەرهەمــی دانایی و 
ئەزموونی ســەدەها كەســە لە سەرتاســەری 
جیهاندا، ئێمە خۆشــحاڵ دەبین كە سوپاسی 
زیاتــر لە 200 پســپۆڕ، دەربازبوو و رێكخراو 
بكەیــن كە زانینی خۆیــان لەگەڵ ئێمە بەش 
كــرد و لــە ئامادەكردنــی ئــەم پرۆتۆكۆڵەدا 

هاوكارییان كردین". 
راگەیاندنــی ئەو پڕۆتۆكۆلە لــە كاتێكدایە 
كــە لــە مانگــی ئابــی 2014دا چەكدارانــی 
داعــش شــارۆچكەی شــنگالیان داگیر كرد و 
بــە هــەزاران ئافرەتی ئێزدییــان رفاند و لەو 
كاتــەوە هــەوڵ بــۆ رزگاركردنیــان دەدرێت. 
بەشێكیشــیان رزگاركــراون، یــان خۆیان لە 

دەستی چەكدارانی داعش هەڵاتوون.
ئەمەل جەلال، ئەندامی ئەنجوومەنی باڵای 
كاروباری خانمان بە )رووداو(ی راگەیاند، ئەو 
پرۆتۆكۆڵە بــۆ چۆنیەتی مامەڵەكردنە لەگەڵ 
دۆســیەی ئــەو ئافرەتانەی بەهــۆی ململانێ 
چەكدارییەكانەوە رووبەڕووی دەســتدرێژی و 

بــە كۆیلەكــردن بوونەتەوە، ئێســتا هەرێمی 
كوردســتان لەشــەڕێكدایە لەگەڵ چەكدارانی 
داعــش "بۆیــە ئــەو پڕۆتۆكۆلــە هاوكاریمان 
دەكات تــا بزانیــن چــۆن مامەڵــە لەگــەڵ 
ئافرەتانی رزگاربووی دەســتی داعش بكەین، 
هەروەهــا لەڕووەكانــی یاســایی و دەروونــی 
پاشــان  و  رایانبهێنینــەوە  پزیشــكییەوە  و 
لــە ئاســتی نێودەوڵەتیــدا دۆســیەكەیان بە 

جینۆساید بناسێنین".
بە گوتەی ئەمەل، بیرۆكەی ئەو پرۆتۆكۆلە 
بۆ حكومەتی بەریتانیا دەگەڕێتەوە كە ساڵی 
2013 دەستپێشــخەرییان بــۆ دانانی كردووە 
"چەندیــن پســپۆڕی نێودەوڵەتــی لــە بوارە 
جیاوازەكانــدا لــە دامەزراوەكانــی ســەر بــە 
نەتەوەیەكگرتووەكان راسپێردراون  ئاژانســی 
بۆ نووسینی نێوەڕۆكەكەی، پرۆتۆكۆڵەكە بۆ 
ئەو وڵاتانەیە كە ململانێی چەكدارییان تێدایە 

و ژنان تێیاندا بوونەتە قوربانی".
ولیــەم هەیگ كە لە ســاڵی 2010 تاوەكو 
2014 وەزیــری دەرەوەی بەریتانیــا بــووە و 
یەكێكە لە داڕێژەرانی ئەو پرۆتۆكۆڵە، ســاڵی 
رابردوو ســەردانی هەرێمی كوردســتانی كرد. 
ئەمــەل گوتی لــە كاتی ســەردانەكەی بەڕێز 
هەیگ باســی رووداوەكەی شنگال كرا، لەوێ 
باســی پرۆتۆكۆڵەكە كرا و ئەوان پێیان باش 
بوو بكرێتە كوردی، وەكو چۆن بۆ ســەر زۆر 

زمانی دیكەی جیهان وەرگێڕدراوە.
ئەمەل باسی گرنگیی ئەو پڕۆتۆكۆڵەی كرد 
و گوتــی "لەبەرئــەوەی دەزگاكانی حكومەت 
بەرپرســیارێتیان لــە چۆنیەتــی مامەڵەكردن 
لەگەڵ كەیســەكان لەئەســتۆیە، لــە كاتی بە 
دۆكیۆمێنتكردنی بەڵگەنامەكاندا پێویســتمان 
بەو پڕۆتۆكۆلەیە، ئێســتاش دامەزراوە زۆرن 
كار لەســەر كۆكردنــەوەی ئــەو بەڵگەنامانە 
زانســتی  بەشــێوەیەكی  بــەڵام  دەكــەن، 
كۆنەكراونەتــەوە، پاشــان چــۆن بەڵگەنامە 

و نهێنییەكانیان و ناونیشــانی ئەو كەیســانە 
دەپارێزرێــن، چونكە زۆربــەی ژنان و كچانی 
رزگاربوو رووبەڕووی دەســتدرێژی بوونەتەوە 

یاخود باری دەروونییان باش نییە".
لەلایەن حكومەتی هەرێمی كوردســتانەوە 
لیژنــەی بــاڵای جینۆســاید هەیــە كار بــۆ 
جینۆســاید  كەیســەكانی  بەدواداچوونــی 
دەكات، بەڵام ئەمەل پێشنیازێكی خۆیانی بۆ 
چۆنیەتی كاركردن لەســەر ئەو پڕۆتۆكۆڵەكە 
خســتەڕوو و گوتــی "پێنشــنیازمان ئەوەیــە 
كار و  وەزارەتەكانــی  لــە  بــاڵا  لیژنەیەكــی 
كاروباری كۆمەڵایەتی و تەندروســتی و ناوخۆ 
و لایەنــە پەیوەندیــدارەكان پێكبهێنرێــت بۆ 
هەماهەنگــی لەگــەڵ ئەو لیژنــە باڵایە، جگە 
لــەوەش دەبێت راهێنان بــە كارمەندانی ئەو 
بــوارە بكرێت، بەریتانیاش لە ڕووی ماددی و 
مەعنەوییــەوە خۆیان بــە بەرپرس دەزانن بۆ 

هاوكاریكردنمان".
ژنــی  چەندیــن  رابــردوودا  مــاوەی  لــە 
رزگاربووی دەســتی داعش گەڕاونەتەوە، ئایا 
لەســەر بنەمای ئــەو پڕۆتۆكۆڵە كار لەســەر 
ئــەو رزگاربووانــەش دەكرێــت؟ ئەندامەكەی 
ئەنجوومەنی بــاڵای خانمان گوتی "بەداخەوە 
تا ئێســتا ئەو كارانەی بــۆ رزگاربووان كراوە 
پەرشــوبڵاون و كارێكی بە هەماهەنگییان بۆ 
نەكــراوە، لەمــەودوا تیمــی گەڕۆك دروســت 
دەكرێــت بــۆ ئــەو ژنانــەی رزگاركــراون و 
ئێســتا لە كەمپ و شارەكاندان بۆ وەرگرتنی 

چیرۆكەكانیان".
ئەو پڕۆتۆكۆلە لە نێوان حكومەتی هەرێمی 
كوردســتان و كونســوڵی گشــتیی بەریتانیا 
ئیمــزا نەكــراوە تا پێویســت بێت هــەردوولا 
جێبەجێی بكەن، بەڵام ســەبارەت بە ئەگەری 
جێبەجێنەكردنی لەلایەن حكومەتەوە، ئەمەل 
گوتی "هــەر وڵاتێك ئەو پڕۆتۆكۆلە جێبەجێ 
نەكات خــۆی زەرەر دەكات، چونكە چەندین 

زانیاری وردی بۆ چۆنیەتی مامەڵەكردن لەگەڵ 
كەیســەكان تێدایــە، ئەگەر بــەو پڕۆتۆكۆلە 
نەبێــت رەنگە بەشــێوەی هەڕەمەكی مامەڵە 
بكرێــت، هەروەهــا رێكخراوەكانــی كۆمەڵــی 
مەدەنیش بە مامەڵەكــردن بەو پڕۆتۆكۆلەوە 

پابەند دەبن".

بەڕێوەبەرایەتــی كاروبــاری ئێزدییەكان لە 
وەزارەتی ئەوقاف و كاروباری ئاینی حكومەتی 
 2016/3/24 رۆژی  كوردســتان  هەرێمــی 
تازەتریــن ئاماری رزگاربووانی ئێزیدی داوەتە 
ئەنجوومەنــی باڵای كاروباری خانمان. بەپێی 
ئامارەكــە، 6284 كــوردی ئێــزدی لەلایــەن 

چەكدارانی داعشەوە رفێندراون كە 3464یان 
لــە رەگــەزی مێن و 2817شــیان لە رەگەزی 
نێــرن. دوای رووداوەكــەش تائێســتا 2575 
كــەس رزگاركــراون كــە 930یــان ئافرەتن و 
325یشیان پیاون، هەروەها 653 منداڵی كچ 

و 667 منداڵی كوڕ رزگار كراون.

هەڵاڵە دەڵێت زۆر ژنی دیكەیش حەز دەكەن ببنە شۆفێری پاس

* بەڕێوەبەری بەرەنگاربوونەوەی 
توندوتیژی دژی ئافرەتان/ هەولێر

موقەدەمی مافپەروەر

لە گەشت هاوڕێكەی خۆی كوشت
رووداو - سۆران

پێنج هاوڕێ لە كاتی گەشتكردنیان لە ناوچەی بلێ، یەكێكیان چەكی هاوڕێیەكی بەكارهێناوە و بەهۆی دەرچوونی فیشەك لە چەكەكە هاوڕێیەكی خۆی كوشتووە. 
رائید ســەعدون نەبی بەڕێوەبەری راگەیاندنی پۆلیســی ســۆران بە )رووداو(ی راگەیاند رۆژی 2016/4/22 پێنج هاوڕێ لە هاوینەهەواری مەســیف ســەڵاحەددین 
بەمەبەستی گەشتكردن روویان كردووەتە ناوچەی بلێ، ناوبراو گوتی "لە كاتی گەشتەكەیاندا یەكێكیان چەكی پێبووە، گەنجێكیشیان دەستكاری چەكەكەی كردووە 
و فیشــەكێك دەرچووە و بەر هاوڕێیەكیان كەوتووە و گیانی لەدەســتداوە، هەر چوار گەنجەكەش دەستگیركراون، بەڵام تۆمەتبارەكە 

گوتوویەتی رووداوەكە قەزا و قەدەر بووە".

ئافرەتێك پەیوەندی بــە بەڕێوەبەرایەتی 
بەرەنگاربوونــەوەی توندوتیژی دژی ژنانەوە 
كرد و گوتی ئەمڕۆ پیرەژنێك لە كۆڵانەكەیان 
منداڵێكی خەتەنە كرد، ئەویش لە دەزگاكانی 
راگەیاندنەوە بیستوویەتی كە خەتەنە زیانی 
زۆری هەیە و بەپێی یاســاش قەدەغەكراوە، 
بۆیە گوتی "بەپێویســتم زانــی ئێوە ئاگادار 

بكەمەوە".
كاتێك داوا لە ژنەكە كرا وەكو هەواڵدەرێك 
زانیــاری لەســەر ئــەو ژنــە بداتــە لایەنــی 
پەیوەندیــدار بــۆ ئەوەی ئیجرائاتی یاســایی 
بەرامبــەر بكرێ، ژنەكە بــە بیانووی ئەوەی 
تووشــی كێشــە دەبێت لەگەڵ دراوسێكەی، 

ئامادە نەبوو هیچ زانیارییەك بدات. 
دادگا  لــە  كــە  ئاگاداركرایــەوە  ژنەكــە 
لــەوێ دەتوانــی وەكــو  تۆمارێــك هەیــە، 
هەواڵــدەر زانیاری بدەی، بەبێ ئەوەی ناوت 
لــە تۆمارەكەدا بنووســرێ، تەنیا كۆدێك بۆ 
زانیارییەكانــت دادەنــرێ، جگــە لــە دادوەر 
كەســی دیكە نازانێــت تــۆ هەواڵدەرەكەی. 
ژنەكە قەناعەتی هات كە بەو رێگەیە زانیاری 

لەسەر پیرەژنەكە بدات.
ئــەو ژنــە گوتــی "دەمێكــە لــە ژنانــی 
گەڕەكــم بیســتووە كە ژنێكی بەســاڵاچووی 
گەڕەكەكەمــان منداڵی كــچ خەتەنە دەكات، 
ئەمڕۆش ژنێكی دراوســێمان بۆی باســكردم 
كــردووە،  خەتەنــە  منداڵێكــی  تــازە  كــە 
بەڕێوەبەرایەتــی  بۆیــە خــۆم پێنەگیــرا و 
بەرەنگاربوونەوەی توندوتیژی دژی ژنانم لێ 

ئاگادار كردەوە".
دوای ئەوەی ناو و ناونیشــانی پیرەژنەكە 
لــە هەواڵدەرەكــە وەرگیــرا، دادوەر بڕیاری 
دا بــە دەســتگیركردنی پیرەژنەكــە بەپێــی 
مــاددە حەوت لە یاســای بەرەنگاربوونەوەی 

توندوتیژی خێزانی لە هەرێمی كوردستان.
لێكۆڵینەوە لەگــەڵ ئافرەتە بە تەمەنەكە 
دەستی پێكرد، ئەو گوتی راستە ئەمڕۆ ژنێك 
منداڵەكەی هێناوە بۆی خەتەنە بكەم، بەڵام 
من ســەرەتا رەتمكــردەوە خەتەنەی بكەم، 
بــەڵام ئافرەتەكــە نەڕۆیشــت و ســوور بوو 
لەســەر ئەوەی كچەكەی بــۆ خەتەنە بكەم. 
منیــش خەتەنەم كرد، بــەڵام پارەیەكی زۆر 
كەمــی دامێ. ئێســتاش زۆر پەشــیمانم لەو 
كارە، جارێكــی دیكە یەك منداڵیش خەتەنە 
ناكەم. ئافرەتە بە تەمەنەكە خۆی وا نیشان 
دەدا كــە ئێســتا خەتەنە نــاكات و دەیگوت 
ئێســتا خەڵــك زۆر بە كەمــی منداڵەكانیان 
كارەكــەم  لــە  منیــش  دەكــەن،  خەتەنــە 
ســاردبوومەتەوە و كەمتر لــە جاران تاقەتی 
خەتەنەكردنــم هەیــە. بەڵام مــن نەمزانیوە 

خەتەنە قەدەغە كراوە.
لــە قســەكانی ئــەو ژنــەوە دەردەكەوێت 
توندوتیــژی  بەرەنگاربوونــەوەی  یاســای 
خێزانی كــە خەتەنەی بە توندوتیژی هەژمار 
كــردووە، هەروەهــا هەڵمەتــی دەزگاكانــی 
راگەیانــدن و رێكخراوەكانــی ژنان و هەندێك 
لە مامۆســتایانی ئاینی، كاریگەری بەرچاوی 
هەبووە لەســەر كەمبوونەوەی خەتەنەكردنی 
كچان. بەڵام هێشــتاش دایــكان و باوكانێك 
هەن بە پاساوی ئایین منداڵەكانیان خەتەنە 

دەكەن.
دۆســیەی ژنەكە رەوانەی بەردەم دادوەر 
كــرا، ئەویش بڕیــاری دا بــۆ ماوەیەك بەند 
بكرێ، دواتر ئافرەتەكە بە كەفالەت ئازادكرا 
تاوەكــو رۆژی دادگایــی، دەبێ هــەوڵ بدات 
لــەو ماوەیــەدا ئــەو ژنــەش بدۆزێتــەوە كە 
منداڵەكــەی بۆ خەتەنە كردبــوو، بۆ ئەوەی 

ئیجرائاتی یاسایی بەرامبەر ئەویش بكرێ.
یاســای  لــە  دوو  مــاددە  بەپێــی 
بەرەنگاربوونــەوەی توندوتیــژی دژی ژنــان 
خەتەنەكــردن  كوردســتان،  هەرێمــی  لــە 
ئــەو  ســزای  دادەنرێــت.  توندوتیــژی  بــە 
توندوتیژییــەش لــە مــاددە شەشــی هەمان 
یاســا دیاری كراوە. لە بڕگەی ســێیەمی ئەو 
ماددەیــەدا هاتووە "هەر كەســێك مێیینەی 
ناكامــی خەتەنە كــرد، یان بەشــداریی تێدا 
كرد، سزا دەدرێت بە بەندكردن بۆ ماوەیەك 
لە ساڵێك كەمتر نەبێت و لە سێ ساڵ زیاتر 
نەبێت، غەرامەیەكیشــی لێ وەردەگیرێت كە 
لــە پێنج ملیۆن دینار كەمتر نەبێت و لە 10 
ملیۆن دینار زیاتر نەبێت، یان بە یەكێك لەو 

دوو سزایە".

خەتەنەكردنی 
كچێك

لە شەڕی نێوان 
دوو برادا ئامۆزایەكیان دەكوژرێت

گومان لە خنكانی شوانێك دەكرێت
خنكا یان خۆی خنكاند؟

پشتیوان جەمال
رووداو - هەولێر

لە گوندێكی شاری هەولێر دوو برا لەسەر 
شەڕی نێوان منداڵەكانیان دەبێتە دەمەقاڵێ 
نێوبژیوانییــان  ئامۆزایەكیــان  شــەڕیان،  و 
دەكات، بەڵام یەكێك لە براكان تەقە دەكات 
و بەو هۆیــەوە نێوبژیكارەكــە دەكوژرێت و 

براكەی و گەنجێكی دیكەش بریندار دەبن.
ئــەو رووداوە شــەوی 2016/4/11 لــە 
گوندی ســێبیران ئاغای ســەر بــە ناحیەی 
لــە  روویــدا.  هەولێــر  شــاری  شــەمامكی 
رووداوەكەدا كەسێك بەنێوی ئەحمەد عەزیز، 
تەمەن 50 ســاڵ كە پێشــمەرگە بوو كوژرا، 
هەروەها كەســێكی دیكە بەنێــوی جەوهەر 
نادر كــە دەگوتــرێ بــرای تۆمەتبارەكەیە، 
لەگەڵ گەنجێكی تەمەن 18 ســاڵان بەنێوی 
تاریق زیاد بریندار بوون. دوای رووداوەكەش 
)ج.نــادر( كە تۆمەتبــاری رووداوەكەیە، بۆ 

شوێنێكی نادیار هەڵهاتووە.
گوتەبێــژی  عەزیــز  هۆگــر  نەقیــب 
بەڕێوەبەرایەتــی پۆلیســی پارێزگای هەولێر 
بە )رووداو(ی راگەیاند "لە گوندی ســێبران 
ئاغــا برایــەك ســەردانی ماڵــی برایەكــی 
كردووە، لەوێ منداڵەكانیان بەشەڕهاتوون، 
دواتر شــەڕەكە بووەتە شــەڕی گەورەكان و 
چەكی تێدا بەكارهاتــووە، ئامۆزایەكیان كە 
نێوبژیوانــی كــردوون، بەهــۆی تەقەكانەوە 
كــوژراوە، یەكێــك لە بــراكان و كەســێكی 
دیكــەش بریندار بــوون، تۆمەتباریش دوای 
رووداوەكە هەڵاتووە و خۆی شاردووەتەوە".
هاووڵاتییەكــی ئــەو گونــدە كــە خزمــی 
گەنجە بریندارەكەیە بە )رووداو(ی راگەیاند، 
دوو منداڵی تۆمەتبارەكە لە كاتی یاریكردندا 

لەگــەڵ منداڵانــی دیكە تووشــی دەمەقاڵێ 
بوون، برایەكــی تۆمەتبارەكە كە دوكاندارە 
دوای لێكجیاكردنەوەیــان لە برازاكانی تووڕە 
بووە و چەند زللەیەكی لێداون، منداڵەكان بە 

گریــان چوونەتەوە لای باوكیان و گوتوویانە 
مامیان لێی داون.

ئەو هاووڵاتییــە گوتی "باوكی منداڵەكان 
چەكــی هەڵگرتووە و چووەتــە لای براكەی 

بــۆ ئــەوەی بزانێت بۆچــی لــە منداڵەكانی 
تــووڕە بــووە و بــەو هۆیــەوە دەمەقاڵــێ 
لەنێوانیانــدا روویداوە، دواتریش ئامۆزایەكی 
دیكەیــان كــە ماڵیــان لە نزیــك رووداوەكە 

بووە ویستوویەتی ناوبژییان بكات، بەڵام لە 
كاتی تەقەكردنی بكوژەكەدا ئەو ئامۆزایەیان 
كــوژراوە و برای بكوژەكەش بریندار بووە و 
گەنجەكــەی خزمی ئەوانیــش كە لەو كاتەدا 

بەوێدا تێپەڕیوە، بریندار بووە".
هەفتەیــەك دوای رووداوەكــەش هێشــتا 
بــرای بكوژەكــە كــە برینــدار بــووە، لــە 
بــوو.  چارەســەریدا  لەژێــر  نەخۆشــخانە 
یوســف جەوهــەر، كــوڕی بریندارەكە وەكو 
)رووداو( بــە  رووداوەكــە  شــایەتحاڵێكی 
ی گــوت كە باوكــی ئامۆژگاریــی برازاكانی 
كردووە بۆ ئەوەی شەڕ نەكەن. دوای نوێژی 
مەغریبیش هاتووەتەوە بۆ ماڵەوە. ســەرەتا 
مامــم چووبــووە دوكان و بــرا بچووكەكانم 
لــەوێ بــوون قســەی پێگوتبوون، پاشــان 
باوكم گوێــی لێبوو گوتی بزانم چییە، بەڵام 
لــە دوكان بــووەوە دەمەقاڵێیان و پاشــان 
ئامۆزاكەیان هاتبووە ناوبژیوانی و مامیشــم 
دەســتی بە تەقــە كــرد و ئامۆزاكەی كوژرا 
و باوكیشــم فیشــەك بەر قاچ و دەســت و 

سكی كەوت".
ماڵــی كوژراوەكــە لــە نزیــك شــوێنی 
رووداوەكە بووە. بە گوتەی بازیان ئەحمەدی 
كــوڕی، ئەوان لە ماڵەوە بوون و باوكیشــی 
لە كاتی دەنگە دەنگدا ویســتوویەتی بچێت 
نێوبژیوانییــان بــكات، بەڵام لــەوێ یەكێك 
لــە ئامــۆزا شــەڕكەرەكانی تەقــە دەكات و 
فیشــەكێك بەر مــل و یەكێكیــش بەر دڵی 

باوكی دەكەوێت.
بازیــان دەڵێت لە خوێنــی باوكی خۆش 
نابــن، بەڵام بۆ وەرگرتنەوەی مافی باوكیان 
پەنایــان بردووەتــە بەر یاســا و ســكاڵایان 
تۆمار كردووە "چاوەڕێین یاســا كاری خۆی 

بكات و سزای بكوژ بدات".

عومەر چاوشین
رووداو - راپەڕین

هەمــوو هەوڵێكی دڵــزار بــۆ پەیداكردنی 
پــارووە نانێك بوو بــۆ خێزانەكەی كە دوای 
مردنــی باوكــی، بەخێوكردنیــان كەوتبــووە 
بــووە  ماوەیــەك  دڵــزار  ئــەو.  ئەســتۆی 
پێشــمەرگە، بــەڵام زوو وازی هێنــا و دواتر 
گۆپاڵــی شــوانێتی هەڵگــرت، كەچــی ئــەو 
پیشەشــی هەر 10 رۆژ درێژەی كێشــا و لە 
رووداوێكی تەموموژاویدا لە ژێر رەشــماڵێكدا 

خنكا.
بەرەبەیانی 2016/4/19 تەرمی گەنجێكی 
تەمەن 21 ساڵ بەنێوی دڵزار خالید مەغدید، 
لەژێــر رەشــماڵی مەڕدارێكی گونــدی بۆتێی 
سەر بە ناحیەی سەركەپكان لە قەزای رانیە 

دۆزرایەوە.
 كەســوكارەكەی هەرچەنــدە دەڵێن دڵزار 
بــاری ئابووریی زۆر خراپ بووە و رەنگە هەر 
بەو هۆیەشەوە خۆی خنكاندبێ، بەڵام كاتێك 
تەرمەكەیان بینیوە گومانیان بۆ دروستبووە 
كە رەنگە خنكێنرابێ. تەرمی شوان لە بەشی 
دادپزیشــكی نەخۆشــخانەی گشــتیی رانیــە 
توێكاری ســەرەتایی بۆ كرا، بەڵام بۆ زانینی 
هــۆكاری رووداوەكــە رەوانــەی پەیمانگــەی 

دادپزیشكیی سلێمانی كرا.
حەســەن مەغدیــد، مامــی دڵــزار، هــەر 
لــەو گوندەی دڵزاری لێی شــوان بــووە، بە 
ئاژەڵدارییــەوە خەریكــە. ئەو گوتــی باوكی 
دڵزار لــە ژیاندا نەماوە، ئەركی بەخێوكردنی 
ئــەو خێزانــە كــە چــوار كەســن دەكەوێتە 
ئەســتۆی دڵزار. ماوەیەك بووە پێشــمەرگە، 
بــەڵام وازی هێنــاو پێی باشــتر بــوو ببێتە 
شــوان، نزیكــەی 10 رۆژ بوو ببووە شــوانی 

ماڵێكی دانیشتووی گوندی بۆتێ. 
حەســەن گوتیشــی "ئەو ماڵــە دەیانزانی 

بــاری ئابووریــی دڵــزار خراپــە، بۆیــە زۆر 
هاوكارییان دەكرد و زۆریش رێزیان لێدەگرت، 
تەنانــەت وەكو كوڕی خۆیان حیســابیان بۆ 
دەكــرد، بــەڵام ئەو شــەرمی دەكــرد لەنێو 
خانووەكــەی ئەوان لەگــەڵ ئەواندا بخەوێت، 
بۆیە رەشــماڵیان بە تایبەتی بۆ حەوانەوەی 

هەڵدابوو".
بــە گوتــەی حەســەن، هەرچەنــدە دڵزار 
شــوانی ئەو ماڵە بووە، بەڵام شــەوان كەمتر 
لــەو ماڵــە دەمایــەوە و بەهۆی ئەوەشــەوە 
تەلەفزیۆنی نەبوو، بۆ سەیركردنی تەلەفزیۆن 
دەهاتــە ماڵــی ئــەوان و ســەیری دراماكانی 
دەكرد، تــا درەنگ لەوێ دەمایــەوە و دواتر 

دەچووە ژێر رەشماڵەكەی خۆی.
حەســەن گوتی "ئەو شەوە دڵزار ئاسایی 
بوو، هیچ شــڵەژانی پێوە دیار نەبوو، باسی 
هیچیشــی نەكــرد. بەرەبەیــان مەڕدارەكــە 
وەكــو رۆژانی دیكــە بانگی دڵــزاری كردبوو 
بــۆ ئــەوەی ئاژەڵەكان بباتــە دەرەوە، بەڵام 
هیــچ وەڵامــی نەبــوو، دواتــر تەلەفۆنــی بۆ 
كردبــوو، وەڵامی تەلەفۆنیشــی نەدابووەوە، 
كاتێك دەچێتە ژێر رەشماڵەكە دەبینێ دڵزار 
لەســەر قەرەوێڵەكەی كەوتووە و پەتێكی بە 

ملەوەیە".
حەســەن یەكەم كەسی ئاواییەكە بووە لە 
رووداوەكە ئاگادار كراوەتەوە، بە گومانەوە لە 
رووداوەكە دەڕوانێت و دەڵێت "چۆن كەسێك 
خــۆی بخنكێنێ پەتەكەی ملــی دەبێتەوە و 
دادەنیشــێ". گوتیشــی "ئێمــە و دڵزاریــش 
هیــچ كێشــەمان لەگەڵ كەس نییــە، خاوەن 
ماڵەكەش كێشەی لەگەڵ دڵزار نەبووە، بەڵام 
شــێوازی مردنەكەی بۆ ئێمــە جێی گومانە، 
دوای تەواوبوونی پرسەكەی بەدواداچوونی بۆ 
دەكەین، ئەگەر دەركەوت كەســێك دەســتی 
لــە رووداوەكەدا هەیە، بــە هیچ جۆرێك لێی 
خۆشــنابین". بــەڵام گوتیشــی "رەنگە دڵزار 

خۆیشــی خنكاندبێ، چونكە بــاری ئابووری 
زۆر خراپ بوو، رۆژانەی شــوانییەكەی تەنیا 
10 هــەزار دینار بوو، ئەو پارەیەش بەشــی 

هیچ ناكات.
گونــدی بۆتێ كە تەنیا پێنج ماڵی تێدایە، 
ســەرجەمیان بــە ئاژەڵدارییــەوە خەریكن و 
هەندێك لە ئاژەڵدارانیش شــوانیان گرتووە. 
بەڵام دانیشــتووانەكەی دەڵێن هیچ كێشەیان 
نییە و پێدەچێ ئەو شوانە خۆی خنكاندبێ.
ئەحمــەد كالــە كــە ئەنجوومەنــی گوندی 
بۆتێیــە گوتــی "ئــەو كــوڕە رۆژی بــە 10 

هــەزار دینار شــوان بووە، ماڵــی یەكێك لە 
مامەكانیشی بەشــێوەی كاتی لە گوندەكەی 
ئێمەدا مەڕداری دەكەن، بەڵام دڵزار لای ئەو 
نەبووە". گوتیشی "ئەو كوڕە باری دارایی زۆر 
خراپ بوو، ئەركی بەخێوكردنی خێزانێكی لە 
ئەســتۆ بوو، بۆیە لەو باوەڕەداین هەر لەبەر 

هەژاری خۆی خنكاندبێ".
مەحمــود،  كاروان  پۆلیــس  نەقیبــی 
گوتەبێژی بەڕێوەبەرایەتی پۆلیســی ڕاپەڕین 
گوتــی، لەلایــەن خەڵكــەوە هــەواڵ درابووە 
تیمەكانــی نەهێشــتنی تــاوان لــە ناحیــەی 

ســەركەپكان لەبــارەی رووداوێكــی مــردن، 
تەرمەكە گەیەندرایە بەشی پزیشكی دادوەری 
لە نەخۆشخانەی گشتیی رانیە و دەركەوت بە 
پــەت خنكاوە، بەڵام لەبەر ئەوەی رووداوەكە 
گوماناوییە، تەرمەكەی بەڕێكرا بۆ پەیمانگای 
پزیشــكی دادوەریی ســلێمانی بەمەبەســتی 
دەستكەوتنی زانیاری زیاتر. گوتیشی "كەس 
داوای تۆمار نەكردووە و كەســیش دەستگیر 
نەكــراوە، پۆلیــس دۆســیەی بــۆ رووداوەكە 
كردووەتەوە و پەتەكە و مۆبایلی شــوانەكەی 

بردووە".

كۆمەڵایەتی

رووداو- ناشناڵ ئینترێست

زاڵمای خەلیلزاد، باڵیۆزی پێشــووی ئەمریكا 
لــە ئەفغانســتان و عێراق، لە بەشــێكی كتێبە 
نوێیەكەیــدا لەژێــر نــاوی "نێــردە" ئامــاژە بە 
"رێنوێنیی پلاندانانی بەرگری"ی ئەمریكا لەساڵی 
1992 دەكات كە ئۆفیسی خەلیلزاد بۆ وەزارەتی 
بەرگریی ئەمریكا ئامادەی كردبوو. لە رێنوێنەكەدا 
بژارەكانی بەردەســتی ئەمریكا بۆ دانانی پلانی 
بەرگریی لە نێوان 1994 بۆ 1999، واتە قۆناغی 

دوای جەنگی سارد، خرابووەڕوو.
لەو بەشەی كتێبەكەیدا، خەلیلزاد دەڵێت دوای 
رووخانی ســۆڤیەت هەستی كردووە كاردانەوەی 
ئەمریكا بەرامبەر رووخانی یەكێتیی سۆڤیەت و 
كۆتایی جیهانی دوو جەمســەری زۆر ساردوســڕ 
بووە. خەلیلزاد كە ئەوكات پلاندانەری پێنتاگۆن 
بــووە، نیگەرانی ئــەوە بوو كــە ئەمریكییەكان 
هەست بە گەورەیی رووداوەكە نەكەن و لەوێشەوە 
ئــەو دەرفەتە نەقۆزنــەوە كە رووخانی یەكێتیی 

سۆڤیەت بۆ ئەمریكای دەستەبەر كردبوو.
باڵیۆزی پێشووی ئەمریكا لە بەغدا و كابول، 
پێیوابووە ئەمریكا دەبێت سەركردایەتیی جیهان 
وەربگرێت و لیبراڵیزم پەرە پێبدات كە واشنتن و 
هاوپەیمانەكانی لە دوای جەنگی دووەمی جیهانی 

دەستیان بە بنیاتنانی كردبوو. 
بەگوێرەی زاڵمای خەلیلزاد، جۆرج بوشی باوك 
قۆناغی دوای رووخانی سۆڤیەتی بە "نەزمی نوێی 
جیهان" ناوبردبوو، ســووریش بوو لەسەر ئەوەی 
نابێت ژمارەی بنەڕەتی هێزەكانی ئەمریكا دوای 
جەنگی ســارد لە 1.6 ملیۆن كەس كەمتر بێت، 
بەڵام "سەبارەت بە ئامانجی سیاسەتی ئاسایشی 
نیشتمانی ئەمریكا و هۆكاری هەبوونی ئەو قەبارە 

هێزە بۆچوونێكی روونی نەبوو".
وەكوو خەلیلزاد باســی دەكات، رەوشی نوێی 
جیهــان كۆنگرێســی ئەمریكاشــی بەســەر دوو 
لایەندا دابەش كردبوو، لەلایەكەوە دیموكراتەكان 
دەیانویست قازانجە مادییەكانی ئەم قۆناغە نوێیە 
بۆ ئەولەویەتە ناوخۆییەكان خەرج بكرێت، بەڵام 
دژبەرەكانیــان خوازیــاری ئــەوە بــوون بەرگری 
لــە بودجەی ســەربازیی ئەمریكا بكــەن، بەڵام 
ئیدارەی بوشــی باوك هیــچ بنەمایەكی ئەوتۆی 
نەخســتبووەڕوو بۆ ئــەوەی ئەوانیش بتوانن لە 
رێگەی ئەو بنەمایانەوە بەرگری لە هەڵوێســتی 

خۆیــان بكــەن. بەبۆچوونــی زاڵمــای خەلیلزاد 
"گەورەترین تەحەدا لەو كاتەدا ئەوە بوو بتوانین 
لــەو جــۆرە بیركردنەوەیە دەربچین كە لەســەر 
بنەمــای بوونی هەڕەشــە دامەزرابوو، بۆ ئەوەی 
بتوانین لە چوارچێوەی بەكارهێنانی دەرفەتەكانی 

دروستكردنەوەی جیهاندا بیربكەینەوە".

رێنوێنەكــە لە نێــوان زســتانی 1991 هەتا 
ســەرەتاكانی ســاڵی دواتر كاری لەســەر كراوە 
و تێیــدا ژمارەیەك ســیناریۆ خراونەتــەڕوو، بۆ 
ئــەوەی بەپێی ئەم ئەگەرانــە توانا و پێكهاتەی 
هێزە ســەربازییەكان تاقی بكرێتەوە. بەگوێرەی 
خەلیلزاد زانیارییەكانی ناو راپۆرتەكە پێشبینی 

نەبوون، تەنانەت داواشــی لــە ئەمریكا نەدەكرد 
لەگــەڵ وەدیهاتنی ســیناریۆكان یەكســەر ئەو 
كاردانەوەیەی هەبێت كە لە رێنوێنەكەدا هاتبوو، 
بەڵكــو ئامانج تەنیا پێدانی بەرچاوڕوونی بوو بە 
ســەرۆكی ئەو كاتی ئەمریكا، بــۆ ئەوەی ئەگەر 
ویستی هێز بەكاربهێنێت بزانێت چ جۆرە هێز و 

توانایەكی سەربازی لەبەردەستە.
خەلیلزاد وەكوو نموونەیەك بۆ دەستەوەستان 
مانەوەی ئەمریكا لە ئاست رووداوەكان ئاماژە بە 
رووداوەكانی دوای جەنگی كەنداو دەكات كە تێیدا 
هەزاران شیعە كوژران و كوردیش ناچار بە كۆڕەو 
بوون، تەنیا لەبەر ئەوەی ئەمریكا هیچ روئیایەكی 
روونی نەبوو ئاخۆ دەبێت سەدام لەسەر كورسی 
بمێنێتەوە یان نا، ئەمە جگە لەوەی پێنتاگۆنی 
ئەمریكاشی تووشی كەرتبوونێكی قووڵ كردبوو.

خەلیلزاد دەنووسێت "بۆ ئەوەی ئەم دوودڵییە 
روونەداتەوە، لەســاڵی 1992 ستراتیژێكی نوێم 
داڕشــت كە دەمویســت لە رێنوێنەكەدا پەیڕەو 
بكرێت". وەكوو پلاندانەری پێنتاگۆن، خەلیلزاد 
بــەو ئەنجامە گەیشــتبوو كە ئەمریــكا بە تەنیا 
ناتوانێت هێزێكی هەژموونی بێت لە جیهاندا، هەر 
بۆیە بیری لە ستراتیژێك كردبووەوە كە ئەمریكا 
تێیدا ســەركردایەتی بەڕێوەبردنی ستراتیژەكەی 
دەكــرد. ســتراتیژەكە لــەم خاڵانەی خــوارەوە 

پێكهاتبوو:
- پاراســتنی ئاشــتی لە نێــوان زلهێزەكاندا 
و كاری هاوبــەش لەبەرامبــەر ئــەو كێشــانەی 

سەرهەڵدەدەن.
دیموكراتیكــی  زۆنــی  فراوانكردنــەوەی   -
ئاشــتی، بۆ ئــەم مەبەســتەش دەبووایە رێگری 
لــە هێزی دژبەری عێراق لــە ناوچەیەكی وەكوو 
رۆژهەڵاتی ناوەڕاســت بكرێت كۆنترۆڵی تەواوی 
لەدەستدا بێت. ئەمەش وای دەخواست ئەمریكا 
ئامادەییەكی سەربازی بەرفراوانی لە ناوچەكەدا 
هەبێــت و لەناوخۆشــدا ئابوورییەكــی بەهێزی 

هەبێت.
رەشنووسی رێنوێنەكە بە نهێنی مایەوە، بەڵام 
چەند بەشێكی گرنگی لە راگەیاندن بڵاوكرانەوە. 
ستراتیژەكە ئەوە بوو ئەمریكا هاوپەیمانێتییەكانی 
خــۆی بپارێزێت و هــاوكات كۆمەڵێك بیرۆكەی 
دوورمەوداشی لەخۆگرتبوو. گرنگترین بیرۆكەش 
پەیوەنــدی بــە رووســیاوە هەبــوو. بەگوێرەی 
ســتراتیژەكە ئەمریــكا نەدەبووایــە رێگــە بدات 

ركابەرێكی هاوتای بۆ دروست ببێتەوە، نەكا ئەو 
ركابەرە "هەڕەشەیەكی هاوشێوەی ئەو هەڕەشانە 
بكاتەوە كە پێشتر یەكێتیی سۆڤیەت دەیكردن". 
بــە مانایەكی دیكە رێنوێنەكە دەیویســت رێگە 
یــان  دوو،  جیهانێكــی  دروســتبوونەوەی  لــە 

فرەجەمسەری بگرێ.
لەو پاكێجەی تیمەكــەی خەلیلزاد ئامادەیان 
كردبوو، بایەخێكــی زۆریش بە بەهاكان درابوو، 
لەبەر ئــەوەی بە بۆچوونی ئــەوان "رێزگرتن لە 
یاســا نێودەوڵەتییــەكان و بڵاوبوونەوەی فۆرمە 
دیموكراتیكەكانی حوكمڕانی هۆكاری سەرەكین 
بۆ ئەوەی رێگە لە شەڕ و پێكدادان لەو ناوچانەدا 

بگیرێت كە بۆ ئاسایشی ئەمریكا گرنگن."
وەكــوو خەلیلــزاد باســی دەكات، ئەگەرچی 
راپۆرتەكــە ســەرەتا لــە وەزارەتــی بەرگــری 
دوای  بــەڵام  لێكــرا،  باشــی  پێشــوازییەكی 
بڵاوبوونەوەی راپۆرتێك لــە رۆژنامەی نیویۆرك 
تایمــز رەوشــەكە هەم لــە ئەوروپــا و هەمیش 
لەنێو دامەزراوەكانی حكومەتی ئەمریكا گۆڕانی 
بەســەردا هــات. ئەوروپییەكان نیگــەران بوونە 
لەوەی ئەمریكا لە رێگەی ســتراتیژە نوێیەكەوە 
بیەوێت ئەوروپییەكان لابدات. ئەمریكییەكانیش 
پێیانوابووە ئەو ســتراتیژە تەنیــا بۆ ئەوە بووە 
پاســاو بۆ بودجــە زۆرەكــەی وەزارەتی بەرگری 

ببینێتەوە.
ســەرەڕای هەمــوو ناڕەزاییەكان، دیك چینی 
كــە جێگری بوشــی كوڕیــش بــوو، بەرگری لە 
دۆكیومێنتەكە كرد، بــەڵام داوای كردبوو زمانی 
داڕشــتنی راپۆرتەكــە وردتــر بێــت، ئەمــەش 
وایكردبــوو زۆربــەی ئەو خاڵانــە بگەڕێنەوە نێو 
راپۆرتەكە كە پێشــتر لە كاتــی پێداچوونەوەی 

ئاژانسەكانی دیكەی حكومەتدا لادرابوون.
ئــەو  زاڵمــای خەلیلــزاد دەڵێــت زۆربــەی 
ســیناریۆیانەی ئەوان لە رێنوێنەكــەی خۆیاندا 
باســیان كردبوون، دواتر روویاندا، بەڵام هیچكام 
لــە ســەرۆكەكانی ئەمریكا نەیانتوانــی رێگە لە 
ســەرلەنوێ دەركەوتنــەوەی رووســیا وەكــوو 
زلهێزێكی جیهانی بگــرن. خەلیلزاد پێیوایە زۆر 
كەس بە هەڵە پێیانوایە رێنوێنەكەی ئەوان هۆكار 
و پاڵنــەری هێرشــەكانی 2013 هاوپەیمانان بۆ 
سەر عێراق بووە، لە كاتێكدا " 11ی سیپتەمبەر 
هــۆكاری هێرشــكردنە ســەر عێراق بــوو، نەك 

شتێكی كۆنتر".

نووسەرەكەی كتێبی "نێردە" ئاشكرای دەكات 
كە لە ســەرەتای هاتنە سەركاری بوشی كوڕدا، 
لێدانــی عێــراق لە ئەجێندای كۆشــكی ســپیدا 
نەبــووە. خەلیلزاد لــەو ســەروبەندەدا هاوكاری 
ئەنجوومەنی ئاسایشی نیشتمانیی ئەمریكا بووە 
و دەڵێت رەوشــی ئەوكاتی عێــراق وای كردبوو 
كە خەڵكــی عێراق لە نێــوان دوو دۆزەخدا گیر 
بخۆن، لەلایەكەوە سەدام و لەلایەكی دیكەشەوە 
ئابڵوقەی ئابــووری. بەڵام هیچكام لە ئەندامانی 
تیمــی ئامادەكاری راپۆرتەكــەی 1992 لە كاتی 
سەرۆكایەتی بوشی كوڕ، پشتگیرییان لە هێرشی 

بەربڵاو بۆ سەر عێراق نەكرد.
باڵیۆزی پێشووی ئەمریكا لە عێراق دەشڵێت 
كە هەتا پێش هێرشــەكانی 11ی ســێپتەمبەر، 
مشــتومڕێكی زۆر لەســەر ســتراتیژیی ئەمریكا 
بۆ عێــراق لەئارادابوو، بەڵام هێرشــی بەربڵاوی 
ســەربازی هیچكات یەكێك لە بــژارەكان نەبوو، 
ئەگەرچــی یەكێك لە بــژارەكان گۆڕینی رژێمی 

سیاسی بوو لە عێراق.
بەڵام هێرشــەكانی 11ی ســێپتەمبەر هەموو 
دیبەیتەكانــی گــۆڕی. لــە دوای ئەو هێرشــانە 
كۆمەڵێــك كۆبوونەوەی نهێنی لەســەر ئاســتی 
بەرپرســانی بــاڵای ئەمریكــی بەڕێوەچــووە كە 
رێكخــەری  كۆمیتــەی  ئەندامێكــی  خەلیلــزاد 
كۆبوونەوەكان بووە. لەم كۆبوونەوانەدا رێككەوتن 

لەسەر سێ خاڵ كراوە:
یەكــەم: ســوپای عێــراق دەبێــت لــە چەك 

دابماڵرێ.
دووەم: دەســەڵاتی سیاسی لە عێراق دەبێت 
بگۆڕدرێت و سیاسەتی جڵەوكردنی سەدام چیدی 

كاری پێناكرێت.
سێیەم: دەستەیەكی نوێنەرایەتی بنكە فراوان 

بۆ ئیدارەی عێراق پێكبهێنرێ.
لە كانوونی یەكەمی 2002 سەرۆكی ئەمریكا 
زاڵمــای خەلیلــزادی وەكــوو "نێــردەی تایبەتی 
ســەرۆك بــۆ لای عێراقییــە ئــازادەكان" دیاری 
كردبوو، لــەو كاتەدا خەلیلزاد هەســتی كردبوو 

ئەمریكا بە نیازی هێرشكردنە سەر عێراقە. 
خەلیلزاد لە كۆتایی ئەم بەشە لە كتێبەكەی 
جەخت دەكاتەوە لەســەر ئەوەی "رێنوێن"ەكەی 
ئــەوان وای لە ئیدارەی بوشــی دووەم نەكرد لە 
عێراق بدات، بەڵكو هێرشەكانی 11ی سێپتەمبەر 

ئەو قەناعەتەی دروستكرد.

ئایا جەنگی عێراق لە دۆكیومێنتە 
نهێنییەكەی 1992دا هەبوو؟

رێبوار قاسم 
رووداو - هەولێر

لە ماوەی كەمتر لە سێ رۆژی هەفتەی رابردوودا، 
وەزیرانی دەرەوەی فەرەنســا، ئەڵمانیا و بەریتانیا 
ســەردانی لیبیایان كرد، بۆ ئەوەی پشــتگیری لە 
"حكومەتــی رێككەوتنی نیشــتمانی" بكەن كە بە 
پشتیوانی و ناوبژیوانیی نەتەوە یەكگرتووەكان لە 
كانوونی یەكەمی پارساڵ دامەزرا، بەڵام بەگوێرەی 
رێككەوتنەكــە، حكومەتە هاوپەیمانییە نوێیەكەی 
لیبیا پێویســتی بــە دەنگــی 100 پەرلەمانتاری 
پەرلەمانــی تۆبــروق هەیــە. ئەمە كێشــەیەكە و 
بەرپرســانی ئەوروپی نازانن ئاخۆ پێویستە چەند 
هەفتــە )یان چەند مانگ(ی دیكە چاوەڕێ بكەن، 
یان یەكسەر پشتگیری لە حكومەتە نوێیەكە بكەن، 
بەبێ ئەوەی چاوەڕێی دەنگی دەسەڵاتێكی یاسایی 

بن.
نمایشی پیسی لیبیا 

لە هەڤپەیڤینێكدا لەگەڵ تەلەفزیۆنی فۆكســی 
ئەمریكی، كاتێك پێشكەشكارەكە لە باراك ئۆباما، 
ســەرۆكی ئەمریكا، دەپرســێت خراپترین هەڵەی 
مــاوەی ســەرۆكایەتییەكەی چــی بــووە، ئۆباما 
لە وەڵامــدا گوتی "خراپترین هەڵــەم رەنگە ئەوە 
بووبێت نەمانتوانی بۆ رۆژی دواتری دەستێوەردانی 
سەربازی لە لیبیا پلانێك دابنێین". پێشتریش بە 
گۆڤاری ئەتڵانتیكی گوتبوو "ئۆپەراسیۆنەكەی لیبیا 
جێی خۆی نەگــرت"، تەنانەت لە كۆبوونەوەیەكی 
داخراوی كۆشكی سپیدا دیمەنەكانی دوای كەوتنی 

قەزافی بە "نمایشێكی پیس" وەسف كردبوو.
پرســیارەكە ئەوەیە چی وای كرد رووداوەكانی 

لیبیا بگۆڕێن بۆ "نمایشێكی پیس"؟
 وەڵامــی كۆشــكی ســپی بــۆ ئەم پرســیارە 
ئەمەیــە: تایفەگــەری لــە لیبیــا و مامەڵەكردنی 
نابەرپەرسیارانەی هاوپەیمانێتی ناتۆ و بەتایبەتیش 
ئەوروپییــەكان. ئــەم وەڵامە بــۆ دڵنەوایی ئۆباما 
باشــە، بــەڵام رێك لەبەرئــەوەی بــۆ دڵدانەوەیە، 
كۆمەڵێك خاڵی سەرەكی لە هەڵەكانی ئەمریكا و 

رۆژئاواشدا دەشارێتەوە.
هێرشــەكانی 2011ی لیبیا، سێیەم ئەزموونی 
واشــنتنە لە ماوەی كەمتر لە 15 ســاڵدا كە تێیدا 
دەســەڵاتی سیاســیی وڵاتێك بەهۆی هێرشەكانی 

ئەمریــكاوە دەڕووخێت و رۆژی دواتر حكومەتێكی 
لاواز و سەرلێشــێواو لــە وڵاتەكــەدا دادەمــەزرێ. 
هــەم لــە ئەفغانســتان )2001(، هەمیــش لــە 
عێــراق )2003( و دواجاریــش لــە لیبیا )2011( 
دەســتتێوەردانی هاوپەیمانــان بە ســەركردایەتی 
ئەمریكا یان حكومەتێكــی لاوازی لێكەوتووەتەوە 
كــە ناتوانێــت دامــەزراوە سیاســی و یاســایی و 
مەدەنییەكان دابمەزرێنێتــەوە، یان ئەوەتا وەكوو 
عێراق و لیبیا لــە نێو جەنگێكی ناوخۆیی قووڵدا 

نوقم دەبێت.
لە پشــت ئەم ســێ خاڵــە نیمچە هاوبەشــەدا 
هۆكارێكــی هاوبەشــیش هەیە كــە پەیوەندی بە 
تێڕوانینی كۆشــكی ســپی بۆ جەنگــی دەرەوەی 
سنوورەكانی خۆیەوە هەیە، ئەم هۆكارە هاوبەشە 
بــەوردی لــە لێدوانی دۆگلاس فەیــس، راوێژكاری 
وەزیری بەرگریی ئەمریكا لە كاتی هێرشەكانی سەر 
ئەفغانستان دەردەكەوێت كە گوتبووی "نابێت رێگە 
بدەیــن نیگەرانییەكان ســەبارەت بە جێگیركردنی 
ســەقامگیریی حكومەتی داهاتووی ئەفغانســتان، 
لە هەوڵەكانمان بۆ رووخاندنی دەســەڵاتی تاڵیبان 
ســاردمان بكاتــەوە، لەبــەر ئــەوەی دامەزراندنی 
حكومەت لە ئەفغانستان ئامانجی ستراتیژیی ئێمە 

نییە".
ئــەم دێڕەی دوایی فەیس، ئەگــەر بۆ عێراق و 
ئەفغانستان هەتا رادەیەك راست بێت، بۆ لیبیا زۆر 
راستە. هەر لە سەرەتاوە ئامانجی دەستتێوەردانی 
ناتۆ لە لیبیا پاراستنی گیانی هاووڵاتیانی سڤیلی 
بنغازی بوو، نەك رووخاندنی دەســەڵاتی قەزافی، 
رووخاندنــی دەســەڵاتی ترابلــوس دواتر هاتە نێو 
بەرنامــەی ناتــۆوە. هەر لــە ســەرەتاوە ئیدارەی 
ئۆبامــا بە نیــاز بوو بە كەمتریــن كات و تێچوون 
كێشەی لیبیا لە كۆڵ بكاتەوە، هەر واش دەرچوو، 
دەســتتێوەردانی لیبیــا 1.1 ملیــار دۆلار لەســەر 
ســوپای ئەمریكا كەوت، بەڵام بەم تێچوونە كەمە 
جگە لە "نمایشــێكی پیس" هیچ دەســت ئەمریكا 

نەكەوت.
ئەگەرچــی رووخانی دەســەڵاتی زیاتــر لە 40 
ســاڵەی موعمــەر قەزافــی بۆشــایی دەســەڵات، 
دەركەوتنی میلیشیای جۆراوجۆر و ناسەقامگیری 
و دابەشبوونی لیبیا و تەنانەت دەركەوتنی داعشی 
لێكەوتــەوە، بەڵام كــەم نین ئەو شــرۆڤەكارانەی 
پێیانوایــە بەســتنەوەی لادانی قەزافی و رەوشــی 

ئێستای لیبیا دروستكردنی پەیوەندییەكی هەڵەیە 
لە نێوان هۆكار و لێكەوتەدا.

ئایا دەستتێوەردان 
لە لیبیا هەڵە بوو؟

رەنگــە  پرســیارە  ئــەم  وەڵامدانــەوەی  بــۆ 
وەڵامی فیلیــپ گۆردن، یەكێك لــە پایەبەرزترین 
بەرپرســانی كۆشكی سپی بۆ كاروباری رۆژهەڵاتی 
ناوەڕاســت لە 2013 هەتــا 2015 وەڵامێكی تەواو 
بێــت. گۆردن پاش جێهێشــتنی كۆشــكی ســپی 
لــە وتارێكــدا نووســیبووی "ئەمریــكا لــە عێراق 
دەســتتێوەردانی ســەربازی كرد و دەستی بەسەر 
هەموو وڵاتەكەدا گرت، ئاكامی ئەمەش كارەســات 
بوو. ئەمریكا لە لیبیا دەســتتێوەردانی ســەربازی 
كرد، بێ ئەوەی دەســت بەسەر وڵاتەكەدا بگرێت، 

ئاكامەكەی كارەســات بوو، لە سووریاش ئەمریكا 
نە دەســتتێوەردانی كرد و نە دەستیشــی بەسەر 

وڵاتەكەدا گرت، ئاكامەكە دیسان كارەسات بوو."
ئــەم بۆچوونــەی گــۆردن، ئــەوە دەخاتــەڕوو 
كــە دەســتتێوەردانەكان لــە خۆیانــدا هــۆكاری 
كارەســاتەكان و جەنگە ناوخۆییەكان نین. شادی 
حەمید، توێژەر لە ئینستتیوتی برووكینگز، پێیوایە 
زۆربەی ئەو كەســانەی دەڵێن دەســتتێوەردان لە 
لیبیا هەڵە بووە، ئەو راســتیەیان لەبەر چاو نییە 
كــە رەوشــی 2011ی لیبیا دوو ئەنجامــی دەكرا 
لێبكەوێتەوە: یەكەم دەكرا لە ئاكامی درێژەكێشانی 
پێكدادانەكان لە نێوان ناڕازیان و حكومەت جۆرێك 
لە باڵانســی هێز لە نێوان لایەنەكان دروست ببێت 
و رەوشــی لیبیاش وەكوو زەلكاوەكەی ســووریای 
لێهاتبایــە، ئەگــەری دووەم ئــەوە بــوو ســوپای 

حكومــەت بتوانێــت دوای كوشــتارێكی زۆر ‌هێزە 
ناڕازییەكان تێكبشــكێنێ، دوای ئەمەش دەســت 
بــە كۆمەڵكوژییەكی بەرفراوانی خەڵكی وڵاتەكەی 
بــكات. لە هــەردوو حاڵەتەكەدا ئــەوەی چاوەڕێ 
دەكــرا كارەســاتێكی مرۆیــی گــەورە و لێشــاوی 

كۆچبەرانی لیبیا بەرەو ئەوروپا بوو.
بەبۆچوونــی حەمیــد تێكەڵكارییەكــی زۆر لە 
نێــوان سیاســەتە هەڵەكانی ئەمریــكا و ئەوروپا 
دوای رووخانــی دەســەڵاتی قەزافــی و هــۆكارە 
بنەڕەتییەكانی دەســتتێوەردانی دەرەكی لە لیبیا 
كــراوە. واتــە لە بری ئــەوەی هەڵەكانــی رۆژئاوا 
دوای رووخانی حكومەتی لیبیا بەهۆكاری رەوشی 
ئێســتای ئــەم وڵاتە بزانێــت، دەســتتێوەردانەكە 

دەكاتە هۆكار.
حەمیــد كە ماوەی چەندین ســاڵە لە رەوشــی 

ناوەڕاســت  رۆژهەڵاتــی  ئەمنیــی  و  سیاســی 
دەكۆڵێتــەوە، پێیوایــە ئەوروپــا لە ئاســت لیبیا 
بەرپرســیارێتییەكی زیاتــری لەســەر شــان بوو، 
ئەمــەش لەبــەر دوو هــۆكاری ســەرەكی: یەكەم، 
لیبیا یەكێك لە ســەرچاوە ســەرەكییەكانی وزەی 
ئەوروپایە. دووەم، لیبیا سنوورێكی دەریایی زۆری 
لەگــەڵ باشــووری ئەوروپا هەیە كە لــە داهاتوودا 
دەكــرا ببێتــە كەناڵی ســەرەكیی گواســتنەوەی 
كۆچبەرانی باكوور و ناوەڕاستی ئەفریقا و هەروەها 

چەكدارانی گرووپە توندڕەوەكان. 
شــادی حەمید پێیوایــە هەنگاوەكانی ئەوروپا 
لــە ئاســتی گەورەیــی و بایەخی لیبیــا نەبووە. 
لــە دوای رووخانی دەســەڵاتی قەزافــی، ئەوروپا 
دەیتوانی ئەو یارمەتیانە پێشكەش بە لیبیا بكات 
كە ئێســتا بە نیازن بیكــەن، لەوانەش دامەزراندن 
و پشتگیریكردنی دامەزراوە یاساییەكانی لیبیا لە 
دوای 2011، پشتگیریكردن لە هێزە ئەمنییەكانی 
لیبیا بۆ ئەوەی رێگە لە دروستبوونی ئەو بۆشاییە 
گەورە ئەمنییە بگرن كە دواتر لە بنغازی هێرشكردنە 
سەر كونسوڵخانەی ئەمریكا و لە سیرت و نوفیلیا 
دروستبوونی داعشی لێكەوتەوە، ئەمە جگە لەوەی 
بــە لایەنی كەم ســێ حكومەت لە لیبیا دروســت 
بوو كە هیچكامیان لە غیابی گوشاری نێودەوڵەتیدا 
ئامــادە نەبوون لە پێناوی حكومەتێكی یەكگرتوو 

واز لە چەك و جەنگ بهێنن.
رەوشــی لیبیا دوای هێرشەكانی 2011ی ناتۆ، 
لــە خراپترین دۆخی خۆیدا )كە جەنگی ناوخۆیی 
22 مانگی رابردووە( لە رەوشــی ئێستای سووریا 
باشترە، تەنانەت ئەگەر حكومەتە یەكگرتووەكەی 
لیبیــاش شكســت بهێنــێ. چاوخشــاندنێك بــە 
ئامارەكانی جەنگی ناوخۆیی ســووریا و لیبیا ئەم 
راســتییە دەردەخــات، بەگوێــرەی ئامــارەكان لە 
مــاوەی نزیك دوو ســاڵی رابــردوودا 4500 كەس 
لە جەنگی ناوخۆیی لیبیادا كوژراون، ئەم ژمارەیە 
لە جەنگی ناوخۆی سووریا نزیكەی 100 هێندەی 

ژمارەی كوژراوەكانی جەنگی ناوخۆیی لیبیایە.
لــە پــاش جەنگــی عێــراق و ئاكامەكانی، لە 
سیاســەتی دەرەوەی ئەمریــكادا خۆدوورگرتن لە 
دەســتتێوەردانی ســەربازی وەكــوو جۆرێــك لە 
فەزیڵەتــی لێهاتووە، بەڵام وەكوو شــادی حەمید 
دەڵێت "دەستەوەستان مانەوە لە لیبیا فەزیلەتێكی 

سیاسی نەدەبوو."

 لیبیا گرێ دەروونییەكەی رۆژئاوا

حەوت ساڵ لەمەوبەر لە لوتكەی گرووپی 
20 لــە لەنــدەن، بــاراك ئۆباما، ســەرۆكی 
ئەمریكا لە كاتــی تەوقەكردن لەگەڵ مەلیك 
عەبدوڵڵا، شای سعودیە، سووكە كڕنۆشێكی 
بــۆ مەلیك بــرد، ئەو كات كۆشــكی ســپی 
زۆری هەوڵــدا بڵێــت ئۆبامــا كڕنۆشــی بــۆ 
مەلیــك عەبدوڵڵا نەبــردووە، تەنیا رێزی لە 

هاوپەیمانێكی گرنگی ئەمریكا ناوە.
زۆر شــت  ئێســتا  2009ەوە هەتــا  لــە 
لــە پەیوەندییەكانــی ئەمریــكا و ســعودیە 
گۆڕاوە، بەڵام سعودییەكان بۆ تێگەیشتن لە 
هەڵوێستی ئۆباما بەرامبەر بە حكومەتەكەی 
ئــال ســعود پێویســتیان بــە لێكدانــەوەی 
كڕنۆشــەكەی ئۆبامــا نەبوو، لەبــەر ئەوەی 
یەكســاڵ دوای هێرشەكانی 11ی سێپتەمبەر 
ئۆباما كە ئەوكات سیناتۆر بوو لە گوتارێكی 
توندا لە شیكاگۆ گوتبووی "جەنابی سەرۆك 
بــووش دەیەوێــت جەنگ بكات، مــادام وایە 
با دڵنیا بین بەنــاو هاوپەیمانەكانی ئەمریكا 
لــە رۆژهەڵاتی ناوەڕاســت- واتە ســعودیە و 
میســر- خەڵكــی خۆیــان ناچەوســێننەوە و 
واز لە گەندەڵی و نایەكســانی كۆمەڵایەتی و 

سیاسی دەهێنن".
بەڵام ئەگەر واز لە گوتارە توندەكەی 14 
ســاڵ لەمەوبەری ئۆباماش بهێنین، دیســان 
شــتانێكی زۆر لە ناوچەكــە و لە ئەمریكاش 
گــۆڕاوە كــە كاریگــەری بەرچاویان لەســەر 
پەیوەندییەكانــی واشــنتن و ریــاز داناوە و 
رەنگدانەوەشــیان لــە كۆبوونەوەكــەی 20ی 
نیســانی مەلیك ســەلمان و ئۆبامــا هەبوو. 
یەكــەم رەنگدانــەوەی گرژییەكانــی نێــوان 
سعودیە و ئەمریكا لە كاتی گەیشتنی ئۆباما 

بۆ ریــاز دەركەوت، كاتێك مەلیك ســەلمان 
ئامادە نەبوو خۆی پێشوازی لە ئۆباما بكات 
كە بە مەبەستی بەشداری لە لوتكەی وڵاتانی 
ئەنجوومەنی هاوكاری كەنداو سەردانی ریازی 

كردبوو.
لای ئۆباما پرسی سەرەكی لە سەردانەكەی 
ئەمجارەیدا بۆ رۆژهەڵاتی ناوەڕاســت پرسی 
جەنگی داعش بوو، لای ســعودییەكان پرسە 
ســەرەكییەكە ئێران و بەرنامە ئەتۆمییەكەی 
ئەم وڵاتــە و هەروەهــا هەوڵەكانی تاران بۆ 
دەســتگرتن بەســەر رۆژهەڵاتی نێوەڕاســت 
بــوو. ئۆبامــا بە نیــازە لــە دوایین ســاڵی 
ســەرۆكایەتی خۆیــدا گەرەنتی ئــەوە بكات 
وڵاتانــی ئیســامی، بــە تایبەتیــش وڵاتــە 
سوننەكان، بەشدارییەكی چالاكتریان لە نێو 
هاوپەیمانــی جەنگــی دژی داعشــدا دەبێت. 
لای ســعودییەكان رێككەوتنی ئەتۆمی ئێران 
نــەك هــەر بەرنامــە ئەتۆمییەكــەی ئێرانی 

رانەگرتووە، بگرە دانی پێدا ناوە.
ئێــران،  ئەتۆمــی  دۆســیەی  لــە  جگــە 
ســێ كەیســی دیكە هــەن كــە كاریگەرییان 
لەســەر كۆبوونەوەكــەی ئۆبامــا و ســەرانی 
عەرەبــدا هەبــووە، یەكەمیــان لێدوانەكانــی 
لەگــەڵ  دیمانەیــدا  دواییــن  لــە  ئۆبامایــە 
گۆڤــاری ئەمریكــی "ئەتڵانتیــك" كــە تێیدا 
وڵاتانــی كەنداو بــە "ســەرەڕۆ" ناودەبات و 
جەخــت دەكاتەوە ئەمریــكا چیدی ناتوانێت 
بــە گوێــرەی بەرژەوەندییەكانــی ئەمجــۆرە 
ناوچەیــی  و  دەرەوە  سیاســەتی  وڵاتانــە 
خــۆی بۆ رۆژهەڵاتــی ناوەڕاســت دابڕێژێت. 
11ی  بــە  پەیوەنــدی  دووەمیــان  كەیســی 
ســێپتەمبەر و بەشداری بەرپرسانی سعودی 
لــەم رووداوەدا هەیــە، ژمارەیەكــی زۆر لــە 
كۆنگرێسمانەكانی ئەمریكا بە نیازن جارێكی 

دیكــە لێكۆڵینــەوە لــەم دۆســیەیە زیندوو 
بكەنــەوە، بــەڵام بۆ ئــەوەی ئــەم پڕۆژەیە 
بكەوێتــە واری جێبەجێكردن پێویســتی بە 
واژۆی ســەرۆكی ئەمریــكا هەیــە. كەیســی 
ســێیەمیان پەیوەندی بە پێشــێلكارییەكانی 
ســعودیە لــە یەمــەن هەیــە، لــە كاتێكــدا 
ژمارەیەك لە كۆنگرێسمانەكان پڕۆژەیەكیان 
خســتووەتەڕوو بۆ ئــەوەی لێكۆڵینەوە لەوە 
بكرێــت ســعودیە هەتــا چەندە لە هێرشــە 
ئاسمانییەكانی لە یەمەن رەچاوی پاراستنی 
گیانی هاووڵاتیانی ســیڤیلی كــردووە. ئەمە 
جگــە لەوەی ســعودیە بــۆ دەســتپێكردنی 
ئۆپەراسیۆنەكانی دژی حوسییەكانی یەمەن 

هیچ پرسێكی بە ئەمریكا نەكردبوو.
بــاراك ئۆبامــا لــە مانگی ئایاری ســاڵی 
رابردوو لە لوتكــەی كەمپ دێڤید بەڵێنی بە 
وڵاتانی كەنــداو و لەســەرووی هەموویانەوە 
ســعودیە و ئیمارات دابوو كە لەبەرامبەر هەر 
هێرشێكی دەرەكیدا بەرگری لە ئاسایشی ئەو 
وڵاتانــە بكات، بۆ ئەم مەبەســتەش بەڵێنی 
كۆمەڵێك گرێبەســتی چەك و تەقەمەنی بە 

وڵاتانی كەنداو دابوو.
لوتكەكە لــە بنەڕەتدا بۆ پێدانی دڵنیایی 
بــە وڵاتانــی كەنداو بــوو كە دانوســتاندن و 
دواتریــش رێككەوتنــە ئەتۆمییەكــەی نێوان 
ئێــران و رۆژئاوا بە زیانــی وڵاتانی ناوچەكە 
نابێت. سەرچاوەكانی نزیك لە كۆبوونەوەكە 
ئاشــكرایان كردبــوو ســەركردە عەرەبەكانی 
رازی  ئۆبامــا  پێشــنیازەكانی  بــە  كەنــداو 
نەبــوون، ئەگەرچی دوای كۆبوونەوەكەش بۆ 
پاراســتنی رووخساری دیپلۆماسی خۆیان بە 
بزەوە باسیان لە رێككەوتنی گەورە كردبوو.
بــەڵام ئۆباماش نەیدەیویســت لەبەرامبەر 
ناڕەزایەتی ســەركردە ســوننەكانی عەرەبدا 

كــۆڵ بدات، لە كاتێكــدا رێككەوتنی ئەتۆمی 
لەگەڵ ئێران دەكرا گەورەترین دەســتكەوتی 
كۆشــكی  ئیــدارەی  دەرەوەی  سیاســەتی 
ســپی بێت. ســەرۆك وڵاتانی كەنداو بەر لە 
لوتكــەی كەمپ دێڤید و پێش دانوســتاندنە 
ناوەكییەكانیــش دڵێكــی پڕیــان لــە ئۆباما 
هەبــوو، لەبەر ئــەوەی لە كاتێكــدا زۆربەی 
وڵاتانی عەرەبی و تەنانەت ئەوروپی )یەكێك 
لەوان فەرەنســا(، لە ساڵی 2013 چاوەڕێی 
لێدانی ئەســەدیان دەكرد، ئۆباما رای خۆی 
گــۆڕی و بەمــەش هەمووانی لــە رووخاندنی 
دەســەڵاتی بەشار ئەسەد ســەرۆكی سووریا 

بێهیوا كرد.
ســعودیەكان دەزانــن تێڕوانینــی ئۆبامــا 
لــە 2002ەوە بــۆ 2016 گۆڕانێكی ئەوتۆی 
بەســەر نەهاتــووە، ئۆباما )بــە پێچەوانەی 
ســەرۆكەكانی پێشــتری ئەمریــكا( وەكــوو 
لــە دیمانەكــەی ئەتڵانتیكــدا دەردەكەوێــت 
ئامــادە نییە لە نێوان ئێران و ســعودیە بێ 
یــەك و دوو پشــتگیری لە ســعودیە بكات، 
بــە پێچەوانەوە بــاراك ئۆباما زیاتر بە دوای 
ئەوەوەیــە بە شــێوازێك هانی ســعودیەكان 
بــدات "رێگەیەكی باش بدۆزینەوە بۆ ئەوەی 
لەگەڵ وڵاتی دراوســێی خۆیان )واتە ئێران( 
دەســەڵات دابەش بكەن و جۆرێك لە ئاشتی 
سارد دروست بكەن." بەڵام كێشەكە ئەوەیە 
ریاز ناتوانێت تاران وەكوو هاوبەش ببینێت، 

لای ئەوان تاران ركابەری سەرەكییە.
پارساڵ ماڵكۆم تێرنبوڵ، سەرۆكوەزیرانی 
ئوسترالیا، لە كۆبوونەوەیەكی دوو قۆڵیدا لە 
ئۆبامای پرسیبوو "ئایا سعودییەكان دۆستی 
ئەمریــكا نین؟" ئۆباما بە بزەیەكەوە و پاش 
تۆزێــك بیركردنــەوە لــە وەڵامــدا گوتبووی 

"ئەمە مەسەلەیەكی ئاڵۆزە".

گەشتەكەی ئۆباما.. 
هەوڵێك بۆ ئارامكردنەوەی سعودیە 

ئالێكساندرا دی ستێفانۆ
رووداو - بارسیلۆنە

كارلــس پوژیمۆنــت، ســەرۆكی هەرێمــی 
رابــردوو  چوارشــەممەی  رۆژی  كەتەلۆنیــا 
راخــۆی،  ماریانــۆ  لەگــەڵ  یەكەمجــار  بــۆ 
سەرۆكوەزیرانی ئیسپانیا كۆبووەوە، ئامانج لە 
كۆبوونەوەكە پێشاندانی خواستی كەتەلۆنیایە 
بــۆ دیالۆگ، لــە كاتێكدا قەیرانی دەســەڵاتی 

سیاسی لە ئیسپانیا تادێت قووڵتر دەبێتەوە.
پۆژیمۆنت بە ئاژانسەكانی هەواڵی راگەیاند 
كــە هەوڵەكانــی كەتەلۆنیا بۆ ســەربەخۆیی 
بابەتی ســەرەكی كۆبوونەوەی لەگەڵ ماریانۆ 
راخۆی دەبێت. سەرۆكی كەتەلۆنیا لەوبارەیەوە 
گوتی "مانای نییە باسی سەربەخۆیی نەكەین، 
لــە كاتێكــدا ئــەم حكومەتــە )حكومەتــی 
هەرێمــی كەتەلۆنیــا( نوێنەرایەتــی زۆرینەی 
كەتەلۆنیــا  پەرلەمانــی  ســەربەخۆییخوازی 

دەكات".
سەرۆكی كەتەلۆنیا هەروەها هیوای خواست 
لە كۆبوونەوەكەدا گوێ بۆ "داوای هاووڵاتیانی 
كەتەلۆنــی" بگیرێت، لەبەر ئەوەی "خواســتی 
سەربەخۆیی موڵكی پارتێك یان دامەزراوەیەكی 
دیاریكراو نییە، بەڵكو زۆرینەی گەلی كەتەلۆنیا 

داوای ئەمە دەكەن."
بــە گوێرەی ســەرۆكی هەرێمی كەتەلۆنیا، 
پلانــی حكومەتی هەرێمەكــە "گەرەنتیكردنی 
دەوڵەتــی رەفاهــە"، بــۆ ئــەم مەبەســتەش 
حكومەتە ئۆتۆنۆمەكەی كەتەلۆنیا "كۆمەڵێك 
بــەڵام  دەگرێتەبــەر،  ناوخۆیــی  رێوشــوێنی 
دەبێت لە بەرامبەر هەڕەشە دەرەكییەكانیشدا 
بەرگری لەخۆی بكات". مەبەســتی پۆژیمۆنت 

لە هەڕەشــە دەرەكییــەكان بڕیارەكــەی دادگای 
دەســتووریی ئیســپانیا بوو، لەم بڕیارەدا پڕۆژە 
یاسای "هەژاریی وزە" هەڵدەپەسێردرێت كە بڕیار 
بــوو بەپێی ئەم پڕۆژەیــە، حكومەتی كەتەلۆنیا 
گەرمی و كارەبا بۆ ئەو خانەوادانەی هەرێمەكەش 
دابین بكات كە بەهۆی هەژارییەوە ناتوانن پارەی 
وزە بدەن. دادگای دەستووریی ئیسپانیا رایگەیاند 
كە دەركردنی بڕیارێكی لەم چەشــنە لە سنووری 

دەسەڵاتەكانی كەتەلۆنیادا نییە.
یەكێكــی دیكــە لــە پلانەكانــی حكومەتــە 
نوێیەكــەی كەتەلۆنیــا بوژاندنــەوەی ئابووری و 
كاراتركردنی حكومەت و برەودان بە شەفافیەتە. 
پۆژیمۆنت رۆژی سێشــەممە لە كاتی راگەیاندنی 
پلانی حكومەتەكەیدا هۆشداری دا "دروستكردنی 
بەربەست بۆ ئەم ریوشوێنە نوێیانە بەربەست بۆ 

پرۆسەی سیاســی لە كەتەلۆنیا دروست ناكات، 
بــەڵام دابینكردنــی پێداویســتییەكانی خەڵــك 
تووشی كێشــە دەكات". پلانەكەی دۆژیمۆنت لە 

47 خاڵ پێكدێت.
ســەرۆكی كەتەلۆنیا هەروەها ئاشكراشی كرد 
حكومەتەكــەی بە نیــازە "دەســتپێوەگرتنەكان 
كەمتــر بكاتەوە و كەتەلۆنیاش لە ســەربەخۆیی 
ئــەم  هەمــوو  ئەگەرچــی  بكاتــەوە".  نزیكتــر 
رێوشــوێنانە دەبێت لە كاتی سەرۆكایەتی ئەودا 
جێبەجــێ بكرێــن، بــەڵام ســەرۆكە نوێیەكەی 
كەتەلۆنیا دانی بەوەدا نا ئەم پلانە "بەستراوەتەوە 
بە پرۆژەی بودجەوە كە هەتا ئێســتا پەسندیش 
نەكراوە و دەشــكرێت گۆڕانی بەســەردا بێت، لە 
كاتێكدا چاوەڕێ دەكرێــت لە مانگی حوزەیراندا 

هەڵبژاردنێكی نوێ لە ئیسپانیا بەڕێوەبچێ".
ماریانۆ راخــۆی، ســەرۆكوەزیرانی دیفاكتۆی 

ئیســپانیایە، لە كاتێكدا پارتەكــەی، واتە پارتی 
گــەل، لــە هەڵبژاردنی مانگی كانوونــی دووەمی 
پارســاڵ زۆرینەی رەهای پەرلەمانی لەدەســتدا، 
بــەڵام هیچ پارتێكی دیكەش نەیتوانیوە بە تەنیا 
یان لە رێگەی هاوپەیمانێتییەوە حكومەتی نوێی 

ئیسپانیا دامەزرێنێ.
بەر لە كۆبوونەوەكە كۆمەڵێك ســەرچاوە لە 
نــاوەوەی حكومەتی كەتەلۆنیا بــە )رووداو(یان 
راگەیاند لە كۆبوونەوەی ئیسپانی-كاتالۆنییەكەدا 
راخۆی هەڵوێســتی حكومەتەكەی لەسەر پرسی 
ســەربەخۆیی كەتەلۆنیــا دووپــات دەكاتــەوە و 
كۆمەڵێك پڕۆژەی هاوكاریی ئابووری پێشــكەش 

بە كاتالۆنیەكان دەكات.
كۆبوونەوەكە رۆژی چوارشــەممە بەڕێوەچوو، 
بەڵام ســەرۆكە كاتالۆنییەكە دوای كۆبوونەوەكە 
رایگەیانــد "ناكۆكییەكی زۆر لەســەر بابەتەكانی 

پەیوەســت بــە سیاســەتەكانی حكومەتەكان و 
پرســی گشتپرســی ســەربەخۆیی كەتەلۆنیا لە 

نێوانماندا هەبوو."
ئەگەرچی هەردوولایەن جەختیان لەسەر ئەرێنی 
بوونی كەشی كۆبوونەوە دوو قۆڵییەكە كردەوە، 
بــەڵام پۆژیمۆنت پێیوایە "پرســە بنەڕەتییەكان 

پێشكەوتنێكی ئەوتۆیان بەخۆیانەوە نەبینی."
ســەرۆكوەزیرانی ئیســپانیاش رایگەیانــد "لە 
كۆبوونەوەكەدا دژایەتی خۆمان لەگەڵ گشتپرسی 
ســەربەخۆیی كەتەلۆنیــا دووپاتكــردەوە، ئێمە 
دووبارەی دەكەینەوە كە كەتەلۆنیا ئیسپانیایە و 
بەرگریش لەم هەڵوێســتەی خۆمــان دەكەین كە 
بە مانای پاراســتنی یەكێتیی خاكی ئیسپانیاش 

دێت."
پۆژیمۆنت مانگی یەكەمی ئەمساڵ و لە دوایین 
خولەكەكانی كۆبوونــەوەی پەرلەمانی كەتەلۆنیا 

وەكوو ســەرۆكی نوێــی هەرێمەكــە رێككەوتنی 
لەســەر كرا، ئەمــەش دوای ئەوەی پارتی چەپی 
جوداخــوازی كەتەلۆنیــا، چیــدی ئامــادە نەبوو 
پشــتگیری لە ئارتور ماس، ســەرۆكی پێشووی 

كەتەلۆنیا، بكات.
حكومەتــە نوێیەكەی كەتەلۆنیا بە حكومەتی 
كاتــی یــان گواســتنەوە نــاوی دەركــردووە كە 
بڕیارە دامەزراوەكانی پێویســت بــۆ دامەزراندنی 
حكومەتی ســەربەخۆیی كەتەلۆنیا دروستبكات. 
هەمــوو ئەم پرۆســەیە دەبێت هەتا ناوەڕاســتی 
ســاڵی 2017 تەواو بووبێــت. دوای تەواوبوونی 
پرۆســەكە، ســەرۆكی هەرێمی كەتەلۆنیا دەبێت 
داوای هەڵبژاردنــی پەرلەمانیی كەتەلۆنیا بكات، 
پەرلەمان و حكومەتی نوێی كەتەلۆنیاش دەبێت 
دواییــن هەنگاوەكانی دامەزرانــدن و راگەیاندنی 

حكومەتی سەربەخۆی كەتەلۆنیا بهاوێت.

پێشــتر پەرلەمانــی كەتەلۆنیــا پــڕۆژەی 
"جیابوونــەوەی دیموكراتیك" لە ئیســپانیای 
پەســند كردبــوو، بەڵام دادگای دەســتووریی 
ئیســپانیا پڕۆژەكــەی رەتكــردەوە و هاوكات 
هەڕەشەی لە بەرپرسانی كاتالۆنیش كرد هەر 
كەســێك دژی بڕیارەكەی دادگا بوەستێتەوە 

رووبەڕووی سزای یاسایی دەبێتەوە.
پلانە نوێیەكــەی پۆژیمۆنت تەنیا لەلایەن 
دادگای دەســتووری ئیســپانیاوە كێشەی بۆ 
دروســت نەكراوە، بەڵكــو لایەنگرانی مانەوە 
لەگــەڵ ئیســپانیاش بــە تونــدی دژی ئــەم 
پلانــە وەســتاونەتەوە، ئەمــە جگــە لەوەی 
جوداخوازەكانــی ئــەم هەرێمــەش لــە نێوان 
خۆیاندا هاوڕاییەكی ئەوتۆیان لەســەر پرسی 
ســەربەخۆیی و هەنگاوەكانی پەیوەســت بە 

پرسەوە نییە.
میكوێل ئیسێتا، سەرۆكی لقی كەتەلۆنیای 
پارتــی سۆسیالیســتی ئیســپانیا كــە دژی 
جودابوونەوەیــە، رەخنــە لــە حكومەتەكەی 
پۆژیمۆنــت دەگرێــت و دەڵێــت "رای خەڵك 
وایــە كــە حكومەتــی هەرێمــی كەتەلۆنیــا 
لــە مــاوەی ســەد رۆژی رابــردوودا هیچــی 
كــە  دانــاوە  نەخشــەرێیەكیان  نەكــردووە، 
جێبەجێكردنەكەی مەحاڵە، ئەمە جگە لەوەی 
ئەو هاوپەیمانێتییەی حكومەتیان پێكهێناوە 
ناكۆكــی زۆر لە نێوانیاندا هەیە و پشــتگیری 

پەرلەمانیش لە پڕۆژەكەیان زۆر لەرزۆكە."
ئەگەرچی پەرلەمانی كەتەلۆنیا پشتگیری 
لــە بەڕێوەچوونی گشتپرســی ســەربەخۆیی 
هەرێمەكە دەكات، بەڵام دادگای دەســتووری 
بەڕێوەبردنــی  میكانیزمــی  ئیســپانیا 
گشتپرسییەكەی رەتكردووەتەوە، كاتالۆنەكان 
داوا دەكەن گشتپرســییەكە تەنیا لەسەر ئاستی 
هەرێمە دەوڵەمەندەكــەی خۆیاندا بەڕێوەبچێت، 
بەڵام مەدرید ســوورە لەســەر ئەوە هەر چەشنە 
گشتپرســییەكی لەمجۆرە دەبێت لەسەر ئاستی 
هەموو ئیسپانیا بێت و رای هەموو ئیسپانیەكان 

وەربگیرێت.
كۆبوونەوەكەی پۆژیمۆنت و راخۆی دوو كاژێر 
و نیو بەردەوام بوو، بێ ئەوەی هیچی لێ شــین 
ببێت. بەپێــی پلانە 47 خاڵییەكەی پۆژیمۆنت، 
كە دەبێت لە ماوەی 14 مانگی دیكەدا جێبەجێ 
بكرێت، حكومەتی كاتی كەتەلۆنیا لەســەریەتی 
حكومەتێك لەنێو حكومەتدا دروست بكات، بەو 
مانایەی بانكی ناوەندی ســەربەخۆی كەتەلۆنیا، 
سیستەمی ئاسایشی سەربەخۆ و تەنانەت بناغەی 

سوپای كەتەلۆنیا دابنێ.

سەرۆكی هەرێمی كەتەلۆنیا بناغەی دەوڵەت دادەنێ

سعودییەكان متمانەیان بە ئۆباما نییە

هەندێك لە كەتەلۆنییەكان دژی پرۆژەی كارلس پوژیمۆنت بۆ سەربەخۆیی كەتەلۆنیا دەوەستنەوە

قەیرانی دارایی هەڵمەتی كوتانی 
منداڵانی كوردستان راناگرێ

سەروەر سالار
رووداو - سلێمانی

ســەرەڕای قەیرانی دارایــی و چەندین گرفتی 
دیكــە، پرۆســەی كوتانی منــداڵان لە هەرێمی 
كوردستان رانەوەســتاوە و هێشتا بە باشترین 
شــێوە بەڕێوەدەچێ، ئــەوەش لەبەرئەوەی كە 
رێكخراوە مرۆییە جیهانییەكان كۆمەكی دەكەن.

ڤاكسین تەنێكە كە دەخرێتە جەستەی مرۆڤەوە 
بە ئامانجی ئەوەی كۆئەندامی بەرگریی جەستە 
بەشێوەیەكی سنووردار بورووژێنێ و فێری بكات 
چۆن نەخۆشــییەكی گــوازراوە لەنێوببات. ئەو 
تەنە لەوانەیە ڤایرۆس، زیندەوەرێكی مردوو یان 

لاوازكراو بێت.
بەهــۆی ڤاكســینەوە بــوو كە ئاوڵە لەســاڵی 
1979دا بــۆ هەتــا هەتایە لەنێوبــرا، ئاوڵە لە 
ســەدەی رابــردوودا 300-500 ملیۆن كەســی 

كوشتبوو.
هەر بەهۆی ڤاكســینەوە نەخۆشــییەكی وەك 
ئیفلیجیــی منداڵان ئێســتا تەنیا لە پاكســتان 
لەســاڵی  لەكاتێكــدا  مــاوە،  ئەفغانســتان  و 
1988دا لەســەر ئاســتی جیهــان 125 وڵات 
ئەو نەخۆشــییەیان تێدابوو. لە ساڵی 1988دا 
لەسەر ئاستی جیهان 350 هەزار منداڵ تووشی 
ئــەو نەخۆشــییە ببوون، كەچی ســاڵی 2015 
لــە هەمــوو جیهانــدا تەنیا 74 كەس تووشــی 
ئیفلیجیــی منــداڵان بــوون. ئەگــەر پلانەكانی 
رێكخــراوی جیهانیی تەندروســتی وەك خۆیان 
جێبەجــێ بكرێن، ئەوە لــە داهاتوودا ئیفلیجی 

وەكوو ئاوڵە بە یەكجاری كۆتایی دێت.
رێكخراوی جیهانیی تەندروســتی دەڵێ ئەگەر 
كەمپەینــە گەورەكــەی ســاڵی 1988و دواتری 
وڵاتــان نەبووایە كە هەڵمەتی بەربڵاوی كوتانی 
دژە ئیفلیجییــان راگەیاند، 10 ملیۆن كەس كە 
ئێستا بەپێیەكانی خۆیان دێن و دەچن، ئیفلیج 

دەبوون.
ئاوڵە و ئیفلیجی تەنیــا دوو نموونەن، بەپێی 
راگەیێندراوی رێكخراوی جیهانیی تەندروســتی 
ئێســتا ڤاكســین لەدژی 25 نەخۆشی گوازراوە 
هەن هەر لە ســوورێژەوە تاوەكو كۆكەڕەشــە، 
لاڕەشــە، شــێرپەنجەی ملی منداڵدان، وەناق، 
هەوكردنــی  ئەنفلۆنــزا،  جگــەر،  هەوكردنــی 
پەردەكانی مێشك، ملەخڕە، هاری، سكچوونی 
ڤایرۆســیی منداڵان، گــزاز، گرانەتا و چەندینی 

دیكە.
جیهانیــی  رێكخــراوی  خەمڵاندنــی  بەپێــی 
تەندروســتی، ئێستا ســاڵانە بەهۆی كوتانەوە 
رێگە لــە مردنی 2-3 ملیۆن كــەس دەگیرێ و 
ئەگەر ســەرجەم وڵاتان كوتانــەكان بە تەواوی 
جێبەجــێ بكەن، ئــەوە 1.5 ملیــۆن حاڵەتی 

دیكەی مردن رێگەیان لێدەگیرێ.

"كوردستان باشترین پرۆگرامەكانی 
كوتانی هەیە"

پزیشكێكی پســپۆڕ دەڵێ هەرێمی كوردستان 
لەو ناوچانەی جیهانە كە بە باشــترین شــێوە 
ڤاكسین بۆ هاووڵاتیانی فەراهەم دەكات، بەڵام 
گرفتی گەورە لە ناهۆشیاریی خەڵكەوە سەرچاوە 
دەگرێ "لە سیستمی تەندروستیی كوردستاندا 
خەڵك لە هەموو مەڵبەندە تەندروستییەكاندا بە 
خۆڕایــی دەكوترێن، كەچی هەندێك كەس هەر 
كەمتەرخەمی دەكەن و منداڵەكانیان ناكوتن، لە 
كاتێكدا لە وڵاتانی پێشكەوتوو ئەگەر پارەشی 

تێبچێ، خەڵك منداڵەكانیان هەر دەكوتن". 
پســپۆڕی  پزیشــكی  عوســمان  د.نــەورۆز 
خۆپاراســتنی پزیشــكی و ســەرۆكی بەشــی 
كۆنترۆڵكردنــی نەخۆشــییە گــوازراوەكان لــە 
بەڕێوەبەرێتی خۆپاراستنی تەندروستی سلێمانی 

وای بە )رووداو( گوت.
خشــتەی كوتانی منــداڵان لە ســێیەم رۆژی 
لەدایكبوونــی منداڵەوە دەســتپێدەكات تاوەكو 
6 ســاڵی، لەو ماوەیەدا منــداڵان چەند جارێك 

دەكوترێن.
لەنێو خشتەی كوتانی منداڵانی كوردستاندا 
پێكوتەی دژە رۆتا هەیە كە دژی ســكچوونی 
ڤایرۆســیی منداڵانــە و رێكخــراوی جیهانیی 

تەندروســتی دەڵــێ تەنیــا 19%ی ئەوانــەی 
پێویستیان پێیە بەدەستیان دەگات.

كوردســتان لــەو ناوچە دەگمەنانــەی جیهانە 
كە ســاڵی پار كوتانــی دژی كۆلێرای تێدا كرا، 
ئەویش زیاتر بۆ ئــاوارەكان بوو، چونكە ئەوان 

مەترسیی زیاتریان لەسەر بوو.
لەگەڵ ئەوەشــدا هەندێك كوتــان هەن كە لە 
كوردســتان نین، وەكو كوتانی دژی ڤایرۆســی 
پاپیلۆما كە لە رێگەی سێكسەوە دەگوازرێتەوە 
و زیاتر تووشی ئەوانە دەبێت كە سێكس لەگەڵ 

چەندین كەس دەكەن. 
د.نــەورۆز دەڵێ بۆ ئەم قۆناغەی كوردســتان 
رەنگــە ئەوەی لــەو ڤاكســینە كاریگەرتر بێت 
لەبــارەی  بێــت  خەڵكــی  هۆشــیاركردنەوەی 
و  دروســت  سێكســی  رێوشــوێنەكانی 
تەندروستانە، چونكە هێشتا لە كوردستان 

ئەو جۆرە پەیوەندییانە بەربڵاو نین.

چەندین 
هەڵمەتی نیشتیمانی

لە وڵاتانی پێشــكەوتوو ئەوەی هەیە 
خشــتە رۆتینییەكانــی كوتانە، بەڵام 

لــە كوردســتان جگە لەو خشــتە چڕوپڕەی 
هەڵمەتــی  چەندیــن  منــداڵان،  كوتانــی 

نیشتیمانی كوتانیش هەن.
دكتــۆر خاڵس قادر، گوتەبێــژی وەزارەتی 
تەندروســتیی حكومەتی هەرێمی كوردستان 
دەڵێــت ســاڵانە لانیكــەم چــوار هەڵمەتــی 
ئیفلیجــی  دژی  كوتــان  نیشــتیمانیی 
بەڕێوەدەچن، ئەمســاڵ تاوەكو ئێســتا دوو 

هەڵمەت كراون.
 وەك دكتــۆر خاڵس باســی كرد، ســاڵانی 
2014 و 2015 هەڵمەتەكانــی كوتانی دژی 
ئیفلیجیــی منداڵان زۆرتر بــوون و هەڵمەتی 
كوتانی نیشتیمانی دژی سوورێژەش كراوە.

دكتــۆر نــەورۆز عوســمان دەڵــێ وڵاتانی 
وردتــر  رۆتینەكانیــان  هــەم  پێشــكەوتوو 

رێكخراون و هەم هاووڵاتیانیشــیان هۆشیارن 
و هەمــووان دەكوترێــن، بۆیــە پێویســتیان 
بــە هەڵمەتــی نیشــتیمانی نییە "بــەڵام لە 
كوردســتان لەلایەكــەوە هۆشــیاریی خەڵك 
وەك پێویست نییە، لەلایەكی دیكەوە دۆخی 
عێراق و دەوروبەری ئاسایی نییە و ئەو ئاوارە 
و راگوێزراوانــەی دێنــە كوردســتان رەنگــە 
وەك پێویســت نەكوترابــن، بۆیــە ناچارین 
چەندین هەڵمەتی نیشــتیمانی ســاز بكەین، 
تاكــو دڵنیاببینەوە لەوەی زۆرترین منداڵ لە 

وەرگرتنی ڤاكسین سوود وەربگرن".

تێچووی ڤاكسینەكان 
كێ دەیدات؟

تەندروســتی  وەزارەتــی  گوتەبێــژی 

حكومەتی هەرێمی كوردســتان دەڵێ بەهۆی 
قەیرانی داراییەوە، بۆ كوردســتان ســەخت 
دەبێ تێچووی ئەو هەموو هەڵمەتەی كوتان 
لە ئەســتۆ بگرێ، بۆیە ئێستا رێكخراوەكان 
پارەی ئەو هەڵمەتانە دابین دەكەن "پێشــتر 
خۆمــان خەرجییەكانمــان دابیــن دەكــرد، 
بەڵام لەســاڵی 2013ەوە هەردوو رێكخراوی 
جیهانیی تەندروســتی و یونیسێف تێچووی 
هەڵمەتەكانــی كوتــان لە كوردســتان دابین 

دەكەن".
تەنیا بۆ دوو هەڵمەتی نیشتیمانی ئەمساڵی 
كوتانــی دژە ئیفلیجی لە كوردســتان 4400 
تیــم، 8800 سەرپەرشــتیاری مەیدانــی و 
2760 ئۆتۆمبێل كاریان كردووە، ئامانجیش 
كوتانــی 1.668.169 منــداڵ بــووە، بەڵام 

1.534.325 منداڵ كوتراون.

رووداو - مێدیكاڵ نیوز تودەی

شــێوازی ژیانی خەڵكی ئێستا بەجۆرێكە 
درەنگتــر لــە نەوەكانــی پێشــوو منــداڵ 
دەخەنــەوە، ئەویش بەهۆكاری ئابووری و 
كۆمەڵایەتی، بەڵام زانستی پزیشكی 
قسەیەكی دیكەی هەیە لەبارەی 

ئەو دواخستنە.
ئافــرەت  تاوەكــو 
بچێتــە  زۆرتــر 
تەمەنــەوە، 

ســەختتر دەتوانــێ دووگیان ببێــت و راددەی 
لەبارچوونــی ســكەكەی و هەندێــك گرفتــی 
منداڵەكەشــی زیاتــر دەكــەن، بەتایبەتــی لە 
تەمەنــی 32-37 ســاڵیدا، لــە 37 ســاڵییەوە 
دۆخەكە خراپتریش دەبێت بۆ منداڵ خستنەوە.
خانمــان بە ژمارەیەكــی دیاریكراوی هێلكەوە 
لەدایــك دەبــن، لەگــەڵ چوونــە تەمەنیــش 
چەندێتــی و چۆنێتــی )ژمــارە و كواڵیتــی( 
ئــەو هێلكانە بــەرەو خراپی دەچــن. جگە لە 
هێلكە، هەندێك گرفتی دیكەش لەگەڵ چوونە 
تەمــەن زیاد دەكــەن وەك گرێــی منداڵدان و 
نەخۆشــییەكانی دیكەی منداڵدان كە ئەوەش 

لەمپەر بۆ دووگیانبوون دروست دەكات.

مەترسییەكانی دووگیانی 
لە بەتەمەنەكاندا

 35 تەمەنــی  لــەدوای  دووگیانبــوون 
ساڵی، مەترســیی ئاڵۆزكارییەكانی 
و  دایــك  لەســەر  دووگیانــی 

منداڵەكەشی زیاتر دەكات. 
لەگــەڵ هەڵكشــانی تەمەندا 
ئەگــەری تووشــبوون بــە 
بەرزیی گوشاری خوێن 
و شەكرە لە خانماندا 
زیاتــر دەكات، جــا 
دووگیانــی  بەهــۆی 
بێت یان نا، ئەم دوو 

حاڵەتەش مەترســین بۆ ســەر دووگیانییەكی 
تەندروست.

بەرزیــی گوشــاری خوێن لەكاتــی دووگیانیدا 
ئەگەری ئاڵۆزكارییەكانی پەیوەست بە وێڵاش 
و گەشــەی منــداڵ زیاتــر دەكات. هەرچــی 
شــەكرەیە، ئەوە مەترسی شــێواویی زگماكی 
منداڵ، لەبارچوونی منداڵ و تووشبوونی دایك 
بە بەرزەپەستانی خوێن زیاتر دەكات. هەروەك 
ئەگــەری ئەوەش زیاتر دەكات كە منداڵەكە لە 
قەبارەی ئاســایی منــداڵ گەورەتربێ، ئەوەش 

كاتی لەدایكبوون كێشەی زیاتر دەخاتەوە.
جگە لەو مەترسییانە، شەكرە و بەرزەپەستانی 
خوێن خراپ بەســەر دایكەكەدا دەشكێنەوە و 
ئەگەری تووشــبوونی بە جەڵتەی دڵ و مێشك 

زیاتر دەكەن.
ئەو خانمانەی لە تەمەنێكی گەورەتردا منداڵ 
دروســت دەكەن، ئەگەری زیاترە منداڵەكانیان 
بــە  پەیوەســت  نەخۆشــییەكانی  تووشــی 
تێكچوونی كرۆمۆسۆمی ببێت، وەكوو نەخۆشی 

داون.
بەگشــتی دایكانێك كە لە تەمەنێكی گەورەدا 
ســكیان دەبێت، ئەگەری زیاترە تووشــی ئەم 

گرفتانە ببن:
- دروستبوونی زیاتر لە منداڵێك لە سكدا

- لەدایكبوونی منداڵی ناكام
- منداڵەكەی كێشی كەم بێ

- پێویستی بە نەشتەرگەری بێت بۆ منداڵبوون
- لەبارچوونی منداڵ

ئــەو منداڵانەی بە ناكامــی لەدایك دەبن یان 
كێشــیان لە ئاســایی كەمترە، زۆرتر تووشــی 
مەترســیگەلێكی تەندروســتی كورتخایــەن و 
درێژخایــەن دەبن وەكوو گرفتی هەناســەدان، 

هەوكردن و دواكەوتنی گەشە.
هەندێــك توێژینەوە هــەن دەڵێن منداڵی ئەو 
پیاوانەش كە لە تەمەنی گەورەدا منداڵ دروست 
دەكەن گرفتیان زیاترە، بەڵام ئەمەیان هێشــتا 

لە قۆناغی توێژینەوەدایە و نەسەلمێنراوە.

مەترسییەكانی 
منداڵبوونی دوای 35 ساڵی

د.زانیار نووری 

رێنمایی بۆ ئەوانەی لە تەمەنی درەنگدا منداڵ دروست دەكەن:

* سەرنجی زیاتر بخەنە سەر خۆراك، وەرزش و كێشیان
* خواردنی حەبی فۆلیك ئەسید بە مانگێك بەر لە دووگیانبوون.

* وەرگرتنی ماددەی ئاسن و جێگرەوە خۆراكییەكان بەشێوەی ڤیتامین.
* خۆپاراستن لە دووكەڵی جگەرە و دووركەوتنەوە لە كحول

* پشكنینی جینی و كرۆمۆسۆمی بۆ كۆرپەكەیان.

ئاڵۆش یان 
هەستەوەری

لە جیهاندا ژمارەیەكی زۆری خەڵكی دەناڵێنن 
ئاڵۆشــییەكانەوە  نەخۆشــییە  دەســت  بــە 
لەوانــەی كــە هــەرە قورســن وەكــو رەبوو تا 
هەرە ئاســانەكەیان وەكو پژمین و لووتگیران. 
لەبــەر بەربڵاویــی نەخۆشــییەكە و بــە هەڵە 
تێگەیشتن لێی، نەخۆش لە بازنەیەكی داخراودا 

دەسووڕێتەوە.

بە چی دەگوترێت ئاڵۆش؟
حەساسییەت وەڵامدانەوەیەكی )بەرگرییەكی( 
نا پێویســتی )نــا بەجێی( لەشــی مرۆڤە بۆ 
كۆمەڵێك ماددەی سروشــتی كــە نابێت ببنە 
ناڕەحەتــی بۆ مــرۆڤ. بۆ نموونــە بوونی تۆز 
لە هەوادا هەموومان كەمێك دەكۆكێنێ، بەڵام 
نابێت هەناســەمان تووند بكات یان لە پەل و 

پۆمان بخات.

هۆكاری ئەمە چییە؟
دوو بۆچوون هەیە:

 -1 بۆ ماوە: ئەوەی خورانی پێستی هەبێت، 
منداڵەكەشی زۆربەی كات هەیەتی.

2 - پاك و خاوێنی: دەركەوت كە ئەڵمانەكانی 
رۆژهەڵات بە دەگمەن ئاڵۆشییان هەبوو، بەڵام 
كــە چوونەوە نــاو ئەڵمانیای رۆژئــاوا و فێری 
ئــەو پــاك و خاوێنییــە زۆرەی ئەوروپا بوون، 
نەخۆشــییە حەساســییەتەكان تێیاندا زیادی 

كرد.

نەخۆشییەكان چین؟
- رەبوو

- لیری پێست.
- لووتگیــران و پژمین )ئاڵۆشــی هەوكردنی 

لووت(
- ئاڵۆشی بە خۆراك

تێگەیشتنی هەڵە:
لــە بەریتانیا 20%ی خەڵك خۆیان بە ئاڵۆش 
دادەنێن بە خۆراك، لەڕاستیدا یەك لە سەتیان 
وان. لە كوردستانیش ئەمە باوە و خەڵێكی زۆر 
خــۆی بە ئاڵۆش بە خۆراك یان دەرمانێك یان 
ئاوهەوا دادەنێت، بەڵام بە دەگمەن وادەردەچێ، 
بۆیە تەنیا پزیشــكی هەناوی دەبێت بڵێت تۆ 

ئاڵۆشییتە.
كەســانێك ســەر ئێشــە دەگرن بە گۆشــت 
خواردن، پێســتیان دەخورێت و لیر دەكات بە 
خواردنــی چێشــتخانەیەك و دەڵێن پیس بوو 
بۆیــە وامان لێهات، كەســانێك بــە دەرزییەك 
ســكیان دەیەشــێت. هەموو ئەمانە خۆیان بە 
تووشبووی حەساســییەتدا دەنێن، بەڵام هیچ 

كام لەمانە ئاڵۆشی نین.
خەڵكێك بە تایبەت منداڵان ئاڵۆشــی قورگ 
و لووتیان هەیە و بەردەوام نەخۆشــی ئەوەن، 
بەڵام بــە داخەوە دەیان دەرمانی دژە میكرۆب 
دەخــۆن و پێیانگوتراوە لەوزەتێنی بەردەوامی 

هەیە، بەڵام ئاڵۆشییە.
كەســانێك هەن كە تووشــی پێســت خوران 
و ســووربوونەوە دەبن لە گەشــت و ســەیران 
دەڵێن شــت پێوەی داوین، بەڵام ئاڵۆشییە...
نەخۆشــەكە  چونكــە  هەیــە  ترســی  ئەمــە 
نازانێــت چ شــتێك وای لێكــردووە و ئەگەری 

دووبارەبوونەوەی هەیە.

چارەسەر:
1 - سەردانی پزیشكی هەناوی: بزانە ئاڵۆشییە 

یان نەخۆشییەكی دیكەیە؟
 2 - دووركەوتنــەوە لــەو شــتەی كــە وات 
چارەســەری  جەوهــەری  ئەمــە  لێــدەكات: 

نەخۆشییەكەیە.
3 - وەرگرتنــی هەندێــك دەرمــان لــە پاش 

نووسینی لەلایەن پزیشكی هەناوی.

پرسیارە باوەكان:
1 - ئایا دەكرێت من ئاڵۆشیم هەبێت بە لیمۆ 

و لە هەمانكاتدا بە تەماتەش؟ بەڵێ.
2 - ئایا راستە ئاڵۆشی تەنیا بە سەرما هەیە؟ 

بەڵێ. 
3 - ئایا ئاڵۆشــی دەگاتە ئاســتی كوشــتنی 

كەسێك؟ بەڵێ.
-4 خواردنە باوەكان چین كە ئاڵۆشی درووست 
دەكەن؟ میوە ترشەكان، هێلكە، گوێز، فستق، 
شیری قتوو. بەڵام ئەمە مانای ئەوە نییە كەس 

نەیانخوات.
5 - مــن كــە پاقلــە دەخــۆم خوێنــم روون 
دەكاتــەوە، ئەمــە ئاڵۆشــییە؟ نەخێــر، ئەوە 
جۆرێكی دیكەیە لە نەخۆشی هەرچەندە دەبێت 

دوور بیت لە پاقلەمەنییەكان.
6 - من نابێت دەرزی بدەم لە خۆم جارێكیان 
خەریك بوو بمكوژێت، ئەمە چییە؟ بەڵێ ئەوە 

ئاڵۆشییە، بەڵام هەموو دەرزییەك نایكات

* پزیشكی پسپۆڕی هەناو

نەهەنگ

ەم هەفتەیە بیركردنەوەت زیاد دەكات، بەڵام لە كۆتاییدا بڕیار لەســەر 
گەشــتێك دەدەی. توانای دەربڕینت باش دەبێت و دەتوانی بیروبۆچوونی 

كەسێك بگۆڕیت. ئیشی دارایی دوا مەخە. 

تیشكی هەتاو لە كەلوەكەتدایە، دەتەوێت پلانێكی باش بۆ كارەكانت 
دابنێی، بەڵام كارەكانت پێویستیان بە جوڵەیە. لە هەوڵەكانت بەردەوام 

بە، بەخت دەرگایەكی نوێت بۆ دەكاتەوە. 

 لەم هەفتەیەدا كات لەهەموو شتێكی دیكە گرنگترە، پێویستە بتوانی 
كارە پەرشــوبڵاوەكان رێكبخەیتــەوە و ئامادە بیــت بۆ ئەنجامدانی كارێكی 

گەورە. ترس و دوودڵیت هەیە، بەڵام هەنگاوەكانت راناگرن.

ئــەو كارەی ســەرقاڵی كردوویت هەرچەنــدی پەلەی لێ بكەیت، 
كاریگەریی لەسەر ئەنجامەكەی نابێ. خەڵك حەز بە نزیكبوونەوە و 

هاوڕێیەتیت دەكەن. باری داراییت بەرەو باشبوون دەچێت. 

 هەواڵێكی نوێ دەبیستی كە دڵخۆشت دەكات، كاتێكی باشە بۆ كاركردن 
یان گۆڕینی كار بۆ باشــتر، باری تەندروســتیت ئارام دەبێت. دەستبەرداری 

ناخۆشیەكان ببە و سەرەتایەكی نوێ دەست پێبكە. 

 رەشــبین مەبە لەكارێك كە هێشتا سەرەتایەتی. ئەگەر دەخوازی 
كارەكانــت تــەواو بكەیــت كاتێكی باشــە. هەندێ لــە هاوڕێكانت زۆر 

دڵسۆزن، دەتوانی متمانەیان پێبكەیت.

بــەو گڕوتینەی ئێســتاوە بــەردەوام بە لەســەر كارەكــەت، چونكە هەر 
وەســتانێك هەنگاوەكانت تێكــدەدات و دەبێت جارێكی دیكە لە ســەرەتاوە 

تێهەڵبچیتەوە. خۆت لە هەڵچوون بەدوور بگرە. 

هیچ كەس بێ كەموكوڕی نییە، بۆیە رەخنەی زۆر لەخەڵك مەگرە. 
خۆڕاگریت كەم دەبێتەوە و لە هەموو شتێك پەلە دەكەیت. ئەركەكانت 

بە باشی جێبەجێ بكە پاشان ئاسوودە دەبیت. 

 دووبارەبوونــەوە بێــزاری كردووی، دەتەوێت گۆڕانــكاری بكەی بەڵام 
ناتوانی و نازانی لە چ خاڵێكەوە هەنگاو بنێی. خۆڕاگر بە و چاوەڕێ بكە، 

ئەوە باشترین چارەسەرە.

هێنــدە خۆت بــە رابردووەوە ماندوو مەكە، ئۆباڵــی هەر گرفتێك مەخەرە 
ئەســتۆی كەســێك، كاتێكی باشــە و بەخت لە هەموو هەنگاوێكدا هاوكاریت 

دەكات، بە تایبەتی لە خۆشەویستیدا.

 بەهۆی وەستانی كارێك هەست بە نائارامی دەكەیت، هەوڵ بدە گەشبینی 
لەدەست نەدەیت، چونكە لە رووكەشدا گرفتەكان بەگەورەیی دەبینرێن، بەڵام 

كاتێك كاری تێدا دەكەیت زۆر بچووكن. 

دیارییەكت لە كەســێكی ئازیزەوە پێ دەگات. گەڕان و پەیوەندییەكان 
بێجگە لەوەی ئاسوودەت دەكەن دەبێتە هۆی كردنەوەی دەرگایەكی نوێ. 

هەر بابەتێك دوابخەی لێت قورس دەبێت. 

رووداو - سلێمانی
كۆمەڵێك شانۆكار لە شاری سلێمانی، شانۆیی )مێژووی با( نمایش دەكەن كە بڕیارە ماوەی 10 رۆژ بخایەنێت.

دێرین حامید، دەرهێنەری شــانۆییەكە بە )رووداو(ی راگەیاند، دەقی شــانۆییەكەیان لە بەهرام بەیزایی، نووســەری شــانۆیی ئێرانییەوە وەرگرتووە، بەڵام نێوەڕۆكی بەرهەمەكە 
رەخنەگرتنە لە دۆخی سیاسی و ئابووری و كۆمەڵایەتیی ئەمڕۆی هەرێمی كوردستان.

 لەو شــانۆییەدا چوار كوڕ و كچێك وەكو ئەكتەر بەشــداری دەكەن. شــانۆگەرییەكە كۆتایی مانگی داهاتوو لە یەكێك لە هۆڵەكانی شاری سلێمانی 
نمایش دەكرێ.

مێژووی با نمایش دەكرێت

رووداو - هەولێر

كریستینا ڤوكاس، خانمە گۆرانیبێژی بەناوبانگی كرواتی رایگەیاند 
كە لــە داهاتوویەكی نزیكدا ئەلبوومێكی گۆرانــی بڵاودەكاتەوە كە 

كۆمەڵێك گۆرانی بەزمانەكانی ئینگلیزی و كرواتی لەخۆدەگرێ.
ڤوكاس بە )رووداو(ی راگەیاند "لە داهاتوویەكی نزیكدا نوێترین 
ئەلبوومی گۆرانییەكانم بڵاودەكەمەوە، لە ئەلبوومەكەدا گۆرانییەك 
بەنــاوی خۆشەویســتی و ژیــان هەیە كــە باس لە تیــرۆر دەكات، 
ئەو تیرۆرەی ئێســتا هەموو جیهان بەگشــتی و وڵاتانی رۆژهەڵاتی 

ناوەڕاستی بە تایبەتی گرتووەتەوە".
ڤوكاس گۆرانیی خۆشەویستی و ژیان بەشێوەیەكی دۆكیۆمێنتەری 
كلیپ دەكات و پشــت بەو ڤیدیۆیانە دەبەســتێ كە لەســەر تۆڕی 

ئینتەرنێت لەبارەی تەقینەوە و كاری تیرۆریستی لەبەردەستن.
 گوتیشی "بێگومان لە كلیپەكەدا وێنەی ئەو تاوانانەش هەن كە 

بەرامبەر كورد كراون".
كریســتینا ڤــوكاس خاوەنــی جەماوەرێكی زۆرە لــە كرواتیا و 

گۆرانییەكانی ملیۆنان بینەریان هەبووە.
 باوكی كریستینا كونسوڵی گشتیی كرواتیایە لە عێراق.

ڤوكاس باسی تیرۆر دەكات

دەرباز یونس
رووداو - هەولێر

خانمــە  جەمــال،  نینــا 
هونەرمەندی باشووری كوردستان 
كــە ماوەیەكــی زۆرە بەرهەمــی 
تازەی نییە، خەون بەوەوە دەبینێ 

كە بگاتە هۆڵیوود.
لەبــارەی  جەمــال،  نینــا 
)رووداو(ی  بــە  بێدەنگییەكــەی 
راگەیاند "ئێستا بە ژیانی تایبەتی 
كاری  بــۆ  ســەرقاڵم،  خۆمــەوە 
هونەریــش حــەز دەكــەم بگەمە 
هۆڵیوود و وەك ئەكتەر لە فیلمە 

جیهانییەكاندا دەربكەوم".
نیشــتەجێی  كــە  نینــا 
ئوسترالیایە، لە فیلمی سینەمایی 
Gods Of Egypt وەك كۆمبــارز 
لە گرتەیەكی كورتدا دەردەكەوێ، 
بەڵام ئەو خــەون بەوەوە دەبینێ 
كە وەكــو ئەكتەرێكی ســەرەكی 
خۆی لــە فیلمەكانــی هۆڵیووددا 

ببینێتەوە.

نینا حەز 
دەكات بگاتە 

هۆڵیوود

ئێڤینگا بۆ دوێتی 

كوردی ئامادەیە

دەرباز یونس
رووداو - هەولێر

ئێڤینــگا هونەرمەنــدی یۆنانــی لە كلیپێكدا كــوڕە كوردێكی 

دانیشــتووی ئــەو وڵاتــە بەكاردێنــێ و دەڵێــت ئامادەیە لەگەڵ 
هونەرمەندانی كورد دوێت بكات.

ئێڤینگا بە )رووداو(ی راگەیاند، تێكەڵیی زۆری لەگەڵ خەڵكی 

تان هەیە و حەز بە كولتوور و ئاشنایەتی كورد دەكات.
كوردس

ئــەو هونەرمەندە یۆنانییە گوتیشــی "حەز دەكــەم لە بارەی 

كوردستان زیاتر بزانم و لە پلانیشمدایە سەردانی بكەم".

 لــە بارەی بەشــداریكردنی لە پڕۆژەیەكی هاوبەشــی كوردی 

یۆنانیشــدا دەڵێت "ئەگــەر پڕۆژەیەكی باش و گونجــاو لەڕووی 

ەوە، ئامــادەم لەگەڵ گۆرانیبێژێكی كورد 
هونەرییەوە بێتە پێشــ

گۆرانییەكی هاوبەش تۆمار بكەم".

رووداو - سلێمانی
هونەرمەند ئاســۆ عومەر ســوارە، نووســینی درامایەكی تەواو كردووە و چاوەڕێی بودجەیەكە تا 

دەست بە تۆماركردنی بكات.
ئاسۆ سوارە بە )رووداو(ی راگەیاند "درامای سنوور 25 ئەڵقەیە، زیاتر مێژووییە و ناتوانم ئێستا 
هەموو وردەكارییەكانی باس بكەم، بەڵام باســی مرۆڤێك دەكات كە لە ســەرەتادا هەموو شــتەكان 

بەدەست خۆی نییە و لە كۆتاییدا بڕیار دەكەوێتەوە دەست خۆی و بڕیارێكی جوان دەدات".
ئاسۆ گوتیشی كە چاوەڕێیە بودجەیەكی دەستبكەوێت بۆ كاركردن لەسەر پڕۆژەكەی، چونكە "دراماكە 

پارەیەكی زۆری دەوێت، دەبێت شــاری بۆ دروســت بكەین و بیرۆكەی زۆر لە خەیاڵمدایە، لەڕووی 
تەكنیكیشەوە دەمانەوێت كارێكی باش بكەین".

ئاسۆ عومەر سوارە پێشتر وەكو ئەكتەر لە چەندین دراما و فیلمدا 
بەشداریی كردووە، بەڵام ئەوە یەكەمین پڕۆژەیەتی لە بواری 

نووسینی درامادا.

دراماكەی ئاسۆ 25 ئەڵقەیە

هەمەجۆر

 هەر كاتێك بە شــەقامی ســابوونكەراندا 
دەڕۆم، وا هەست دەكەم درەخت و دووكان و 
خانووەكانی ئەو گەڕەك و ناوچەیە، بەشێكی 
زۆری یادەوەرییەكانــی ســاڵانێكی زۆر پێش 
ئێســتای ئەم شــارەی تێــدا شــاردرابێتەوە. 
ئەوەی بۆ من جێی بایەخە، ڕۆح و ژیانی ئەو 
دار و پەنجەرە و دەرگا و كەرەستانەیە كە ئەم 
خانووانەی لێ دروست كراوە. ئایا ئێستا ئەوان 
هەست بەو فەرامۆشــی و پەراوێز خستنەیان 
ناكەن؟ هەســت بەو نامۆییە قووڵە ناكەن كە 
بە سیما و روخساری شار و گەڕەكەكەیانەوە 
دیــارە؟ بــەدەم بیركردنــەوە لــە وەڵامی ئەو 
بەگەڕەكەكانــی  كــە  جــار  زۆر  پرســیارانە 
گاوران و مەڵكەندی و ســابوونكەراندا دەڕۆم، 
لەبــەردەم یەكێــك لــەو خانــووە كۆنانــەدا 
دەوەســتم و لێی رادەمێنــم و بە زمانی خۆی 
لەگەڵی دەدوێم. لەو ساتەدا وا هەست دەكەم 
لەبەردەم مرۆڤێكی بــە تەمەنی بە ئەزمووندا 
وەســتاوم و گفتوگۆی لەگەڵــدا دەكەم، نەك 
پیــرە خانوویەكی ســەد ســاڵەی پیــر. لەو 
خانووە وا ڕادەمێنم كە ســەری پڕە لە خەون 
و یادەوەریی فەرامۆشــكراو. بەڵام كەس نییە 
گوێ بــۆ گێڕانەوەی خەون و یادەوەرییەكانی 
بگرێــت. ئەم یــادەوەری و بیركردنەوانە تازە 

نین و دەمێكە لەگەڵمدا دەژین.
 هەنــدێ جاریش لە ســەرەتای شــەقامی 
سابوونكەراندا، بە ئاراستەی دەستە راستمدا 
بــۆ دوورایی چەنــد مەترێك دەڕوانــم بۆ ئەو 
ســەری شــەقامەكە، لەوێدا رۆحــی ئەحمەد 
هەردی و شــێخ محەممەدی خــاڵ دەبینم كە 
ســاڵانێكی زۆر ماڵەكانیان لەو كۆڵانەدا بووە 
و ئێســتاش، نــەك ئاســەواری خانووەكانیان 
نەمــاوە، بەڵكو ئاپارتمانی گەورە و بێ زەوق 

و نائەندازیاریی ناشیرینی تێدا دروست كراوە 
كە سەرتاپا ئەو یادەوەرییانەیان خنكاندووە. 
كەمێك دێمە خوارەوە بە ئاراســتەی دەســتە 
چەپدا پێش ئەوەی بگەمە حەمامە كۆنەكەی 
شــار، بۆ دووراییەكــی زیاتــر دەڕوانم، ماڵی 
مــەلا عەبدولكەریمی مودەڕیس و پیرەمێرد و 
ئیبراهیم خەیات و چەند كەســایەتییەكی ترم 
دێتەوە یاد كە ئێستا هەریەك لەو خانووانە بە 
جۆرێك لە جــۆرەكان خاپوور كراون . بەدەم 
ئــەم خەیاڵەوە دێم تا دەگەمە خوار مزگەوتی 
شێخ ئەمین، لەوێشدا رۆحی بێكەس و ئەمین 
زەكــی بەگ و عوســمان چێوار لــەو كۆڵان و 
راستە شەقامەدا دەبینم. هەنگاوەكانم هێواش 
دەبنــەوە و وردە وردە بە شــەقامەكەدا دێمە 
خوارەوە، بە دەستە راستمدا ئەو تابلۆ بچوكە 
دەبینم كە بە بەشــی پێشــەوەی دووكانێكی 
كۆن و میللیدا هەڵواســراوە و لێی نووســراوە 
چێشــتخانەی )نەجمەدین مــەلا(، ئەمە تاكە 
ســیمبوڵ و هێمــای مانــەوەی ناوێكی گەورە 
و زانایەكی ونبووە لەم شــەقامەدا. ساڵانێكی 
زۆر شوێنی ئەو چێشتخانەیە ماڵی نەجمەدین 
مــەلا و شــوێنی كەشــتیی نــووح بــووە كە 
هــەزاران منداڵ و گەنجی كــوردی تێدا فێری 

خوێندەواری بووە.
بەدەم هەڵكێشانی ئاهێكی قووڵەوە، كەمێك 
دەوەســتم و ئەو ساتانەم بیر دەكەوێتەوە كە 
چەندین جار من و چەند هاوڕێیەكی تر لەگەڵ 
مامۆســتا عومەر مارف بەرزنجی لە نزیك ئەو 
شوێنەی ئێستا لێی وەستاوم، دەیوەستانین و 
لەژێر چاویلكەكەیەوە بە هەناســەیەكی پڕ لە 
نائومێدی دەستی بۆ ئەوبەری شەقامەكە درێژ 
دەكرد و باسی شوێنی ئەو چێشتخانەیەی بۆ 
دەكردین كە ساڵانێك لەمەوبەر كەشتیی نووح 
و مــاڵ و قوتابخانــەی نەجمەدیــن مەلا بوو، 
منداڵ و گەنج و پیری كورد فێری خوێندەواری 
و نووســین دەبوون لەوێ. كەمێك دەوەســتا 

و نەیدەهێشــت ئێمە هیچ بڵێیــن و بەردەوام 
دەبــوو لــە قســەكردن. بــە تــام و چێژێكی 
زۆرەوە باســی ئــەو رۆژگارانە و دەنگوباســی 
بەجۆرێــك  دەكردیــن.  بــۆ  كەشــتییەكەی 
دەیگێڕایەوە وام هەست دەكرد، من ئێستا لەو 
رۆژگارەدام و بــە وێنــە و خەیــاڵ دەچمە ناو 
كەشتییەكە و بە هێمنییەكی قووڵەوە گوێ بۆ 
نەجمەدین مەلا دەگرم تا فێری زمانی فارسی 
و نووســینی كوردیــم بــكات. چەندین جاری 
دیكە بەدەم ئەو پیاســانەوە مامۆستا عومەر، 
باسی نامە و دەستنووس و كەشكۆڵی شیعری 
شــاعیرانی كــوردی بۆ كردووم كە مامۆســتا 
نەجمەدیــن مــەلا بە خەتــە جوانەكەی خۆی 
نووســیویەتییەوە. باسی چیرۆك و فەرهەنگ 
و نووســینەكانی دیكــەی لــە رۆژنامەی ژیندا 
بۆ دەكردم. باســی دوو پشــیلەكەی )قەتول 
و بە توول(ی بۆ دەكردم. بریا رۆژێك دەهات 
ئەو وتانەی دەبووە نووســین، ئەوســا دەزانرا 
نەجمەدین مەلا چ خزمەتێكی مەزنی بە وشــە 
و زمــان و فەرهەنگی كوردی كــردووە. بەڵام 
بەداخەوە زۆرێك لەو زانیارییانە هەر زارەكین 
و بەشــێكی زۆری خوێنەرانــی كــورد لێی بێ 

ئاگان.

)2(
زســتاندا  ســاردی  ئێوارەیەكــی  "لــە 
لەگــەڵ چەنــد ناســیاوێك چووین ســەردانی 
دەرگای  لەســەر  كــرد،  قوتابخانەكەیمــان 
قوتابخانەكە وێنەی كەشــتییەك كێشــرابوو، 
بــوو.  ژوور  یــەك  تەنهــا  قوتابخانەیــەك 
درێژییەكــەی 23 پــێ و پانییەكەی 17 پێ. 
لــە بەردەم چرایەكی بچووكدا، ئەم مامۆســتا 
گەورەیــە وانــەی دەگوتــەوە. قوتابییــەكان 
هەموویان لە چینی چەوســاوە بوون، بۆ ئەوە 
هاتبوون مامۆستا لە نەخوێندەواری رزگاریان 
بكات. مامۆستا كە تەمەنی لە شەست تێپەڕی 

كردبوو، لە ناوەڕاستی پۆلەكەدا راوەستابوو، 
پاڵتۆیەكی پانوپۆڕی لەبەردابوو، مشكییەكی 
بەســەرەوە بــوو، كە چاوی بــە ئێمە كەوت، 
دەستی لە تەپوتۆزی تەباشیرەكە سڕییەوە و 

بەخێرهاتنێكی گەرمی كردین". 
ئــەم چەند دێڕەی ســەرەوە، پەرەگرافێكە 
ی  زیگمۆنــد(  )میرۆســاڤ  یاداشــتی  لــە 
گەڕیدەی چیكۆســلۆڤاكی كە لە كاتی هاتنی 
بۆ كوردســتان و ســەردان و بینینی مامۆستا 
نەجمەدیــن مــەلا، نووســیویەتی. نەجمەدین 
مــەلا، ئەو مرۆڤەی دەبێت بكرێتە ســیمبوڵی 
خوێندەواری لەناو كورداندا، چونكە لە ماوەی 
چل ســاڵ ماندووبوون و كۆششی بەردەوام لە 
ماڵەكەی خۆیدا، زیاتر لە حەوت هەزار منداڵی 
كوردی فێری نووسین و خوێندەواری كردووە.
بەڵام كاتێك بتەوێ بەدوای كار و بەخششە 
گەورەكانی ئەو مرۆڤە مەزنەدا بگەڕێی، جگە 
لە كۆمەڵێك بەرهەمی خۆی لە رۆژنامەی ژین 
و كتێبەكەی مستەفا نەریمان )توێژینەوەیەك 
و  مــەلا(  نەجمەدیــن  بەهــرەی  پێنــج  لــە 
نامیلكەیەكــی ســاجید ئاوارە، نووســینێكی 
ئەوتۆت لەســەری وەدەســت ناكەوێ. ئەوەی 
مایــەی نیگەرانییــە، كۆمەڵێــك كەســایەتی 
هــەن، زانیارییــان ســەبارەت بــە بەرهەم و 
نهێنییەكانی ژیانی هەیە، بەڵام هیچیان لەسەر 
ئەو یادگاری و رۆژانە نەنووسیوەتەوە و تەنها 
زانیاریی زارەكین. گرنگە هەموو ئەو یاداشــت 
و زانیارییانە لەســەر بەرهەم و دەســتنووس 
و كەســایەتیی نەجمەدین مەلا بنووسرێنەوە. 
ئەوەنــدەی من ئــاگادار بم، جگە لــە عومەر 
مارف بەرزنجی كە بەشێكی زۆر دەستنووس و 
نامە و زانیاریی گرنگی لەسەر نەجمەدین مەلا 
هەیە، شــێركۆ بێكەسیش یەكێكی تر بوو لەو 
كەســانەی دەیانجار سەرگوزشــتە و زانیاریی 
زۆر گرنگی لەسەر نەجمەدین مەلا گێڕاوەتەوە، 
بەشــێكی ئەو یادەوەری و یاداشــتانە لەگەڵ 
مردنی كاك شێركۆدا مردن. ئەمە جگە لەوەی 
د.عیزەدین مستەفا رەسوڵ و مەحمودی مەلا 
عیــزەت و فاروقــی مەلا مســتەفا و چەندین 
كەسایەتی دیكەی ســلێمانی زانیاریی زۆریان 
لەسەر نەجمەدین مەلا هەبووە و هەیە، بەڵام 

زانیارییەكانیان زارەكین و نەنووسراونەتەوە.

)3(
ئێســتا بەیانییەكی مانگی )ڕەشــەمێ(ی 
ســاڵی )1957(ە، رێك بیســت ســاڵ پێش 
ئــەوەی من )كامەران ســوبحان( لەدایك بم، 
ئەم چیرۆكە دەگێڕمــەوە. بەڵام لە خەیاڵمدا 
پێش لەدایكبوونم وەك ئەم چركەســاتەم كە 
ئــەم دێڕانەی تێــدا دەنووســمەوە و تەمەنم 
نزیك دەبێتەوە لە چل ســاڵ و ســەرم یەك 
پارچە ســپی بووە. بیركردنەوەیەكی فیزیكی 
كەمێــك ئاڵۆزە، مرۆڤ بیر لە چركەســاتێك 
بكاتــەوە یــان وێنــەی دیمــەن و رووداوێك 
بنووســێتەوە كــە پێــش لەدایكبوونی خۆی 
بە بیســت ســاڵ روویدابێت. )ئێستا لەسەر 
كۆمپیوتەرەكە دانیشــتووم و ئەو چركەساتە 
دەنووســمەوە(. تیشــكی خۆر بە هێواشــی 
لــە پەنجــەرە دارینەكەی )كەشــتیی نووح(

ەوە خــۆی دەكات بــە پۆلی وانــە خوێندنی 
ئــەو  مــەلادا.  نەجمەدیــن  قوتابخانەكــەی 
بەیانییە من لە تەنیشت پەنجەرەی پۆلەكەوە 
دانیشــتووم. هــەر وەك گوتــم تەمەنــم 39 
ســاڵ بــوو، قوتابیانی پۆلەكــەی نەجمەدین 
مــەلاش لــە 15 بۆ 20 ســاڵ دەبــوون و لە 
منیــش بەتەمەنتــری تێدابــوو. هەریەكەمان 
لەسەر تەنەكەیەك دانیشتووین. لە روخساری 
مامۆســتا نەجمەدینــم دەڕوانــی ریشــێكی 
زۆر كەمــی مــاش و برنجیی هەبــوو، رەنگە 
تەنها چەند رۆژێك بێت ریشــی نەتاشــیبێت 

روخســاری  پێســتی  لەســەر  تاڵەكانــی  و 
ســەریان دەرهێنابــوو. تەختەڕەشــێك لــە 
عەبدولكەریــم  وێنەیەكــی  بــوو،  پۆلەكــەدا 
قاســم بە رەش و سپی لە ســەرووی تەختە 
رەشــەكەوە بــە دیوارەكــەدا هەڵواســرابوو. 
لای دەســتەچەپی تەختەكــە رەشــەكەش، 
گۆچانێــك و تەســبیح و چەنــد وێنەیەكــی 
شــاخ و داخی كوردستانی تێدا هەڵواسرابوو. 
چوارینەیەكــی شــیعریی پیرەمێردیش كە بە 
خەتێكی جوانی رەنگاوڕەنگ نووســرابوو، لە 
تەنیشتی تەختەڕەشەكەوە هەڵواسرابوو. لای 
دەستەڕاســتی تەختەڕەشەكەشــەوە، لەسەر 
مێزێكی بچووكی نزم كۆمەڵێك لاپەڕە دانرابوو 
كــە رۆژانە پێش ئەوەی ئێمــە بچین بۆ وانە 
خوێنــدن و پاش تەواوبوونــی وانە خوێندنی 
ئێمــەش، مامۆســتا نەجمەدین مەلا خەریكی 
نووســینەوە و شــەنوكەوكردنی ئەو لاپەڕانە 
بــوو. زۆرجــار خــۆی باســی دەكــرد بۆمان 
و دەیگــوت ئــەو لاپەڕانــە وتــار و چیرۆك و 
بابەتەكانمن كە بۆ ڕۆژنامەی ژین دەیاننووسم. 
هەندێ رۆژ پێش ئەوەی بابەتەكە بنێرێت بۆ 
ژین، بە دەنگی خۆی بۆ ئێمەی دەخوێندەوە. 
كە دەستی دەكرد بە وانە گوتنەوەش، بە تام 
و چێژێكی وا باســی بابەتەكەی بۆ دەكردین، 
حەزمــان نەدەكــرد وانەكە زوو تــەواو بێت. 
بیــرم دێت ئــەو رۆژەی ئــەم یادەوەرییانەی 
تێــدا دەگێڕمەوە، وانەكەمان تێكەڵەیەك بوو 
لە فێربوونی نووســین و وشەزانیی كوردی و 

فارســی و خوێندنەوەی هەندێ دێڕە شیعری 
كوردی. نزیكەی 30 خولەكێك بە بەردەوامی 
فێری نووسینی دەكردین و پاشان یەك یەك 

هەڵیدەساندین بۆ نووسین و فێركردن.
 لــە خولەكەكانــی كۆتایی وانەكــەدا لەو 
لاپەڕانــەی كــە لەســەر مێــزە بچووكەكەی 
بەردەمــی بــوو، بە دەنگی خــۆی هەندێ لە 
شیعرەكانی تایەر بەگی جاف و مستەفا بەگی 
كــوردی و عەبدوڵڵا زێوەری بۆ خوێندینەوە. 
میاوە میاوی )قەتول و بەتوول( دوو پشیلەی 

ماڵەكــەی و هاوڕێــی هەمیشــەیی مامۆســتا 
نەجمەدین، وەك زەنگی كۆتایی وانە خوێندن 
وابــوو، هــەر كە ئــەوان دەیانمیاواند و نزیك 
دەبوونەوە لە ژووری وانە خوێندن، هەموومان 
تێدەگەیشــتین كە كاتی وانە تەواو بوو. ئەو 
ســاتەی )قەتول و بەتوول( هاتنە ژوورەوە، 
بینیم مامۆستا نەجمەدین دانەوییەوە بۆ لایان 
و بە هێمنی دەســتی بەسەریاندا هێنا. وردە 
وردە ئێمــەش ماڵئاواییمــان لە مامۆســتا و 
كەشتیی نووح كرد و ئەو ڕۆژە كۆتاییمان بە 

وانەخوێندن هێنا.

)4(
بــۆ ئێمــەی كــورد گرنگــە دوو رۆژ لــە 
رۆژەكانــی ســاڵ، یــادی نەجمەدیــن مــەلا 
بكەینــەوە. ئەوانیــش رۆژانــی 8ی ئەیلول، 
بەرەنگاربوونــەوەی  جیهانیــی  رۆژی 
نەخوێنــدەواری لــە جیهانــدا و رۆژی 23ی 
نیسان، رۆژی كۆچی دوایی نەجمەدین مەلا. 
بــۆ رۆژی بەرەنگاربوونەوەی نەخوێندەواری 
گرنگە ئــەو مرۆڤەمان لەبیــر بێت كە پێش 
زیاتــر لــە نیو ســەدە، كــە ئــەوكات كورد 
گیرۆدەی دەردی كوشــندەی نەخوێندەواری 
بــوو، نەجمەدین مــەلا لە ماڵەكــەی خۆیدا 
هــەزاران مرۆڤی كوردی فێــری خوێندەواری 
كــردووە، بۆ رۆژی مردنەكەشــی، دەبێت بە 
هەمان هەست و بیركردنەوە یادی ئەو مرۆڤە 
بكەینــەوە كە وەك خــۆی زۆر جار دەیگوت 
بۆ میللەتەكەم، چاوەڕێی ئایندەیەكی باشتر 
دەكەم، ئایندەیەكی ئەوتۆ كە نەخوێندەواری 

و دواكەوتنی تێدا نەمێنێ.
مــەلا  نەجمەدیــن  لەمانــەش،  بــەدەر   
كتێبخانە‌یەكــی هەبــوو‌، كتێــب و رۆژنامەی 
تێــدا دەفرۆشــت. ئــەو كاتانــەی دەمایەوە 
ســەرقاڵی نووسینی وتار و بابەتی وەرگێڕان 
و نووسینی چیرۆك دەبوو بۆ رۆژنامەی ژین. 
بــە تایبەتیش یەكێك لەو كارە گرنگانەی بۆ 
مێژووی ئەدەبیاتی كوردی كردی، نووســین 
بەرهەمــی  و  ژیاننامــە  ســاغكردنەوەی  و 
شــاعیرانی  لــە  زۆر  كۆمەڵێكــی  شــیعریی 
كورد بوو، هەندێ لەو شــاعیرانە كە پێشــتر 
نەناســرابوون، بەرهەمەكانیانــی لــە فەوتان 
پاراســت، لەوانە )ئینجە ئاغای گەڵاڵی، میر 
محەممەد ساڵح، حاجی مستەفا پاشا(. جگە 
لەم هەوڵانە، بەدەســت و خەتی‌ خۆی‌ دیوان 
و بەرهەمەكانــی‌ چەنــد‌ شــاعیرێكی كوردی 
پاراستووە و نووســیونەتەوە و لە رۆژنامەی 
ژین لەســەری نووســیون، لەوانە دیوانەكانی‌ 
زێوەر، تایەر بەگی جاف، حەمدی‌، مەولەوی‌، 
ســالم، نالی‌، كوردی، مەلانا خالید و حاجی 

قادری كۆیی و چەندین شاعیری دیكە.
مامۆســتا نەجمەدین مــەلا، دوای مردنی 
گەلێ‌ كەشــكۆڵ و دەستنووســی‌ دانســقە‌ی‌ 
هەوڵــی  ئێســتا  تــا  بەجێمــاوە،  لەپــاش 
ون  هەندێكیشــیان  و  نــەدراوە  چاپكردنــی 
بــوون. رۆژی‌ 23/ 4/ 1962 لــە ماڵەكــەی 
خۆیــدا كۆچــی‌ دوایی‌ كــرد و دوای نزیكەی 
دوو هەفتــە بــە مردنەكــەی زانــرا، لەســەر 
وەســیەتێكی پێشــتری‌ خۆیشــی‌،‌ لە چیای‌ 

ئەزمڕ بە ‌خاك سپێردرا.

تێڕامانێك لە روخسارێكی ونبوو 

دەبێــت  جوولەکــە  دوا  ئەبووعەفــەک 
لــە نێوان شــەڕی بــەدر و شــەڕی ئوحددا 
تیــرۆر بکرێــت، لــە یەســروب دەژیــا، بە 
لــە دژی ئیســام هــان  شــیعر خەڵکــی 
دەدا. کــە یاوەرێکــی پەیامبــەر بــە ناوی 
)ســالمی کوڕی عومەیری ئەنســاری(یەوە 
بە کورتەشمشــێرێک دەیکوژێت، پەیامبەر 
دەستخۆشــیی لێ دەکات. کە دوای شەڕی 
خەندەق، قەڵای خەیبەری جوولەکەنشــین 
داگیــر دەکرێت، ئیدی جــووەکان، ئەوانەی 
لــە مــەرگ قوتاریــان دەبێــت، بــە دیــل 
دەگیرێن و مل بۆ موحەممەد نەوی دەکەن. 
پێشــتریش ئیسلام دەســتی کوشندەی لە 
خێڵە جووەکانی ئەو دەڤەرانە وەشاندبوو.

ســەرەکخێڵێک کە نــاوی خالیدی کوڕی 
ســوفیان بوو، خەریکــی کۆکردنەوەی هێز 
دەبێــت بــۆ ئــەوەی هێــرش بکاتە ســەر 
مەدینە، پەیامهێن عەبدوڵڵای کوڕی ئەنیس 
کە لە کوشــتنی کەعبی کوڕی ئەشرەفیشدا 
بەشــداریی کردبــوو، ڕادەســپێرێت بچێــت 
تیرۆری بکات، چوو ئامانجەکەی دۆزییەوە، 
بــەوەی پێــی گــوت، دژایەتی ئیســام من 
لەگەڵ تۆدا کۆ دەکاتەوە، هێوری کردەوە، 
لە ئاوەدانی دووری خستەوە، فەرسەتی لێ 
هێنا و بە شمشێر کوشتی. لە پاداشتی ئەو 
کارەیدا پەیامهێن عەســایەکی پێ بەخشی 
و پێــی گــوت: لەو دونیــا بەم عەســایەدا 

دەتناسمەوە. 

وەک ئیبن هیشام و تەبەری دەیگێڕنەوە، 
ڕەفاعەی جوشەمی کە نیازی کۆکردنەوەی 
خێڵــی )قەیــس(ی بۆ هێرشــکردنە ســەر 
مەدینە دەبێت، لەلایەن ســێ خۆبەخشەوە 
کە موحەممەد دەیاننێرێت بۆ تیرۆرکردنی، 
دەکوژرێــت و ســەری بــڕدراوی دەبرێتەوە 
بەر دەمی پەیامهێن. سەربڕین و بردنەوەی 
بــۆ جێــی مەبەســت، دەکەوێتــە خانــەی 
ســووکایەتیکرنەوە بە جەســتە، کە شەرع 
نەهی لــێ کــردووە، بەڵام ئــەو یاوەرانەی 
پەیامهێن، پێویستیان بەوە هەبوو بە بەڵگە 
بیسەلمێنن کە ئەو سەرخێڵەیان کوشتووە!

عەبهەلــە یەکێک بوو لەو ســەرکردانەی 
لــە موحەممــەد هەڵگەڕانــەوە، یەمــەن و 
دوورگــەی  دیکــەی  بەرینــی  ناوچەیەکــی 
عەرەبــی تــا نزیــک کەنــداوی خســتە بن 
دەســتی خۆیەوە. بەپێــی گێڕانەوەی ئیبن 
ئەســیر و تەبەری و یەعقووبــی، پەیامهێن 
کۆمەڵێک لە خەڵکی یەمەنی بۆ تیرۆرکردنی 
ڕاســپارد، جێبەجێکردنی ئــەو کارە زۆری 
ویســت، وەختێــک کوشــتیان، پەیامهێــن 
لەنــاو نوێنی مردندا بوو. عەبهەلە پێشــتر 
فەرماندەی لەشــکرەکەی خــۆی کە فارس 
دەبێــت، دەکوژێت، ژنە جوانەکەیشــی کە 
)ئازاد(ی ناو دەبێت، داگیر دەکات، دۆستە 
یەمەنییەکانــی موحەممــەد بــە کۆمەکــی 
ئازاد دەگەنــە ژووری نووســتنی عەبهەلە، 
دەیکوژن و ســەری لە کۆشکەکەیەوە فڕێ 

دەدەنە خوارەوە.

عەبهەلــە ژنێکــی هێنابــوو کــە خــۆی 
مێردەکــەی کوشــتبوو، ئەو ژنــە نەبووایە 
پلانی کوشــتنی ســەری نەدەگرت. پێشتر 
موحەممەدیش ڕیســکێکی وای کردبوو کە 
)ســەفییە(ی هێنابوو، ئاخر ســەروەختی 

داگیرکردنی قــەڵای خەیبەر، جەنگاوەرانی 
ســەفییەیان  مێــردی  و  بــاوک  ئیســام 
هەوڵــی  کەســانێک  ئەگــەر  کوشــتبوو. 
تیرۆرکردنــی موحەممەدیــان دابا، ئەگەری 
ئــەوە لە ئــارادا هەبــوو، ســەفییە هەمان 
ببینێــت و موحەممەدیــش  ئــازاد  ڕۆڵــی 
هەمــان چارەنووســی عەبهەلــەی هەبێت. 
بە ســەبایاکردنی ژنانی ئێزدیی شنگال لە 
لایەن داعشــەوە، تازە نەبوو، ڕەچاوکردنی 
ئــەو نەریتــە بــوو کە لەشــکری ئیســام 
لەگەڵ ژنانی جوولەکــەی قەڵای خەیبەردا 

پێڕەویان کردبوو.

هەندێــک  کــە  بــەدر،  شــەڕی  دوای 
کــوژرا،  تێــدا  قورەیشــی  ســەرانی  لــە 
ســەرکردایەتیکردنی خەڵکــی مەککــە، بە 
تەواوی لە دەســتی )ئەبوو سوفیان(دا چڕ 
بــووەوە. تا مەککە فەتح نەکرابوو، هەموو 
ئەو چالاکییانەی دژی ئیســام دەکران، بە 
پلــەی یەکەم ئەبوو ســوفیان لە دوایانەوە 
بــوو، بۆیــە ئــەوە چاوەڕێکراوبــوو نــاوی 
سەرلیســتی ئەوانەبێت، کە ئیسلام هەوڵی 
کوشــتنی  بــەڵام  دەدات،  تیرۆرکردنیــان 
ئاســان نەبــوو، ئاخر لە مەککــە دەژیا کە 
موســوڵمانێکی تێــدا نەبــوو، زۆریــش لە 
مەدینەوە دووربوو، ئەو ڕێوبانەیشی بەرەو 
ئــەوێ دەچوون، هەموویان لە بن دەســتی 
قورەیشــدا بوون. وێڕای دژواریی ئیشــەکە 
پەیامهێــن نائومێد نەبــوو، وەک تەبەری و 
ئیبن ئەســیر دەیگێڕنەوە، ساڵی چوارەمی 
هیجــری، عەمری کــوڕی ئوممییەی زەمری 
کە تازەکی هاتبووە ســەر دینی ئیســام، 
بۆ کوشتنی ئەبوو ســوفیان ڕادەسپێرێت، 
بــەڵام چونکــە خەڵکــی مەککــە دەبێت، 
لەوێ دەیناســنەوە، دەزانن نیازی خراپە، 
هەڵــی دەبڕن و بە هەڵەداوان خۆی دەرباز 

دەکات.

تیرۆر کــە پەیامبەری ئیســام پێڕەوی 
کــە  بــوو  شــەرعە  ئــەو  دژی  دەکــرد، 
خــودی خــۆی هێنابوویە گــۆڕێ، بەڵام بۆ 
یەکلاییکردنەوەی کێشــە سییاســییەکان، 
سیاســی  تیــرۆری  دەبــرد.  بــۆ  هانــای 
لــە ســەروەختی پەیامهێنــدا، کــە هــەم 
ماوەیەکــی کورتی خایانــد و هەم ژمارەی 
قوربانییەکانیشی کەم بوو، بە پلەی یەکەم 
لــە دژی جوولەکــە بوو، بۆ ئــەوەی لێیان 
نەگەڕێت، سەنگەری قورەیش بەهێز بکەن 
و هەتــا بە تــەواوی ملی پێ کەچ نەکردن، 

لێیان نەگەڕا. 

هادی عەلەوی دەنووسێت: )هەرچەندە 
وا چاوەڕێ دەکرێت، کتێبی پیرۆزی ئایینی، 
زیاتر بە باســکردنی سرووتە دینییەکانەوە 
خەریــک بێت، بەڵام لە قورئاندا کوشــتوبڕ 
بەسەر خواپەرستیدا زاڵە، ئاخر یەکەمیان 
174 جار باسی کراوە، بەڵام دووەمیان 99 
جــار، بۆیە زمانی قورئــان زیاتر لە زمانی 
ڕاگەیاندنی ســەربازیی ســەروەختی جەنگ 
دەچێت، وەک لە زمانی کتێبێکی تایبەت بە 
عیبــادەت.( ئەگەر لە یادگەتاندا مابێتەوە، 
بەلاغە عەسکەرییەکانی دەسەڵاتی بەعس، 
لە ســەروەختی شــەڕەکانیدا، زۆر جار بە 

ئایەتی قورئان دەستیان پێ دەکرد.

2016/4/21
 هەولێر
)*( هــادي العلــوي، ألإغتیــال السیاســي 
فــي ألإســام، دار المــدی، الطبعــة الســابعة 

2012 بغداد. 

تیرۆری سیاسی 

لە ئیسلامدا

عەزیز حەكیمی
وەرگێڕانی لە فارسییەوە: نادر تلوعی

تۆنــی گێڕانــەوە لــە چیرۆكــدا ، بــە 
گرنگتریــن پێكهاتــە لــە مامەڵەكردنــی 
خوێنــەر لەگــەڵ چیرۆكــدا دادەنرێــت، 
تۆنی گێڕانــەوەی چیرۆكبێــژ ، دەتوانێ 
هەســتی خوێنــەر بەرامبــەر رووداوەكان 
و كاراكتەرەكانــی چیــرۆك بجوڵێنــێ و 

هۆگری بكات .
رەنگــە چیرۆكێــك گەڵاڵەكەی باش و 
تــەواو بێت، هەروەها لە رووی رێزمانەوە 
هیچ كەموكورتییەكی نەبێت، بەڵام بەبێ 
تۆنێكی گونجاو، دەبێت بە گێڕانەوەیەكی 
بێزاركــەر و خوێنــەر بــە دیــار خۆیەوە 

راناگرێت .
تۆنی گێڕانەوەی چیرۆك ، بەشێكی 

داهێنانــی  لــە  ســەرەكییە 
ئەدەبــی كە دەتوانێ هەموو 
ژێــر  بخاتــە  چیرۆكەكــە 

كاریگەریی خۆیەوە .
یەكــەم وشــەكانی چیرۆك 
گێڕانەوەكــەی  تۆنــی   ،
دەستنیشــان دەكــەن، دیــارە 
پێویســتە ئەو تۆنــە تا كۆتایی 
بەردەوام بێت و بە شــێوەیەكی 

زیندوو بەرەوپێش بچێت.
تۆنــی گێڕانــەوە لــە كاتێكــدا 
دیــاری دەكرێــت كــە چیرۆكبێــژ 
دەبــێ  كرابێــت،  دەستنیشــان 
ئەوەیشمان لە بیر بێت كە هەمیشە 
چیرۆكبێژەكە نووسەر نییە ، زۆربەی 
پێیانوایــە  پیشــەییەكان  نووســەرە 
نووســەر ناتوانــێ خــۆی گێــڕەرەوە 
بێــت، بــەو پێیــەش تۆنــی گێڕانەوە 
دەبــێ كاردانــەوەی تایبەتمەندییەكانی 
كەسایەتی كاراكتەر بێت، نەك نووسەر.

نووســەرە  لــە  هەندێــك  پێدەچێــت 
تــازەكارەكان بــە زمانی ئاســایی خۆیان 
لــەو حاڵــەدا دەق شــێوەی  بنووســن، 
بیرەوەری وەردەگرێت ، نەك چیرۆكێكی 

جدی .
دەتوانــێ  پرۆفێشــناڵ  نووســەری 
كاراكتەرێك دابڕێژێت كە هیچ لێكچوونێكی 
لەگــەڵ خــۆی نەبــێ ، بــەو شــێوەیە 
چیرۆكبێژ تەنیا نووســەری ئەو وشانەیە 
كە لە زاری كاراكتەرەوە دەردەچن یان بە 

خەیاڵیدا دێــن ، تەنانەت تۆنی گێڕانەوە 
بــۆ باســكردنی هەڵســوكەوتیش ، تۆنی 

گێڕانەوەی كاراكتەرە نەك نووسەر.
هەڵبژاردنــی تــۆن ، وەك هەڵبژاردنی 
ئەكتــەری فیلم وایە ، دەنگ ، روخســار 
و هەڵســوكەوتی ئەكتــەر ، دەبێ لەگەڵ 
ســیناریۆی فیلمەكــەدا بگونجێــت ، بــۆ 
ئــەوەی كاراكتــەر لــە چــاوی بینــەردا 

كاراكتەرێكی زیندوو بێت .
نموونــەی  دەكرێــت  رووەوە  لــەو 
سەركەوتوو لە دەوربینینی كاراكتەرەكان 
لە رۆڵە جیا جیاكاندا باس بكرێت، بەڵام 
دەوربینینی كریســتۆفەر واڵتز لە فیلمی 

)حەرامــزادە   Inglourious Bastard
نموونەیەكــی  دا  نەفرەتییــەكان( 
ســەركەوتووە لــە گونجانی كەســایەتی 
لەگــەڵ  ئەكتــەر  توانــای  و  سروشــتی 

كاراكتەری فیلمەكە .
كریســتۆفەر واڵتز لــەو فیلمەدا رۆڵی 
هانــس لانــدا دەبینێت كە ئەفســەرێكی 
ئەڵمانــی نازیــی زۆر رەفتــار جــوان و 
بەئــەدەب و خوێندەوارە ، بەڵام هاوكات 

زۆر بێبەزەیی و نیازپیسە .
كریســتۆفەر واڵتزی نەمساوی بۆ ئەو 
دەورەی جگــە لــە خەڵاتــی ئۆســكار ، 
خەڵاتــی گۆڵدن گلــوپ ، بفتا و چەندین 

خەڵاتی سینەمایی دیكەی وەرگرت.
لەگــەڵ هەمــوو ئەوانە، تۆنــی یەكەم 
رســتەكانی چیرۆك دەبێ بتوانێ ئەوە بۆ 
خوێنــەر بگوازێتەوە كــە گێڕەرەوە چۆن 

كەسایەتییەكە .
هەندێــك نووســەر وا راهاتــوون كــە 
چیــرۆك بــە رســتەی ســەرەتایی وەك 
پێشــەكی دەست پێ بكەن ، بە واتایەك 
خوێنەر دەبێ یەك دوو لاپەڕە بخوێنێتەوە 
تا گێڕەرەوە و كەشــی چیرۆكی بۆ روون 
بێتەوە، بــەڵام هیچ گەرەنتییەك نییە بۆ 
ئەوەی كە خوێنــەر لە خوێندنەوەی دوو 
سێ لاپەڕەی سەرەتا بەردەوام بێت، بۆیە 
زۆر گرنگــە كە یەكەم رســتەكان خوێنەر 
هان بدەن و هۆگری خوێندنەوەی بكەن.

رســتەكانی  هەڵبژاردنــی  دیــارە 
سەرەتاش كارێكی ئاســان نییە، چونكە 
بابەتەكە تەنیا جوڵاندنی هەستی خوێنەر 
نییــە، نووســەر دەبــێ لــەوە دڵنیا بێت 
كــە دەتوانێ تۆنی رســتەكانی ســەرەتا 
تا كۆتایی چیــرۆك وەك خۆی بەردەوام 

بكات .
ناكرێت چیرۆك بە كەشــێكی شــاد و 
تەنزاوییــەوە دەســت پێ بــكات ، بەڵام 
دواتــر بگۆڕێــت بۆ كەشــێكی وشــك و 

ساردوسڕ، یان بە پێچەوانەوە .
و  رۆمــان  ســەرەتاییەكانی  رســتە 
چیرۆكــی ســەركەوتوو و بەردەوامبوونی 
تۆنەكەیــان ، زۆر یارمەتیــدەر دەبــن لە 
تێگەیشــتن لە گرنگیی تۆن و كاریگەریی 

وشەكان.
لە زۆربەی رۆمانە ســەركەوتووەكاندا 
، تــۆن پێكهاتەیەكــی ســەرەكییە كــە 

پڕبەهاتر و گرنگتری كردوون .
 the رۆمانەكانــی  رووەوە  لــەو 
Catcher in the rye )پاســەوانی 
دەشــت( لــە نووســینی جــی. دی. 
  Metamorphosis ســالینجەر، 
)بەدگــۆڕان( لە نووســینی فرانتس 
)بــەوری   White Tiger،كافــكا
ئاراوینــد  نووســینی  لــە  ســپی( 
ئەدیگا، بە نموونەی ســەركەوتوو 

دانراون.

تۆنی گێڕانەوە لە چیرۆكدا

ئەم وتارانە گوزارشت لە رای نووسەرەكانیان دەكەن و بەهیچ شێوەیەك دەربڕی بۆچوونی تۆڕی میدیایی رووداو نین.

شرۆڤە و بۆچوون

كۆماری 
فرەسەر

كــە ســەركۆماری عێــراق دەڵــێ 
ئێســتا هەموو لایەنــەكان چاویان لە 
ســەرۆكایەتیی كۆمارە، خۆ مەبەستی 
ئــەوە نییە كە چاوەڕێی چارەســەری 
دۆخی چەقبەســتووی عێراقن لەسەر 
دەستی جەنابیان، نا بەهەڵە تێمەگەن 
تكایــە، راســتییەكەی ئەوەیە هەموو 
لایەنــەكان كە بەم دۆخەی ئێســتای 
وڵاتەوە ماندوون، بۆ زاخاوی مێشــك 
لە ســەرۆكایەتیی كۆمار كۆمیدیتریان 

دەستنەكەوتووە.

تەلەبــەی تەمبــەڵ، ئەگــەر رۆژی 
بــۆ  لێبكەیــت  گلەیــی  یەكشــەممە 
ناخوێنــی؟ زۆربــەی جار لــە وەڵامدا 
دەڵێ ئیشەڵا لە شەممەی داهاتووەوە 
دەســتپێدەكەم، ئەم قســەیە ئێســتا 
پاتێنتەكەی هەر بۆ تەلەبەی تەمبەڵ 
نییە، جەنابی ســەركۆماریش بەكاری 
دەهێنــێ، ئەهــا ئەویــش دەڵــێ لــە 
شــەممەوە دەســت بە ئامادەكاری بۆ 

لێكنزیككردنەوەی لایەنەكان دەكەم.
لێــی دەپرســن قوربــان ئەمریــكا 
هیچ راســپاردەی هەیــە بۆتان، دەڵێ 
نەخێــر هیچ فەرمانێك نــادەن، ئەمە 
وەك ئەوە وایە لە كەســێك بپرســی 
خاڵــە تۆ جگەرە دەكێشــی؟ ئەویش 
بڵــێ نــاوەڵا حەزم لــە لەبلەبی نییە. 
لەوەش گەڕێ، دەڵــێ هیچ حیزبێكی 
عێراقــی ئەجێندای دەرەكی و وڵاتانی 
دیكەی لە پشتەوە نییە، جا لەمەیاندا 
هیــچ ناڵێیــن، ئاخر مەعلــووم، كاك 
مەعســووم لــە هەموو كەس باشــتر 

ئاگادارە.
بــەوەدا جەنابی ســەركۆمار دەڵێ 
هەر كاتێ تەلەفۆنم بۆ عەبادی كردبێ 
وەڵامی داومەتەوە، یان زۆر زۆر دوای 
نیــو كاژێر خۆی بــۆی كردوومەتەوە، 
ئیــدی تــەواو دڵنیابووم كــە پێگە و 
ســەنگی كورد لــە بەغــدا پارێزراوە. 
هەرایــەی  لــەم  بــۆ  ئــەی  قوربــان 
ئەمــڕۆدا جەنابتــان بێدەنگــن؟ ئاخر 
نامەوێ قســە بكەم بۆ ئــەوەی نەبێ 
بــە فەیســبووك! راســت دەكا، ئاخر 
لەوانەیە وێنەش بگرێ خوانەخواستە 

ببێ بە ئینستاگرام.
دەڵێ سەركۆمار ئەگەر سوێندی بە 
درۆ خــوارد، یان خیانەتی )عوزما(ی 
ئەنجام دابێت، ئەوسا دادگای فیدراڵی 
لەسەر كاری لادەدا خۆ هەوەنتە نییە، 
بەو پێیە بێت، رێزدار فوئاد مەعسووم 
تا سێســەت ساڵی دیكە ســەركۆمار 
دەبێ، ئاخر ئەگەر ســوێندیش نەخوا 
هــەر بــاوەڕی پێدەكەین ئــەوە یەك، 
دووەمیشیان كەسێك ئەگەر هەر هیچ 
نــەكا و تســۆنامییش نەیجووڵێنــێ، 
كەســێك ئەگــەر ئەركــی )ســوغرا( 
ئەنجام نەدات، ئیتر خیانەتی )عوزما(
ی چۆن لێدەوەشێتەوە ئەزحەیران.

ئیمتیازاتــی  و  مووچــە  نازانــم 
ســەرۆكی كۆمــاری عێــراق چەنــد و 
چۆنــە، بەڵام بەوەدا بــە دەنگی دلێر 
دەڵــێ ناكــرێ بەغــدا و كوردســتان 
لەیــەك دووربكەونــەوە و هــەردوولا 
پێویســتیان بەیەكــە، پێدەچێ چەور 

بێ.

جەنابی ســەركۆمار كە شــەنگالی 
لێبــووە بــە ژەنــگار! دەڵێ كــە ئەو 
كارەســاتە بەســەر ژەنــگار و ناوچە 
بــاوەڕ  هــات،  كریستیاننشــینەكاندا 
بفەرمــوون لــە شــەو و رۆژێكــدا لــە 
شــەش حەفت ســەعات زیاتــر خەوم 
لێنەدەكەوت، قوربان خوا فرســەتتان 
بدات، بەڕاســتیی ئــەوە تەنیا ئێوەن 
لەم كۆمارە فرەســەرەدا، رێگەچارەی 
ریشــەییتان دۆزیوەتــەوە، ئاخر ئێوە 
پەیڕەوكارێكی دروستی ئەو دروشمەن 
كە دەڵێ: هەرنووستن تا سەركەوتن.

گۆران محەممەد
 goran.mohammed@rudaw.net

سیاسەت  كوردستان  هەرێمی  حیزبەكانی   
بە پرسێكی حیزبی تێگەیشتوون نەك گشتی، 
بەو مانایەی هەموو ناكۆكی و دانوستاندنەكانی 
نێوانیان، پەیوەندی بە خواستی حیزبەوە هەیە 
نەك خەڵك. ئەوان لە پێناو رازیكردنی غروری 
حیزبییانەی خۆیان و ئامانجی كەسایەتییەكانی 
ناناسن،  سنوورێك  هیچ  حیزبەكانیان،  ناو 
و  دۆستایەتی  لە  نە  دوژمنایەتیدا،  لە  نە 
تەوەری  واتایەی  بەو  لێكنزیكبوونەوەشدا، 
دۆستایەتی و دوژمنایەتی لەلای حیزبی كوردی، 
تەنها لە روانگەی حیزبییەوەیە، نەك سیاسەتی 
خەڵك  چارەنووسی  بە  پەیوەندیدار  گشتی 
گرفتەكەش  نەتەوە.  پرسی  یان  كۆمەڵگا  یان 

ئەوەیە، ئەم تێگەیشتنە شۆڕ بووەتەوە بۆ ناو 
هەریەكەیان،  حیزبەكان  كۆمەڵگاش،  هەناوی 
جەماوەری خۆیان لەسەر تووڕەیی و پەرچەكردار 
راهێناوە، جەماوەرێك بەبێ ئاگایی خۆی بووە 
بە بەشێك لەو دابەشبوونە و لە توندوتیژترین 
حاڵەتی خۆیدا شەڕی بۆ دەكات، نەك بە تەنیا 
جەماوەر، بەڵكو میدیا و رێكخراوەكان و مزگەوت 
و ناوەندەكانی خوێندن و زانكۆش، هەموو ئەوانە 
بوون بە بەشێك لەو فەزایەی كە حیزب وەك 
تاكە ئاكتۆری سیاسی و ئابووری و كۆمەڵایەتی، 
دەستی بەسەردا گرتووە. ئەمەش وای كردووە 
كە لە هەرێمی كوردستاندا شتێك نەمێنێ‌ بەناوی 
فەزای گشتی Public Sphere ، فەزای 

هەرچەندە باوەڕم وایە ستراتیجیەتی شیعە لە 
عێراق و تێڕوانینیان بۆ خورماتوو، داقوق و تازە و 
تەنانەت بۆ كەركووكیش زۆر جیاوازە لەو خەیاڵە 
دۆســتانەیەی كورد بۆ پەیوەندیی نێوان خۆی و 
شیعە دروســتی كردووە، لە رووی ستراتیجییەوە 
ئامانجی پرۆســەی تەشــەیوع بەبێ ئەو ناوچانە 
پرۆسەیەكی تەواونەكراوە، بۆیە لە هەر هەلومەرج 
و دۆخێكــدا كــە بۆ ئەوان لەبــار و گونجاو بێت، 
ئەوەی داعش بە شــەنگالی كــرد، ئەمان هەمان 

سیناریۆ لەو ناوچانە دووبارە دەكەنەوە. 
كورد چی بكات و چۆن خۆی لە داوی شــەڕی 
شیعە بپارێزێت، بە چ ئامراز و شێوازێك حاڵەتی 
ئەمــری واقیــع لــەو ناوچانە بســەپێنێ، ئەمانە 
دەكرێت لــە دەرفەتی دیكەدا بە وردی قســەیان 

لەبــارەوە بكرێت و هێشــتاش دەرفــەت لەپێش 
ماوە بە كەمترین قوربانی خۆمان لە بەڵای گەورە 
بپارێزین، بەڵام ئەوەی مەبەستمە لێرەدا سەرنجی 
بخەمە سەر، شەڕ و پشێوی و رووداوەكانی یەك 
دوو رۆژی رابــردووی نێــوان حەشــدی شــەعبی 
و كــوردە لــە خورماتوو كە پێموایــە بەغدا وەك 
پاســاوێكی ناڕەوا و بە مەبەست ئەم رووداوانەی 
لــە خورماتوو خوڵقاند، تا كەوتنــی بەغدای پێ 

راست بكاتەوە.
وا بــۆ نزیكــەی دوو مانــگ دەچێــت دۆخــی 
سیاســیی بەغدا تــەواو ئاڵۆز بووە، فشــارەكان 
لەسەر حوكمڕانیی ئێســتای عێراق گەیشتووەتە 
ئاســتێك، دەسەڵات ناچارە مل بۆ گۆڕانكارییەك 
بدات كە خوازیاری نییە، هەرچەندە پاساوەكەش 

ماڵئاوایــی،  دواســاتی  پێشــوو  ســەدەی   
ئەرشــیفێكی پــڕ دیمەنــی كوشــتاری خوێناوی 
بــە تایبەتی دوو جەنگی جیهانی وەحشــەتناكی 
دوو  جێهێشــت.  مرۆڤەكانــدا  یادەوەریــی  لــە 
جەنگ، دڵڕەقانە دروێنەی جەســتەی بەشــێكی 
مرۆڤایەتییان كرد كە قەدەریان وابوو لە زەمەنێكدا 
بژیــن ببنە شــایەتی دووبارەبوونــەوەی مێژووی 
خودكوژیــی جیهانێــك، نەوەكانی جینۆســاید و 
وێرانەیان بۆ ئەوانی دوای خۆیان جێهێشت و بەو 
هیوایــەش ماڵئاوایی لە خوێناویترین ســاڵەكانی 
خــۆی كرد و پێــی نایە ســەدەیەكی نوێوە، كە 
ئاشتی ویژدانی بیماری مرۆڤایەتی ئاسوودە بكات 
كە لە ماوەی سەد ساڵدا 231 ملیۆن رۆڵەی بوونە 
قوربانیی جەنگەكانی جیهانی، ناوخۆیی، شۆڕش 

و یاخیبوونــەكان، تیــرۆر و زوڵمــی سیســتەمە 
ستەمكارەكان. مرۆڤایەتییەك كە تەنیا لە جەنگی 
یەكەمی جیهانیدا 19 ملیۆن و لە جەنگی دووەمی 
جیهانیدا 70 ملیۆن مرۆڤی لەدەســتدا، بە هیوای 
ماڵئاوایی لە جەنگ، ماڵئاوایی لە مێژوویەك كرد 

كە بە چەمكی فۆكۆیاما كۆتایی هاتبوو.
ئەم ســەدەیەش بەدەر لە هیوای ئەو نەوەیەی 
خۆشــحاڵیی دوا ماڵئاواییــان پێبڕا لــە هەزارەی 
دووەم و پێشوازیی هەزارەیەكی نوێی بێ جەنگ و 
كوشتار، كە مرۆڤایەتی پێكەوە هەموو جیهان لە 
گوندێكی بچووكدا كۆبكاتەوە و خۆشنوودییەكانی 
تێدا ببینێ، نەك گوندێك لەیەكەم ساڵیدا ببێتە 
شانۆی كارەساتەكان و شارستانیەتێكی مەزن بە 
هەمان تەكنیكی خــۆی بخاتە كەناری هەرەس و 

گشتی كە دەبێت بێلایەن بێت و كاریگەریی هیچ 
هێز و سیمبولێكی بەسەرەوە نەبێت.

 لە غیابی فەزای گشتیدا، هیچ دەزگایەكی 
كۆمەڵایەتی و مەدەنی وەزیفەی خۆی ئەنجام 
نادات، ئەمە یەكەم هەڵەی ئەو سیستەمە فرە 
حیزبییەی كوردستانە كە وا تێگەیشتووە،‌ مادام 
دیموكراسیش  دەبێ  ئەوا  هەبوو،  فرەحیزبی 
ئەنجام  خۆی  وەزیفەكانی  چالاكانە  و  هەبێت 
بدات. لە كاتێكدا نە فرەحیزبی بە تەنیا دەتوانێ 
دامەزرێنەری دیموكراسی بێت، نە دیموكراسیش 
پەیڕەو  و  بگوازرێتەوە  مۆدێل  وەك  دەتوانێت 
تێگەیشتنی  دووەمی  هەڵەی  لێرەدا،  بكرێت. 
وەك  كە  ئەوەیە  حیزبەكان  و  خەڵك  باوی 
مۆدێل سەیری دیموكراسی دەكەن، لە كاتێكدا 
دیموكراسی مۆدێل نییە، بەڵكو پرۆسەیە، یەكەم 
پێناسەش بۆ دیموكراسی وەك پرۆسە، بریتییە 
جیاوازییەكان  ئیدارەدانی  و  بەڕێوەبردن  لە 
بەشێوەیەكی ئاشتیانە و دوور لە توندوتیژی، 
وردەكارییەكانی دیكەی ئەم پرۆسەیە، پەیوەندی 
بونیادی  مرۆیی،  سامانی  بونیادنانی  بە  هەیە 
كۆمەڵایەتی  گەشەپێدانی  دارایی،  و  ئابووری 
لە چوارچێوەی بونیادێكی شارییانەی مۆدێرن، 
ئەو  ژێرخانی  ئێستا  تا  كورد  ئێمەی  كە 
دیموكراسییەمان نییە، فرەحیزبی و هەڵبژاردن 
باش  دەسپێكێكی  دەتوانێ  هەمانە،  ئێمە  كە 
قۆناغی  لە  خۆمان  دەبێت  ئێمە  بەڵام  بێت، 
بونیادنانی ژێرخانی دیموكراسیدا هەڵبسەنگێنین 
پراكتیزەكردنی دیموكراسیدا،  قۆناغی  لە  نەك 
ئەوەش كێشەكەمانە، چونكە بەر لەوەی باسی 
دەرئەنجام،  بۆ  داوە  بازمان  بكەین،  ژێرخان 
كە باسی دیموكراسی و رەخنەی دیموكراسیی 

كوردییە! 
بێمە‌  دەمەوێت  ژێرخاندا،  باسی  لە  هەر   

نەوت  پرسی  بۆچی  كە  باسەی  ئەو  سەر 
بە  تایبەت  دیكەی  پرسەكانی  سەرجەم  و 
پرسی  بە  نابێت  فەرمانڕەوایی،  و  سیستەم 
یەكەمی خەڵك، چونكە ئەو باسە و سەرجەمی 
بە  سەبارەت  دیكەش،  خواسەكانی  و  باس 
و  دیموكراسی  دامەزراندنی  و  وڵات  سامانی 
عەدالەتی كۆمەڵایەتی و گەندەڵی و ئاڵوگۆڕی 
دوو  دیكە،  ئەوانەی  هەموو  و  دەسەڵاتەكان 
كێشەی جەوهەرییان هەیە: یەكەم، ئەو باسانە 
بوون بە كۆمەڵێك گوتار و دیسكۆرسی میدیایی 
و حیزبی، تەنها لە كاتی قووڵبوونەوەی قەیرانی 
نێوان حیزبەكاندا دێنە مەیدان و تەنها لە كاتی 
ناكۆكی و دژایەتییەكانیشدا گەرموگوڕییان پێوە 
دیار دەبێت، بەو مانایەی هیچ كام لەم پرسانە 
نەیانتوانیوە پەیوەندییەكی راستەوخۆ بە ژیانی 
هاووڵاتیانەوە دروست بكەن و لە ئاستی گوتاری 
نوخبە و سیاسییەكانەوە دابەزێنە‌ سەر ئاستی 
بەرنامەی كردەیی و ئاكشن پلانی بۆ دابنرێت. 
دووەم، باسی ژێرخانە، كۆمەڵگا و دیموكراسی 
لە هەرێمی كوردستاندا گرفتی بونیادیی گەورەی 
هەیە لە ژێرخانی خۆیدا، فەزای گشتی بوونی 
نییە، شتێك نییە بە ناوی ئابووری لە دەرەوەی 
تێدا هەیە،  ئیرادەیەی كە حیزب دەستی  ئەو 
ئەگەر هەشبێت زۆر لاوازە، سامانی مرۆیی لە 
ئەو  60%ی  لە  زیاتر  نزمدایە،  زۆر  ئاستێكی 
نەخوێندەوارە  یان  هەیە،  كە  كارەی  دەستی 
ئاستێكی  لە  خوێندەوارییەكەی  ئاستی  یان 
شكستی  پەروەردە  كەرتی  سەرەتاییدایە، 
گەورەی هێناوە و ناتوانێت كادیری شارەزا بە 
كۆمەڵگا ببەخشێت، شار بە مانا مۆدێرنەكەی 
زۆر  كوردستاندا  هەرێمی  لە  هێشتا  خۆی، 
لاوازە و شتێك نییە بە ناوی چینی مامناوەند 
جگە لە حەشیمەتێكی فراوانی مووچەخۆر كە 

نوخبەیەكی  یان  لە دەستی حكومەتە،  چاوی 
لە  بەرژەوەندییەكانی  كە  سەرمایەدار  بچووكی 
هۆكاری  دەیان  و  ئەمانە  حكومەتە.  دەستی 
دیكەش هەن كە وادەكەن هەموو ئەو پرسانەی 
باسمان كردن، بەتەنها لە چوارچێوەی گوتارێكی 
میدیایی، رووناكبیری یاخود حیزبیدا بمێننەوە و 
نەبنە بەشێك لە دینامیكی جوڵە و تێگەیشتنی 
كۆمەڵگا و خەڵك بۆ ریشەی گرفتەكانی خۆی. 
 بۆیە ئەوەی ئێستا لە چوارچێوەی باس و 
خواسی دیموكراسی و نەهێشتنی گەندەڵی و 
ئاشكراكردنی ژمارە قەبەكانی سامانی نەوتەوە 
دەگوترێت‌، دەبێت لە ژماردنی ملیار دۆلارەكانی 
نەوت و دەفتەر دۆلارە دزراوەكانەوە بگوازرێتەوە 
بۆ ژماردنی ئەو گرفتانەی كە منداڵێكی سەرەتایی 
لەگەڵ وانەكانی قوتابخانە هەیەتی، یان ژماردنی 
ئەو گرفتانەی كە نەخۆشێك لە كاتی وەرگرتنی 
ژماردنی  هەیەتی،  خۆیدا  ئاسایی  چارەسەریی 
گرفتەكانی پەروەردە و تەندروستی و زانكۆكان، 
و  دكتۆر  و  مەلا  و  سیاسی  هەڵەی  ژماردنی 
بە  دەرهەق  رۆژانە  كە  میدیاكان  و  رۆشنبیر 
زمانی  دەدەن.  ئەنجامی  وڵاتە  ئەم  هاووڵاتیی 
ژمارەكان بە تەنها بۆ ژماردنی ئەوەی كە دیار 
نییە و دزراوە بەس نییە، بەڵكو دەبێت ئەوەش 
ئاسایی  هاووڵاتییەكی  بۆ  دەبێ  كە  بژمێرێت 
وڵاتەی  ئەو  رزگاركردنی  نەكراوە.  و  بكرێت 
ئێمە، لە ژێرەوەی هەڕەمەكەوە دەستپێدەكات، 
بۆیە دەڵێم، نیو مووچەی فەرمانبەرێك، بۆ ئەو 
خەڵكە، لە دەیان ملیار دۆلاری پارەی دزراوی 
لە  كەموكوڕییەكان  ژماردنی  گرنگترە.  نەوت 
نادیاری  پارەی  ژماردنی  لە  مرۆییدا،  سامانی 
تانكەرە نەوتەكان گرنگترە. ئەوەی كۆمەڵگا و 
دەوڵەت بونیاد دەنێت، بە پلەی یەكەم مرۆڤ و 

سامانی مرۆییە نەك سامانی نەوت و گاز.

بریتییە لە بەگژداچوونەوەی گەندەڵی و پرۆسەی 
چاكســازی لە عێراق، بەڵام ئەوە رووپۆشــكراوی 
جەوهــەری كێشــەكەیە، دیدو تێڕوانینــی بەندە 
ئەوەیــە كــە بەرەیــەك لــە ناوخۆی عێــراق كە 
بەغدایەكــی  نێودەوڵەتــی هەیــە،  پشــتیوانیی 

جیاوازتر لەم بەغدایەی ئێستایان دەوێت.
رەنگە لێرەدا نــە دەرفەتی ئەوەمان هەبێت و 
نە پێویســت بــەو روونكردنەوانە بكات كە عێراق 
چــۆن بوو بــە پاشــكۆ، چــۆن دەســەڵاتەكانی 
ســێبەری  لەژێــر  دەوڵەتییەكانــی  دامــەزراوە 
پایتەختــی دیكــەدا بەڕێوە دەبرێــن؟ بەڵام ئەوە 
روونــە كە هەم لە ناوخۆی عێراق و هەم لەســەر 
ئاســتی رۆژئــاوا، نیگەرانیــی گــەورە هەیــە لەو 
)بەشێنەیی داگیركردنەی عێراق(، مەیلێك هەیە 
بۆ بەعێراقیكردنەوەی بەغدا. ئەوەی كە ئێستا لە 
بەغدا دەگوزەرێت شــەڕی ئەو ناسنامەیەیە نەك 

شتی دیكە.
فشارەكان لە بەغدا تادێت زیاتر دەبن، خراپیی 
گوزەرانی خەڵك و گەندەڵی و فەســادی سیاسی 
و ئیــداری، بــە قازانجــی بەهێزبوونی ئــەو بەرە 
عێراقیەیە كە دەخوازن ســنوور بــۆ حوكمڕانیی 
زاڵی شــیعە دابنێــن. ناوماڵی شــیعی لەبەردەم 
لێكترازانــی گەورەدایــە، نــە مەرجەعیــەت و نە 
ئێرانیــش نەیانتوانی رێگە لە دروســتبوونی ئەو 
درز و كەلێنانــە بگــرن كە لە نێوانیان دروســت 
بووە، داهاتووی شــیعە لــە عێراق و كاریگەرییان 
لە تەواوكردنی ئامانجە ستراتیژییەكە پەیوەستە 
بەم رووداوانەی ئێســتاوە. بۆیە )عوقەلاكانیان( 
بەدوای دەروازەیەكدا دەگەڕێن كە لەلایەك شیعە 
و لەلایەكیــش بەغدای لەو مەترســیانە پێ رزگار 

بكەن.

هیچ دوور نییە ئەوەی لە خورماتوو دەگوزەرێت 
ســەرباری بوونی زەمینەی لەبار بۆ سەرهەڵدانی 
كێشــەی لەم جۆرە و تەقینــەوەی ناكۆكیەكانی 
نێــوان كــورد و حەشــدی شــەعبی، بــەڵام لەو 
ســیناریۆیە بەدوور نییە كــە ئامانج لێی گۆڕینی 
ئاراستەی رووداوەكانی بەغدا و ورووژاندنی هەست 
و سۆزی خەڵكی شیعە بێت لە عێراق، تا لەلایەك 
فشــارەكان لەســەر بەغدا كەم ببێتەوە و سۆزی 

گشتیی شیعەی پێ یەكبخرێتەوە. 
بۆیــە وێڕای ئەوەی پاراســتنی ئەو ناوچەیە و 
پێگەی سیاسیی كورد لەو هاوكێشانە، ئەركێكی 
نیشــتمانیی گەورەیــە، دەبێــت ســەركردایەتی 
سیاســیی كورد بەرپرســیارانە ئەركی پاراستنی 
ســەروماڵی هاووڵاتیانــی كورد بگرێتە ئەســتۆ، 
لەگەڵ ئەوەدا پێویســتە ئاگای لەوەش بێت كورد 
نەكرێتە ئامراز و پاساوی كێشەكانی بەغدا. دەبێت 
زۆر بــە وردی بیر لە رێگەچارەیەك بكرێتەوە كە 
چیتــر بەغدا بۆ خۆدەربازكردنــی لە قەیرانەكانی 
خۆی، كورد پەلكێشی ناو كێشەكانی نەكات، یان 

كورد نەكاتە پاساوی خۆدەربازكردن.
بۆیــە چــۆن بەغدا ئیســتیغلالی بوونــی ئەو 
زەمینەیــەی خورماتــوو دەكات و ئەمــە چەنــد 
جارێكە لە كات و دۆخی جیاجیادا بەكاری دەبات. 
پێویســتە كوردیش ئــەو دەرفەتــە بقۆزێتەوە و 
چارەســەری ریشەیی كێشەكانی خورماتوو بكات 
كە ئەویش بە وەدەرنانی حەشدی شەعبی دەبێت 
لــە ناوچەكە و دواتر مامەڵە لەگەڵ ئەمری واقیع 
بكرێــت. چونكــە ئەوە روونــە كە بەغــدا نیازی 
خراپە لەگەڵ ئەو ناوچانەی كوردســتان، شــەڕی 
داعشی كردووە بە پاساو و بیانوویەكی ناڕەوا بۆ 
دروســتكردنی هێزی میلیشیای شیعی و هێنانی 

حەشدی شەعبی. 
وا نزیك بە دوو ساڵە )گوندی بەشیر( لە نزیك 
شــاری كەركووك لەلایەن داعشەوە داگیركراوە و 
كراوەتە پاســاو بــۆ بەهێزكردنی پێگەی شــیعە 
لــە ناوچەكانــی كەركــووك و خورماتــوو. هیــچ 
لۆژیكێــك لــەوەدا نییە بە نزیكەی دوو ســاڵ بە 
هەموو ســوپای عێراق و چەندین هەزار چەكداری 
حەشدی شــەعبییەوە نەتوانن گوندێك كۆنترۆڵ 
بكەنەوە، ئەگەر مەســەلەكە هێشتنەوەی نەبێت 
بــۆ داگیركاریــی ناوچەكــە و  وەك پاســاوێك 

چاوەڕوانكردنی هەلی گونجاو. 
دەبێــت كــورد وردتر بیــر لەو ســیناریۆیانە 
بكاتــەوە، بــەر لــە هــەر شــت پێویســتە كورد 
خــۆی وەك لایەنی ســەرەكی لە شــەڕی داعش 
و هێــزی یەكلاكەرەوە لــە ناوچەكانی كەركووك، 
داعــش لە گوندی )بەشــیر( وەدەرنێت، بەوەش 
لەلایــەك مەترســیی داعش لەســەر كەركووك و 
تــازە خورماتــوو و داقوق ناهێڵێــت و لەلایەكی 
دیكەشــەوە پاساوی مانەوەی حەشدی شەعبی و 
چەكداركردنی شیعەی ناوچەكە نامێنێ كە بەشی 
هەرە زۆریان عەرەبی پرۆسەی تەعریبی سەردەمی 

سەدامن. 
مانەوەی ئــەو دۆخە هیچ خزمەت بە ئایندەی 
كــورد و ئەو ناوچەیە ناكات، كارتێكی گوشــاری 
بەردەوامە بەدەستی بەغداوە و لە هەر دەرفەت و 
بۆ هەر مەبەســتێك ویستی بەكاری دەبات، هیچ 
دەربەستی ئەوە نییە ئەو گەمەیە لەسەر حسابی 
خوێنی كورد و ناسەقامگیری و دڵەڕاوكێی خەڵكی 
ناوچەكەیە. دەبێت كورد بە وشــیارییەوە ریشەی 
كێشەكان ببچڕێت تا نەبووەتە گرێی شێرپەنجەیی 

لەسەر جەستەی كوردستان.

وەهمــی ئەوەی هیچ مەزنییــەك ئەبەدیەتی نییە 
تــا جیهان پێكەوە هەموو خۆشــنوود و هاوبەش 
نەبن لەو مەزنیەدا. هیچ شارستانێتیەك باڵا نییە 
تەنانــەت لەبەردەم هێزێكی بچووكی كەنارخراوی 
دەرەوەی مێژووشــدا كە لە یانزەی سێپتەمبەری 
ســەرەتای ســەدەی نوێــدا بــە داڕماندنــی دوو 
باڵاترین ســەمبۆلی ســەروەریی جیهانــی ئازاد، 
پەیامێك بگەیەنێت كە دەشێت ئەو شارستانێتیە 
هەمیشــە خۆی بەرامبەر هەڕەشــەی وێرانكردن 
ببینێتەوە ئەگەرچی لە گرووپێكی كەنار و بێهێز و 

بێهودەشەوە بێت.
بەڵێ دەشێت ئەم سەدەیەش تا دواساڵەكانی 
كۆتایی بە سەدەی تیرۆر بناسرێت و ترسناكترین 
دوژمنی تیرۆر و سەختترین جەنگی لەگەڵ تیرۆردا 
بێــت و مەزنتریــن سەركەوتنیشــی هەر بەســەر 
تیرۆردا بێت. نەوەیەكیش قەدەر ئەو شانســەیان 
پێ دەبەخشێ كە دواساتی ماڵئاوایی لەم سەدەیە 
ببنە شــایەتی یادەوەرییەكانی سەدەی بیست و 
یەكەم كە قەدەریان جەنگ و ژیان لەگەڵ تیرۆر و 

شكستپێهێنانیدا بوو.
دەشــێت هێشــتا مێــژوو بــەردەوام بێــت و 
كۆتاییەكانی خۆی نــەژی، هەرچەندە بەچەمكی 
فۆكۆیامایــی مێــژوو كۆتایــی هاتــووە و منیش 
هاوڕام لەســەر ئــەوەی كە لەدوای ســەركەوتنی 
ئەو مۆدێل و ریتمەی ژیانی مرۆڤایەتی كە ئێستا 
پێی گەیشتووە، ئیدی چاوەڕوانی مۆدێلێكی دی 
ناكرێت ببێتە ئەڵتەرناتیڤی و كۆتایی بەو مێژووە 
بهێنــێ. بەســەركەوتنی رۆژئاوای ئازاد بەســەر 
دوژمنە ناوخۆییەكانی خۆیدا، بەســەر سیســتمە 
تۆتالیتــار و دیكتاتۆرییەكان، كۆمۆنیزم و نازیزم 
و فاشــیزمدا، ئیدی مێژوو كۆتایی هاتووە. ئەمە 
راستە، بەڵام مێژوویەك كۆتایی هات و مرۆڤایەتی 
پێی نایە جیهانێكی دیكەوە كە مەحكومە بەوەی 
مێژوویەكی دی بنووسێتەوە و كۆتایی مێژوویەكی 

دیــش ببینــێ، كۆتایی هەڕەشــەیەك هەرچەندە 
خودكوژ و بێهودەش بێت و لە وەهمەوە رووخانی 
جیهانــی راگەیاندبێت، بەڵام بە مەترســیدارترین 

كێشەی ئەم سەدەیە دەمێنێتەوە.
ئەم سەدەیە لە یادەوەریی نەوەكانیدا بەسەدەی 
تیرۆر دەناسرێ، ئەوەتا دەیەی یەكەمی ئەم سەدەیە 
كۆتایی هات و پێی نایە نیوەی دەیەی دووەمیەوە 
و تــرس لە تیرۆر هاوشــانی ژیانــی مرۆڤەكانە لە 
هەموو شــوێنێكی جیهاندا. ئەو دوژمنە نادیارەی 
كە ئەم گوندە بچكۆلەیەی جیهان كە سیســتەمی 
جیهانگیری خەونی پێكەوە ژیانی هەموو نەوەكانی 
تێــدا دەبینی، كردووەتە جیهانێكی پڕ لە ترس و 
گومان لەیەكدی، نامۆ بەیەك، ترس لە پێكدادانی 
نەتەوە و ئێتنیك و ئایینەكان. جیهانێك خەریكە 
لەو گوندە بچكۆلەیەدا هەمووان لە هەمووان بترسن 
و هەمووان گومان لەیەكدی بكەن. خەریكە هەموو 
ئــەو تەكنەلۆژیا نوێیانەی كە بۆ خۆشــبەختی و 
یەكــدی ناســین و تێكەڵاوبوونــەوەی نەوەكانــی 
جیهــان داهێنران، ئەو تەكنیكەی كە دەیویســت 
ســنوورەكانی نێوان مرۆڤایەتی ســەر نەخشــەی 
جیهان لەسەر شاشــەی كۆمپیوتەر و تەلەفۆن و 
تۆڕەكانی فەیسبووك و تیوتەر و ڤایبەر بسڕێتەوە، 
ببنە هەڕەشــە و هێرش بۆ سەر یەكدی، خەریكە 
خــودی ئەو تەكنیكانە ببنە ئامێــری چاودێری و 
هەمیشە كۆنترۆڵكردنی یەكدی، ئامێری گومان لە 
یەكدی، ســیخوڕی بەســەر یەكدییەوە. بەڵێ ئەو 
هێــزە كەنارخــراوەی تیرۆر وای كــرد مرۆڤایەتی 
خــۆی گومــان لەخۆی بكات و لــە هەموو جووڵە 
و چركەیەكی ژیانیدا لەژێر چاودێریی و سیخوڕیدا 
بێت. كاتێك جیهان لە بەرامبەر دوژمنێكی نادیاردا 
بێــت، هەقیەتــی كە گومان لە هەمــوو نەوەكانی 
خــۆی بكات، هەقیەتی لە هەموو كوچەو كۆڵان و 
شەقام و ئاسمان و زەمیندا كامێراكانی چاودێری 
دابنێــت، هەقیەتــی گوێ لــە هەموو قســەكانی 

رۆژانەمــان و شــتە تایبەتیەكانیشــمان بگرێــت. 
هێشتا ئەم نەوەیە یادەوەریی یانزەی سێپتەمبەر 
دەژی، هێشتا ئەو رۆژە ئامادەیی هەیە و بە دوای 
خۆیــدا مرۆڤایەتــی و ئەم ســەدەیەی لە جەنگە 
بەردەوامەكانی و دەرئەنجامەكانی رزگار نەكردووە. 
لەدوای یانزەی ســێپتەمبەری ئەمەریكاوە كاتێك 
كــە جیهــان هەموو بوونــە ئەمەریكــی، چەندین 
وڵات و نەتــەوەی دیكەش یانزەی ســێپتەمبەری 
خۆیان ژیان. جەستەی چەندین نەتەوەی دیكەش 
خوێناوی كران. لەو ساتەوە جیهان لەژێر سێبەری 
جەنگێكــی شــاردراوە، هەمیشــە چاوەڕوانكراو و 
ترسناكدا دەژی كە هەموو سات و ساڵەكانی ئەم 
ســەدەیەی لەبەردەمی خۆیدا كردووەتەوە و تێیدا 
خۆی نمایش دەكات و دڵڕەقانەترین شــێوەكانی 

مەرگ نیشانی نەوەكان دەدات.
ئەو جەنگە كۆتایــی دێت، ئەو هێزە كەنارییە 
خودكوژە ناتوانێت لەگەڵ كوشتن و مەرگی خۆیدا 
مەرگی هەمــوو مرۆڤایەتی رابگەیەنێت، ناتوانێت 
هەمــوو جیهان وێران بكات، بەڵام یەكلاكردنەوەی 
ئــەم جەنگە پێویستیشــی بــە فۆرمێكــی نوێی 
پێكهێنانــەوەی جیهان و پێكەوە ژیانێكی دیكەی 
مرۆڤایەتــی هەیــە لەســەر هەمــوو ئاســتەكان. 
جیهانێك كە دەبێت تێیدا ئاشتی و خۆشگوزەرانی، 
تێرو تەســەلی و ئارامی و مافــەكان بۆ هەمووان 
بێت، ئەگەر بە چەمكی ماركسیانە و سۆشیالیستە 
یۆتۆپیەكانیش هەمووان لە گوندێكی هاوبەشدا بە 
یەك ئاســت و هاوتا نەژین، ئەوا خۆ دەبێت هەر 
تاكێكی مرۆڤایەتی بەشــێك لەو خۆشــگوزەرانی 
و ئارامیــەی بەربكەوێــت كە دەســكەوتی هەموو 
جیهانــە، بــۆ ئەوەی ئیــدی كارەســاتەكان و رق 
لەیەكــدی دووبارە نەبنەوە. چونكــە دواجار وەك 
ماركس دەیگوت تا جیاوازییەكان هەبێت ململانێش 
بەردەوام دەبێت. مێژووش بە كۆتایی ململانێكان 

كۆتایی دێت. 

 ژماردنی كام سامان، نەوت 

شرۆڤە و بۆچوون

رێككەوتنی سیاسی بۆ هێنانەوەی نەوشیروان مستەفا

هەوڵەكانی ســەرۆكی هەرێمی كوردستان 
بــۆ ئەنجامدانی چاكســازی )چ لەناو حیزب و چ 
لەناو حكومەت( جێی دەستخۆشی و خۆشحاڵین، 

بەڵام چەنــدە راگەیاندنی ئەم چاكســازییانە 
گرنگــن، هەزار ئەوەنــدەش بەدواداچوونی ورد بۆ 
كار و بڕیاری لیژنەی پەیوەست گرنگە، بۆ ئەوەی 

كەی دەگاتە نێچیرڤان 
بارزانی؟

2

3

گرنگتریــن چاوەڕوانییەك كە لــە رێككەوتنی 
سیاســیی نێــوان بزووتنەوەی گــۆڕان و یەكێتی 
باڵــی  )ئەڵبەتــە  كوردســتان  نیشــتمانیی 
دەستڕۆیشتوو( هەیە، ئەوەیە كە ئەو رێككەوتنە، 
تەنیا لەسەر ئاستی ئیدارەدانی ناوچەیی نەبێت. 
واتــا رێككەوتنەكــە تەنها بۆ ســلێمانی نەبێت و 
شمولی هەولێر و بادینانیش بكات. چونكە یەكێتی 
قەت نایەوێ گۆڕان لە دەرەوەی ســلێمانی بكاتە 
شــەریكی خۆی. بە دیوێكی دیكەدا یەكێتی باش 
دەزانی لە دەرەوەی سلێمانی، چی لەگەڵ پارتیدا 

هەیــە و لەوەشــیاندا گۆڕان خاوەنــی هیچ نییە. 
هەروەك چۆن پارتی سەرباری هەموو شەراكەت و 
رێككەوتنێك لەگەڵ یەكێتیدا، لە سلێمانی خاوەنی 

هیچ نییە.
بەهەرحاڵ مقۆمقۆی یەكگرتنەوە و تێكەڵبوونەوە 
كۆتایی هات، ئێســتا باسی رێككەوتنی سیاسی 
دەكرێــت. لە بنەڕەتدا، لە دوای نەخۆشــكەوتنی 
مــام جەلالــەوە، گــۆڕان هێرشــەكانی خــۆی بۆ 
ســەر یەكێتی وەستاند و چاوپۆشیشی لە هەموو 
ئــەو خروقاتانە كــرد كە یەكێتی لــە هەڵبژاردنە 

چاكسازی نەبێ بە كەرەستەی تەسفیە حیسابی 
سیاسی. لایەنی لاوازی ئەم چاكسازییانە ئەوەیە 
كە ســنووری چاكســازی تەنیا زۆنی زەردە و، 
شمولی سەوز و نیلی ناكات. لە كاتێكدا بەشی 
هــەرە زۆری ناڕەزایەتییەكانــی كوردســتان لە 
زۆنی سەوز و نیلییە و ئەوەش لە دەرئەنجامی 
ئیــدارەی هەڵــە و گەندەڵیی بەرفــراوان لەوێ 
هاتووەتە ئاراوە. بە هەزاران دۆسیەی گەندەڵی 
لە ساڵانی رابردوودا لەلایەن لیژنەی دەستپاكی 
لە ســلێمانیەوە نێردراون بــۆ پەرلەمان، بەڵام 

كاریان لەسەر نەكرا.
هیچ گومانێكم لە نیەتی پاك و بەرپرسیارانەی 
ســەرۆكی هەرێمــی كوردســتان نییــە، بەڵام 
ئەو راســتییەش هەیــە كە هەر لە ســەرەتای 
راگەیاندنــی ئــەم چاكســازییانەوە، بڕێكی زۆر 
ســەرمایە و نەختینە لە كوردستان بردراونەتە 
دەرەوە. ئینجــا رۆژ نییــە لەمــاو ئــەولا ناوی 
بەرپرسێك یان چەند كەســێكی دەسەڵاتداری 
نــاو پارتــی و حكومەت بــاو نەكرێتــەوە كە 

دەســت بەســەر موڵك و ماڵیاندا گیراوە، یان 
گەشــتی دەرەوەی وڵاتیان لــێ قەدەغە كراوە. 
ئەوانەی ئێستا و ئەوانەی لە داهاتووشدا ناویان 
بڵاودەبێتەوە، پتر لەوەی چەند كەســانێك بن 
كە بە پەنجەی دەست بژمێردرێن و سەرچاوەی 
هەموو گەندەڵییەكان بن، كەسانێكن كە تێكڕای 
سیستەمی حوكمڕانیی كوردستانیان پێكهێناوە. 
هیچ كەســێك نییە لە كوردســتان پشكی لەو 

سیستەمە گەندەڵە بەرنەكەوتبێ.
كــە لــە دەرەوەشــەوە ســەیری رێــڕەوی 
چاكسازییەكان دەكەی )بەپێی ئەو زانیارییانەی 
دزە دەكەنە مێدیا(، هەستێكی وا دروست بووە 
كــە باڵێكی نــاو پارتی، لەژێر نــاوی ریفۆرمدا 
خەریكی ئینقیلابێكی هێمنانەیە بەسەر باڵەكەی 
دیكەدا كە حكومەتی بەدەستەوەیە. بۆیە بەدوور 
نازانرێت كە ئەو پرۆسەی چاكسازییە سەرباری 
ئەوەی دەتوانێ لە زۆنی زەرد سەركەوتوو بێت، 
بەڵام لە هەمانكاتــدا، كۆتایی بەو حكومەتەی 

ئێستاش بهێنێ. 

گشتییەكانی عێراق و ئەنجومەنی پارێزگاكان لە 
2014 لە سلێمانی و كەركووك كردنی. ئینجا 
گۆڕان ســەرباری ئەوەی كە براوەی هەڵبژاردنی 
ئەنجوومەنی پارێزگای سلێمانی بوو، بە فیفتی 
فیفتی رازی بوو. بەڵام یەكێتی نەیتوانی لەگەڵ 
گۆڕاندا راستگۆ بێت، چونكە لەگەڵ ئەوەیدا كە 
لــە پەرلەمان خاوەنی یەك وەرەقەی سیاســی 
بوون، بەڵام كاتێك پارتی گۆڕانی لە حكومەت 
دەركــرد، یەكێتــی فــززەی لێوە نەهــات و تا 

ئێستاش بەشدارە لە حكومەت.
هــەر لــە چوارچێــوەی ئــەو رێككەوتنــە 
سیاسییەدا، بژارەیەك هەیە كە ئەگەر یەكێتی 
راستگۆ بێت )بۆ بەگشتیكردنی رێككەوتنەكە(، 
رەنگبێ هەم ناوماڵی یەكێتی پێ رێكبخرێتەوە 
و هەمیــش بتوانێ گرێكوێرەكانــی پەرلەمان 

و حكومــەت بكاتەوە. لــە حاڵەتێكدا كە ئەو 
رێككەوتنە سەربگرێت، دەبێ مەرجەعیەتێك 
سەرپەرشتیی سیاسەتە هاوبەشەكان بكات و 
ئەو كەسەش دەكرێ نەوشیروان مستەفا بێت. 
ئەوكاتە هاتنەوەكەی بۆ كوردستان زرووفێكی 
نــوێ دێنێتە گۆڕێ و ئەو كۆمیتەیەش كە لە 
ئەنجامــی ئەو رێككەوتنەدا دروســت دەبێت، 
لەگەڵ پارتی و لایەنەكانی دیكەدا دانوستاندن 

دەكات.
بۆیە ئەگەر ئەو رێككەوتنە مەرجەعیەتێكی 
نــە  نەبێــت،  خــۆی  ســەرووی  سیاســیی 
ســەردەگرێت و نە جێگەی باوەڕیشــە. تەنها 
حەماسی كۆنە یەكێتییەكانە بۆ چاخواردنەوە 
و قاوەخواردنەوەی هاوبەش، نەك سیاســەت 

و ئیدارەدان.

لــە دۆخــی "جەنگــی ناوخــۆدا"، جەنگــی 
نێــوان دەوڵەت و پارتی كرێكارانی كوردســتان، 
ئەردۆغانی ســەرۆك كۆمار دێت و فشار دەخاتە 
سەر تەواوی ئەو هێزە سیاسیانەی كە تا دوێنێ 
لە بەرامبەریدا وەستابوون و گرفتیان بۆ دروست 
دەكرد. یەكەم قوربانیی دۆخی "جەنگی ناوخۆ" 
و فشاری حكومەت بریتییە لە پارتی دیمۆكراتی 
گــەلان )هەدەپــە(، چونكــە دەوڵــەت هەمــوو 

تواناكانی ســازدا بۆئەوەی وەك دیوی دەرەوەی 
پەكەكە بیخاتە سەر شانۆ و لە پەكەكەدا كورتی 
بكاتەوە. بێگومان لە توركیاشدا، ئەم ستراتیژیە 
بــۆ ســەركەوتنی حیزبێك لــە هەڵبژاردنەكاندا، 
هەمیشە دەرەنجامی ئیجابی بەدەستەوە دەدات. 
هــەر حیزبێك بەڕاشــكاوی جەنــگ دژ بە كورد 
بەگشــتی و پەكەكــە بەتایبەتــی رابگەیەنێــت، 
بــازاڕی رای گشــتی بــۆ خــۆی گــەرم دەكات. 

و  تایبــەت  بۆچوونێكــی  نووســینە  ئــەم 
خوێندنەوەیەكی سادە و شیكردنەوەیەكی بارودۆخ و 
هاوكێشەی سیاسیی كوردستانە لە دیدی كەسییەوە 
لەبەر رۆشــنایی مەترســی و هەستیاریی قۆناغەكە 
و ســەرهەڵدانی قەیرانــی سیاســی و دارایی و ئەو 
گۆڕانكارییــە سیاســیانەی لە هەرێمی كوردســتان 

روویانداوە و روودەدەن.
 هاوكێشەی سیاسیی هەرێمی كوردستان كە لە 
ئەنجامی هەڵبژاردنی پەرلەمانی كوردستانی ساڵی 
)2013( دا چەســپیوە، بە متمانە وەرگرتنی پێنج 
لایەنی سەرەكی )پارتی، گۆڕان، یەكێتی، یەكگرتوو، 
كۆمــەلأ( بــە ریزبەندیی ژمــارەی كورســیەكانیان 
)6-10-18-24-38(، هەروەهــا هەڵبژاردنــی بەڕێز 
)مەســعود بارزانی( ســەرۆكی پارتــی دیموكراتی 
كوردســتان بــۆ جاری یەكــەم لەلایــەن پەرلەمانی 
كوردستانەوە لەســاڵی )2005( و بۆ جاری دووەم 
لە هەڵبژاردنی گشتیی جەماوەری ساڵی )2009( بە 

ســەرۆكی هەرێم و بەدەستهێنانی زیاتر لە %70ی 
دەنگــەكان و پاش تەواوبوونی هەردوو ویلایەتەكە، 
ئەوە بوو لە 2013/6/30 پەرلەمانی كوردستان بۆ 
ماوەی دوو ســاڵ ویلایەتی ســەرۆكی هەرێمی درێژ 
كردەوە بە یاسای ژمارە 19ی ساڵی 2013 و دواتر 
بەهــۆی ئەنجامنەدانــی هەڵبژاردنی ســەرۆكایەتی 
هەرێم لە وادەی خۆیدا و ناكۆكیی لایەنەكان لەسەر 
یاسای ژمارە )1(ی ساڵی )2005(ی هەمواركراوی 
تایبەت بە سەرۆكایەتی هەرێم و رێكنەكەوتنی لایەنە 
سیاسییەكان لەسەر ئەم پۆستە و یەكلاكردنەوەی 
پرســەكە لەلایــەن ئەنجوومەنی شــوورای هەرێمی 
كوردســتانەوە بە بەردەوامبوونی ولایەتی سەرۆكی 

هەرێم تا ئەنجامدانی هەڵبژاردن.
 ئێســتا ئــەوەی تێبینی دەكەیــن، لە ئەنجامی 
هەڵبژاردنی پەرلەمان و سەرۆكایەتی هەرێم هەریەك 
لە سەرۆكی هەرێم و سەرۆكی ئەنجوومەنی وەزیران 
لە دەستی پارتی دیموكراتی كوردستاندایە جگە لە 

كارتەكانی فشاری داد و 
گەشەپێدان

هاوپەیمانێتییەكان و 
هاوكێشەی سیاسیی 

هەرێمی كوردستان

لــەم بازاڕەدا، جەنــگ دژ بە كورد و پەكەكە، 
بەدراێژیی مێژووی ســەدەی بیستەم، یەكێكە 
لەو كاڵایانەی كە هەمیشــە نرخێكی گەورەیان 

لەسەر دانراوە.
دا،   2015 ئۆكتۆبــەری  10ی  لــە 
دیســانەوە تەقینەوەیەكی گــەورە لەنێو دڵی 
هەدەپــەدا  جەماوەریــی  كۆبوونەوەیەكــی 
روودەدات و 102 كــەس دەكوژرێــن و 500 
دواتــر،  ڕۆژ  دوو  دەبــن.  برینــدار  كــەس 
هەدەپە تــەواوی كۆبوونــەوە جەماوەریەكانی 
هەڵدەوەشێنێتەوە و نایەوێت لایەنگرانی بكات 

بە خۆراكی تەقینەوە تیرۆریستییەكان.
و  داد  پارتــی  دیكــەی  بەرامبەرەكانــی   
گەشــەپێدان، هەر یەكە و لە ئاســتی خۆیدا، 
خرانــە ژێــر هەڕەشــە و فشــارەوە. لــە 6ی 
ســێپتەمبەری 2015 دا، 150 لایەنگــری داد 
و گەشــەپێدان، بەتۆمەتــی دەســتكاریكردنی 
لێدوانێكی ئەردۆغانی ســەرۆك كۆمار، هێرش 
دەكەنە سەر رۆژنامەی حوریەت و بەردبارانی 
دەكەن. لــە 28ی ئۆكتۆبەری 2015دا، تەنها 
چــوار رۆژ پێــش هەڵبژاردنــەكان، پۆلیســی 
توركیا دەستی بەسەر دوو كەناڵی تەلەفزیۆنی 
نزیك لە فەتحوڵڵا گویلەندا گرت. سەبارەت بە 
پرۆســەی هەڵبژاردنەكان، چاودێرانی جیهانی 
چەندیــن رەخنــەی توندیان ئاڕاســتەی كۆی 
فشارەكانی دەزگاكان بۆ سەر دەنگدەران كرد، 
بەتایبەتی فشــار لەســەر لایەنگرانی هەدەپە. 

بــەلای كەمــەوە دەتوانین بڵێین: پرۆســەكە 
لەنێــو دۆخی جەنگــی ناوخــۆدا بەڕێوەچوو! 
هــەر پرۆســەیەكیش لەنێو جەنگــی ناوخۆدا 

بەڕێوەبچێت، خاڵی نابێت لە كەموكوڕی.
یەكێــك لە خاڵــە بەهێزەكانــی بردنەوەی 
هەڵبژاردنەكان لەلایەن داد و گەشــەپێدانەوە 
بریتــی بــوو لــەوەی كــە ئەردۆغــان چەنــد 
سەركەوتوو بوو لە دروستكردنی دۆخی جەنگی 
ناوخۆدا، چەند ســەركەوتوو بوو لە ترساندنی 
كۆمەڵــگای توركیــدا بــەو شــتەی كــە ناوی 
دەنێــت "تیرۆریزمی پەكەكە"، هێندەش خۆی 
وەك ســەرۆك كۆمارێكــی گەورەتر لە گرووپە 
بچووكــەكان، لــە پاشــقولگرتنە بچووكەكان، 
لــە دۆڕانــدن و بردنەوەكانی هەڵبــژاردن، لە 
ململانێــی نێــوان هێــزە سیاســییەكانی نێــو 
كێڵگەی سیاســی خســتە سەر شــانۆ، وەك 
ئــەوەی كە خودی ئەردۆغانی ســەرۆك كۆمار 
هەمــوو ســەرە داوەكانــی لەدەســتدا نەبێت 
و وەك ئــەوەی كــە خــودی خــۆی لەپشــت 
كــۆی یا‌ریەكەوە نەبێــت. بێگومان ئەم جۆرە 
یاریكردنانە، یاریكردن بە هەســتی كۆلێكتیڤی 
جەمــاوەر، ترســاندنی جەمــاوەر بــە وەهمی 
مەترســییەكی خەیاڵكــراو، لــە زۆربــەی ئەو 
وڵاتانەدا كە پرۆسەی هەڵبژاردنی دیمۆكراتیان 
تێدا بەڕێوەدەچێت، ئامادەیە. لای ئەم جۆرە 
ئەكتــەرە سیاســیانە، ئــەوەی گرنگــە دڕانی 
كۆمەڵگا نییە، بەڵكو تەنیا و تەنیا بردنەوەی 

هەڵبژاردنەكانە و هیچی دیكە.
رووداوانــە  ئــەم  هەمــوو  لێكدانــەوەی 
دەمانبەنــەوە ســەر گریمانەی رانەوەســتانی 
رووبــەری  لــە  گەشــەپێدان  و  داد  پارتــی 
دەنگدەرە كلاســیكیەكانیدا. واتە لە كۆتاییدا 
بەتەنیــا قاعیــدە جەماوەرییە كلاســیكەكەی 
پارتــی داد و گەشــەپێدان ناتوانێت زۆرینەی 
ڕەهــا بەم حیزبە ببەخشــێ و وای لێبكات كە 
بەتەنهــا خۆی حكومەت دروســت بــكات. بۆ 
جێبەجێكردنی ئامانجێكی لەم شێوەیە، پارتی 
داد و گەشــەپێدان ناچــارە هەمــوو رێگاكانی 
دیكە بگرێتە بــەر، بەڕێگای دڕانی كۆمەڵگای 
جەنگــی  دۆخــی  دروســتكردنی  و  توركــی 
ناوخــۆ و هەڕەشــەكردن لــە نەیارەكانــی و 
فشارخستنە سەر دەزگاكانی راگەیاندنیشەوە. 
جێبەجێكردنــی ئــەم ســتراتیژیە، لــە پــاڵ 
دەنگــی جەمــاوەرە كلاســیكیەكەیدا، دەنگی 
ناسیۆنالیســتە توركەكانیشی بۆ دابین دەكات 
و بــە كــۆی ئەمانــە دەتوانێــت ســەرلەنوێ 
زۆرینــەی رەها بباتەوە و ســەرلەنوێ بەتەنها 

حوكمی وڵات بكاتەوە.
بــەڵام بێگومــان ئەمــە كــۆی چیرۆكــی 
سەركەوتنی داد وگەشەپێدان نییە! رەگەزێكی 
دیكــە هەیە كە بەشــداریی راســتەوخۆی لەم 
ســەركەوتنەدا كردووە و دەكرێت ناوی بنێین: 
‌خەزانی نەیارەكانی پارتی داد و گەشــەپێدان 

كە لە وتاری داهاتوودا دەگەڕێینەوە سەری.

كۆمەڵێــك وەزارەت و دەزگا و جومگەی گرنگ و 
هەروەها جێگری ســەرۆكی پەرلەمان و سەرۆكی 
ئەنجوومەنی دادوەریی هەرێمی كوردستانیش، واتا 
لە كۆی سێ دەسەڵات )یاسادانان، جێبەجێكردن، 
دادوەری(، پارتی ســەرۆكایەتی دوو دەسەڵات و 

جێگری سەرۆكی دەسەڵاتێكی بەدەستەوەیە.
بەڵام ئەوەی جێی پرسیارە، ئاخۆ لە ئەنجامی 
ناكۆكیــی نێوان لایەنە سیاســییەكان و قەیرانی 
دارایی، دۆخی هەرێمی كوردســتان و هاوكێشەی 
سیاســی وەك خــۆی دەمێنێتەوە؟ ئایــا پارتی 
جڵــەوی دۆخەكــەی بەدەســتەوە دەمێنێتەوە؟ 
پێگــەی لــە نێــو دەســەڵاتەكاندا وەك خــۆی 

دەمێنێتەوە؟ پرسی سەربەخۆیی چی لێدێت؟
بۆ وەڵامدانەوەی ئەم پرسیارانە كە هەریەكەیان 
بەندە بەوی دیكەوە، بە پێویستی دەزانین چەند 

سەرنجێك بدەین:
1 - بەهۆی ئەوەی سەرۆكی هەرێمی كوردستان 
جگــە لــە بەســەربردنی مــاوەی دوو ویلایەتــی 
سەرۆكایەتی، جارێكیش ماوەی سەرۆكایەتی بۆ 
درێــژ كراوەتــەوە، بۆیە گەر هەڵبــژاردن ئەنجام 
بدرێت، مافــی خۆكاندیدكردنی نامێنێ و دەبێت 

پارتی بیر لە كاندیدی دیكە بكاتەوە. 
یەكێتــی  )2009(دا  هەڵبژاردنــی  لــە   -  2
نیشــتمانی كوردســتان هاوپەیمانی ستراتیجیی 
پارتــی بوو، لەهەمان كاتدا ســكرتێری گشــتی 
یەكێتــی پشــتیوانیی تــەواوی ســەرۆكی پارتی 
دەكــرد و بانگەشــەی بــۆ دەكرد ئەگــەر چی لە 
بەرامبــەر زامنكردنی پۆســتی ســەرۆك كۆماری 
عێراقدا بوو بۆ یەكێتی، بەڵام ئەم هەڵوێســتەی 
یەكێتی بە سوود گەڕایەوە بۆ پارتی، بەتایبەتی 
لــە ســنووری ســلێمانی و گەرمیان و بــەزەرەر 
شكایەوە بەسەر دەنگەكانی یەكێتیدا. وەلێ ئێستا 
یەكێتــی هێندەی جاران نزیــك نییە لە پارتی و 
لەهەوڵــی بەدەســتهێنانەوەی پێگەكەی خۆی و 
لێكتێگەیشــتنێكی هاوبەشــە لەگەڵ لایەنەكانی 
دیكە، بەتایبەت لەگەڵ بزووتنەوەی گۆڕان لەسەر 
پرســە گرنگەكان و قومار نەكردن بەدەنگەكانی 
جارێكی دیكە. ئەمەش دووبــارە لە بەرژەوەندی 

پارتی و پاڵێوراوی پارتی نییە بۆ بەدەستهێنانی 
پۆستی سەرۆكی هەرێم.

3 - پارتــی لــە هەڵبژاردنەكانــی )2013( دا 
38 كورسی بەدەستهێنا، بەڵام چارەسەرنەكردنی 
كێشــەكانی نێــوان هەرێــم و بەغــدا و قەیرانــی 
دابیننەكردنــی  و  هەرێــم  دارایــی  و  سیاســی 
مووچــە و خراپیی باری گوزەرانی دانیشــتووانی 
كوردســتان و گەندەڵی و تەمومژی پرسی نەوت 
و.... هتــد، ئەمانە هەموو هۆكارن بۆ زویربوونی 
جەمــاوەر و تووڕەیــی دەنگــدەر بەرامبەر كۆی 
لایەنە سیاســییەكان كــە بەشــداری حكومەتی 
بنكە فراوانن، بەڵام بەهۆی ئەوەی پارتی پۆستی 
هەردوو ســەرۆكی هەرێم و ســەرۆكی حكومەتی 
هەرێمی كوردستانی لەدەستدایە، زۆرترین تووڕیی 
بــەرەوڕوو دەبێتــەوە و بەدڵنیاییەوە كار دەكاتە 
سەر ژمارەی كورسیەكانی، بەشێوەیەك ئەگەری 
بەدەســتهێنانەوەی )38( كورسییەكە زەحمەت 

دەبێت.
4 - پرســی ســەربەخۆیی گەرچــی لــەڕووی 
نێودەوڵەتییــەوە كەشــێكی لەبــار هەیــە بــۆ 
چارەنــووس،  بڕیاردانــی  مافــی  بەدیهێنانــی 
بــەڵام ناكۆكیــی سیاســی نێــوان لایەنــەكان و 
ئیفلیجبوونی پەرلەمانی كوردســتان و نەبوونی 
یەك هەڵوێستی نیشتمانی لەسەر كات و فۆرم و 
شێوازی راگەیاندنی دەوڵەت و یەكلانەكردنەوەی 
كێشــەی كەركووك و ناوچە كوردســتانییەكانی 
دەرەوەی هەرێم، بەربەســت و لەمپەری گەورەن 
لەبــەردەم ئەم پرســە و زیاتر بووەتە پرۆژەیەك 
لەلایــەن پارتییــەوە بانگەشــەی بــۆ دەكرێت و 
بەپێی پێویســت لایەنــەكان بەدەمیــەوە ناچن 
و كاری جــدی بۆ ناكرێت، ئەمــە جگە لە رۆڵی 
نێگەتیڤانەی دەوڵەتانی ناوچەكە لەســەر پرسی 

سەربەخۆیی كوردستان.
ئــەوەی چــاوەڕێ دەكرێــت، ئەوەیــە كــە 
لەداهاتــوودا هاوكێشــەی سیاســی گۆڕانــكاری 
بەســەردا بێت، بەتایبەتی گەر هەر چوار لایەنی 
)یەكێتی، گۆڕان، یەكگرتوو، كۆمەڵ( لێك نزیك 
ببنــەوە و لە هەڵبژاردنی ســەرۆكایەتی هەرێمی 

كوردســتاندا پشــتیوانیی كاندیدێكی دیاریكراو 
بكەن، بۆیە پرۆژەی هاوبەشی هەمواركردنەوەی 
یاسای ژمارە یەكی ساڵی 2005 ی هەمواركراوی 
ســەرۆكایەتی هەرێــم كــە لــە 23ی حوزەیرانی 
2015 خوێندنەوەی یەكەمی بۆ كرا لە پەرلەمانی 
تەواونەكردنــی  بەهــۆی  دواتــر  و  كوردســتان 
نیســابی یاســایی نەتوانرا لە 19ی ئابی 2015 
خوێندنــەوەی دووەمی بۆ بكرێــت و ئەم هەوڵە 
شكســتی هێنا، بــە یەكەم تێســت و هەنگاوی 
ســەرەتای نزیكبوونــەوەی هەر چــوار لایەنەكە 
لەسەر پشــتیوانیكردنی پاڵێوراوێك بۆ پۆستی 

سەرۆكی هەرێم دەخوێنرێتەوە.
هەروەها بەهۆی ناكۆكیی نێوان پارتی و گۆڕان 
و كەنارخســتنی ســەرۆكی پەرلەمان و ســتافی 
وزاریی گۆڕان هەموو ئەو هەوڵانەی لەئارادا بوون 
بــۆ یەكگرتنــەوەی گۆڕان و یەكێتی پێشــبینی 
ئــەوەی لێدەكرێت بە شــێوەیەك لە شــێوەكان 
بە ئاڕاســتەی یەكگرتنی ئەو دوو لایەنەدا بڕوات 
بەتایبەتــی كە بنكەی جەمــاوەری و دەنگدەر و 

ئەندامانیان گەر هاوبەش نەبن زۆر تێكەڵن.
بۆیە ئەگەری زۆر هەیە هاوكێشەی سیاسی لە 
هەرێمی كوردستان بەم شێوەیە گۆڕانی بەسەردا 
بێت )یەكێتی+گۆڕان، پارتی، یەكگرتوو، كۆمەڵ( 
و لەئەنجامــدا پارتــی لــە هەرســێ دەســەڵاتی 
یاســادانان و جێبەجێكــردن و دادوەری تەنیــا 
یەكێكیان مســۆگەر بكات جگە لە لەدەســتدانی 

كۆمەڵێك وەزارەت و دەزگای گرنگ. 
گەر ئەم گۆڕانكارییە لە هاوكێشەی سیاسیی 
هەرێمــی كوردســتاندا رووبــدات، كاریگەریــی 
راســتەوخۆ دەخاتــە ســەر هاوســەنگیی هێز و 
پرسی مافی بڕیاردانی چارەنووس و دامەزراندنی 
دەوڵەتی كوردی و چەندین ساڵ دەمانگەڕێنێتەوە 
دواوە، بۆیــە دۆخەكە لە ئێســتاوە وا دەخوازێت 
هەوڵــی جددی بدرێت بۆ گەیشــتن بە یەكڕیزیی 
لەســەر پرســە  نیشــتمانی و یەكهەڵوێســتی 
نەتەوەییــەكان و بڕیــاری هاوبــەش و خێــرا و 
راستەوخۆ و یەكلاكەرەوەی دەوێت بۆ ئەنجامدانی 

راپرسی و دیاریكردنی چارەنووس.  

خورماتوو هی 
كورد نییە

دوو ســاڵ لەمەوبــەر چوومە خورماتوو. 
ئەوكاتە چووم كە لەپڕ ماتۆڕسوارێك دەهاتە 
تەنیشتتەوە و بۆمبێكی لەتەنیشتت دادەنا 
و پــاش چەند خولەكێك گەورەترین پارچە 
گۆشــتت هێندەی خورمایەكی لێدەمایەوە. 
لە نێوەڕاســتی بازاڕی خورماتوو حەشــدی 
شەعبی خۆم و تیمەكەمیان دەستگیركرد. 
ئاسایشی پارتی فریامانكەوت و نەیانهێشت 
بمانكــوژن. سەرزەنشتنیشــیان كــردم كە 
چــۆن خــۆم لەگــەڵ "ئــەو دەرمانخۆرانە" 
تووشــی كێشــە كــردووە. دوو كاژێر دواتر 
چوومە ئامرلی. شــوێنێك كە ئەگەر حەشد 
پارچە پارچەشــی كردباین، پێشمەرگەیەك 
نەبوو فریامانكەوێت. شوێنێك كە پاسداری 
ئێرانی بە ئۆتۆمبێلی ئێرانی سڵاوی لێكردین 
و وەك برا گەورە لە خاڵەكانی پشــكنیندا 
لەپێشــمانەوە بــوو. دوو ســاڵ لەمەوبــەر 
گوتــم ئەوەی لە خورماتوو هەیە بەرمیلێك 
بارووتــە و رۆژێك دێــت دەتەقێتەوە. ئەم 
هەفتەیە بەشــێك لەو بارووتە ئاگری گرت، 

بەڵام هێشتاش ماوە بتەقێتەوە.

خورماتوو زۆرتر لە بەرلینی ســەردەمی 
شەڕی سارد دەچێت. راستە كورد و شیعە 
هاوپەیمانن لە شــەڕی دژی داعشدا، بەڵام 
لەوێ هیــچ متمانەیەكیــان بەیەكدی نییە. 
توركمانەكانــی ئــەوێ شــیعەن و ناتوانــن 
بیڵێــن، بــەڵام لەدڵەوە حەزدەكــەن تەنیا 
پێشــمەرگە لــەو ناوچەیــە بێــت. عەرەبی 
ســوننەی ناوچەكــە و توركمانــی شــیعە 
گیریــان  هەموویــان  ســوننە  كــوردی  و 
خواردووە بەدەســت ژمارەیەك میلیشــیای 
شــیعەی عەرەبەوە كە بە رەزامەندیی كورد 

هاتوونەتە ناوچەكە. 

عەرەبە ســوننەكان رۆژانــە دەكوژرێن. 
توركمانە شــیعەكان باجی هەڵەی میلیشیا 
عەرەبــی  و  دەدەن  شــیعەكان  عەرەبــە 
ســوننە دەیانكوژنەوە. كوردیــش جارجار 
لەگــەڵ كەڵــەگا نوێیەكانی شــار تووشــی 
تێكهەڵچــوون دەبێــت. زوو زووش یەكێتی 
و حەشــد لــە خورماتوو كۆدەبنــەوە و بە 
بەیاننامەیەك بەشــێوەیەكی كاتی رێگە لە 

تەقینەوەی بەرمیلە بارووتەكە دەگرن. 

لــە  گەورەتــرە  خورماتــوو  كێشــەی 
پێكدادانــی هەســتیارانەی پێكهاتەكانــی. 
ئێــران هەرگیــز ناهێڵێــت لــەو ناوچەیــە 
كورد باڵادەســت بێت. لــەو بەڵگەنامانەی 
لەسەر ســەركردەكانی دەزگای ئیتیلاعاتی 
ئێرانــی بڵاودەبنەوە، بەڕوونی باســی ئەوە 
دەكرێت كە بۆ ئێران خورماتوو گرنگییەكی 
ســتراتیژیی هەیە و ناتوانێ دەستبەرداری 
ناتوانــێ  كوردیــش  خــۆ  بــەڵام  ببێــت. 
ئــەو ناوچەیــە لەســەر ســینییەكی زێڕین 

پێشكەشی ئێران بكات. 

راســتە كــورد دەســتی لە ســەعدیە و 
حەویجە شووشــتووە كە خاكی باشــووری 
كوردســتانن و ئێســتا چیدی فڕیان بەسەر 
ئــەوەی  نەمــاوە،  كوردســتانیبوونەوە 
یەكەمیــان بۆ شــیعە و ئــەوەی دووەمیان 
بۆ عەرەبی ســوننە، بەڵام خورماتوو بەشی 
ئــەوە كوردی تێــدا ماوە كــە نەكرێت بای 

بایی لێبكرێت و دەستی لێ بەربدرێ. 

رێگەی راســت ئەوەیە كە كورد شــەڕی 
بە هەڵە لــەو ناوچەیەدا نەكات. ئەوەی لە 
چەند رۆژی رابردوودا پێشــمەرگە كردی و 
بەتونــدی حەشــدی دەمكوت كرد، راســت 
بوو، بەڵام نابێ رێگە بدەن شــەڕەكە ببێتە 
شــەڕی پێكهاتەكانی ناوچەكــە. واتە نابێ 
پێشــمەرگە و توركمانە شــیعەكانی تازە و 
خورماتوو و ئامرلی بكەونە بەرامبەر یەكدی. 
دەبێ كورد و پێشــمەرگە پێداگیری لەسەر 
ئەوە بكەن كە مانەوەی حەشــدی شەعبیی 
عەرەبــی شــیعە هیــچ مانایەكــی نەماوە. 
خەڵكــی ناوچەكــە خۆیان بە پشــتیوانیی 
پێشــمەرگە دەتوانــن خۆیــان بپارێــزن و 
كابــرای نەجەفــی و كەربەلایــی و بەغدایی 
هیــچ كاری لەوێ نەماوە. مەترســیدارترین 
شــت ئەوەیــە حەشــدی شــیعیی عەرەبی 
شیعە بتوانێت پێكهاتەكانی ناوچەكە بكاتە 
دوژمنــی یەكدی. كورد دەبێ بەئاشــكرا بە 
گوتــار و هەڵســوكەوتیانەوە دیار بێت كە 
ئەمــە ناكــەن و خورماتــوو وەكچــۆن هی 
كــوردە، ئاواش بە هی توركمانی شــیعە و 

عەرەبی سوننەی دەزانن.

گــۆڕان  پێشــووی  پەرلەمانتارانــی 
و یەكگرتــوو تاڤگــە ئەحمــەد و عادل 
نــووری، لــە فراكســیۆنەكانی خۆیــان 
دەركراون. جــاران تاڤگە ئەحمەد )كە 
پێدەچــێ لــە بەغدا پرۆگرامــی حەنان 
فەتــاوی خرابێتــە ســەر(، لــە پــاڵ 
خوشــك و برا عارەبە شــۆڤینییەكانی، 
دژی هەمــوو زوڵمێكی كــورد بەرامبەر 
تەنانــەت  و  وەســتابووەوە  عــەرەب 
باســی لە رێــكاری یاســایی دەكرد كە 
چــۆن ســەرۆكی هەرێمــی كوردســتان 
ئــەوەی  تۆمەتــی  بــە  دادگا،  بداتــە 
یەكپارچەیی خاكی وڵاتی بەناو عێراقی 
پەرلەمانتارێكی  ئێستا  نەپاراستووە... 
دیكــەش چووەتە پاڵ ئــەو خاتوونە و 
دەیانەوێ لە ژێر چەتری فراكسیۆنێكدا، 
درێــژە بــە مانگرتنی خۆیــان بدەن بۆ 

بەدەستهێنانی پۆست لە بەغدا!
خۆشــترین نوكتەی ئەم فراكسیۆنە 
ئەندامەكــەی  هــەردوو  كــە  ئەوەیــە 
ئیدیعــای داكۆكــی لــە مافەكانی گەلی 
كــورد دەكەن! ســەیرە حیزبی كوردی 
خەڵكانێــك بنێرێتــە بەغــدا و فێــری 
جیاوازییەكانی نێوان عەرەب و كوردی 
نەكردبــن. ئــەوان مانیــان گرتــووە بۆ 
ئەوەی كورد لە بەغدا دەربكرێ، كەچی 
باســی شــەهیدبوون لەپێناو مافەكانی 

گەلی كورد دەكەن! 

فراكسیۆنی
 خلە و بلە!

 hemen@rudaw.net

هێمن عەبدوڵڵا

بڵند دلێر شاوەیس

Rudaw readers know more

Rudaw Media Network

خاوەنی ئیمتیاز : تۆڕی میدیایی رووداو
سەرنووسەر : سەلام سەعدی

جێگری سەرنووسەر : ساڵح قادر
بەڕێوەبەرانی نووسین:  نەوزاد مەحموود 
                                                   هیڤیدار ئەحمەد

بەڕێوەبەری هونەری: حوسێن هیممەتی
ئەندامی شانازی ستاف : عەبدوڵڵا قڕگەیی
دیزاینەران : هونەر مەرجان ، شاهۆ محەممەد

salam@rudaw.net

rodan@rudaw.net

newzad@rudaw.net

hevidar@rudaw.net

himati@rudaw.net

rudaw@rudaw.net  

شوان عەتوف بە تەپڵ و بەرد 
سلێمانی دێنێتە جۆش

